
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 
ᐊᓪᓚᑦᑎᐅᑲᐃᓐᓇᖅᑐᖅ   ᐊᓪᓚᑦᑎᐅᑉ ᑐᓪᓕᐊ  

ᒪᐃᑯᓪ ᐹᓪ   ᓈᓐᓯ ᑐᐱᖅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ ᑕᐅᖅᓯᕋᕐᓂᕐᒥᒃ 

ᐱᓕᕆᐊᒃᓴᓕᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ  

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᖏᕐᕋᔪᓕᕆᓂᕐᒧᑦ ᒪᑭᒪᐅᑎᓄᓪᓗ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓕᓗᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 



 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐅ. 

ᐊᖓᔪᖅᑳᑦ ᐅᓂᒃᑳᖏᑦ 

ᕿᑎᖅᑰ, ᓰᑏᕝᕙ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

 ᕿᑎᖅᑰ, ᓰᑏᕝᕙ 11, 2025  

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:31ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᒥᔅᑕ ᑑᓂ ᐋᖁᐊᖅ): ᐅᓪᓗᒃᑯᑦ. ᐱᒋᐊᕐᓂᐊᓕᖅᑎᓪᓗᑕ, ᒥᔅᑕ ᐊᓇᕕᓗᒃ ᑐᒃᓯᐊᓂᒃᑯᑦ ᐊᖕᒪᐃᔪᓐᓇᖅᑮᑦ?  

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᔪᐊᓇᓯ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 642 - 6(2): ᓄᓇᕗᒻᒥ ᒥᕐᖑᐃᖅᓯᕐᕖᑦ ᐱᓐᓇᕆᔭᐅᔪᓪᓗ ᓄᓇᖃᕐᕖᑦ 

ᐃᓕᑦᑎᕙᓪᓕᐊᓂᕐᒧᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐊᒻᒪᓗ ᐅᓪᓗᒃᑯᑦ ᓄᓇᕗᒥᐅᑦ, ᒪᓕᒐᓕᐅᖅᑎᐅᖃᑎᒃᑲᓗ. 

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᑐᓴᖅᑕᐅᔪᒃᓴᓂᒃ ᑕᒪᑐᒧᖓ ᐃᓕᑦᑎᕙᓪᓕᐊᓂᕐᒧᑦ 

ᐱᓕᕆᐊᖑᕙᒃᑐᒥᒃ ᑲᔪᓯᑎᑕᐅᕙᒃᑐᒥᒃ ᓄᓇᕗᒻᒥ ᒥᕐᖑᐃᖅᓯᕐᕖᑦ ᐱᓐᓇᕆᔭᐅᔪᓪᓗ ᓄᓇᖃᕐᕖᑦ 2025−ᒥ. 

 

ᒥᕐᙳᐃᖅᓯᕐᕕᖕᓂ ᐃᓕᑦᑎᕙᓪᓕᐊᓂᕐᒧᑦ ᐱᓕᕆᐊᖑᕙᒃᑐᑦ ᐊᑭᖃᙱᖦᖢᑎᒃ ᐱᓕᕆᐊᖑᕙᒃᐳᑦ ᑭᒃᑯᑐᐃᓐᓇᐃᑦ 

ᑐᙵᓱᒃᑎᑕᐅᓪᓗᑎᒃ ᖃᐅᔨᕚᓪᓕᖁᔨᓪᓗᑎᒃ ᐊᔾᔨᒌᙱᑦᑐᓂᒡᓗ ᐊᔪᕈᓐᓃᖅᑕᐅᕙᒃᑐᓂᒃ ᖃᐅᔨᒪᓂᕆᔭᐅᔪᓂᒡᓗ 

ᐊᒃᑐᐊᓂᓕᖕᓂᒃ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᐊᑐᖅᑕᐅᕙᖕᓂᖏᓐᓂᒡᓗ ᓄᓇᒥᙶᖅᑐᑦ. ᑕᒪᒃᑯᐊ ᐃᓕᓐᓂᐊᕐᓃᑦ 

ᐊᐅᓚᑕᐅᕙᑉᐳᑦ ᓄᓇᓕᒻᒥᐅᓄᑦ ᐃᓄᓐᓄᑦ ᐊᒻᒪ ᐃᓐᓇᑐᖃᕐᓄᑦ ᖃᐅᔨᒪᓂᕐᒥᓂᒃ ᑐᓴᖅᑎᑦᑎᔪᒪᑦᑎᐊᖅᑐᑎᒃ 

ᐃᓚᐅᖃᑕᐅᔪᓄᑦ. 

 

(ᑐᓵᔨᑎᒎᓕᖅᑐᖅ) ᐃᓕᓐᓂᐊᖅᐸᓪᓕᐊᓂᕐᒧᑦ ᐃᓕᓐᓂᐊᖅᑎᑦᑎᓂᖅ ᐊᑐᐃᓐᓇᐅᑎᑕᐅᓯᒪᔪᖅ ᓄᓇᓕᓐᓂ ᓲᕐᓗ 

ᖁᕐᓗᖅᑐᖅ, ᑲᖏᖅᖠᓂᖅ, ᐃᖃᓗᐃᑦ, ᖃᒪᓂ'ᑐᐊᖅ, ᓴᓂᑭᓗᐊᖅ, ᐊᒻᒪᓗ ᐸᖕᓂᖅᑑᖅ ᒫᓐᓇᕋᑖᖑᓚᐅᖅᑐᖅ 

ᐃᖃᓗᒃᑑᑦᑎᐊᒥᑦ.   

ᑕᒪᑐᒪᓂ ᐊᕐᕌᒍᒥᑦ, 30−ᐸᓗᖕᓂᑦ ᐃᓄᓕᒫᖅᑎᑦᑎᔪᖃᓚᐅᖅᑐᖅ ᑖᒃᑯᓇᓂ ᓄᓇᓕᐅᔪᓂᑦ, 200-ᖏᓐᓃᑦᑐᑦ 

ᐃᓚᐅᓚᐅᖅᑐᑦ. ᐊᕐᒡᕋᒍᑕᒫᑦ, ᐃᓕᓐᓂᐊᖅᐸᓪᓕᐊᓗᓂ ᐃᓕᓐᓂᐊᕐᓂᖅ ᐋᖅᑭᒃᑕᐅᓯᒪᓂᖏᑦ ᐋᖅᑭᒋᐊᖅᑕᐅᕙᒃᐳᑦ 

ᓄᓇᓕᓕᒫᑦ ᓄᑖᓂᒃ ᐊᔾᔨᒌᙱᕈᓘᔭᖅᑐᓂᒡᓗ ᐱᓕᕆᐊᒃᓴᖃᖁᓪᓗᒋᑦ. 

 

ᐃᓕᓐᓂᐊᕐᕕᖕᒧᑦ ᑐᕌᖓᔪᑦ ᐃᓕᓐᓂᐊᖅᑕᐅᔪᒃᓴᑦ ᐃᓚᓕᐅᔾᔭᐅᓯᒪᓕᖅᐳᑦ 2025−ᒥ ᐋᖅᑭᒃᑕᐅᓯᒪᔪᓄᑦ 

ᐅᓄᕐᓂᖅᓴᓂᒃ ᐃᓚᐅᖁᔨᓪᓗᑎᑦ.  9−ᖑᔪᑦ ᐃᓕᓐᓂᐊᕐᓗᑎᑦ ᖃᐅᔨᕙᓪᓕᐊᓂᕐᒧᑦ ᐱᓕᕆᐊᖑᓚᐅᖅᐳᖅ ᐃᖃᓗᖕᓂ 

ᐃᖃᓗᒃᑑᑦᑎᐊᒥᓪᓗ ᐃᓕᓐᓂᐊᕐᕕᖏᓐᓂᒃ 2024−2025 ᐃᓕᓐᓂᐊᕐᓇᒥᑦ, ᐃᓚᐅᑎᑦᑎᓪᓗᑎᒃ 250−ᐸᓗᖕᓂᒃ 

ᐃᓕᓐᓂᐊᖅᑎᓂᒃ. 

(ᑐᓵᔨᑎᒎᕈᓐᓂᖅᑐᖅ) ᐅᖃᖅᑏ, ᐅᓄᖅᑐᒻᒪᕆᐊᓗᖕᓂᒃ ᐱᐅᔪᓂᒃ ᑐᓴᖅᑎᑕᐅᓯᒪᔪᒍᑦ ᐊᒥᓱᓂᒃ ᐃᓚᐅᖃᑕᐅᔪᓂᑦ 

ᐊᒻᒪᓗ ᐃᓕᓐᓂᐊᑎᑦᑎᔨᐅᔪᓂᑦ ᐃᓕᓐᓂᐊᕐᓂᕐᒧᑦ, ᐃᓕᓴᕆᔪᒪᒻᒥᔭᒃᑲᑦᑕᐅᖅ ᐱᓇᓱᐊᕐᓂᕆᓚᐅᖅᑕᖏᑦ 

ᐱᓕᕆᖃᑕᐅᔪᓕᒫᑦ ᐱᕕᒃᓴᖃᖅᑎᑦᑎᖃᑦᑕᖅᑐᑦ ᐃᓚᐅᑎᑦᑎᓪᓗᑎᒃ ᐊᒻᒪ ᐃᓕᓐᓂᐊᖅᑎᑦᑎᓪᓗᑎᒃ 

ᐊᓯᐅᑎᑦᑎᑦᑕᐃᓕᒪᓪᓗᑎᒃ ᐃᓕᖅᑯᓯᑐᖃᑦᑎᓐᓂᒃ ᐊᒻᒪ ᐱᓕᕆᔾᔪᓯᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᖕᓂ ᐱᔨᑦᑎᕋᐅᑎᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 643 – 6(2): ᑎᒥᐅᔪᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎ ᐊᒻᒪᓗ ᑲᓛᖡᑦ ᓄᓈᓂ 

ᒐᕙᒪᒃᑯᖏᓐᓄᑦ (ᐊᕿᐊᕈᖅ ᑕ.) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᐱᒍᓱᑉᐳᖓ ᑐᓴᖅᑎᑦᑎᓂᐊᕋᒪ ᑖᓐᓇ ᔪᓚᐃ 31, 

2025-ᒥ, ᓅᒃ, ᑲᓛᖡᑦ ᓄᓈᓂ ᓄᓇᕗᑦ ᒐᕙᒪᒃᑯᑦ, ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᑦ, ᓄᐊᑎᓕᐅᓚᐅᕐᒪᑕ ᑐᑭᓯᐅᒪᖃᑎᒌᓐᓂᕐᒥ ᐊᖏᕈᑎᒥᒃ ᑖᒃᑯᓂᖓ ᑲᓛᖡᑦ ᓄᓈᓂ ᒐᕙᒪᒃᑯᖏᓐᓂ. 

ᑖᓐᓇ ᐊᖏᕈᑎ ᓴᙱᑦᑎᒋᐊᖅᓯᒪᒻᒪᑦ ᐃᒪᐅᑉ ᐊᑭᐊᓃᖃᑎᒌᓱᑕ ᐅᖃᓪᓚᖃᑎᒌᖑᓐᓇᑦᑎᐊᕐᓗᑕ ᐃᖃᓗᓕᕆᓂᕐᒧᑦ 

ᐊᒻᒪᓗ ᑖᒃᑯᓄᖓ ᑐᕌᖓᔪᓄᑦ ᐃᓱᒫᓘᑎᓂᑦ ᐊᒻᒪᓗ ᑖᒃᑯᐊ ᐱᓕᕆᐊᕆᓂᐊᖅᑕᕗᑦ ᐃᑲᔫᑎᖃᖁᓪᓗᑎᒍ ᐊᒻᒪᓗ 

ᐱᒻᒪᐅᕆᑎᑕᐅᓗᑎᑦ ᐃᓄᐃᑦ ᐱᓕᕆᔪᒪᔭᖏᓐᓂᒃ.  

 

ᑐᑭᓯᐅᒪᓂᒃᑯᑦ ᐊᖏᕈᑎ ᑖᓐᓇ ᐱᒋᐊᖅᑎᑎᒻᒪᑦ ᐊᒻᒪᓗ ᓯᕗᐊᒃᑲᑎᑦᑎᓪᓗᓂ ᓄᓇᕗᑦ ᒐᕙᒪᒃᑯᖏᓐᓂ 

ᐱᕚᓪᓕᕆᐊᕈᑎᒋᓂᐊᕋᑦᑎᒍᑦ ᐃᖃᓗᓕᕆᓂᖅ ᑖᒃᑯᐊ ᐃᒪᖅ ᖃᓂᓐᓂᖅᓴᒧᑦ. ᑖᒃᑯᐊ ᑲᑐᑎᔾᔨᖃᑎᒋᓪᓗᑎᒍ 

ᓴᙱᑦᑎᒋᐊᕐᓂᐊᖅᑐᑦ ᑕᕝᕙᓂ ᓄᓇᕗᑦ ᐱᕚᓪᓕᖅᐸᓪᓕᐊᓕᖅᑎᓪᓗᒍ ᑕᒪᒃᑯᐊ ᐊᑐᐊᒐᐃᑦ ᐃᑲᔪᕈᓐᓇᓂᐊᖅᑐᐃᑦ 

ᐃᖃᓗᒐᓱᒃᑎᓂᑦ, ᐃᒪᕐᒥᓪᓗ ᐸᖅᑭᑦᑎᐊᕐᓂᖅ ᐊᒻᒪᓗ ᐃᓄᐃᑦ ᖃᐅᔨᒪᔭᖏᑦ ᐃᓗᓪᓚᕆᐊᓂᒃ ᐱᓕᕆᔭᐅᑎᓪᓗᒋᑦ 

ᐃᓚᒋᔭᐅᔪᓐᓇᖁᓪᓗᒋᑦ.  

 

ᑖᒃᑯᐊᖏᓛᒃ ᑲᑐᔾᔨᖃᑎᒌᓪᓗᑕ ᐅᖃᓪᓚᖃᑎᒌᑦᑎᐊᖃᑦᑕᕐᓗᑕ ᑕᒪᒃᑯᓂᖓ ᖃᓄᖅ ᓴᙱᑦᑎᒋᐊᕈᓐᓇᕋᑦᑎᒍᑭᐊᖅ 

ᐃᖃᓗᓕᕆᓂᕐᒥᒃ ᐊᒻᒪᓗ ᖃᐅᔨᓴᖅᑕᐅᓂᕈᔪᖏᓐᓂᒃ ᐊᒻᒪᓗ ᖃᓄᖅ ᑮᓇᐅᔭᓕᐅᕈᑎᔅᓴᑲᓐᓂᕐᒥᒃ ᑕᕝᕗᖓ 

ᓄᓇᕗᒻᒧᑦ ᓄᓇᕗᒻᒥᐅᑕᓄᑦ.  

 

ᐅᖃᖅᑎᑦᑎᔩ, ᑖᓐᓇ ᐊᖏᕈᑎ ᑕᐃᒪᓐᓇ ᐱᒋᐊᖅᑎᑦᑎᕗᖅ ᑲᓈᖡᑦ ᓄᓇᖓ ᐊᒻᒪᓗ ᓄᓇᕗᑦ ᐃᖃᓗᒐᓱᓐᓂᕐᒧᑦ 

ᑲᑎᒪᔨᕋᓛᖅᑖᖅᓱᑎᑦ. ᑖᒃᑯᐊ ᐱᓕᕆᖃᑎᒌᓐᓂᐊᖅᓱᑎ ᐊᒻᒪᓗ ᖃᓄᖅ ᑐᑭᓯᐅᒪᔭᖏᓐᓂᒃ 

ᑲᑎᒪᐅᑎᖃᖃᑦᑕᓂᐊᖅᓱᑎᑦ ᐊᒻᒪᓗ ᑭᓱᓂᒃ ᐱᕚᓪᓕᕈᑎᒃᑲᓂᕐᓂᑦ ᓴᖅᑭᑦᑎᔪᓐᓇᕐᒪᑕᑭᐊᖅ. ᑖᒃᑯᐊ 

ᑲᑎᑎᖅᑕᐅᓯᒪᓪᓗᑎ ᖃᐅᔨᒪᔮᕆᔭᕗᑦ ᑕᕝᕙᓂ ᑖᒃᑯᐊ ᓄᓇᕐᔪᐊᖁᑎᑦᑎᓐᓂ ᑖᓐᓇ ᑲᑎᒪᔨᕋᓛᖅ 

ᐃᑲᔪᖅᑐᕐᓂᐊᖅᐳᑦ ᑲᑐᔾᔨᖃᑎᒌᑦᑎᐊᓂᕐᒧᑦ ᐊᒻᒪᓗ ᐃᑲᔪᖅᑐᕐᓗᓂ ᐃᓄᐃᑦ ᖃᐅᔨᓴᕈᓐᓇᐅᑎᖏᓐᓂ ᐊᒻᒪᓗ ᑖᒃᑯᐊ 

ᐃᖃᓗᒐᓱᓐᓂᖅ ᓴᙱᓗᓂ ᐊᒻᒪᓗ ᐅᖓᓯᑦᑐᒧᑦ ᐱᓕᕆᑦᑎᐊᕈᓐᓇᕐᓗᑎᑦ ᑖᒃᑯᐊ ᑮᓇᐅᔭᓕᐅᕈᑕᐅᓇᓱᑦᑎᓪᓗᒋᑦ.  

 

ᑖᒃᑯᐊ ᐃᖃᓗᓕᕆᓂᕐᒧᑦ ᑲᑎᒪᔨᕋᓛᖑᕋᑖᖅᑐᐃᑦ ᑲᑎᒪᓚᐅᖅᑕᖅᐳᑦ ᑕᐃᑲᓂ ᐋᒌᓯ 2, 2025-ᒥ ᑕᐃᑲᓂ ᓅᒃ, 

ᑲᓈᖡᑦ ᓄᓈᓂ ᐊᒻᒪᓗ ᐅᖃᓕᒫᕋᔅᓴᒥᒃ ᑲᑎᒪᐅᑎᒋᓚᐅᖅᑕᖏᓐᓂᒃ ᓴᖅᑭᑎᑦᑎᓪᓗᑎ ᑖᒃᑯᐊ 

ᐱᒋᐊᖅᑎᑦᑎᒍᒪᓯᖏᓐᓂ. ᑖᓐᓇ ᐱᒻᒪᕆᐅᕗᖅ ᑕᐃᒪᓐᓇ ᑐᓪᓕᕋᖅᑎᑎᓪᓗᑕ ᑕᕝᕗᖓ ᓄᓇᕗᒻᒧᑦ. ᑕᒪᒃᑯᐊ 

ᐱᓕᕆᔪᒪᓯᒪᔭᕗᑦ ᒐᕙᒪᐅᓪᓗᑕ ᑖᒃᑯᐊ ᐊᑯᓂᐅᔪᒥᒃ ᑮᓇᐅᔭᓕᐅᕈᑎᔅᓴᓂᑦ ᓴᖅᑭᑎᑦᑎᔪᒪᓪᓗᑕ ᓄᓇᓕᖕᓂᑦ ᐊᒻᒪᓗ 

ᑖᓐᓇ ᐃᖃᓗᒐᓱᓐᓂᖅ ᐳᖅᑐᓯᒋᐊᖅᑕᐅᓗᓂ, ᐊᒻᒪᓗ ᓴᙱᑦᑎᒋᐊᕐᓗᑎᒍ ᑖᒃᑯᐊ ᑲᓛᖡᑦ ᓄᓈᓃᑦᑐᑦ 

ᐱᓕᕆᖃᑎᒋᓗᑎᒍ. ᓯᕗᓂᔅᓴᕗᑦ ᑕᑯᑦᑎᐊᖅᓱᖑ ᐊᒃᓱᐊᓗᒃ ᐱᕚᓪᓕᕈᑏᑦ ᑖᒃᑯᓄᖓ ᐃᑲᔪᕐᓂᐊᖅᑐᐃᑦ ᐃᓄᖕᓄᑦ 

ᐊᒻᒪᓗ ᓯᕗᓂᔅᓴᑎᓐᓄᑦ ᐃᖃᓗᒐᓱᑦᑎᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᓴᕐᕕᖕᒥᑦ, ᒥᔅ ᓇᑲᓱᒃ.  

ᐊᖓᔪᖅᑲᑉ ᐅᖃᐅᓯᖓ 644 – 6(2): ᐱᕈᖅᐸᓪᓕᐊᖏᓐᓇᖅᑐᑦ ᓄᓇᕗᒻᒥ ᐃᓕᓐᓂᐊᑎᑦᓯᔨᒃᓴᓄᑦ 

ᐃᓕᓐᓂᐊᒐᒃᓴᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓄᓇᕗᒻᒥᐅᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᑕᖅᑭᐅᓚᐅᖅᑐᒥᑦ ᓄᓇᕗᒻᒥ ᓯᓚᑦᑐᖅᓴᕐᕕᒃ ᑐᙵᓱᒃᑎᑦᑎᓚᐅᖅᐳᑦ 

ᐃᖅᑲᓇᐃᔭᖃᑎᖏᓐᓂᒃ ᓂᐅᕙᓐᓛᓐᒥ ᐊᒻᒪ ᓛᐸᑐᐊᒥ ᓯᓚᑦᑐᖅᓴᕐᕕᒡᔪᐊᖓᓂ ᐃᖃᓗᖕᓄᐊᖅᑎᓪᓗᒋᑦ 

ᓇᓗᓇᐃᖅᓯᒃᑲᓐᓂᖅᖢᑎᒃ ᐱᓕᕆᖃᑎᒌᖕᓂᑦᑎᓐᓂᒃ ᐊᒻᒪ ᑲᒪᒋᔭᖃᕐᓗᑕ ᐱᓕᕆᐊᒃᓴᓪᓗᐊᑕᕐᓂᒃ, ᓄᓇᕗᒻᒥ 

ᐃᓕᓐᓂᐊᖅᑎᑦᓯᔨᒃᓴᓄᑦ ᐃᓕᓐᓂᐊᒐᒃᓴᑦ. ᑲᑎᙵᓪᓗᑎᒃ ᑲᑎᒪᑎᓪᓗᒋᑦ ᐊᑑᑎᖃᒻᒪᕆᓚᐅᖅᐳᖅ 

ᒪᓕᒐᓕᐅᖅᑎᐅᖃᑎᒃᑲᓗ ᑲᑎᒃᑲᓐᓂᕈᓐᓇᖅᖢᑎᒃ, ᐱᓕᕆᖃᑎᒌᓕᒃᑲᓐᓂᖁᓪᓗᒋᑦ, ᓇᓗᓇᐃᕐᓯᒃᑲᓐᓂᕐᓗᑎᒡᓗ 

ᐊᖏᖅᓯᒪᓂᑦᑎᓐᓂᑦ ᑕᒪᑐᒧᖓ ᐱᒻᒪᕆᐅᔪᒧᑦ ᐱᓕᕆᐊᒃᓴᒧᑦ ᐃᓕᓐᓂᐊᕐᑎᓄᓪᓗ ᐱᔨᑦᑎᕋᖅᑕᑦᑎᓐᓄᑦ.  

 

ᐱᓕᕆᖃᑎᒌᖕᓂᖏᑦ ᓯᓚᑦᑐᖅᓴᕐᕕᒃ ᐊᒻᒪ ᒪᒧᐊᕆᐅᓪ ᓯᓚᑦᑐᖅᓴᕐᕕᒡᔪᐊᖅ ᐃᓱᓕᓐᓂᐊᖅᑐᖅ 2029−ᒥ.  

ᓯᓚᑦᑐᖅᓴᕐᕕᒃ ᐱᓕᕆᖃᑎᖃᐃᓐᓇᖅᑎᓪᓗᒍ ᒫᓐᓇ ᓄᑖᓂᒡᓗ ᐃᓕᓐᓂᐊᖅᑎᓂᒃ ᐃᓚᐅᔪᓂᒃ ᓄᓇᕗᒻᒥ 

ᐃᓕᓴᐃᔨᒃᓴᓄᑦ ᐃᓕᓐᓂᐊᕐᓂᕐᒥᒃ, ᓯᓚᑦᑐᖅᓴᕐᕕᒃ ᐱᕙᒌᔭᕐᒥᔪᖅ ᓯᕗᓂᒃᓴᒧᑦ ᕿᓂᖅᖢᑎᒡᓗ ᐱᕙᓪᓕᐊᑎᑦᑎᓂᕐᒥᒃ 

ᓯᓚᑦᑐᖅᓴᕐᕕᖕᒧᑦ−ᑐᕌᖓᔪᒥᒃ ᐃᓕᓴᐃᔨᐅᓂᕐᒧᑦ ᐱᔭᕇᖅᓯᔾᔪᓯᐊᖅ ᓯᕗᓪᓕᖅ. ᐃᒪᓐᓇ ᑐᑭᖃᖅᐳᖅ ᓯᓚᑦᑐᖅᓴᕐᕕᒃ 

ᑕᒪᐃᓐᓂᒃ ᐱᔪᓐᓇᐅᑎᖃᓕᕋᔭᖅᐳᖅ ᓵᑕᐅᓕᕈᓐᓇᕐᓗᓂᓗ ᓇᓗᓇᐃᒃᑯᑕᖅᑖᕐᓂᕐᒧᑦ, ᐃᓚᒋᔭᐅᓗᓂ 

ᐃᓕᓐᓂᐊᕈᑎᒃᓴᑦ ᐋᖅᑭᒃᓯᒪᓂᒃᓴᖓ ᑲᔪᓯᑎᑕᐅᓂᖓᓗ, ᐊᓂᒍᐃᔪᑦ ᐱᕙᒌᔭᖅᓯᒪᑦᑎᐊᖁᓪᓗᒋᑦ 

ᐃᖅᑲᓇᐃᔭᕐᓂᐊᖅᑐᑦ ᓄᓇᕗᒻᒥ ᐃᓕᓐᓂᐊᕐᕕᖕᓂ ᐱᓕᕆᔾᔪᓯᖏᓐᓂ.  ᓯᓚᑦᑐᖅᓴᕐᕕᒃ ᕿᓂᕐᓂᐊᖅᐳᖅ ᓇᖕᒥᓂᖅ 

ᐱᓕᕆᖃᑦᑕᖅᓯᒪᔭᒥᓂᒃ ᐃᓚᐅᑎᑦᑎᕙᒡᓗᑎᒡᓗ ᓇᖕᒥᓂᖃᖃᑕᐅᔪᓂᒃ ᐃᓕᓐᓂᐊᒐᒃᓴᑦ ᒪᓕᑦᑎᐊᖁᓪᓗᒋᑦ 

ᐱᔭᐅᔭᕆᐊᓕᖕᓂᑦ ᓯᕗᓪᓕᐅᔾᔭᐅᔪᒪᔪᓂᓪᓗ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂᑦ.   

 

ᐅᖃᖅᑎᑦᑎᔩ, ᓄᓇᕗᒻᒥ ᓯᓚᑦᑐᖅᓴᕐᕕᒃ ᐅᐱᒍᓱᒃᐳᑦ ᑭᖑᓂᑦᑎᓐᓂ ᐃᓕᓐᓂᐊᖅᑎᑦᑎᖃᑦᑕᖅᓯᒪᓂᖏᓐᓂᒃ 

ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑕᐅᔪᒃᓴᓂᒃ ᓄᓇᕘᒥ. ᐅᓪᓗᒥ ᐃᓕᓐᓂᐊᖅᑎᓂᒃ ᐱᔨᑦᑎᕋᖅᐸᓪᓕᐊᑎᓪᓗᑕ, 

ᐱᓕᕆᐊᒃᓴᖃᕐᒥᔪᒍᑦ ᓯᕗᓂᒃᓴᓕᐅᖅᐸᓪᓕᐊᔪᒪᓪᓗᑕ ᐃᑲᔪᖅᓱᐃᔪᒥᒃ ᐃᓕᓐᓂᐊᖅᑎᓂᒃ, ᐃᓚᒌᓂᒃ, ᐊᒻᒪ ᓄᓇᕗᒻᒥ 

ᓄᓇᓕᖕᓂ ᑖᒃᑯᓂᖓ ᐱᓕᕆᐊᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑲᑉ ᐅᖃᐅᓯᖓ 645 – 6(2): ᒪᑭᒪᔾᔪᑎᓂᑦ ᐱᕙᓪᓕᐊᑎᑦᑎᓂᖅ: ᓯᕗᒻᒧᐊᒃᑎᑦᑎᔪᑦ ᐱᖓᓱᓂᒃ 

ᓄᑖᓂᒃ ᐊᐅᓚᐅᑎᖃᕐᕕᖕᓂ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ.  

 

ᐅᖃᖅᑎᑦᓯᔩ, ᑭᖑᓪᓕᖅᐹᓯᐅᓕᖅᑎᓪᓗᑕ ᒐᕙᒪᐅᓂᕆᔭᑉᑕ, ᑐᓴᖅᑎᑦᑎᒍᐊᖅᑐᖓ ᐅᑉᓗᒥ ᓂᑯᕕᑦᑐᖓ 

ᓄᓇᕗᒻᒥᐅᑦ ᑐᓴᐅᒪᖁᑉᓗᒋᑦ ᒪᓕᒐᓕᐅᖅᑎᐅᖃᑎᒃᑲᓗ ᑐᓴᐅᒪᖁᕐᓗᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐱᓕᕆᐊᕆᔭᖏᑕ ᒥᒃᓵᓄᑦ ᓄᓇᓕᖕᓂ ᐱᖓᓱᓂᑦ ᐱᓕᕆᐊᖑᔪᖅᑕᖃᕐᒪᑦ ᓄᑖᓂᑦ ᐅᒃᑳᓕᐅᕐᕕᒻᒥ 

ᓇᒃᐸᐃᕙᓪᓕᐊᓂᐊᕋᑉᑕ, ᐃᖃᓗᒃᑑᑦᓯᐊᕐᒥᒃ, ᐃᒡᓗᓕᒻᒥᒃ, ᐅᖅᓱᖅᑑᕐᒥᓪᓗ. ᑖᒃᑯᐊ ᐱᓕᕆᐊᖑᔪᑦ ᐱᓕᕆᐊᖑᓂᖏᑦ 

ᐋᖅᑭᑦᑕᐅᓯᒪᔪᑦ ᑲᔪᓯᓂᖃᑦᑎᐊᖅᑑᓪᓗᐊᖁᓪᓗᒋᑦ ᓯᕗᓂᒃᓴᒧᑦ, ᓇᓗᓇᙱᑎᐊᖅᑐᓂᑦ 

ᐱᓕᕆᐊᕆᔭᐅᔭᕆᐊᖃᖅᑐᓂᑦ ᓇᓗᓇᐃᔭᖅᑕᐅᓯᒪᔪᖅᑕᖃᖅᖢᓂ, ᐃᓂᒃᑳᕐᕕᐅᑦᓯᐊᓂᐊᖅᖢᑎᓪᓗ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᒻᒪ ᐱᓕᕆᓕᖃᑎᖃᑦᓯᐊᖅᑐᑕ ᓄᓇᓕᖕᓂ. ᑕᒪᒃᑯᐊ ᒪᓕᒃᖢᑎᒍ ᐱᓕᕆᖃᑎᒌᖕᓂᖅ, 

ᐋᔩᖃᑎᒌᖕᓂᖅ, ᐊᒻᒪ ᐊᕙᑎᑦᑎᓐᓂᑦ ᑲᒪᑦᑎᐊᕐᓂᖅ.  

 



ᕿᑎᖅᑰ, ᓰᑏᕝᕙ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᒻᒥ ᑕᐃᒪ, ᐱᓕᕆᐊᕆᒋᐊᓕᓵᓚᐅᕐᒪᑕ ᑕᒪᓃ ᑕᖅᑭᐅᓚᐅᖅᑐᒥ ᐋᒌᓯ 2025-ᒥ. ᐱᓕᕆᑎᑕᐅᓯᒪᔪᖅ 

ᓇᖕᒥᓂᖅ ᐱᓕᕆᕝᕕᓕᒃ ᓄᓇᖓᓂ ᐋᖅᑭᒃᓱᐃᕙᓪᓕᐊᓯᒪᓂᖅᐳᑦ ᒫᓐᓇᒧᑦ ᑐᙵᕕᒃᓴᖏᓐᓂᓪᓗ, 

ᐃᑰᑕᖅᐸᓪᓕᐊᓕᖅᖢᑎᓪᓗ ᑐᙵᕕᑦᓴᓂ. ᑕᒪᒃᑯᐊ ᐱᖁᑏᑦ ᐊᑐᖅᑕᐅᔭᕆᐊᖃᕐᓂᐊᖅᑐᑦ ᑎᑭᐅᕌᓂᑦᑎᐊᖅᓯᒪᔪᑦ 

ᐅᒥᐊᕐᔪᐊᒃᑯᑦ ᐃᒡᓗᓕᒻᒧᑦ 2025 ᐃᓗᐊᓂ ᐱᓕᕆᐊᖑᔭᕆᐊᖃᖅᑐᑦ ᑕᑯᑉᓗᒋᑦ. ᐸᕐᓇᐃᖅᓯᒪᔪᒍᑦ 2027-ᒥ, 

ᐱᐊᓂᒃᐸᓪᓕᐊᓕᕋᔭᕐᓂᖓᓄᑦ ᐊᒻᒪ ᐃᓱᓕᐊᓂᒃᓯᒪᓕᕐᓗᓂ ᓴᓇᔭᐅᓂᕆᓂᐊᖅᑕᖓ 2028-ᖑᓕᖅᐸᑦ.  

 

ᐅᖅᓱᖅᑑᕐᒥᓕ, ᕼᐋᒻᒪᓚᒃᑯᖏᑦ ᒪ’ᓈᖅᓯᒪᔭᕗᑦ ᐊᒻᒪ ᐱᓕᕆᖃᑎᖃᑦᑎᐊᓂᕐᒥᒃ ᐊᑐᖅᓯᒪᒐᑉᑕ ᑕᕝᕘᓇ 

ᒪ’ᓈᖅᓯᒪᔭᕗᑦ. ᐃᓱᒫᓘᑕᐅᔪᓂᒃ ᓴᖅᑭᖅᑐᖃᓕᓚᐅᕐᒪᑦ ᓄᓇᐅᑉ ᒥᒃᓵᓄᑦ ᐊᒻᒪ ᐅᖓᓯᒃᑐᕉᓃᑦ ᒥᒃᓵᓄᑦ 

ᓴᓇᔭᐅᓂᐊᕐᓂᕆᔭᖓ ᑕᑯᑉᓗᒍ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ, ᕼᐋᒻᒪᓚᒃᑯᓪᓗ ᐊᒻᒪᓗ ᐱᓕᕆᖃᑎᒋᑉᓗᑎᒍ 

ᐱᓚᑕᖅ ᑎᒥᖁᑎᖓ ᓯᕗᓂᒃᓴᒧᑦ ᖃᓄᖅ ᐱᓕᕆᓂᐊᕐᒪᖔᑦᑕ ᐃᓱᒪᒃᓴᖅᓯᐅᓕᓚᐅᕋᑉᑕ. ᕼᐋᒻᒪᓚᒃᑯᑦ ᑭᖑᓂᐊᒍᑦ 

ᐊᓱᐃᓪᓛᒃ ᐱᓕᕆᒋᐊᕈᑕᐅᓂᐊᖅᑐᒥ ᑐᓵᔨᑎᒎᓕᖅᑐᖅ) ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎ (ᑐᓵᔨᑎᒎᕈᓐᓃᖅᑐᖅ) -

ᒥᑦ ᑐᓂᓯᓚᐅᖅᑎᓪᓗᒋᑦ ᑕᒪᓐᓇ ᓴᓇᔭᐅᕙᓪᓕᐊᓕᓚᐅᖅᑐᖅ ᐋᒌᓯ 2025-ᒥ. ᓄᓇ ᐋᖅᑭᓱᖅᑕᐅᕙᓪᓕᐊᔪᖅ ᒫᓐᓇ 

ᐊᒻᒪ ᐱᖁᑏᑦ ᐅᒥᐊᕐᔪᐊᒃᑯᑦ ᑎᑭᐅᖅᑲᑦᑎᐊᕌᓂᒃᖢᑎᑦ. ᑖᒻᓇᓕ ᐱᓕᕆᐊᖑᓂᐊᖅᑐᖅ 2026-ᒥ, 

ᐱᐊᓂᒃᐸᓪᓕᐊᓕᕋᔭᖅᖢᓂ ᐃᓱᒪᓕᕋᔭᙳᐊᖅᖢᓂ 2027-ᒥ ᓱᓕ.  

 

(ᑐᓵᔨᑎᒎᓕᖅᑐᖅ) ᐃᖃᓗᒃᑑᑦᑎᐊᒥ, ᓴᓇᔭᐅᓯᒋᐊᓚᐅᖅᐳᖅ ᔪᓚᐃ 2025−ᒥ ᐃᓂᒃᓴᖓᓗ ᐱᕙᓪᓕᐊᑎᑕᐅᓪᓗᓂ, 

ᐃᓚᒋᔭᐅᓪᓗᓂ ᑐᙵᕕᖏᑦ ᐃᑰᑕᖅᑕᐅᕙᓪᓕᐊᓕᖅᖢᑎᒃ. ᓄᓇᖓ ᐱᓕᕆᐊᖑᕙᓪᓕᐊᓕᓵᖅᑎᓪᓗᒍ, ᐱᓕᕆᔨᐅᔪᑦ 

ᓇᓂᓯᓚᐅᖅᐳᑦ ᖃᑦᑕᐅᔭᕕᓂᕐᓂᒃ ᐊᒻᒪ ᐃᔾᔪᕐᒥᒃ ᐊᒃᑐᖅᑕᐅᓯᒪᔪᒥᒃ; ᐃᒻᒥᒃᑰᖅᑐᒥᒃ ᐊᕙᑎᓕᕆᓂᕐᒧᑦ 

ᖃᐅᔨᒃᑲᐃᔨᒥᒃ ᐱᓕᕆᑎᑦᑎᓯᑲᐅᑎᒋᓚᐅᖅᐳᑦ. ᐊᒃᑐᖅᑕᐅᔪᓕᒫᑦ ᐲᔭᖅᑕᐅᓚᐅᖅᐳᑦ ᐊᖏᖅᑕᐅᓯᒪᔪᒧᑦ ᐃᔾᔪᕐᒧᑦ 

ᓴᓗᒻᒪᖅᓴᐅᑎᒧᑦ ᐊᒻᒪ ᓴᓗᒻᒪᖅᓴᖅᑕᐅᓂᖓ ᐃᓂᒋᔭᖓ ᐱᐊᓂᒃᑕᐅᓯᒪᓕᖅᖢᓂ, ᓴᓇᔭᐅᒃᑲᓐᓂᕈᓐᓇᖅᓯᓪᓗᓂ 

ᐋᒡᒌᓯᐅᑉ ᓄᙳᐊᓂ 2025. ᑖᒃᑯᐊ ᐱᔾᔪᑕᐅᔪᑦ ᑲᒪᒋᔭᐅᓯᒪᓕᖅᑎᓪᓗᒋᑦ ᐃᓚᒃᓴᖏᓪᓗ ᐅᒥᐊᕐᔪᐊᒃᑯᑦ 

ᑎᑭᓐᓂᐊᖅᑎᓪᓗᒋᑦ ᐸᕐᓇᒃᑕᐅᓯᒪᓂᖓᒍᑦ, ᐱᓕᕆᐊᖅ ᐊᖑᒻᒪᑎᑦᑎᐊᖅᑐᖅ ᐱᐊᓂᒃᑕᐅᕝᕕᒃᓴᖓᓄᑦ ᒫᑦᓯ 

2029−ᒥ. 

 

ᑕᒪᐃᓐᓂ ᐱᖓᓱᓂ ᓄᓇᓕᖕᓂ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐋᖅᑭᒃᓱᐃᕙᓪᓕᐊᕗᑦ ᐱᓕᕆᐊᖑᔪᓂᒃ 

ᐱᓪᓚᕆᐅᔪᓄᑦ ᐅᑭᐅᖅᑕᖅᑐᒥ ᐃᒡᓗᓕᐅᖅᑕᐅᕙᒃᑐᓄᑦ ᐅᒥᐊᕐᔪᐊᒃᑰᖅᑐᓄᓪᓗ ᐱᓕᕆᐊᖑᕙᒃᑐᓄᑦ, 

ᑲᔪᓯᑎᑦᑎᓪᓗᑎᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᑐᖅᑕᐅᕙᒃᑐᓂᒃ, ᓄᓇᓕᖕᒥᐅᓂᒡᓗ ᑐᓴᐅᒪᑎᑦᑏᓐᓇᖅᖢᑎᒃ. ᑖᒃᑯᐊ 

ᐊᐅᓚᐅᑎᖃᕐᕖᑦ ᐃᓇᖐᓂᐊᖅᐳᑦ ᓄᑕᐅᔪᓐᓃᖅᐸᓪᓕᐊᔪᓂᒃ ᐃᒡᓗᕐᔪᐊᓂᒃ ᐃᓂᖃᖅᑎᑦᑎᑦᑎᐊᖅᖢᑎᒃ 

ᐊᖏᕐᕋᕆᔭᐅᔪᓄᑦ, ᐱᒻᒪᕆᐅᔪᓂᑦ ᐱᔨᑦᑎᕋᐅᑎᓂᑦ, ᓄᓇᓕᖕᓂᓗ ᓇᖕᒥᓂᕆᔭᐅᔪᓄᑦ ᐊᕐᕌᒍᒐᓴᖕᓄᑦ ᐊᒡᒋᖅᑐᓄᑦ. 

 

ᑖᒃᑯᐊ ᐱᓕᕆᐊᒃᓴᐃᑦ ᐋᖅᑭᒃᓱᖅᑕᐅᓯᒪᕗᑦ ᖃᐅᒃᐸᐅᓂᐊᖅᑐᖅ ᐃᓱᒪᒋᔭᐅᓪᓗᓂ. ᓄᑖᑦ ᐊᐅᓚᐅᑎᖃᕐᕖᑦ 

ᐃᓚᓕᐅᔾᔨᔪᓐᓇᕐᓂᐊᖅᐳᑦ ᓯᕗᓂᒃᓴᒥ ᐊᓯᔾᔨᒋᐊᒐᒃᓴᐅᔪᓂᒃ ᐆᒻᒪᖅᑯᑎᓂᒃ ᐊᑐᖅᑕᐅᑦᑎᐊᕈᓐᓇᖅᑐᓂᒃ ᐊᑭᖏᓪᓗ 

ᐊᔾᔨᒌᒃᑎᑦᑎᓗᑎᒃ. ᓄᑖᙳᕆᐊᖅᑎᖦᖢᒋᑦ ᐊᐅᓚᔪᓐᓇᐅᑎᓪᓗᐊᑕᕗᑦ ᒫᓐᓇ ᑐᙵᕕᒋᔭᐅᓕᖅᐸᒃᐳᖅ ᓴᓗᒪᓂᖅᓴᒥᒃ 

ᐆᒻᒪᖅᑯᑎᖃᕐᓂᕐᒥᒃ ᖃᖓᙳᖅᐸᓪᓕᐊᓪᓗᓂ, ᖃᐅᒻᒪᖅᑯᑎᓪᓗ ᐃᑯᒪᐃᓐᓇᕈᓐᓇᕐᓗᑎᒃ ᐱᒻᒪᕆᐅᔪᓪᓗ 

ᐱᔨᑦᑎᕋᐅᑎᑦ ᐊᓯᔾᔨᖅᑕᓗᐊᙱᓪᓗᓂ ᐊᐅᔭᒃᑯᑦ ᐅᑭᐅᒃᑯᓪᓗ. 

 

ᐅᖃᖅᑏ, ᓯᕗᒧᐊᒃᐸᓪᓕᐊᑎᓪᓗᑕ ᓯᕗᒧᐊᑦᑎᐊᕐᓂᐊᕐᒪᑕ ᑖᒃᑯᐊ ᐱᓕᕆᐊᒃᓴᐃᑦ ᑐᙵᕕᖃᕐᒪᑕ 

ᐱᓕᕆᖃᑎᒌᑦᑎᐊᖅᐸᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓄᓇᓕᖕᒥᐅᓪᓗ. ᐃᒡᓗᓕᐅᖅᐸᓪᓕᐊᑎᓪᓗᒋᑦ ᐃᒡᓗᓕᖕᒥ, 

ᐅᖅᓱᖅᑑᒥ ᐃᖃᓗᒃᑑᑦᑎᐊᒥᓗ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑲᑐᔾᔨᖃᑎᖃᓕᒃᑲᓐᓂᕐᓂᐊᖅᐳᑦ ᓄᓇᓕᖕᓂ 

ᐱᓕᕆᕝᕕᒃᐳᓪᓗ ᐊᖑᒻᒪᑎᔪᓐᓇᕐᓗᑎᒃ ᓄᓇᕗᒻᒥᐅᑦ ᐱᔭᕆᐊᖃᖅᑕᖏᓂᑦ ᐅᓪᓗᒥ ᐊᕐᕌᒍᓂᓪᓗ ᐊᒡᒋᖅᐸᓪᓕᐊᔪᓂᑦ. 

(ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᖏᑦ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅ ᒍᕌᔅ.  

 

ᐊᖓᔪᖅᑲᑉ ᐅᖃᐅᓯᖓ 646 – 6(2): ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᑦᑐᕆᐊᓚᐅᖅᐳᑦ (ᒍᕌᔅ) 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐊᒻᒪᓗ ᐅᓐᓄᓴᒃᑯᑦ ᓄᓇᕗᒻᒥᐅᑦ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᓄᑖᙳᕆᐊᖅᓯᒪᔪᓂᒃ ᑐᓴᖅᑎᑦᑎᔪᒪᓪᓗᖓ ᐊᑭᑭᓛᒥᒃ 

ᑮᓇᐅᔾᔭᒃᓴᖅᑕᐅᕙᒃᑐᒥᒃ ᓄᓇᕗᒻᒥ.  

 

ᓯᑎᐱᕆ 1, 2025−ᒥ ᐱᒋᐊᖅᖢᓂ, ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᑦᑐᕆᐊᓚᐅᖅᐳᑦ $19.00−ᒥᑦ 

$19.75−ᒧᑦ ᐃᑲᕐᕋᒧᑦ ᐊᑕᐅᓯᕐᒧᑦ. ᑖᓐᓇ ᐊᓯᔾᔨᕐᓂᐅᔪᖅ ᐃᑲᔪᖅᑐᖅ ᓇᓗᓇᐃᖅᓯᓂᕐᒥᑦ ᐊᔾᔨᒌᑦᑐᒥᑦ 

ᐊᑭᓕᖅᑕᐅᓂᖏᓐᓄᑦ ᐃᖅᑲᓇᐃᔭᖅᑏᑦ ᐃᓕᑕᖅᓯᓂᕐᒥᓪᓗ ᐊᑭᑐᔪᐊᓘᓂᖓᓂᑦ ᐃᓅᓇᓱᐊᕐᓂᕐᒧᑦ ᓄᓇᕗᒻᒥᑦ. 

ᐅᔾᔨᕈᓱᒃᑭᕗᖓ ᓄᓇᕗᑦ ᓱᓕ ᖁᑦᑎᓂᖅᐹᒥᒃ ᐊᑭᑭᓐᓂᖅᐹᒥᒃ ᑮᓇᐅᔾᔭᔅᓵᖃᕐᒪᑕ ᑲᓇᑕᒥ. 

 

ᐅᖃᖅᑏ, ᑕᒫᓂ ᐊᕐᕌᒍᒥ ᐊᑭᑦᑐᕆᐊᕈᑎᖓ ᓯᕗᓪᓕᖅᐹᖑᒋᕗᖅ ᓈᓴᖅᑕᐅᓪᓗᓂ ᐊᑐᖅᑐᑎᒃ ᓄᑖᒥᑦ 

ᐋᖅᑭᓱᖅᓯᒪᔪᒥᑦ ᒪᓕᑦᑐᒋᑦ ᓂᐅᕕᖅᐸᑦᑐᑦ ᐊᑭᒋᕙᑦᑕᖏᑦ ᐊᒻᒪ ᐃᑲᕐᕋᒧᑦ ᑮᓇᐅᔾᔭᔅᓵᖑᕙᑦᑐᑦ. ᑖᓐᓇ 

ᑮᓇᐅᔭᓕᕆᔾᔪᓯᖅ ᑐᑭᒧᐊᒍᑕᐅᓂᐊᖅᑐᖅ ᓯᕗᓂᔅᓴᖅᑎᓐᓂᑦ ᐊᓯᔾᔨᕐᓂᐅᔪᓄᑦ ᓴᖅᑭᔮᑦᑎᐊᖅᑐᒃᑯᑦ ᐊᒻᒪ 

ᑭᐅᔾᔪᑕᐅᔪᓐᓇᕐᓗᓂ ᒪᑭᒪᒐᓱᐊᕐᓂᕐᒧᑦ ᓱᓕᔪᓄᑦ ᐊᑐᕐᑕᐅᕙᒃᑐᑦ ᓄᓇᕗᒻᒥᐅᓄᑦ. 

 

ᐊᕐᕌᒍᑕᒫᑦ ᓯᕗᒻᒧᐊᒃᐸᓪᓕᐊᓗᓂ, ᓄᑖᖅ ᐊᑭᖓ ᐊᑐᓕᕐᓂᐊᖅᑐᖅ ᓯᑎᐱᕆ 1-ᒥ. ᓄᑖᙳᕆᐊᖅᓯᒪᔪᑦ ᐊᑭᖏᑦ 

ᐅᖃᐅᓯᐅᓛᖅᑐᑦ ᔪᓚᐃᒥ, ᐱᕕᖃᖅᑎᑦᑎᓗᑎᒃ ᐃᖅᑲᓇᐃᔭᖅᑎᑦᑎᔨᓂᒃ ᐸᕐᓇᐃᔪᓐᓇᕐᓗᑎᒃ ᐊᒻᒪ 

ᒪᓕᑦᑎᐊᕋᓗᐊᕐᒪᖔᑕ. 

 

ᐱᒻᒪᕆᐅᕗᖅ ᐊᑭᑭᓛᒥᒃ ᑮᓇᐅᔾᔭᒃᓴᖅᑕᐅᕙᒃᑐᖅ ᐊᒃᑐᐊᓂᖃᕐᓗᓂ ᐱᓪᓚᑦᑖᖑᔪᓄᑦ ᐃᓅᓯᕆᔭᐅᔪᓄᑦ ᓄᓇᕗᒻᒥ, 

ᐊᑭᖏᓐᓂᒃ ᐱᔭᕆᐊᖃᓪᓚᕆᒃᑐᓄᑦ ᐊᑭᖏᓐᓄᑦ ᐃᖅᑲᓇᐃᔭᕐᓂᕐᒧᑦ ᓄᓇᓕᑦᑎᓐᓂ. ᑕᒪᓐᓇ ᐱᓕᕆᔾᔪᓯᖅ 

ᓇᓗᙱᑦᑎᐊᕈᑕᐅᕙᒃᐳᖅ ᐊᑐᐊᒐᕗᑦ ᐊᔾᔨᒌᒃᑎᑦᑎᒐᓗᐊᕐᒪᖔᑕ, ᓇᓗᓇᙱᑦᑎᐊᕐᓗᑎᒃ, ᑐᙵᕕᖃᑦᑎᐊᕐᓗᑎᒡᓗ 

ᐃᓄᖁᑎᑦᑕ ᐊᑐᖅᓯᒪᔭᖏᓐᓂᒃ. 

 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐃᖅᑲᓇᐃᔭᕐᕖᑦ ᐃᖅᑲᓇᐃᔭᖅᑏᓪᓗ ᖃᐅᔨᒋᐊᕈᓐᓇᖅᑐᑦ ᓄᓇᕗᒻᒥ ᐃᖅᑲᓇᐃᔭᕐᓂᕐᒧᑦ 

ᒪᓕᒃᑕᐅᕙᒃᑐᓄᑦ ᒪᓕᑦᑎᐊᕐᓂᕐᒧᑦ ᑎᑎᕋᕐᕕᖕᒧᑦ ᐅᕗᖓ 1-877-806-8402 ᐃᕐᖐᓐᓈᖅᑕᐅᒃᑯᓪᓘᓐᓃᑦ ᐅᕗᖓ 

LabourServices@gov.nu.ca. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᖏᕐᕋᔪᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᔨᒃᑯᓪᓗ ᓄᓇᕗᒻᒥ. 

ᒥᔅᑕ ᔪᐊᓇᓯ.  

 

ᐊᖓᔪᖅᑲᑉ ᐅᖃᐅᓯᖓ 647 – 6(2): ᐱᓕᕆᔨᒻᒪᕆᐅᓂᖕᒧᑦ ᐃᓕᓐᓂᐊᖕᓂᖕᒧᑦ ᐃᑲᔫᑎᓄᑦ ᐱᓕᕆᐊᒃᓴᑦ 

(ᔪᐊᓇᓯ)   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ 

ᐱᓕᕆᐊᒃᓴᒥᒃ ᐊᑐᐃᓐᓇᕈᖅᑎᑕᐅᔪᒥᒃ ᐱᓕᕆᕝᕕᑦᑎᓐᓂ ᑐᕌᒐᖃᖅᑐᓂ ᐱᕙᓪᓕᐊᑎᑦᑎᓂᕐᒥᒃ ᐊᔪᙱᑦᑎᐊᖅᑐᓂᒃ 

ᐊᒻᒪ ᑭᒡᒐᖅᑐᐃᔪᓂᒃ ᐃᖅᑲᓇᐃᔭᖅᑎᓂᒃ ᓄᓇᕗᒻᒥ−ᑐᙵᕕᖃᖅᑐᒥᒃ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ ᐊᒻᒪ 

ᓱᖏᐅᑎᔪᓐᓇᕐᓗᓂ ᐱᓕᕆᔾᔪᑎᓄᑦ ᐱᔭᐅᔭᕆᐊᓕᖕᓄᑦ ᓄᓇᕗᒻᒥ. ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᑦ 

ᓄᓇᕗᒻᒥ ᖁᕕᐊᓱᒃᐳᑦ ᐊᑐᐃᓐᓇᕈᖅᑎᑦᑎᔪᓐᓇᕐᒪᑕ ᐱᓕᕆᔨᒻᒪᕆᕈᖅᓴᓂᕐᒧᑦ ᐃᓕᓐᓂᐊᒐᒃᓴᒧᑦ ᐃᑲᔫᑎᒥᒃ, 

ᓴᖅᑭᑕᐅᓯᒪᔪᖅ ᒥᑭᓪᓕᕚᓪᓕᖁᓪᓗᒋᑦ ᑐᓗᖅᑕᕈᑕᐅᕙᒃᑐᑦ ᓄᓇᕗᒥᐅᓄᑦ ᐃᓕᓐᓂᐊᑲᓐᓂᕈᒪᔪᓄᑦ 

ᐱᑕᖃᕆᐊᖃᓪᓚᕆᑦᑐᓄᑦ ᐱᓕᕆᔾᔪᑎᓄᑦ ᐊᒻᒪᓗ ᖃᐅᔨᒪᔪᒻᒪᕆᓐᓄᑦ ᐱᓕᕆᕕᓐᓄᑦ.  

 

ᑖᓐᓇ ᐃᓕᓐᓂᐊᕈᑎᒧᑦ ᐃᑲᔫᑎ ᐃᑲᔪᖅᑐᐃᔪᖅ ᐅᓪᓗᓕᒫᖅ ᐃᓕᓐᓂᐊᖅᑎᓄᑦ ᐃᓚᐅᖃᑕᐅᔪᓄᑦ ᐱᓕᕆᔾᔪᑎᓄᑦ 

ᐱᓕᕆᔨᒻᒪᕆᐅᓂᕐᒧᓪᓗ ᐃᓕᓐᓂᐊᒐᒃᓴᓄᑦ ᓲᕐᓗ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ, 

mailto:LabourServices@gov.nu.ca

ᐃᖏᕐᕋᔪᓕᕆᓂᕐᒧᑦ, ᓴᓇᔪᓕᕆᓂᕐᒧᑦ, ᐅᖅᓱᐊᓗᓕᕆᓂᕐᒧᑦ, ᓂᐅᕕᖃᑦᑕᕐᓂᕐᒧᑦ, ᓇᖕᒥᓂᖃᕐᓂᕐᒧᑦ ᐱᕙᒌᔭᕐᓂᕐᒧᑦ, 

ᐊᒻᒪ ᐊᐅᓚᑦᑎᔨᐅᓂᕐᒧᑦ.  ᓇᓗᓇᐃᖅᓯᔪᒪᕗᖓ ᑕᒪᑐᒪᓂ ᐊᕐᕌᒍᒥ ᓯᕗᒻᒧᐊᒃᐸᓪᓕᐊᓗᑕᓗ ᑮᓇᐅᔭᓂᒃ 

ᐊᑐᐃᓐᓇᐅᑎᑦᑎᒃᑲᓐᓂᖅᐳᒍᑦ ᑕᐃᒃᑯᓄᖓ ᐃᓕᓐᓂᐊᖅᑐᓄᑦ ᑐᓴᒐᒃᓴᓂᒃ ᐊᐅᓚᑦᑎᓂᕐᒥᒃ ᐊᒻᒪ 

ᓄᑖᙳᖅᐸᓪᓕᐊᔪᓂᒃ ᐅᑯᓂᖓᓗ ᖃᕆᓴᐅᔭᒃᑯᑦ ᐊᑦᑕᕐᓇᖅᑐᒦᑎᑦᑕᐃᓕᓂᕐᒥᒃ, ᑐᓴᐅᒪᖃᑎᒌᖕᓂᕐᒥᒃ, 

ᐅᖃᓘᑎᓕᕆᓂᕐᒥᒃ, ᑎᑎᖅᑲᓂᒃ ᐊᐅᓚᑦᑎᓂᕐᒥᒃ, ᐊᒻᒪ ᖃᕆᓴᐅᔭᓕᕆᔾᔪᑎᓂᒃ ᐊᒻᒪ ᖃᕆᓴᐅᔭᒃᑯᑦ 

ᐊᐅᓚᑦᑎᔾᔪᑎᓂᒃ. 

 

ᐅᖃᖅᑎᑦᑎᔩ, ᐱᓕᕆᕕᒐ ᓴᖅᑭᑦᑎᓚᐅᖅᑐᖅ ᓯᑎᐱᕆ 1-ᖑᑎᓪᓗᒍ, ᐅᓪᓗᓕᒫᒧᑦ ᐃᓕᓐᓂᐊᖅᑎᐅᒍᕕᑦ 

ᐊᔪᖅᑎᑕᐅᙱᑦᑐᒥᒃ ᐱᓕᕆᐊᒃᓴᒥᒃ ᐃᖅᑲᓇᐃᔭᕈᒪᓗᑎᓪᓗ ᓄᓇᕗᒻᒥ, ᑎᓕᐅᖅᐸᒋᑦ ᓇᒃᓯᐅᔾᔨᖁᓪᓗᑎᑦ 

ᐱᓇᔫᑎᒋᔭᕐᓂᒃ ᓯᑎᐱᕆ 30 ᐃᓱᓕᕝᕕᒃᓴᖓ ᑎᑭᓚᐅᙱᓐᓂᖓᓂ. ᐱᔭᕇᖅᓯᒪᔪᖅ ᑐᑦᓯᕋᐅᑎ ᐃᓚᒋᔭᖃᖅᑐᖅ 

ᑐᑦᓯᕋᐅᑎᒥᑦ ᑕᑕᑎᕆᐊᓕᒻᒥᑦ, ᓇᓗᓇᐃᖅᓯᓂᕐᒥᑦ ᐊᑎᓕᐅᕐᓂᕐᒧᑦ ᓇᐃᑦᑐᒥᓪᓗ ᓇᒻᒥᓂᖅ ᑎᑎᕋᖅᓯᒪᔪᓂᑦ ᖃᓄᖅ 

ᐃᑲᔪᕈᒪᒻᒪᖔᖅᐱᑦ ᓄᓇᓕᑦᓯᓐᓂᑦ.  

 

ᑎᓕᐅᖅᐸᒃᑲ ᓄᓇᕗᒻᒥᐅᑦ ᐃᓕᓐᓂᐊᒃᑲᓐᓂᖁᓪᓗᒋᑦ ᐃᖅᑲᓇᐃᔭᖁᓪᓗᒋᓪᓗ ᑐᕌᒐᕆᔭᒥᓄᑦ ᑎᑭᐅᑎᖁᓪᓗᒋᑦ. 

ᐃᓕᑦᑎᓗᑎᑦ, ᐊᔪᕈᓐᓃᖅᐸᓪᓕᐊᓗᑎᑦ, ᐱᔭᕇᕈᓯᐊᖅᑖᕐᓗᑎᑦ, ᓴᓇᔪᓕᕆᓂᕐᒧᑦ ᓇᓗᓇᐃᒃᑯᑕᖅᑖᕐᓗᑎᑦ, 

ᖃᓄᑐᐃᓐᓇᕐᓘᓐᓃᑦ ᐊᔪᙱᔾᔪᑎᑖᕐᓗᑎᑦ ᐱᓕᕆᔨᒻᒪᕆᐅᓂᕐᒧᑦ, ᐃᓚᐅᕝᕕᒋᓗᑎᒍᓪᓗ ᐃᖅᑲᓇᐃᔭᕐᕕᒋᔭᕐᓄᑦ. 

ᓄᓇᕗᒻᒥᐅᑦ ᐃᓕᔅᓯᓐᓂᒃ ᐱᔭᕆᐊᖃᖅᑐᑦ! ᐊᑏ, ᓯᕗᒻᒧᐊᓚᐅᖅᑕ! ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᐅᑲᐃᓐᓇᖅᑐᖅ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ 

ᐊᕿᐊᕈᖅ.  

 

ᐊᖓᔪᖅᑲᑉ ᐅᖃᐅᓯᖓ 648 – 6(2): ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓕᕆᓂᕐᒧᓪᓗ 

ᑲᑎᒪᔨᒃᓴᖏᓐᓂᒃ ᕿᓂᖅᑐᑦ (ᐊᕿᐊᕈᖅ ᑕ.)   

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ ᐃᖅᑲᐃᑎᑦᑎᒋᐊᕋᓱᒃᓱᖓ 

ᓄᓇᕗᒻᒥᐅᑕᓂᒃ ᑖᒃᑯᐊ ᒪᑐᐃᖓᔪᖃᕐᒪᑦ ᒫᓐᓇ ᐊᒻᒪᓗ ᓂᕆᐅᑉᐳᒍᑦ ᓄᑖᓂᑦ ᑲᑎᒪᔨᑖᕈᒪᓪᓗᑕ ᑖᒃᑯᓄᖓ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐊᒻᒪᓗ ᓱᕐᕋᓇᖅᑐᓂᑦ ᑲᑎᒪᔨᖏᓐᓄᑦ.  

 

ᑖᒃᑯᐊ ᑲᑎᒪᔩᑦ ᐱᓕᕆᖃᑦᑕᕐᒪᑕ ᐊᔾᔨᒌᙱᑦᑐᓂᑦ ᑐᓵᖃᑦᑕᖅᓱᑎᓪᓗ ᐊᒻᒪᓗ ᖃᓄᖅ ᐊᖏᖃᑦᑕᖅᓱᑎᑦ 

ᐅᕝᕙᓘᓐᓃᑦ ᐱᓕᕆᔭᐅᒋᐊᖃᖃᑦᑕᖅᑐᓂᑦ ᑖᒃᑯᓄᖓ ᐃᒥᐊᓗᓐᓄᑦ ᐊᒻᒪᓗ ᓱᕐᕋᓇᖅᑐᓄᑦ ᓚᐃᓴᓐᓯᖏᓐᓂᒃ 

ᑕᕝᕙᓂ ᓄᓇᕗᒻᒥ. ᑖᒃᑯᐊ ᐃᓚᒋᔭᐅᓪᓗᑎᑦ ᕿᒥᕐᕈᖃᑦᑕᖅᑐᐃᑦ ᓚᐃᓴᓐᓯᑖᖃᓱᑦᑐᓂᑦ ᑐᓵᔭᕆᐊᖃᕋᐃᒐᒥᓪᓗ 

ᐊᒻᒪᓗ ᖃᓄᖅ ᖃᓄᐃᓕᖓᖁᔨᒃᑲᓐᓂᕐᒪᑕᑭᐊᖅ ᑕᒫᓂ ᐃᒥᐊᓗᓕᕆᓂᕐᒧᑦ ᐊᒻᒪᓗ ᓱᕐᕋᓇᖅᑐᓕᕆᓂᕐᒧᑦ 

ᑲᒪᑦᑎᐊᕆᐊᖃᕐᓂᕐᒥᒃ ᑕᕝᕙᓂ ᓄᓇᕗᒻᒥ. ᑖᒃᑯᐊᓪᓗ ᑎᓕᐅᕆᖃᑦᑕᖅᐳᑦ ᖃᓄᖅ ᑖᒃᑯᐊ ᐃᒥᐊᓗᓕᕆᓂᕐᒧᓪᓗ 

ᐊᒻᒪᓗ ᓱᕐᕋᓇᖅᑐᒧᑦ ᒪᓕᒐᖏᓐᓂ, ᐊᑐᐊᒐᖏᓐᓂ ᐊᒻᒪᓗ ᓂᐱᖁᑎᒋᔭᐅᓪᓗᑎᑦ ᓄᓇᕗᒻᒥ ᑖᒃᑯᐊ ᑕᕝᕙᓂ 

ᑲᑎᒪᔨᐅᓕᖃᑦᑕᕐᓂᖏᓐᓂ ᑕᐃᑲᓂ ᑭᐳᙵᓂ.  

 

ᐅᖃᖅᑎᑦᑎᔩ, ᑐᙵᓴᐃᕗᖓ ᓄᓇᕗᒻᒥᐅᑕᒥᑦ ᑕᕝᕗᖓ ᑲᑎᒪᔨᙳᕈᒪᔪᖃᕐᓂᕈᓂ ᓄᓇᕗᑦ ᐃᒥᐊᓗᓕᕆᓂᕐᒧᑦ 

ᓱᕐᕋᓇᖅᑐᑦ ᑲᑎᒪᔨᖏᓐᓄᑦ, ᐊᑏ ᐊᑎᔅᓯᓐᓂᒃ ᑐᓂᓯᖅᐸᒌᕐᓂᐊᖅᐳᓯ ᑖᓐᓇ ᒪᑐᕕᔅᓴᖃᕐᒪᑦ ᓰᑏᕝᕙ 15, 

ᒫᓐᓇᑦᑎᐊᕈᓗᒃ. ᑕᐃᒃᑯᐊ ᑕᑕᑎᕆᐊᓖᑦ ᐊᑐᐃᓐᓇᐅᓪᓗᑎᑦ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓᓂ, ᐅᕝᕙᓘᓐᓃᑦ 

ᑕᐃᑰᓇ ᑎᑎᕋᕐᓗᓯ, ᖃᓪᓗᓈᑎᑐᑦ nlcb@gov.nu.ca. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 889 - 6(2): ᐃᓂᒃᓴᖅ ᐱᙳᐊᕐᓂᕐᒧᑦ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᐅᓪᓗᒥ ᓂᑯᕕᑦᑐᖓ ᐱᙳᐊᕕᑦᑖᑲᓐᓂᕆᐊᖃᓪᓚᕆᒻᒪᑕ ᓄᓇᓕᕋᓛᖑᓂᖅᓴᐃᑦ 

ᐃᓪᓗᒥ. ᐅᖃᖅᑏ, ᑭᖑᓪᓕᖅᐹᕆᑎᓪᓗᒍ ᐃᔅᓯᕙᓂᕆᔪᔭᑦᑎᓐᓂ ᐱᖁᔨᕗᖔᕈᑎᒥ ᕼᐋᒻᒪᓚᒃᑯᖏᓐᓂ ᒥᑦᑎᒪᑕᓕᒻᒥ 

ᓴᖅᑭᖅᓯᔪᒐᒪ ᐱᙳᐊᕕᑦᑖᕈᒪᔪᒡᒎᖅ ᐊᖏᓂᖅᓴᒥ.  

 

ᐅᖃᖅᑏ, ᑕᐃᓐᓇ ᓇᓯᕕᒃ ᖁᑦᑎᓂᖅᓴᒥ ᐃᓕᓴᕕᒻᒥ ᒥᑭᓂᖅᓴᐅᒻᒪᑦ ᐱᙳᐊᕐᕕᐅᓲᓂᑦ. ᑖᓐᓇᓗ ᐱᙳᐊᕐᕕᒃ 

ᒥᑭᓗᐊᖅᑐᓂ. ᐊᑭᑦᑐᕋᐅᑎᔪᓂᑦ ᐱᙳᐊᑎᑦᑎᕕᔅᓴᐅᓇᓂ. ᕚᓕᐹᕈᕕᑦ, ᐱᒋᐊᖅᑳᑎᑦᑎᒋᐊᖃᖅᑐᑎᑦ ᐊᕙᓗᒧᑦ 

ᐊᑐᐊᓗᑎᑦ.  

 

ᐅᖃᖅᑏ, ᖁᔭᒋᔭᕋ ᒥᓂᔅᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᑐᑭᓯᒃᑲᓐᓂᕈᑎᔅᓴᓂᑦ ᖃᐃᑦᑎᓚᐅᕐᖓᑦ ᐅᖃᖅᓯᒪᔪᓂᑦ 

ᓇᓯᕕᒃ ᐃᓕᓴᕕᐅᑉ ᐱᙳᐊᕐᕕᖓᒎᖅ 396 ᑭᑉᐹᕆᑦᑐ ᒦᑕᔅᖑᒻᒪᑕ ᐊᒻᒪᓗᒎᖅ ᐃᓕᓐᓂᐊᖅᑐᓕᕆᔨᒃᑯᑦ 

ᓈᒻᒪᒋᓲᖏᑕ ᐃᓗᐊᓃᒻᒪᑦ ᐃᓕᓴᕕᐅᑎᓪᓗᒋᑦ 321 ᐃᓕᓐᓂᐊᖅᑎᓖᑦ.  

 

ᐃᓕᓴᖅᓯᔪᖓ ᐊᒥᓱᑦ ᓄᓇᓖᑦ ᐃᓅᓴᒻᒪᑕ, ᑕᐃᒪᓕ ᑕᒪᒃᑯᐊ ᐱᙳᐊᕕᔅᓴᖏᑦ ᒥᑭᔫᑎᑕᐅᔭᕆᐊᖃᙱᑦᑐᑦ 

ᐃᓄᐃᓴᕈᓗᒻᒪᑕ ᐊᑕᖏᐸᓗᑦᑐᑎᑦ ᐱᙳᐊᕐᓇᐅᔪᐃᑦ ᐆᑦᑑᑎᒃᑯᑦ ᐋᖅᑭᑦᑕᐅᓯᒪᓲᖑᒻᒪᑕ ᐱᙳᐊᕐᕕᒋᔭᕆᐊᓕᖏᑦ. 

ᑕᒪᒃᑯᐊ ᐃᓱᒪᒋᔭᐅᖃᑦᑕᕆᐊᖃᕐᒥᒻᒪᑕᑦᑕᐅᖅ.  

 

ᖃᐅᔨᒪᒐᕕᑦ, ᐅᖃᖅᑏ, ᐃᓅᓴᓐᓂᖅᓴᐃᑦ ᓄᓇᓖᑦ ᐱᙳᐊᖅᑎᖃᕐᒥᒻᒪᑕᑦᑕᐅᖅ ᑕᐱᕇᓂᓪᓗ 

ᐱᙳᐊᖅᑎᖃᐅᖅᑐᑎᑦ ᐊᑭᑦᑐᕋᐅᑎᖃᑎᖃᕈᒪᓪᓚᕆᑦᑐᓂᑦ ᐊᕐᕌᒎᖃᑕᒥᓂᑦ ᐊᓯᖏᓐᓃᑦᑐᓂᑦ ᓄᓇᓕᖕᓂ 

ᓄᓇᕗᓕᒫᒥ, ᐊᓪᓛ ᑲᓇᑕᓕᒫᒥ. ᓈᒻᒪᙱᑦᑐᒥ ᐱᙳᐊᕐᕕᖃᕐᓂᖅ ᐊᔪᕈᓐᓃᓴᕐᕕᖃᕐᓂᓪᓗ 

ᐊᐳᖅᑕᕈᑕᐅᒃᑲᓂᖅᐸᒥᒻᒪᑦ ᐱᖃᑕᐅᒍᓐᓇᑦᑎᐊᕋᓗᐊᖅᑎᓪᓗᒋᑦ.  

 

ᐅᖃᖅᑏ, ᐅᖃᙱᒻᒪᕆᓪᓗᑕ ᖃᐅᔨᒪᔭᐅᔭᕆᐊᓕᒃ ᐱᙳᐊᖅᑐᓕᕆᓂᖅ ᐃᖃᐃᓕᓴᖅᑐᓕᕆᓂᕐᓗ ᐱᐅᔪᐋᓗᒻᒥᒃ 

ᐊᒃᑐᖅᓯᓂᖃᕈᓐᓇᕐᖓᑦ ᑎᒥᑦᑎᓐᓂ ᐊᒻᒪ ᐃᓱᒪᒃᑯᓪᓗ ᖃᓄᐃᙱᑎᐊᕐᓂᑦᑎᓐᓂᒃ.  

 

ᐊᔭᐅᖅᑲᒃᑲ ᒐᕙᒪᒃᑯᑦ ᑕᒪᒃᑯᓂᖓ ᐃᓱᒪᖃᕆᐊᖁᓪᓗᒋᑦ ᐸᕐᓇᓕᕋᐃᑉᐸᑕ ᐃᓕᓴᕕᓕᐅᕐᓂᐊᕐᓂᕐᒥᒃ ᐊᒻᒪᓗ 

ᑕᐃᒪᐃᖁᑦᑕᕋᓗᐊᖅᑲᕋ ᒥᑦᑎᒪᑕᓕᐅᑉ ᐃᓕᓴᕕᖓᑕ ᐱᙳᐊᕐᕕᖓ ᐊᖏᓪᓕᒋᐊᖅᑕᐅᕙᓪᓕᐊᓛᕐᓗᓂ ᑭᖑᓪᓕᕐᒥ 

ᐊᑭᑐᔪᖅᑐᕈᑎᔅᓴᓂᒃ ᐸᕐᓇᓕᕐᒥᑉᐸᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐅᖃᐅᓯᖏᑦ, ᓇᑦᓯᓕᒃ ᒪᓕᒐᓕᐅᖅᑎᖓ ᒥᔅᑕ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 890 - 6(2): ᐊᒃᓱᕉᓴᖃᑦᑕᕐᓂᖏᑦ ᐃᑲᔫᓯᐊᖅᑖᐸᑦᑐᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐃᓱᒫᓗᒋᔭᐅᔪᒥᒃ ᐊᖏᔪᐊᓘᓕᖅᑐᒦᓛᒃ ᐊᑲᐅᙱᓕᐅᕈᑎᐅᓪᓗᓂ 

ᓂᖃᐃᓲᑎᔅᓴᑖᖅᐸᑦᑐᓄᑦ ᐃᑲᔫᓯᐊᖅᐸᑦᑐᓄᑦ ᐃᓄᓕᕆᔨᒃᑯᓂᑦ.  

ᐅᖃᖅᑏ, ᓂᕈᐊᖅᑎᒋᓯᒪᔭᒃᑲ ᐅᖃᖃᑦᑕᖅᑐᐃᑦ ᐅᕙᓐᓄᑦ ᓂᖃᐃᓲᑎᔅᓴᓕᕆᔨᖃᙱᒻᒪᑕᒎᖅ ᐊᓛᒡᒎᖅ 

ᐊᕕᑦᑐᖅᓯᒪᔪᓂᑦ ᐊᓪᓚᕝᕕᖓᓄᑦ ᐅᖄᓚᒐᐃᒐᓗᐊᕐᖓᑕ, ᖃᕋᓴᐅᔭᒃᑯᓪᓗ ᑎᑎᕋᖅᑐᑎᒃ ᑭᐅᔭᐅᖃᑦᑕᖏᑦᑐᐃᒡᒎᖅ, 

ᑕᐃᒪᓕ ᐃᑲᔪᖅᑕᐅᕙᙱᓚᑦ.  

 

ᐅᖃᖅᑏ, ᖃᐅᔨᒪᒐᒪ ᐊᓪᓚᕝᕕᖓ ᑕᐃᓐᓇ ᐊᕕᑦᑐᖅᓯᒪᓂᕐᒥ ᕿᑎᕐᒥᐅᓂ ᐃᖅᑲᓇᐃᔭᖅᑎᑭᕐᓱᕐᖓᑦ, ᑭᓯᐊᓂᓕ 

ᐊᑕᖏᐸᓗᓪᓚᕆᑦᑐᑎᒃ ᐃᑲᔫᓯᐊᕋᓱᑦᑐᐃᑦ ᐃᖃᓗᓐᓄᖔᖅ ᑐᔅᓯᕋᖅᑎᑕᐅᖃᑦᑕᕐᖓᑕ ᐊᒻᒪᓗ 

ᐃᖅᑲᓇᐃᔭᖅᑎᖏᓐᓄᑦ ᓈᒻᒪᔅᓴᕈᓐᓃᖅᐸᑦᑐᑎᒃ, ᐅᖃᐅᔾᔭᐅᑐᐃᓐᓇᖅᐸᑦᑐᑎᑦ ᐃᖃᓗᑦᑑᑦᑎᐊᕐᒧᖔᖅ 

ᐅᖄᓚᖁᔭᐅᓪᓗᑎᒃ, ᐃᑲᔪᕈᓐᓇᕋᑎᓪᓗ ᑕᐃᒃᑯᐊ ᐃᖃᓗᑦᑑᑦᑎᐊᕐᒥ.  

 

ᐅᖃᖅᑏ, ᑭᒃᑯᓕᒫᑦᑎᐊᑦ ᐃᑲᔪᓱᖅᑕᐅᒋᐊᖃᕐᖓᑕ ᐱᔪᓐᓇᖅᑎᑕᐅᓂᓕᒫᖏᓐᓂᒃ ᐃᖅᑲᓇᐃᔭᖅᑎᓂᒃ 

ᐊᑐᐃᓇᖅᑕᖃᕆᐊᓕᒃ ᖃᐅᔨᓴᖃᑦᑕᕐᓂᐊᖅᑐᓂᒃ ᐃᓛᒃᑯᑦ, ᐃᓚᒌᑦ ᖃᓄᖅ ᐃᑲᔫᓯᐊᕆᐊᖃᕐᒪᖔᑕ 

ᐃᑲᔫᓯᐊᕆᐊᖃᓕᖅᑎᓪᓗᒋᑦ.  

 

ᑕᐃᒪᙵᑦ ᐃᓄᓐᓂᒃ ᓯᕗᓪᓕᐅᑎᑦᑎᒍᑎᐅᔪᐃᑦ ᑮᓇᐅᔭᑦ ᓄᖅᑲᔪᒻᒪᑕ, ᓂᕈᐊᖅᑎᒋᓯᒪᔭᒃᑲ 

ᐊᔅᓱᕈᕐᓂᖅᓴᒻᒪᕆᐅᓕᕐᒥᔪᑦ, ᖃᕋᓴᐅᔭᒃᑯᑦ ᕙᐃᔅᐳᒃᑯᑦ ᐃᑲᔪᖅᑕᐅᒍᒪᓪᓗᑎᑦ ᑐᔅᓯᕋᖅᑐᒐᓛᓘᕙᑦᑐᐃᑦ, ᓇᒧ 

ᓵᒋᐊᔅᓴᖅ ᖃᐅᔨᒪᕙᙱᑦᑐᑦ ᓱᖅᑯᐊᕿᑎᑦᑎᔨᖃᙱᒐᐃᒻᒪᑕ.  

 

ᐅᖃᖅᑏ, ᐱᐅᙱᓪᓚᕆᒻᒥᒻᒪᑦᑕᐅᖅ ᐃᓱᒪᓪᓗᓂ ᕿᑐᕐᖓᕆᔭᖏᓐᓂᒃ, ᐊᓈᓇᒃᑯᖏᑦ ᐃᑲᔫᓯᐊᕈᓐᓇᖅᑎᑕᐅᑎᓐᓇᒋᑦ 

ᓂᕿᔅᓴᖏᓐᓂᒃ ᐊᓯᖏᓐᓂᓪᓗ.  

 

ᐅᖃᖅᑏ, ᓴᙱᓪᓚᕆᑦᑐᒍ ᑲᔪᖏᖅᓴᖃᒃᑲ ᐃᓄᓕᕆᔨᒃᑯᑦ ᑕᒪᑐᒥᖓ ᐱᓕᕆᐊᖃᖁᓪᓚᕆᓕᖅᑐᒋᑦ 

ᐱᒍᓐᓇᖅᓯᑐᐊᓪᓚᕆᑉᐸᑕ, ᐃᓚᒌᑦ ᑳᖃᑦᑕᓕᕐᖓᑕ, ᓱᕈᓯᓛᑦ ᑳᖃᑦᑕᓕᖅᑐᐃᑦ.  

 

ᓈᒻᒪᔅᓯᑉᐸᑦ, ᐊᐱᖅᓯᕈᑎᒋᓂᐊᕋᒃᑯ ᑖᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᐃᕕᓕᒃ ᒪᓕᒐᓕᐅᖅᑎᖓ, ᒥᔅᑕ ᒪᓕᑭ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 891 - 6(2): ᓕᕙᐃ ᑲᑐᖅᑲᖅ ᓂᔾᔭᐅᓯᔭᕐᓂᖅ ᓇᐅᔮᓂ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ. ᑭᒡᒐᖅᑐᖅᑕᒃᑲ ᓵᓕᕐᒥᐅᑦ ᓇᐅᔮᕐᒥᐅᕐᒧᑦ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᓪᓗ.  

 

ᐅᖃᖅᑎᑦᑎᔩ, ᒫᓐᓇ ᐱᓇᓱᐊᕈᓯᕆᓂᐊᖅᑕᑦᑎᓐᓂ ᑕᐃᑲᓂ ᓇᐅᔮᓂ ᐱᓕᕆᕈᓘᔭᕐᓂᐊᓕᕐᒥᖕᒪᑕ, 

ᓂᔾᔭᐅᓯᔭᖅᑐᖃᕐᓂᐊᕐᒪᑦ ᐊᑎᖃᖅᖢᓂ ᓕᕕ ᑲᑐᖅᑲᖅ ᐃᖅᑲᐅᒪᓂᖅ ᓂᔾᔭᐅᓯᔭᕐᓂᕐᒥᒃ. 

ᑎᑭᑦᑐᖃᐅᖅᓯᒪᓂᐊᖅᖢᓂᓗ ᓇᑭᑐᐃᓐᓇᖅ ᑎᑭᑎᑦᑎᓇᓱᒃᓯᒪᔫᒐᓗᐊᑦ ᑭᓯᐊᓂ ᑮᓇᐅᔭᑎᒍᑦ 

ᐊᔪᕐᓇᖅᑐᖅᓯᐅᕈᔪᓐᓂᖏᓐᓄᑦ ᖃᔅᓰᓐᓇᐃᑦ ᑎᑭᓂᐊᖅᑐᒃᓴᐅᓪᓗᑎᑦ.  

 

ᑎᑭᑦᑐᖃᐅᕈᓘᔭᕈᒪᓯᒪᓪᓗᓂᓗ ᐊᒻᒪ ᑐᖓᓴᐃᒃᑲᓐᓂᕈᒪᓪᓗᖓ ᓈᓚᒃᑐᓂ ᑕᐃᒃᑯᐊ ᑎᑭᑦᑐᒪᒃᐸᑕ ᓇᐅᔮᓄᑦ 

ᑐᙵᓱᓐᓂᐊᖅᐳᑦ ᓰᑏᕝᕙ 19−ᒥᑦ 22-ᒧᑦ ᑎᑭᓪᓗᒍ ᑕᐃᑲᓂ ᑐᓴᕐᓈᖅᑎᑦᑎᑲᑕᖕᓂᐊᕐᒪᑕ ᒪᒥᓴᕐᓂᖅᑕᖃᕐᓗᓂᓗ 

ᐱᓂᐊᕐᒪᑦ ᐊᒻᒪ ᓂᕆᕕᒡᔪᐊᓂᖅᑕᖃᐅᕐᓗᓂ ᑕᐃᒪᑦᑑᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐃᖃᓗᐃᑦ-ᒪᓂᕋᔭᒃ ᒪᓕᒐᓕᐅᖅᑎᖓ, ᒥᔅᑕ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 892 - 6(2): ᐊᑭᑦᑐᐸᓪᓕᐊᓂᖏᑦ ᐃᒡᓗᓕᐅᕐᓂᐅᔪᑦ (ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑏ.  

 

8-ᓂᒃ ᐊᕐᕌᒍᓂᒃ ᒪᓕᒐᓕᐅᕐᕕᒻᒦᓕᕋᒪ ᑕᑯᓯᒪᒐᒃᑯ ᓄᓇᕗᑦ ᒐᕙᒪᖓ ᐃᓪᓗᐃᑦ, ᐃᓛᒃ ᐃᓪᓗᓕᐅᖅᑕᐅᑎᓪᓗᒋᑦ 

ᐊᑭᖏᑦ ᖁᕝᕙᑲᓪᓚᒃᓯᒪᔪᕐᔪᐊᕌᓘᒻᒪᑕ ᑳᓐᑐᕌᒃ ᐱᒐᓱᐊᕋᔅᓴᐃᑦ ᖁᔭᓈᖅᑕᐅᓯᒪᔪᑦ ᐊᑭᑐᑎᑦᑎᓗᐊᕐᖓᑕ ᐊᒻᒪᓗ 

ᓴᓇᔭᐅᒋᐊᓖᑦ ᒥᑭᓪᓕᒋᐊᖅᑕᐅᕙᑦᑐᑦ ᑮᓇᐅᔭᖏᓐᓂᒃ ᓈᒻᒪᑎᑦᑎᒐᓱᐊᖅᑐᑎᑦ ᐊᒻᒪᓗ ᑮᓇᐅᔭᓂ 

ᐃᓚᒋᐊᕈᒪᔾᔪᑎᓂᒃ ᑐᔅᓯᕋᖃᑦᑕᖅᑐᐃᑦ ᐊᑭᑐᔪᖅᑐᖅᑐᓂ ᓴᓇᔪᖃᕋᓱᑦᑎᓪᓗᒍ ᐊᑭᑦᑐᕆᐊᕋᐃᒻᒪᑕ.  

 

ᐃᓕᓴᕖᑦ $30−ᒥᓕᐊᓐᕌᖃᑦᑕᔪᔪᐃᑦ ᓄᑖᑦ, ᒫᓐᓇ $80-ᒥᓕᐊᓐᕌᖅᐸᓕᖅᑐᐃᑦ ᐊᒻᒪ ᐃᓪᓗᓕᕆᔨᒃᑯᑦ ᐃᓪᓗᖏᑦ 

$400,000 ᓴᓇᔭᐅᑎᓪᓗᒋᑦ, $1-ᒥᓕᐊᓐᒨᒻᒪᕆᑉᐸᓕᖅᑐᐃᑦ ᐊᑕᐅᓯᖅ ᐃᓪᓗ ᓴᓇᔭᐅᔾᔪᑎᖓ. ᓄᓇᕗᒻᒥᐅᑯᐊ 

ᐃᓪᓗᓕᕆᔨᕐᔪᐊᒃᑯᑦ ᖁᕕᐊᓇᖅᑑᒐᓗᐊᖅ ᓄᓇᕗᑦ 3,000-ᒥᑦ ᐊᑐᕋᓱᐊᖅᓯᒪᒻᒪᑕ ᑐᑭᒧᐊᒍᑎᔅᓴᖃᕋᓱᑦᑐᑎᑦ 

ᐊᑭᑦᑐᐸᓪᓕᐊᔪᐊᓗᓐᓂᑦ ᐃᓪᓗᓕᐅᕈᑎᓂᒃ ᑲᒪᒋᔭᖃᕋᓱᑦᑐᑎᑦ. ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᓄᓇᕗᑦ ᒐᕙᒪᖓ 

ᑕᑯᓚᐅᙱᓇᒃᑯ ᑕᐃᒫᔅᓴᐃᓐᓇᖅᑕᐅᖅ ᑲᒪᒐᓱᑦᑎᓪᓗᒋᑦ ᐊᑭᑐᔪᐃᑦ ᐊᑭᐊᓗᒋᕙᑦᑕᖏᓐᓂᒃ.  

 

ᒫᓐᓇ ᖃᐅᔨᒃᑲᖅᑲᕋ ᒥᓂᔅᑕᒋᓚᐅᔪᖅ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᐅᐊᑦᑎᕈᒃᑲᓐᓂᖅ ᐅᓪᓗᒥ 

ᐊᐱᖅᑯᑎᖃᕐᓂᐊᕋᒪ ᐊᑭᑐᔪᖅᑐᖅᑐᐃᑦ ᐊᑭᑦᑐᐸᓪᓕᐊᓂᐊᓗᒋᔭᖏᓐᓂᒃ ᐊᒻᒪᓗ ᐃᓪᓗᓕᐅᕐᓂᐅᑉ ᐊᑭᖏᓐᓂᑦ 

ᖁᕝᕙᐸᓪᓕᐊᓯᒪᔪᐊᓗᓐᓂᑦ. ᐊᒻᒪᓗᑦᑕᐅᖅ ᒐᕙᒪᒃᑯᑦ ᐃᓗᐊᓂ ᐅᖃᐅᓯᖃᖅᓯᒪᒻᒪᖔᑕ ᑐᑭᒧᐊᒍᑎᔅᓴᓕᐅᕋᓱᐊᕐᓗᑎᒃ 

ᐊᑭᑦᑐᖅᐸᓪᓕᐊᔪᐊᓗᐃᑦ ᓱᒋᐊᕋᓱᐊᕐᓗᒋᑦ, ᑖᒃᑯᐊᓗ ᑮᓇᐅᔭᖅᑖᕆᕙᑦᑕᖏᑦ ᐊᑐᖅᑕᐅᑦᑎᐊᖃᑦᑕᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 893 - 6(2): ᐃᒃᐱᐊᕐᔪᒻᒥ ᐊᓇᐅᓕᒑᕐᕕᒃ (ᐊᕿᐊᕈᖅ ᑕ.)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐋᒡᒌᓯ 13, 2025-ᖑᑎᓪᓗᒍ ᑕᑉᐸᓂ 

ᐃᒃᐱᐊᕐᔪᖕᒥ ᐊᓇᐅᓕᒑᕐᕕᒃ ᐊᑐᖅᑕᐅᓂᐊᕐᓂᖓᓂᒃ ᖁᕕᐊᓲᑎᖃᓚᐅᕐᒪᑕ, ᑕᐃᒃᑯᐊ ᐳᓘ ᔭᐃᔅ 

ᕙᐅᓐᑕᐃᓴᙳᓂᕋᖅᑕᐅᔪᐃᑦ ᑐᓂᓯᓚᐅᖅᓯᒪᒻᒪᑕ ᑖᔅᓱᒥᖓ ᐊᓇᐅᓕᒑᕐᕕᔅᓴᒥᒃ, ᐱᐅᔪᒻᒪᕆᐊᓘᓪᓗᓂ ᐊᒻᒪᓗ 

ᐊᑐᖅᑕᐅᑦᑎᐊᖃᑦᑕᖅᓱᓂ ᑕᐃᑲᓂ ᖁᕕᐊᓲᑎᖃᑦᑎᐊᓚᐅᕐᒪᑕ ᑕᑉᐹᓂ ᐃᒃᐱᐊᕐᔪᖕᒥ, ᓂᕆᖃᑎᒌᒃᓱᑎᒡᓗ ᐊᒻᒪᓗ 

ᐊᓇᐅᓕᒑᖅᓱᑎᒃ ᐊᒃᓱᐊᓗᒃ ᐅᐸᑦᑕᐅᑦᑎᐊᖅᓯᒪᓚᐅᖅᓱᓂ, ᐅᒡᒍᕐᓇᖅᑑᒐᓗᐊᖅ ᑕᑉᐱᑯᖓᕈᓐᓇᓚᐅᙱᓐᓇᒪ, 

ᐊᓯᐊᓄᑦ ᐊᐅᓪᓚᖅᓯᒪᓂᓐᓂ, ᑭᓯᐊᓂ ᑕᐃᒃᑯᐊ ᑕᑉᐹᓃᑦᑐᑯᓗᐃᑦ ᐊᓕᐊᓇᐃᒍᓱᑦᑎᐊᓚᐅᕐᓂᖏᓐᓂᑦ.  

 

ᐊᒻᒪᓗ ᑕᐃᒃᑯᐊ ᖁᔭᓐᓇᒦᕈᒪᓪᓗᒋᑦ ᐳᓘ ᔭᐃᔅ ᕙᐅᓐᑕᐃᓴᓐᑯᑦ, ᑖᒃᑯᐊ ᑐᔅᓯᕋᕐᕕᐅᓪᓗᑎᑦ ᑖᒃᑯᓂᖓ 

ᑐᓂᓯᖃᑦᑕᓲᖏᓐᓂᕐᒪᑕ ᑕᑉᐸᐅᖓ ᖁᑦᑎᓐᓂᖅᐹᒨᖅᓯᒪᓕᕐᒪᑕ ᐊᓕᐊᓇᐃᒋᕙᒃᑲ ᑕᐃᒃᑯᐊ ᓴᖅᑭᔮᖅᑎᑦᑎᓕᕐᒪᑕ 

ᐊᒻᒪᓗ ᑕᐃᑲᓂ ᐃᓕᓴᕆᔭᐅᑦᑎᐊᓚᐅᕐᒪᑕ ᑕᐃᒃᑯᐊ ᑐᔅᓯᕋᖅᓯᒪᔪᕕᓃᑦ Hᐋᒻᒪᓚᒃᑯᑎᒍᑦ, Hᐋᒻᒪᓚᒃᑯᑦ 

ᐱᙳᐊᖅᑐᓕᕆᔨᒃᑯᖏᓐᓄᑦ ᑖᓐᓇ ᑖᒪᔅ ᓖᕙᐃ ᐊᒻᒪᓗ ᕌᒃᓵᑦ ᑭᒍᑦᑕᖅ, ᑖᒃᑯᐊ ᑐᔅᓯᕋᖅᓯᒪᓚᐅᕐᒪᑕ ᐊᒻᒪᓗ 

ᑕᐃᓐᓇ ᐱᙳᐊᖅᑐᓕᕆᔨᒋᔭᐅᓕᖅᑐᖅ ᓗᐊᓇ, ᑖᒃᑯᐊ ᐱᖓᓱᐃᑦ ᐃᓕᓴᕆᔭᐅᑦᑎᐊᖅᓱᑎᓪᓗ 

ᐅᐱᒋᔭᐅᑦᑎᐊᓚᐅᖅᓱᑎᑦ.  

 

ᐊᒻᒪᓗ ᒫᓐᓇ ᐊᓇᐅᓕᒑᖃᑦᑕᑦᑎᐊᖅᑐᐊᓘᓕᕐᒪᑕ ᑕᑉᐹᓂ ᖁᕕᐊᓱᖃᑎᖃᕈᒪᕗᖓ ᐃᓕᔅᓯᓐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 894 - 6(2): ᓇᓪᓕᐅᑎᑦᑎᐊᖁᔨᓂᖅ ᐸᓂᒻᒥᓂᒃ (ᒍᕌᔅ)   

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᐅᓪᓗᒥ ᓇᖏᖅᓯᕗᖓ ᐸᓂᑯᓗᒐ 

ᓇᓪᓕᐅᑎᔪᑯᓘᒻᒪᑦ, ᒪᕐᕉᖕᓂ ᐊᕐᕌᒍᖃᓕᖅᑐᖅ, ᐃᑉᐸᒃᓴᑦᑎᐊᖑᖅᑰᔨᔪᖅ ᐃᓅᓚᐅᖅᓯᒪᔪᑎᑦ, ᐊᕐᕌᒎᒃ ᒪᕐᕉᓕᕇᖅᑑᒃ 

ᓲᕐᓗ ᐊᑕᐅᓯᐊᖅᑐᖓ ᖃᓪᓗᕿᑎᓪᓗᖓ ᖁᕕᐊᓈᓘᓚᐅᖅᑐᖅ.  

 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᕈᒪᓪᓗᒋᑦ ᐃᑲᔪᕈᓐᓇᑦᑎᐊᓚᐅᖅᓯᒪᒻᒪᑕ ᐱᕈᖅᐸᓪᓕᐊᓕᖅᑎᓪᓗᒍᓗ 

ᐃᓚᒋᔭᐅᖃᑕᐅᓚᐅᕐᒪᑕ ᑕᐃᒪᓐᓇ ᑕᐃᒪᐃᑦᑐᒥ ᐃᖅᑲᓇᐃᔮᖃᖅᖢᓂ ᕿᑐᕐᖓᖃᖅᖢᓂ ᐱᔭᕐᓂᖏᑦᑑᒐᓗᐊᖅ 

ᑭᓯᐊᓂ ᐃᓅᓯᖃᑦᑎᐊᖅᑐᖅ.  

 

ᖁᔭᓐᓇᒦᖅᐸᒃᑲ ᑕᐃᒃᑯᐊ ᐸᐃᕆᖃᑦᑕᖅᑐᑯᓗᐃᑦ, ᓘᑦᑖᑦ, ᐋᓐᓂᐊᓯᐅᖅᑏᑦ, ᐃᓅᓕᓴᐃᔩᑦ ᑕᐃᒃᑯᐊᓗ 

ᐃᑲᔪᖃᑦᑕᖅᑐᑦ ᐸᓂᖕᓂᒃ. ᑕᐃᓐᓇ ᑕᐃᒫᑦᑎᐊᖏᙱᑦᑐᑯᓘᖕᒪᓂᓐᓇ ᐋᑐᕚᓕᐊᕋᔪᖃᑦᑕᕆᐊᓕᒃ ᒫᓐᓇ 

ᐊᑖᑕᒥᓃᒃᖢᓂ.  

 

ᐱᔪᓐᓃᖅᑎᑕᐅᕙᓪᓕᐊᓇᓱᒃᑐᖅ ᓴᙱᑦᑎᒃᐸᓪᓕᐊᔪᖅ ᐊᒻᒪᓗ ᓂᕆᐅᒃᐳᖓ ᐱᕈᖅᐸᓪᓕᐊᓂᐊᕐᓂᕐᓂᒃ 

ᓇᒧᙵᐅᓂᐊᕐᒪᖔᕐᒥᓪᓗ ᕿᑐᕐᖓᕗᑦ ᐊᒃᓱᐊᓗᒃ ᓇᒡᓕᖕᓇᕐᒪᑕ ᖁᕕᐊᒋᕙᕋ ᐸᓂᖃᕋᒪ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᖅᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ 

ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 895 - 6(2): ᓄᑖᖅ ᖃᖓᑕᓲᒃᑯᕕᖕᒥ ᐅᑕᖅᑭᕕᒃ ᑎᑭᕋᕐᔪᐊᒥ ᐊᒻᒪ ᑭᖕ ᓵᕈᔅ 

ᐱᖓᔪᐊ ᑐᓐᓂᖅᑯᓯᐊᖅ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ, ᐅᑉᓗᑦᓯᐊᖅ ᑎᑭᕋᕐᔪᐊᕐᒥᐅᑕᕐᓄᑦ. 

 

ᑕᐃᒪ ᔫᓂᐅᓚᐅᖅᑐᒥᒃ ᑕᐃᓐᓇ ᐅᑕᖅᑭᕕᒃ ᓄᑖᖅ ᐅᒃᑯᐃᖅᑕᐅᓂᖃᓚᐅᕐᒪᑦ ᑎᑭᕋᕐᔪᐊᒥ ᖁᕕᐊᓇᖅᑐᓚᐅᕐᔪᐊᖅ, 

ᒥᓂᔅᑕ ᔪᐊᓇᓯ, ᒥᓂᔅᑕ ᐊᕿᐊᕈᕐᓗ ᒪ’ᓈᕈᐊᖅᖢᒋᑦ ᑎᑭᕋᕐᔪᐊᒨᖅᑑᓪᓗᐊᓚᐅᕋᑉHᐃ ᒪ’ᓇ. ᑐᙵᓇᐃᓐᓇᐅᔭᕐᒪᑕ 

ᑎᑭᕋᕐᔪᐊᕐᒥᐅᑦ ᑐᙵHᐅᒃᑎᑕᐅᓐᓂᕆᓚᐅᒃᑲHᐃ ᐊᔾᔨᖃᓚᐅᙱᒻᒪᑦ ᓇᓗᓇᙱᑐᖅ.  

 

ᑕᐃᓐᓇ ᐅᑕᖅᑭᕕᒃ ᓄᑖᖅ ᓂᕆᐅᒋᖃᑉᑖᓚᐅᕋᑉᑎᒍ ᓄᕙᒡᔪᐊᕐᓇᖅ ᐱᒋᐊᓚᐅᖅᑳᖅᑎᓐᓇᒍ ᐊᓪᓛᒃ ᑭᓐᓇᐅᔭᑦ 

ᐊᖏᑕᐅᓂᕆᔭᖏᑦ ᐱᒋᐊᓚᐅᖅᓯᒪᒻᒪᑕ ᐅᒃᑯᐃᖅᑕᐅᕌᓂᒃᓯᒪᓕᖅᖢᓂ ᒫᓐᓇᐅᔪᖅ ᐱᓐᓇᔮᕐᓇᑦᓯᐊᒥᐊᓕᖅᑐᖅ 

ᐅᑎᖅᑲᐃᐅᔭᖅᖢᓂ ᑎᒻᒥᓲᓂᒃ. ᐱᓕᕆᔨᓄᓪᓗ ᐃᖢᐊᕆᔭᐅᓂᖅᓴᐅᕝᕙᓗᓕᖅᖢᓂ ᑳᓪᒻ ᐃᐊᒥ ᐱᓕᕆᔪᑦ 

ᒐᕙᒪᒃᑯᓐᓄᓪᓗ ᐱᓕᕆᔪᑦ ᐃᖢᐊᕐᓂᖅᓴᐅᓕᖅᖢᓂ ᐃᓄᑐᖃᕐᓄᓪᓗ ᐅᑕᖅᑭᖃᑦᑖᕆᐊᖃᓚᐅᕐᒪᑕ ᐃᓛᓐᓂᑦ 

ᐃᖢᐊᕐᓂᖅᓴᐅᓕᕐᒪ ᒪ’ᓇᑦᓯᐊᒥᐊᖑᔪᓯ.  

 

ᑕᐃᑲᓂᑦᑕᐅᖅ ᐅᑉᓗᕆᓚᐅᒐᖓᓂ ᔫᓂᒥ ᐱᖓᓱᑦ ᑎᑭᕋᕐᔪᐊᕐᒥᐅᑦ ᐃᓕᑕᕆᔭᐅᓚᐅᕐᒪᑕ, ᐃᓕᑕᕆᔭᐅᔾᔪᑏᑦ ᑭᖕ 

ᓵᕈᔅ ᑐᓐᓂᖅᑯᓯᐊᖓᓂᒃ, ᓇᓗᓇᐃᖅᓯᕈᐊᖅᑐᖓ ᐅᕙᒻᓂᙶᓚᐅᙱᒻᒪᑕ ᑕᐃᒃᑯᐊ ᐃᓕᑕᕆᔭᐅᔾᔪᑏᑦ, ᑭᖕ ᓲᕈᔅ 

ᑲᒥᓯᓇᒋᔭᑉᑎᓐᓂ ᐊᒻᒪ ᓯᕗᓕᖅᑎᒋᔭᑉᑎᓐᓂᙶᓚᐅᕐᒪᑕ. ᐃᓕᑕᕆᔭᐅᓚᐅᖅᑐᑦ ᓘᐃᔅ ᕗᐃᓯ, ᐴᕐᓯ 

ᖃᑉᓗᓈᖑᓚᐅᖅᑐᖅ, ᐊᒻᒪ ᓯᑖᓐᓕ ᐋᑦᔪᒃ. ᑖᒃᑯᐊ ᐱᖓᓱᑦ ᑎᑭᕋᕐᔪᐊᕐᒥᐅᑦ ᐃᑲᔪᖅᓯᒪᑦᓯᐊᒥᐊᕐᒪᑕ ᐊᔾᔨᒌᖏᑐᒃᑯᑦ, 

ᐃᖃᓗᓕᕆᓂᕐᒧᑦ ᓘᐃᔅ ᐱᓕᕆᓯᒪᕗᖅ, ᑎᑭᕋᕐᔪᐊᓪᓗ ᐱᒋᐊᕐᓂᕆᓚᐅᒐᓂ ᐱᓕᕆᕐᔪᐊᖅᓯᒪᕗᖅ, ᐴᕐᓯ 

ᐆᒪᓚᐅᖅᑎᓪᓗᒍ ᐱᓕᕆᕐᔪᐊᖅᓯᒪᔪᖅᑕᐅᖅ ᑲᑎᒪᔨᐅᓂᖓᒍᑦ ᒪᐃᔭᐅᓂᖓᒍᓪᓗ, ᐊᒻᒪ ᓯᑖᓐᓕ ᐊᔾᔨᒌᙱᑦᑐᒃᑯᑦ 

ᓯᑖᓐᓕ ᐱᓕᕆᑦᑕᖅᓯᒪᔪᖅ ᐊᒻᒪ ᐅᖃᖅᑑᓪᓗᐊᖅᑐᖓ ᐅᖃᖅᑎᑦᑎᔩ, ᒫᓐᓇᒧ ᓱᓕ ᑲᔪᓯᔪᖅ ᐱᓕᕆᓂᓱᒋᒐᖏᑦ.  

 

ᑖᒃᑯᐊ ᐱᖓᓱᑦ ᑎᑭᕋᕐᔪᐊᕐᒥᐅᑦ ᖁᕕᐊᓱᖃᑎᒋᒃᖢᒋᑦ, ᐄᓛᒃ, ᐃᓚᖏᔭᖏᓪᓗ ᖁᕕᐊᓱᖃᑎᒋᒃᖢᒋᑦ ᐊᒻᒪ ᒥᑦᑕᕐᕕᒃ 

ᓄᑖᖅ ᐅᑕᖅᑭᕕᒃ ᓄᑖᖅ ᖁᕕᐊᒋᑉᓗᒍ ᓂᑉᓕᕈᐊᓚᐅᖅᑐᖓ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓈᓴᐅᑎᓕᒃ 4, ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

ᕿᐅᔾᔪᑏᑦ. ᐃᖏᕐᕋᔾᔪᑎᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1334 - 6(2): ᐃᒪᓕᕆᓂᕐᒧᑦ ᐊᐅᓚᔪᓐᓇᐅᑏᑦ (ᔪᐊᓇᓯ)  

 

ᐊᖓᔪᖅᑳᖅ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐅᓇ ᐅᖃᐅᓯᕆᔪᒪᓪᓗᒍ ᒪᓕᒐᓕᐅᖅᑎ ᒥᐊᓕ 

ᕿᓕᖅᑎ, ᓰᑏᕝᕙ 8, 2025-ᖑᑎᓪᓗᒍ ᐱᔾᔪᑎᓕᒃ ᑲᖏᑐᒑᐱᖕᒥ ᐃᒥᓕᕆᓂᖅ, ᓈᓴᐅᑎᓕᒃ 1334-2(2).  

 

ᐊᐅᔭᐅᓚᐅᖅᑐᖅ ᑖᓐᓇ ᖃᐅᔨᓴᖅᑕᐅᓯᒪᓕᖅᑐᖅ ᓄᓇᖓ ᐊᒻᒪᓗ ᓄᓇᙳᐊᑦ ᐃᒪᖅᑖᕐᕕᖓᓗ ᐊᒻᒪᓗ ᑕᐃᒪᓐᓇ 

ᕿᒥᕐᕈᓇᓚᐅᖅᑎᓪᓗᑕ ᐅᓂᒃᑳᓕᐅᕐᓂᐊᖅᑐᒍᑦ ᖃᓄᐃᓕᐅᒃᑲᓐᓂᕐᓂᐊᕐᒪᖔᑦᑕ ᑕᐃᓐᓇ ᐃᒥᖅᑕᕐᕕᒃ ᐱᔾᔪᑎᒋᓪᓗᒍ 

ᑲᖏᖅᑐᒑᐱᖕᒥ. ᑖᓐᓇ ᐅᓂᒃᑳᖅ ᐱᔭᕇᖅᑕᐅᓂᐊᕐᕙᓗᑦᑐᖅ 2026 ᐱᒋᐊᓕᓵᖅᐸᑦ. ᖁᔭᓐᓇᒦᒃ, ᐅᖃᖅᑏ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᑖᓐᓇ ᒪᕐᕉᓐᓂᒃ ᐃᓕᑕᖅᓯᒍᐊᖅᑐᖓ, ᑖᓐᓇ ᓄᓕᐊᕋ ᑕᕝᕗᙵᕋᔪᐃᑦᑑᒐᓗᐊᖅ ᓱᓴᑦ 

ᓴᕕᑲᑖᖅ ᑕᐃᑲ ᐊᒻᒪᓗ ᓄᑳ ᓱᕇᓇ ᓯᒃᓯᒃ. ᒪ’ᓇ ᑖᒃᑯᐊ ᑕᕝᕙᓃᒻᒪᑕ. ᒪ’ᓇ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᔅᓯᓐᓄᑦ ᑐᙵᓱᒋᑦᓯ. ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᓈᓴᐃᑎᓕᒃ 6, 

ᐅᖃᐅᓯᒃᑯᑦ ᐊᐱᖅᑯᑏᑦ. ᐱᒋᐊᓚᐅᙱᓐᓂᑦᑎᓐᓂ ᓂᓕᑲᓐᓂᔾᔮᖏᑦᑐᖓ.  

 

>>ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓵᔩᑦ ᑖᒃᑯᐊ ᐊᔪᙱᑦᑐᕐᔪᐊᒻᒪᕆᐊᓘᒻᒪᑕ ᖁᕕᐊᒋᑦᑎᐊᖅᑕᒃᑲ ᐃᑉᐸᒃᓴᖅ 

ᑐᐊᕕᑲᑕᕋᓘᔭᖅᖢᑎᒃ ᑐᑭᓕᐅᕆᔭᕆᐊᖃᓚᐅᕐᒪᑕ. ᖁᔭᓐᓇᒦᕐᔪᐊᒻᒪᕆᐊᓗᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1377 - 6(2): ᓄᓇᓕᓐᓂ ᐱᖁᑎᕐᔪᐊᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒃᑲ. ᐅᑲᐊ ᐊᐱᖅᑯᑎᒋᓂᐊᖅᑕᒃᑲ ᓄᓇᓕᖕᓂ 

ᐱᔨᑦᑎᖅᑏᑦ ᒥᓂᔅᑕᖓᓐᓄᑦ, ᓴᓂᑦᑎᐊᕋ ᑖᓐᓇ. 

 

>>ᐃᓪᓚᖅᑐᑦ 

 

ᐅᖃᖅᑏ, ᒥᓂᔅᑕᕆᔭᐅᔪᖅ ᐃᖅᑲᐅᒻᒪᔪᒃᓴᐅᕗᖅ ᓴᓂᑭᓕᐊᕐᒥᐅᑦ ᐱᙳᐊᕐᕕᖓ ᐊᓐᓂᑭᑦᑕᕐᕕᖓᓗ 

ᑕᕝᕙᓂᔅᓴᐃᓐᓈᕐᒪᑦ ᐊᒻᒪ ᑖᓐᓇ ᓄᓇᓕᖕᓂ ᐱᖁᔭᕐᔪᐊᖅ ᑲᑎᑦᑕᕐᕕᐅᔪᒃᓴᒫᖑᓚᐅᖅᓯᒪᔪᖅ ᓴᓂᑭᓗᐊᕐᒥᐅᓄᑦ 

ᐊᒻᒪᓗ ᑲᑎᑦᑕᕐᕕᐅᓪᓗᓂ. ᒥᓂᔅᑕ ᖃᐅᔨᒪᓪᓗᓂ ᑖᓐᓇ ᓱᕋᒃᑕᐅᑲᓴᑦᑎᐊᓚᐅᕐᒪᑦ ᐃᑭᑲᓴᒃᑎᓪᓗᒍ ᒫᓐᓇ 

ᐊᑐᒐᒃᓴᐅᔪᓐᓃᖅᖢᓂ.  



ᕿᑎᖅᑰ, ᓰᑏᕝᕙ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑖᓐᓇ ᓄᓇᓕᖕᓂ ᐱᔨᑦᑎᖅᑏᑦ ᒥᓂᔅᑕᕆᔭᐅᔪᖅ ᑲᒪᔨᖃᕐᒥᔪᖅ ᐃᑭᑦᑐᓕᕆᔨᐅᑉ ᑎᑎᕋᕐᕕᐊᓂ. ᑕᐃᔅᓱᒪ 

ᐃᑭᑦᑐᓕᕆᔨᐅᑉ ᑭᖑᓪᓕᖅᐹᖅᓯᐅᑏᑦ ᐅᓂᒃᑳᖏᑦ ᖃᖓ ᑐᓐᓂᖅᑯᑕᐅᓛᖅᐸᑦ ᐅᓂᒃᑳᖅ ᕼᐋᒻᒪᓚᒃᑯᑦ 

ᑲᑎᒪᔨᖏᓐᓄᑦ ᐊᒻᒪᓗ ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑎᖓᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᖃᑦᑎᕆᔩᑦ ᐊᖓᔪᖅᑳᖓ, ᐃᒃᑯᐊ 

ᐃᒻᒥᒃᑰᖅᖢᑎᒃ ᖃᐅᔨᓴᐃᖃᑦᑕᕐᒪᑕ ᐊᒻᒪᓗ ᐱᔭᕇᕌᖓᒥᔾᔪᒃ ᑕᐃᒃᑯᐊ ᐅᓂᒃᑳᑦ ᐊᔾᔨᖏᓐᓂᒃ ᖃᐃᑦᑎᔭᐅᕙᒃᖢᖓ. 

ᖃᖓ ᖃᐃᑕᐅᓛᕐᒪᖔᑦ ᓇᓗᓇᐃᖅᓯᔪᓐᓇᙱᑦᑐᖓ ᑭᓯᐊᓂ ᑕᐃᒃᑯᐊ ᐅᓂᒃᑳᑦ ᐱᔭᕇᖅᑕᐅᒃᐸᑕ ᑕᐃᒪ ᐃᕝᕕᑦ 

ᐊᒻᒪᓗ ᕼᐋᒻᒪᓚᒃᑯᑦ ᑲᑎᒪᔨᖏᑦ ᐊᔾᔨᖏᓐᓂᒃ ᐱᑎᑕᐅᒐᓗᐊᕐᒪᖔᑦ ᖃᐅᔨᓇᓱᑦᑎᐊᕐᓂᐊᖅᑐᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᓂᕆᐅᒃᐳᖓ ᑕᐃᒃᑯᐊ ᐅᓂᒃᑳᑦ ᑕᑯᓛᕐᓂᐊᕐᓂᓐᓂᒃ.  

 

ᐅᖃᖅᑏ, ᑕᐃᒃᑯᐊ ᓱᕈᕈᔪᐃᑦ ᓱᓕ ᑕᐃᑲᐅᖕᒪᑕ ᓴᓗᒻᒪᖅᓴᖅᑕᐅᔭᕆᐊᖃᖅᖢᓂᓗ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᐱᓕᕆᕕᐊ ᖃᓄᖅ ᕼᐋᒻᒪᓚᒃᑯᓐᓂᒃ ᐃᑲᔪᕐᓂᐊᕐᒪᖔᑦ ᓴᓗᒻᒪᖅᓴᐃᓂᖅ 

ᐊᑐᖅᑕᐅᓕᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑭᓯᑦᑎᐊᕈᒪ ᑕᐃᒃᑯᐊ 

ᕼᐋᒻᒪᓚᒃᑯᑦ ᐱᖁᑎᒋᓚᐅᕐᒪᒍ ᑕᐃᒪ ᕼᐋᒻᒪᓚᒃᑯᑦ ᓴᓗᒻᒪᖅᓴᕆᐊᖃᕐᓂᐊᖅᑕᖓ ᑭᓯᐊᓂ ᖃᓄᖅᑑᕈᑎᒋᓂᐊᖅᑕᕗᑦ 

ᓇᐅᒃᑯᑦ ᐃᑲᔪᒃᑲᓐᓂᕈᓐᓇᕐᓂᐊᕐᒪᖔᑦᑕ ᓴᓂᑭᓗᐊᕐᒥᐅᓂᒃ ᑕᒪᓐᓇ ᐱᓕᕆᐊᖑᑎᓪᓗᒍ ᔭᒐᐃᔭᐅᓚᐅᕐᒪᑦ ᑕᐃᓐᓇ 

ᐃᒡᓗᕐᔪᐊᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ, ᑭᖑᓪᓕᖅᐹᕐᓗ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑭᐊᒃᓵᖅᓯᐅᒻᒥᒃ ᑲᑎᒪᕐᔪᐊᖅᑎᓪᓗᑕ ᒪᓕᒐᓕᐅᖅᑏᑦ 

ᐊᖏᖅᓯᓚᐅᖅᓯᒪᔪᑦ ᐊᑭᑐᔪᓄᑦ ᑮᓇᐅᔭᖅᑐᖁᑎᒃᓴᐃᑦ, ᓄᓇᓕᖕᓂ ᒐᕙᒪᒃᑯᓐᓂᒡᓗ ᐱᔨᑦᑎᖅᑏᑦ 

ᐊᑐᕈᒫᕐᓂᐊᖅᑐᖁᑎᖏᑦ ᑖᒃᑯᓄᖓ ᐊᑐᕐᓂᐊᖅᑐᓂᒃ ᒐᕙᒪᒃᑯᑦ ᐸᕐᓇᐃᔨᖏᓐᓄᑦ ᐃᒡᓗᒃᓴᓕᐅᖃᑦᑕᕐᓂᖏᓐᓄᓪᓗ 

ᐊᒻᒪᓗ ᓄᒃᑎᖅᑕᐅᓕᕐᒥᔪᖅ ᑖᒃᑯᓄᖓ ᓄᑖᓄᑦ ᐱᓕᕆᕕᖕᓄᑦ ᓄᓇᓕᖕᓂ ᐱᔨᑦᑎᖅᑎᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᐅᕐᓂᐊᕐᒪᖔᑦ ᐱᙳᐊᕐᕕᒃ ᐊᒻᒪᓗ ᐊᓐᓂᑭᑦᑐᕐᕕᒃ ᓴᓂᑭᓗᐊᕐᒧᑦ ᑖᒃᑯᓄᖓ 

ᑕᓪᓕᒪᓄᑦ ᐊᑭᑐᔪᖅᑐᕈᑎᒃᓴᓄᑦ ᐃᓚᓕᐅᔾᔭᐅᔪᓐᓇᕐᓂᐊᕐᒪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᑖᓐᓇ, ᐃᓛᒃ ᐅᓄᖅᑐᑦ ᑭᙴᒪᔭᐅᖕᒪᑕ 

ᓄᓇᓕᖕᓂ ᑭᓱᕈᓘᔮᓗᖕᓄᑦ ᑖᒃᑯᓄᖓ ᑮᓇᐅᔭᖅ ᐊᑐᖃᑦᑕᖅᑐᑦ. ᑖᓐᓇ ᓯᕗᓪᓕᐅᑎᓇᓱᖕᓂᐊᖅᐸᕗᑦ 

ᐋᖅᑭᒃᓱᖅᑕᐅᓯᒪᔪᓄᑦ ᐊᒻᒪᓗ ᕼᐋᒻᒪᓚᒃᑯᓐᓂᒃ ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᐃᒡᓗᖏᑦ ᓈᒻᒪᒐᓗᐊᕐᒪᖔᖏᑦ. ᐄ’, 

ᑕᒪᓐᓇ ᑕᑯᓐᓇᑦᑎᐊᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒍᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 

 



ᕿᑎᖅᑰ, ᓰᑏᕝᕙ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 1378 - 6(2): ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖓᑦ (ᖁᐊᓴ) 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᖓᓐᓄᑦ ᓄᓇᓕᖕᓄᑦ ᐱᔨᑦᑎᖅᑐᒃᑯᓐᓄᑦ ᐊᐱᖅᓱᕐᓂᐊᖅᑐᖓ.  

 

ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᐱᓕᕆᕕᐅᔪᑦ ᑖᒃᑯᐊ ᑐᓴᖅᑎᑦᑎᓚᐅᕐᒪᑕ ᓇᒡᒐᔾᔭᐅᖑᑎᓪᓗᒍ. ᐱᓇᓱᐊᕈᓯᕆᔭᑦᑎᓐᓂ 

ᐱᔾᔪᑎᒋᓪᓗᒋᑦ ᒐᕙᒪᒃᑯᑦ $18,7−ᒥᓕᐊᓐᓂᒃ ᒐᕙᒪᑐᖃᒃᑲᓐᓂᙶᖅᑐᓂᒃ ᓄᓇᓖᑦ ᐱᕈᖅᓴᖅᑕᐅᓂᖏᓐᓄᑦ 

ᑮᓇᐅᔭᖁᑎᖏᑎᒍᑦ. ᑐᓴᖅᑎᑦᑎᓚᐅᖅᑐᑦ ᐃᒪᓐᓇ ᐅᖃᖅᓯᒪᓚᐅᖅᑐᑦ:  

 

“ᐱᓕᕆᐊᒃᓴᐃᑦ ᐃᑲᔪᖅᑕᐅᔪᑦ ᑲᓇᑕᒥ ᓄᓇᓕᖕᓂ ᐱᕈᖅᓴᐃᓂᕐᒧᑦ ᑮᓇᐅᔭᖁᑎᖏᑎᒍᑦ ᐱᖃᓯᐅᑎᖕᒪᑕ 

ᓴᕕᕋᔭᖕᓂᒃ ᓯᖁᑦᑎᕈᑎᖕᓂᒃ ᑲᖏᖅᖠᓂᕐᒥ. ᓄᓇᕗᑦ ᒐᕙᒪᒃᑯᖏᑦ ᓱᓕ ᓯᕗᓪᓕᐅᑎᓯᖕᒪᑕ ᓄᓇᓖᑦ ᒐᕙᒪᖏᓐᓂᒃ 

ᐃᖅᑲᓇᐃᔭᖃᑎᖃᕈᒪᓪᓕᑎᒃ ᓄᓇᕗᒻᒥᓗ ᑲᑐᔾᔨᖃᑎᒌᖏᓐᓂᒃ ᓄᓇᓖᑦ ᑲᑐᔾᔨᖃᑎᒌᖏᑕ. ᑖᒃᑯᐊ 

ᐃᓚᐃᓐᓈᕆᙱᓪᓗᑎᒃ ᓴᖅᑭᔮᑦᑎᐊᕐᓗᑎᒃ ᑮᓇᐅᔭᐃᑦ ᑕᒪᒃᑯᐊ ᓯᓯᐱ ᑮᓇᐅᔭᖁᑎᒋᔭᖏᓐᓄᑦ ᑲᓇᑕᒥᒃ ᓄᓇᓖᑦ 

ᑮᓇᐅᔭᖁᑎᖏᑎᒍᑦ ᐱᕈᖅᓴᐃᔾᔪᑎᖏᑎᒍᑦ.”  

 

ᐅᖃᖅᑏ, ᐅᐱᒋᑦᑎᐊᖅᐸᒃᑲ ᐱᒻᒪᕆᒃᑯᑦ ᐃᖅᑲᓇᐃᔭᖅᓯᒪᖕᒪᑕ ᓄᓇᕗᒻᒥ ᓄᓇᓖᑦ ᒐᕙᒪᖏᑕ ᑲᑐᔾᔨᖃᑎᒌᖏᑦ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᓂᒃ ᐱᓕᕆᐊᒃᓴᓂᒃ ᐃᑲᔪᖅᑐᐃᖕᒪᖔᑕ ᑖᒃᑯᑎᒎᓇᖅ ᐊᒻᒪᓗ 

ᓇᓗᓇᐃᖅᓯᔪᓐᓇᖅᐸ ᖃᓄᖅ ᓄᓇᕗᒻᒥ ᑲᑐᔾᔨᖃᑎᒌᑦ ᓄᓇᓖᑦ ᐃᓚᐅᖕᒪᖔᑕ ᑕᒪᑐᒧᖓ ᐱᓕᕆᐊᒃᓴᐃᑦ 

ᓂᕈᐊᖅᑕᐅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᐱᔨᑦᑎᖅᑎᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᓂᒋᓪᓗᒋᑦ 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᓄᓇᕗᒻᒥ ᓄᓇᓕᖕᓂ ᑲᑐᔾᔨᖃᑎᒌᖑᔪᑦ. ᑕᐃᒃᑯᐊ ᑲᑎᒪᔨᕋᓛᖃᕐᒥᖕᒪᑕ ᑕᐃᒪᓐᓇ 

ᓯᕗᒧᐊᑦᑎᐊᖁᓪᓗᒋᑦ ᐱᓕᕆᐊᑦ ᑲᑐᔾᔨᓗᑎᒃ ᕿᒥᕐᕈᓇᖃᑦᑕᕐᓗᑎᒃ ᑲᑐᔾᔨᖃᑎᒌᒡᓗᑎᒃ. ᑕᒪᒃᑯᐊᓗ ᐱᓕᕆᐊᒃᓴᐃᑦ 

ᑎᑭᖁᓪᓗᒋᑦ.  

 

ᐊᕐᕌᒍᓄᑦ ᑕᓪᓕᒪᓄᑦ ᒥᒃᓴᐅᓴᒃᑕᐅᓯᒪᔪᑦ ᑖᒃᑯᐊ ᓄᓇᓕᓕᒫᓂᒃ ᐅᖃᐅᓯᖃᖅᓯᒪᔪᖅ. ᖃᐅᔨᒪᙱᑦᑐᖓ ᐅᖃᖅᑎᒧᑦ 

ᐊᑲᐅᙱᓗᐅᕈᑎᖃᙱᓐᓇᒪ, ᐊᑯᓂᐊᓗᒃ ᑕᑭᔪᒥᒃ ᑭᐅᔪᒪᙱᖦᖢᖓ, ᖃᓄᐃᒃᓴᙱᑉᐸᑦ, ᑲᑎᒪᔨ ᖃᓄᐃᒃᓴᙱᑉᐸᑦ 

ᑐᓂᔪᓐᓇᑦᑎᐊᖅᑕᕋ ᑕᐃᓐᓇ ᑎᑎᕋᓯᒪᔪᖅ ᑲᑎᒪᔨᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ. ᑕᑯᔪᒪᓪᓗᒍ, ᐄ’, ᓇᓕᐊᒃ ᓄᓇᓖᑦ ᑭᓱᓄᑦ 

ᐸᕐᓇᒃᑕᐅᕙᓪᓕᐊᖕᒪᖔᖏᓐᓂᒃ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓄᖅᑐᑦ ᑲᑎᒪᔨᐅᔪᑦ ᑕᕝᕙᓂ 

ᒪᐃᔭᐅᖃᑦᑕᖅᓯᒪᖕᒪᑕ ᑕᕝᕙᓂ ᐊᒻᒪ ᑐᖏᓕᕆᔭᐅᔪᑦ ᓄᓇᓕᖕᓂᓗ ᑲᑎᒪᔨᐅᖃᑦᑕᖅᓯᒪᓪᓗᑎᒃ.  

 

ᐃᓚᖏᑦ ᑖᒃᑯᐊ ᐊᓂᒍᖅᑎᑕᐅᔪᑦ ᓄᓇᕗᒻᒥ ᑲᑐᔾᔨᖃᑎᒌᖑᔪᑦ ᓄᓇᓖᑦ ᒐᕙᒪᖏᓐᓄᑦ ᒫᓐᓇᕋᑖᖑᓚᐅᖅᑐᖅ 

ᐊᕐᕌᒍᑕᒫᖅᓯᐅᒻᒧᑦ ᑲᑎᒪᑎᓪᓗᒋᑦ ᑐᒃᓯᕋᓚᐅᕐᒪᑕ ᓄᓇᕗᑦ ᒐᕙᒪᒃᑯᖏᓐᓄᑦ ᑭᖑᕙᖅᓯᒪᙱᓪᓗᑎᒃ 

ᑭᐅᖃᑦᑕᖁᓪᓗᒋᑦ ᐱᖁᔨᕗᖔᓄᑦ ᑕᐃᒃᑯᓄᖓ ᑲᑐᔾᔨᖃᑎᒌᓄᑦ ᐊᓂᒍᖅᑎᑕᐅᔪᓄᑦ. ᐅᓪᓗᐃᑦ ᐊᓂᒍᐊᕐᔪᒃᑐᑦ 

ᐅᓄᙱᑦᑐᑦ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᓴᖅᑭᑦᑎᖃᑦᑕᖅᓯᒪᖕᒪᑕ ᐱᖁᔨᕗᖔᕈᑎᓄᑦ ᐊᔾᔨᒌᙱᑦᑐᓄᑦ 

ᑐᕌᖓᔪᓂᒃ ᑕᒪᒃᑯᓄᖓ ᕿᓂᖅᑎᓄᑦ, ᐸᖅᓴᐃᔨᓄᑦ ᐊᒻᒪ ᓯᓚᓐᓂᐊᖅᑎᓄᑦ ᓄᓇᕗᑦ ᒥᑦᑕᕐᕕᖏᓐᓂ.  

 

ᒥᓂᔅᑕ ᐊᖏᕈᓐᓇᖅᐸ ᓴᖅᑭᑦᑎᔪᓐᓇᕐᒪᖔᑦ ᒐᕙᒪᒃᑯᑦ ᑭᒡᒍᓯᖏᓐᓂᒃ ᑖᒃᑯᓄᖓ ᐱᖁᔨᕗᖔᖅᑕᐅᓚᐅᖅᑐᓄᑦ 

ᑲᑐᔾᔨᖃᑎᒌᓂᑦ ᓄᓇᓖᑦ ᒐᕙᒪᖏᓐᓄᑦ ᐊᓂᒍᖅᑎᑕᐅᓚᐅᖅᑐᓄᑦ ᐊᕐᕌᒍᑕᒫᖅᓯᐅᒻᒧᑦ ᑲᑎᒪᑎᓪᓗᒋᑦ ᒫᓐᓇᕋᑖᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 



ᕿᑎᖅᑰ, ᓰᑏᕝᕙ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᖏᑦ ᐱᖁᔨᕗᖔᑦ ᑕᒪᒃᑯᐊ ᐊᒃᓱᑲᓪᓚᒃ 

ᑕᑭᔪᒥᒃ ᑭᐅᔭᐅᓇᓱᓲᖑᖕᒪᑕ ᐃᓚᖏᑦ ᐊᑯᓂᑲᓪᓚᒃ. ᑭᐅᑦᑎᐊᖅᑕᐅᓂᐊᕐᒪᑕ ᐊᒻᒪᓗᑦᑕᐅᖅ ᑖᒃᑯᐊ 

ᑎᑎᕋᖅᑕᐅᓯᒪᔪᑦ ᑐᑭᓯᑦᑎᑦᑎᒋᐊᕈᑏᑦ ᐅᕙᖓ ᐄᓘᓐᓇᖏᓐᓄᑦ, ᐃᓛᒃ, ᐱᔭᕇᖅᑕᐅᓯᒪᙱᑦᑐᑦ 

ᑭᐅᔭᐅᓯᒪᔪᐃᓐᓇᐅᙱᒻᒪᑕ. ᐃᓚᖏᑦ ᑕᒪᒃᑯᐊ ᑭᐅᔭᐅᓯᒪᓕᖅᑐᑦ ᓴᖅᑭᑦᑐᓐᓇᖅᑕᒃᑲ ᐊᒻᒪᓗᑦᑕᐅᖅ ᑭᐅᔭᐅᓯᒪᔪᑦ 

ᐃᓱᒪᒃᓴᖅᓯᐅᕈᑎᒋᑦᑎᐊᕐᓂᐊᖅᐸᒃᑲ ᑕᒪᒃᑯᐊ ᑕᑎᒪᔨᐅᖃᑎᓐᓄᑦ ᑐᒃᓯᕋᖅᑕᖏᑦ ᑖᒃᑯᐊ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐋᒡᒌᓯᒥ ᐊᕐᕌᒍᒋᔭᑦᑎᓐᓂ ᒥᓂᔅᑕᐅᑉ ᐱᓕᕆᕕᖓ ᑖᒃᑯᐊ 

ᑐᒃᓯᕋᓚᐅᕐᒪᑕ ᐃᓐᓇᑦᑎᔾᔪᑎᓂᒃ ᑖᓐᑐᕌᒐᒃᓴᓂᒃ ᐱᓇᓱᖁᔨᓪᓗᑎᒃ. ᑖᒃᑯᓂᖓ ᑮᓇᐅᔭᓕᕆᔾᔪᑏᑦ 

ᒪᓕᒃᓯᒪᒐᓗᐊᕐᒪᖔᑕ ᒪᓕᒐᕐᓂᒃ ᓄᓇᕗᒻᒥ ᑲᑐᔾᔨᖃᑎᒌᖑᔪᑦ ᓄᓇᓖᑦ ᓇᓪᓕᐅᒃᑯᒫᖏᓐᓄᑦ. ᒪᐃᔭᐅᔪᑦ 

ᐊᒻᒪᓗᑦᑕᐅᖅ ᓄᓇᓕᖕᓂ ᑲᑎᒪᔨᐅᔪᖅ ᑖᓐᓇ NAMIX-ᖑᓂᕋᖅᑕᐅᖃᑦᑕᖅᑐᖅ ᓇᓪᓕᐅᒃᑯᒫᓕᕆᔨᒃᑯᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐃᓱᒫᓘᑎᑕᖃᕐᒪᖔᑦ ᓇᓗᓇᐃᖅᑕᐅᓯᒪᖕᒪᖔᑕ ᒫᓐᓇᐅᔪᖅ ᐱᓕᕆᔾᔪᑎᐅᔪᒧᑦ ᐊᒻᒪᓗ 

ᓇᓗᓇᐃᖅᓯᔪᓐᓇᖅᐸ ᖃᓄᖅ ᑖᒃᑯᐊ ᓄᓇᕗᒻᒥ ᑲᑐᔾᔨᖃᑎᒌᖑᔪᑦ ᒐᕙᒪᐃᑦ ᑲᑐᔾᔨᖃᑎᒌᖏᑦ ᐃᓚᐅᓂᐊᕐᒪᖔᑕ 

ᑕᒪᑐᒥᖓ ᕿᒥᕐᕈᓇᒃᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᑦᑯᓐᓄᑦ ᒥᓂᔅᑕᖓ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓄᑲᓪᓚᒃᑐᑦ ᑕᒪᒃᑯᐊ ᐃᓱᒫᓘᑏᑦ 

ᐃᓱᒫᓘᑎᒋᔭᐅᔪᑦ ᓴᖅᑭᑕᐅᖃᑦᑕᖅᓯᒪᓕᕐᒪᑕ ᑖᔅᓱᒧᖓ ᐱᓕᕆᔭᐅᔪᒧᑦ ᐃᖅᑲᓇᐃᔭᖃᑎᒋᔭᐅᓪᓗᑎᒃ ᓄᓇᕗᒻᒥ 

ᑲᑐᔾᔨᖃᑎᒌᖑᔪᑦ ᓄᓇᓕᖕᓄᑦ. ᐃᖅᑲᓇᐃᔭᖃᑎᒋᓪᓗᒋᑦ ᐃᓚᐅᑦᑎᐊᖅᑐᖓ ᑖᓐᓇ ᐋᖅᑭᒃᑕᐅᓇᓱᒃᑎᓪᓗᒋᑦ 

ᐃᓚᖏᑦ ᐱᓕᕆᔾᔪᑎᐅᔪᖅ ᐊᖏᓂᖅᐹᖑᔪᑦ,  

ᐊᑲᐅᙱᓕᐅᕈᑎᒋᔭᐅᔪᖅ ᐊᑭᖓ. ᐊᑭᖓ ᐊᑭᑦᑐᖅᑕᐅᓚᐅᕐᒪᑦ ᑭᖑᕝᕕᖅᓯᔾᔪᑎᒃᓴᐅᓂᐊᖅᑐᖅ 

ᐃᓇᖏᔾᔪᑎᒋᔭᐅᓂᐊᖅᑐᖅ ᓇᓪᓕᐅᒃᑯᒫᖏᑦ ᐃᒡᓗᖏᑕ. ᐊᔾᔨᒌᙱᑦᑐᒻᒪᕆᐊᓗᖕᒥᒃ ᐊᑭᖏᑦ ᑖᒃᑯᐊ 

ᐊᑲᐅᙱᓕᐅᕈᑎᖃᓕᕐᒪᑕ ᐃᓚᖏᓪᓗ ᓄᓇᓖᑦ ᓇᓪᓕᐅᒃᑯᒫᖏᓐᓂᒃ ᐊᑭᑐᓂᖅᓴᐅᓕᕐᒪᑕ. ᑖᒃᑯᐊ 

ᐊᖑᒻᒪᑎᔪᐃᓐᓇᐅᔪᓐᓃᕐᒪᑕ ᓇᓪᓕᐅᒃᑯᒫᖏᑎᒍᑦ. ᑖᓐᓇᑦᑕᐅᖅ ᐱᖃᓯᐅᑎᖕᒪᑦ.  

 

ᐅᓄᑲᓪᓚᒃᑐᓂᒃ ᐱᔾᔪᑎᖃᐅᖅᖢᑎᒃ ᐊᔾᔨᒌᙱᑦᑐᓂᒃ ᑕᐃᒪᓐᓇᐃᓕᖓᖕᒪᑦ ᐃᖅᑲᓇᐃᔭᖃᑎᒋᔭᕗᑦ 

ᖃᓂᒋᑦᑎᐊᖅᖢᑎᒍᑦ ᑕᐃᒃᑯᐊ ᑲᑐᔾᔨᖃᑎᒌᖑᔪᑦ ᐃᖅᑲᓇᐃᔭᖃᑎᒋᔭᕗᑦ ᑕᐃᒪᓐᓇ ᑕᒪᓐᓇ ᑕᐃᒪᐃᓕᖓᓂᖓ 

ᐊᑐᕐᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 1379 - 6(2): ᐃᓕᓴᐃᔨᖃᕆᐊᖃᕐᓂᖅ ᓇᐅᔮᓂ ᓴᓪᓕᓂᓪᓗ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᓱᕈᒪᔭᕋ ᐅᓪᓗᒥ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕ 

ᐊᐱᖅᓱᕐᓂᖃᖅᑎᓪᓗᖓ ᑕᒡᕙᓂ ᐃᒃᓯᕙᓂᕆᓚᐅᖅᑕᑦᑎᓐᓂ ᒥᓂᔅᑕᐅᑉ ᑭᐅᔾᔪᑎᖓᓂᒃ ᐊᐱᖅᑯᑎᒃᓴᕐᒥᒃ 

ᓴᖅᑭᑦᑐᖃᓚᐅᕐᒪᑦ. ᐃᓕᓐᓂᐊᖅᑐᐃᑦ ᐃᓕᓐᓂᐊᖅᑎᑦᑎᔨᐅᔪᐃᑦ ᓄᓇᓕᖕᓂ ᑖᒃᑯᐊ ᑭᒡᒐᖅᑐᖅᑕᒃᑲ ᐊᕝᕙᓪᓗᐊᖓᑕ 

ᑐᖏᑦᑎᐊᖓᓂ ᐃᓕᓐᓂᐊᖅᑎᑦᑎᔨᑕᖃᐅᕐᒪᑦ ᒫᓐᓇ ᓇᐅᔮᓂ. ᑖᒃᑯᐊ ᐃᓕᓐᓂᐊᖅᑎᑦᑎᔨᐅᔪᐃᑦ ᓴᓪᓕᕐᒥᓗ 

ᓇᐅᔮᓂᓗ ᖁᑦᑎᖕᓂᖅᓴᒥᒃ ᐊᒻᒪ ᐊᑦᑎᖕᓂᖅᓴᒥᒃ ᐃᓕᓐᓂᐊᖅᑎᑦᑎᔨᐅᔪᐃᑦ. ᖃᑯᒍ ᐃᖅᑲᓇᐃᔭᖅᑐᑦ 

ᐃᓕᓐᓂᐊᖅᑎᑦᑎᔩᑦ ᐊᑕᖏᕐᓂᐊᕐᒪᖔᑦ ᑐᓴᖅᑎᑕᐅᔪᒪᔪᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅ ᒍᕌᔅ. 

 



ᕿᑎᖅᑰ, ᓰᑏᕝᕙ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋᑦᑕᐅᖅ ᑲᑎᓴᓕᐅᔪᖅ ᑖᔅᓱᒧᖓ 

ᐊᐱᕆᖕᒪᑦ. ᖃᐅᔨᒪᔪᖓᑦᑕᐅᖅ ᐱᓕᕆᕕᖓᑦ ᐱᓕᕆᕕᑦ ᑖᓐᓇ ᒫᓐᓇ ᐃᖅᑲᓇᐃᔮᖃᖅᑐᖅ 

ᐃᖅᑲᓇᐃᔭᖅᑎᑖᕋᓱᒃᖢᑎᒃ ᑲᔪᓯᓪᓗᓂᓗ ᑕᒪᓐᓇ ᐱᓕᕆᕕᕗᓪᓗ ᒫᓐᓇ ᐃᓕᓐᓂᐊᓕᓵᕐᒪᑕ ᓄᓇᕗᓕᒫᒥ. 

ᐃᓐᓄᒃᓯᒪᙱᑦᑐᓪᓗ ᐃᖅᑲᓇᐃᔮᑦ ᑕᐃᑲᓃᖦᖢᑎᒃ.  

 

ᐱᓕᕆᕕᕗᑦ ᐃᖅᑲᓇᐃᔮᖅᑐᖅ ᓱᓕ ᐃᓕᓴᐃᔨᑖᒃᑲᓐᓂᕋᓱᒃᖢᑎᒃ. ᐃᓕᓴᐃᔨᓂᒃ ᐃᓕᓴᕆᔭᐅᓯᒪᑦᑎᐊᖅᑐᓂᒃ 

ᑕᐃᒃᑯᓂᖓ ᐃᓕᓐᓂᐊᖅᖢᑎᒃ ᐃᓕᓴᕆᔭᐅᔾᔪᑎᖃᖅᑐᓂᒃ ᑕᐃᒪᐃᑦᑐᓂᒃ ᐊᒻᒪᓗᑦᑕᐅᖅ ᐃᓕᓐᓂᐊᖅᑎᑦᑎᓂᐊᖅᐸᑕ 

ᐃᓕᓴᐃᔩᑦ ᓯᓚᑖᓃᑉᐸᑕ ᐃᓕᓴᕆᔭᐅᔾᔪᑎᖏᓐᓂᒃ ᐊᒡᒍᖅᑐᖅᓯᒪᓂᖓᓂ ᑲᓇᑕᐅᑉ ᑕᐃᒪᐃᑦᑐᓂᒃ ᐸᐃᑉᐹᓂᒃ 

ᐱᖃᕐᓗᑎᒃ ᐊᒻᒪᓗᑦᑕᐅᖅ ᑖᒃᑯᐊ ᓇᐅᔮᑦ ᒥᒃᓵᓄᑦ ᑲᑎᒪᔨᐅᔪᑦ ᐅᑎᕐᕕᒋᔭᕆᐊᖃᕐᓂᐊᖅᑕᕋ ᑖᔅᓱᒪ ᒥᒃᓵᓄᑦ 

ᐱᓕᕆᕕᑦᑎᓐᓂᙶᕐᓗᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᓕᓐᓂᐊᖅᑐᖁᑎᕗᑦ ᐃᓕᓐᓂᐊᕆᐊᖃᕐᒪᑕ, ᑖᒃᑯᐊ 

ᐃᓕᓐᓂᐊᖅᑎᑦᑎᔨᖃᙱᑎᓪᓗᒋᑦ ᑭᖑᕙᕈᑕᐅᔾᔮᙱᒃᑲᓗᐊᖅᐸᑦ ᐃᓕᓐᓂᐊᕈᑎᒋᔭᖏᓐᓄᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑖᓐᓇ ᑲᑎᒪᔨ ᐊᐱᕆᖕᒪᑦ. ᒫᓐᓇ 

ᐃᖅᑲᓇᐃᔭᖅᑐᒍᑦ ᐃᑲᔪᖅᑐᐃᔪᒪᓪᓗᑕ ᐃᓕᓐᓂᐊᕐᕕᖕᓂᒃ. ᐃᒻᒪᖄ ᐃᓐᓄᒃᓯᒪᙱᑉᐸᑦ ᐃᓕᓴᐃᔨᐅᑉ ᐃᓂᒋᔭᖏᓐᓂᒃ 

ᐊᓯᖏᓐᓂᒃ ᓇᓕᕌᕈᑎᓂᒃ ᐊᑐᕐᓗᑎᒃ ᐃᓕᓴᐃᔨᖃᖃᑦᑕᕈᓐᓇᕐᓗᑎᒃ ᑭᖑᕝᕕᖅᑎᑦ ᑕᐃᓐᓇ ᑎᑎᕋᖅᓯᒪᔪᑎᒍᑦ 

ᐃᓕᓴᐃᔪᓐᓇᓕᖅᑎᑕᐅᓗᓂ ᐃᓕᓴᐃᔨᐅᔪᓐᓇᕐᓂᐊᕐᒪᑦ. ᒫᓐᓇ ᐊᔭᐅᖅᑐᐃᓪᓇᕆᓕᕋᑦᑕ ᑕᐃᒪᐃᑦᑐᓂᒃ 

ᓄᓇᕗᒻᒥᐅᓕᒫᑦᑎᐊᑦ ᑎᓕᐅᖅᐸᒃᑲ ᓯᓚᑦᑐᓴᕐᕕᖕᒧᑦ ᐃᓕᓐᓂᐊᕆᐊᖃᑦᑕᖁᓪᓗᒋᑦ ᐃᓕᓴᐃᔨᕈᕆᐅᖅᓴᖁᓪᓗᒋᑦ. 

ᑕᖅᑳᓂ ᐃᓅᓯᓕᒫᕐᒧᑦ ᐃᖅᑲᓇᐃᔭᒐᒃᓴᐃᑦ ᐊᑐᐃᓐᓇᑦᑎᐊᖑᖕᒪᑕ ᐃᓕᓴᐃᔨᕈᕈᓐᓇᑦᑎᐊᖅᖢᑎᒡᓗ 

ᐊᔾᔨᒌᙱᑦᑐᓂᒡᓗ ᐃᓕᓐᓂᐊᕐᓗᑎᒃ ᐃᖅᑲᓇᐃᔭᖅᑎᙳᕈᓐᓇᕐᓂᐊᕐᒪᑕ. ᖁᑦᑎᖕᓂᓕᒃ 12−ᒥᒃ ᐱᔭᕇᖅᓯᔪᑦ 

ᐃᓕᓴᐃᔨᕈᕆᐅᖅᓴᓂᕐᒧᑦ ᐃᓕᓐᓂᐊᖁᓪᓗᒋᑦ ᑕᓐᓇ ᕿᒥᕐᕈᓂᐊᕐᓗᒍ ᐊᒻᒪ ᐃᓕᓴᐃᔨᕈᕆᐅᖅᓴᓂᕐᒧᑦ 

ᐱᓇᓱᖃᑕᐅᓗᑎᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᒥ ᑐᒡᓕᐊᓂᓪᓗ ᐊᐱᖅᑯᑏᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑭᐅᔭᐅᙱᓐᓇᒪ ᑖᓐᓇ ᐊᐱᖅᑯᑎᒋᒃᑲᓐᓂᕐᓂᐊᖅᐸᒃᑲ ᑖᒃᑯᐊ 

ᐃᓕᓂᐊᖅᑐᖁᑎᕗᑦ ᖃᐅᑕᒫᖅ ᐃᓕᓐᓂᐊᕐᓇᖅᑎᓪᓗᒍ ᐃᓕᓐᓂᐊᕆᐊᖃᑦᑕᖅᑎᓪᓗᒋᑦ ᑖᒃᑯᐊ ᐃᖅᑲᓇᐃᔮᖑᔪᑦ 

ᐃᓐᓄᒃᑕᐅᓯᒪᙱᑦᑎᓪᓗᒋᑦ ᑭᖑᕙᖅᑎᑦᑎᓂᐊᖅᐸᑦ ᐃᓕᓐᓂᐊᕈᑎᒋᓂᐊᖅᑕᖏᓐᓂᒃ ᑖᒃᑯᐊ ᐃᓕᓐᓂᐊᖅᑐᖁᑎᕗᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᑲᑎᒪᔨ ᐊᐱᕆᖕᒪᑦ ᖁᔭᓐᓇᒦᖅᐸᕋ. ᑖᒃᑯᐊ 

ᐃᖅᑲᓇᐃᔮᑦ ᐃᓐᓄᒃᑕᐅᒃᐸᑕ, ᑭᖑᕐᕕᖅᑎᓄᑦ ᐊᒻᒪ ᑎᑎᖅᑲᑎᒍᑦ ᐃᓕᓴᐃᔪᓐᓇᕐᓗᒍ ᐸᕐᓇᐅᑎᑦᑎᒎᕆᐊᖃᕐᒪᑕ 

ᐃᑲᔪᖅᑐᐃᓂᐊᕐᓗᑎᒃ ᐊᖓᔪᖅᑲᖑᔪᓂᒃ ᐃᓕᓐᓂᐊᕐᕕᒻᒥ ᐃᓕᓴᐃᔨᓂᒃ ᑖᒃᑯᐊ ᐃᓕᓐᓂᐊᕈᑎᒃᓴᖏᑦ ᕿᒥᕐᕈᓇᒃᑕᑦ, 

ᐃᓛᒃ ᐅᐊᔅᓯᔭᐅᑦᑎᖁᓪᓗᒋᑦ ᐃᓕᓴᐃᔾᔪᑎᒋᔭᖏᓪᓗ ᐃᖅᑲᓇᐃᔭᖃᑎᒌᑦᑎᐊᖃᑦᑕᖅᑐᑦ ᐃᖅᑲᓇᐃᔭᖅᑎᐅᔪᑦ 

ᑕᐃᒪᓐᓇ ᑭᖑᕙᖅᑐᖃᖁᓇᒋᑦ ᐃᓕᓐᓂᐊᖅᑕᖏᓐᓄᑦ ᐊᕝᕕᐊᕈᑎᖃᖁᓇᒋᑦ ᑕᐃᓐᓇ ᑕᐃᒪᐃᓕᖓᔪᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

ᐊᐱᖅᑯᑦ 1380 - 6(2): ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒃ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ, ᐊᕐᕕᐊᕐᒥᐅᑦ ᐅᑉᓗᒃᑰᑦᑎᐊᖅᐸᑉᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒋᔪᒪᔭᕋ ᒥᓂᔅᑕᖓᑦ ᐊᕕᑎᓕᕆᔨᒃᑯᑦ, ᐊᐱᖅᑯᑎᒋᔪᒪᒐᒃᑯ ᓯᕗᓕᖅᑎᐅᒻᒪᑦ 

ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑎᒋᔭᖏᓐᓂᒃ ᖃᐅᔨᓴᖅᑕᐅᓂᕆᔭᖏᓐᓄᑦ. ᓄᓇᕗᒻᒥ ᓄᓇᐃᑦ 

ᐊᑐᖅᑕᐅᓂᖏᓐᓄᑦ ᐸᕐᓇᐅᑏᑦ, ᑖᓐᓇ ᒐᕙᒪᒃᑯᓐᓄᑦ ᑎᒍᒥᐊᖅᑕᐅᓕᕐᒪᑕ ᐊᕐᕌᒎᓐᓄᒃ ᒪᕐᕉᖕᓄᒃ ᐅᓪᓗᒥᒧᑦ 

ᑎᑭᓪᓗᒍ, ᑲᑎᒪᔩᓪᓗ ᐊᐱᖅᓱᖃᑦᑕᕋᓗᐊᖅᖢᑎᑦ ᑭᐅᔭᐅᔪᓐᓇᖏᒻᒪᑕ.  

 

ᐊᐱᖅᑯᑎᒐ ᓯᕗᓪᓕᖅᐹᒥ ᒥᓂᔅᑕᒧᑦ, ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑏᑦ ᐋᒃᑳᖅᑕᐅᓂᐊᕐᒫ, 

ᕿᐱᓗᒃᑕᐅᓂᐊᖅᐹ, ᐅᕝᕙᓘᓐᓃᑦ ᐊᑎᐅᓕᐅᖅᑕᐅᓂᐊᖅᐸ, ᒪᓕᒐᓕᐅᖅᑏᑦ ᑲᑎᒪᔨᖏᑦ 

ᐃᓱᓕᑦᑎᓚᐅᙱᓐᓂᖏᓐᓂᑦ? ᐊᐱᖅᓱᖏᑦᑐᖓ ᐊᑎᓕᐅᖅᑕᐅᓂᐊᕐᒪᖔ ᐅᕝᕙᓘᓐᓃᑦ ᐊᓯᐊᓄᑦ 

ᐊᑎᓕᐅᖅᑕᐅᓂᐊᕐᒪᖔ ᐅᕝᕙᓘᓐᓃᑦ ᑭᖑᓪᓕᕐᓄᑦ ᓂᕈᐊᖅᑕᐅᓯᒪᔪᓄᑦ ᑐᓂᔭᐅᓂᐊᖅᐸ ᐅᕝᕙᓘᓐᓃᑦ 

ᐊᑎᓕᐅᖅᑕᐅᓂᐊᖅᐸ ᒪᕐᕉᒃ ᐱᓇᓱᐊᕈᓯᐅᑉ ᐃᓗᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ) ᐊᕙᑎᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᐊᐱᕆᒻᒪᑦ 

ᒪᓕᒐᓕᐅᖅᑎᐅᖃᑎᒐ. 

 

ᐅᖃᖅᑏ, ᑭᓇᑐᐃᓐᓇᖅ ᐋᒃᑳᕈᓐᓇᖅᑐᖅ ᓇᓕᐊᑐᐃᓐᓇᖅ ᓄᓇᕗᑦ ᒐᕙᒪᒃᑯᖏᑦ, ᑲᓇᑕᐅᑉ ᒐᕙᒪᒃᑯᖏᑦ 

ᑐᙵᕕᒡᓘᓐᓃᑦ, ᑕᒪᑐᒥᖓ ᕿᐱᓗᒍᓐᓇᖅᑐᖅ, ᑖᒃᑯᐊ ᐱᔾᔪᑎᒋᔭᖕᒥᓄᑦ ᑎᑎᕋᕆᐊᖃᖅᑐᑦ ᓄᓇᕗᒻᒧᑦ 

ᐸᕐᓇᐃᔨᒃᑯᓐᓄᑦ, ᑎᑎᕋᕆᐊᖃᖅᑐᖅ ᕿᐱᓗᖕᓂᖅᐸᑕ ᐸᕐᓇᐅᑎᒥᒃ ᐱᔾᔪᑎᒋᔭᖏᑦ ᑕᖅᑲᒃᑯᓂᖓ 

ᓴᖅᑭᑦᑎᔪᓐᓇᖅᑐᖅ ᓄᓇᕗᒻᒥ ᐸᕐᓇᐃᔨᐅᔪᑦ ᑕᐃᒪᐃᓐᓂᖅᐸᑕ ᐊᒻᒪᓗᑦᑕᐅᖅ ᑕᕝᕘᓇ ᐊᑖᒍᑦ ᑕᐃᒪᐃᓕᒃᐸᑦ 

ᐱᖁᔭᕐᔪᐊᑦ ᑖᒃᑯᐊ ᓄᓇᕗᒻᒥ ᐸᕐᓇᐃᔩᑦ ᐊᑕᐅᓯᐊᖅ ᑎᑎᕋᖅᓯᒪᔪᓂᒃ ᐋᖅᑭᒋᐊᖅᓯᒪᔪᓂᒃ ᐸᕐᓇᐅᑎᓂᒃ 

ᑐᓂᓯᔪᓐᓇᖅᑐᑦ ᐃᓱᒪᓕᐅᕈᑕᐅᓂᐊᖅᑐᓄᑦ.  

 

ᑭᓯᐊᓂᓕ ᐅᓪᓗᒥᒧ ᑎᑭᓪᓗᒍ ᒐᕙᒪᒃᑯᑦ ᐊᒻᒪ ᑲᓇᑕᐅᑉ ᒐᕙᒪᒃᑯᖏᑦ ᑐᓴᕋᓱᐊᕐᓂᖃᖅᑎᓪᓗᒋᑦ ᒐᕙᒪᑐᖃᒃᑯᑦ 

ᐃᓄᐃᓪᓗ ᐊᑦᑐᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᒐᕙᒪᒃᑯᑦ ᑎᒥᐅᔪᓪᓗ ᑖᒃᑯᐊ ᑎᒥᖁᑎᒋᔭᐅᔪᑦ 

ᑭᒡᓕᓕᐅᖅᑕᐅᓯᒪᒻᒪᑦ ᓂᕈᐊᕐᓇᒧᑦ ᐱᔾᔪᑎᒋᓪᓗᒍ.  

 

ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊ ᐱᓕᕆᓇᓱᒃᑐᑦ ᓯᕗᒧᐊᑦᑎᐊᖁᓪᓗᒍ ᐃᓱᒪᓕᐅᑦᑎᐊᖁᓪᓗᒍ ᑕᒪᒃᑯᐊ 

ᑲᒪᒋᔭᕆᐊᖃᖅᑕᕗᑦ ᒪᓕᒡᓗᒋᑦ ᐊᒻᒪ ᑕᖅᑲᒃᑯᓄᖓ ᓄᓇᕗᒻᒥᐅᓄᑦ ᐊᑲᐅᓛᖑᔪᖅ ᒪᓕᒡᓗᒋᑦ, ᓄᓇᕗᑦ 

ᒐᕙᒪᒃᑯᖏᑕ ᑭᒡᒍᓯᖏᑦ ᐸᕐᓇᐅᑎᑦ ᑭᖑᕙᕆᐊᖅᑎᑕᐅᔪᑦ ᑭᖑᓪᓕᕐᒥ ᓂᕈᐊᖅᑕᐅᓯᒪᔪᓄᑦ ᑲᒪᒋᔭᐅᖔᕐᓂᐊᕐᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑏᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᒪᓕᒐᓕᐅᕐᕕᒻᒥᓪᓗ ᓄᓇᕗᒻᒥᐅᓪᓗ 

ᑐᓴᖅᑎᒻᒪᑕ ᑖᒃᑯᐊ ᐃᑲᔪᖅᑕᐅᔾᔮᖏᒻᒪᑕ ᐸᕐᓇᐅᑏᑦ ᓄᓇᐃᑦ ᐊᑐᖅᑕᐅᓂᖏᓐᓄᑦ. ᑭᖑᓪᓕᕐᒥ ᓂᕈᐊᖅᑕᐅᓯᒪᔪᓄᑦ 

ᑲᒪᒋᔭᐅᒥᐊᕐᒪᑦ.  

 

ᑖᓐᓇ ᐸᕐᓇᐅᑎ ᓴᖅᑭᑕᐅᓚᐅᖅᓯᒪᒻᒪᑦ ᓄᓇᕗᒻᒥ ᐳᓚᕋᖅᑎᓪᓗᒋᑦ ᐸᕐᓇᐃᔨᒃᑯᑦ. ᒥᓂᔅᑕ ᐅᖃᖅᓕᖅᑐᖅ ᑖᒃᑯᐊ 

ᑐᓴᕋᓱᐊᕐᓂᖃᓕᖅᑐᒡᒎᖅ ᐊᑦᑐᖅᑕᐅᓯᒪᔪᑦ ᐃᓄᐃᓪᓗ ᑎᒥᖁᑎᒋᔭᖏᑦ ᑕᒪᒃᑯᐊ ᑐᓴᕈᒪᔪᖓ ᖃᓄᐃᒻᒪᓪᓕ 

ᑐᓴᕋᓱᐊᒃᑲᓐᓂᕐᓂᖃᖅᐸᑦ ᐸᕐᓇᐅᑎᒧᑦ? ᑖᒃᑯᐊ ᓴᖅᑭᑦᑕᐅᓯᒪᔪᑦ ᑐᓴᕋᓱᐊᕐᓂᐅᓚᐅᖅᓯᒪᔪᓄᑦ 

ᑐᓴᕋᓱᐊᕇᖅᓯᒪᓕᕋᓗᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᕗᑦ ᒐᕙᒪᒃᑯᑦ ᕿᒥᕐᕈᓂᐊ, 

ᑕᐅᑐᓪᓗᐊᑕᖅᓯᒪᒐᑉᑕ ᐊᒻᒪᓗ ᑕᒪᕐᒦᔅᓯᒪᑦᑎᐊᕋᓗᐊᕐᒪᖔᑦ ᐃᓚᐅᓯᒪᔪᓂᑦ ᐊᑦᑐᐊᔪᓂᓪᓗ ᓄᓇᕗᑦ ᐊᖏᕈᑎᖓᓂᒃ 

ᐱᐅᖅᓱᐊᕐᓂᖅ ᑲᒪᑦᓯᐊᕐᓂᕐᓗ, ᑭᓱᒃᓴᐅᔪᓂᑦ, ᐃᖏᕐᕋᔪᓕᕆᓂᖅ, ᐆᒻᒪᖅᑯᑎᓯᐅᑎᐅᒍᓐᓇᖅᑐᓂᓪᓗ ᑭᓱᓂᒡᓗ.  

 

ᐅᖃᖃᑎᒌᓐᓃᑦ ᓄᓇᕗᒻᒥ ᐃᓄᓐᓂᑑᙱᑦᑐᖅ ᐊᓯᖏᑦᑕᐅᖅ ᓄᓇᕗᑦ ᓯᓚᑖᓂ ᓄᓇᖃᖅᑳᖅᑐᓂᑦ 

ᐱᖃᓯᐅᑎᓯᒪᒻᒥᒻᒪᑦ ᓈᓴᐅᑎᖓ 35 ᐱᖁᔭᖅ ᑐᙵᕕᒡᔪᐊᖅ ᒐᕙᒪᑐᖃᒃᑯᑦ ᐱᖕᓂᑦ ᒪᓕᖕᒪᑦ ᐊᑐᖅᑕᐅᓂᖓᓄᑦ 

ᑕᐃᒪᐃᑦᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓄᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᕗᑦ ᐸᕐᓇᐃᔨᒃᑯᑦ ᐅᖃᖃᑎᖃᖅᑎᓪᓗᒋᑦ, 

ᐅᖃᖃᑎᖃᓚᐅᖅᑐᑦ ᒫᓂᑑᐸ ᐅᐊᓐᓇᖓᓂ, ᓄᓇᑦᓯᐊᕐᒥᓗ ᑖᒃᑯᐊ ᓯᓚᑖᓃᑦᑐᑦ ᑎᒥᐅᔪᐃᑦ ᓄᓇᖃᖅᑳᖅᑐᓄᑦ, 

ᐱᓕᖅᑭᖅᑰᔨᑐᐃᓐᓇᖅᑐᑦ ᐸᕐᓇᐅᑎᑦᓴᓐᓂᐅᓂᐊᕐᒪᑦ ᐱᓕᖅᑭᔭᐅᖁᔨᑐᐃᓐᓇᕐᒪᑦ ᐊᕗᖓ 

ᐅᖓᕝᕙᕆᐊᖅᑕᐅᑐᐃᓐᓇᓕᖅᓱᓂ ᐊᖏᖅᑕᐅᓂᐊᖅᐸ ᐋᒡᒑᖅᑕᐅᓂᐊᐸᑦ, ᓄᓇᕗᒻᒥ ᓄᓇᒥ ᐸᕐᓇᐃᒍᑎᐅᔪᖅ.  

 

ᐅᖃᖅᑏ, ᐊᐱᕆᓚᒍ ᒥᓂᔅᑕ, ᑭᓱ ᐊᑦᑐᐊᓂᖅᐹᖑᒻᒪᑦ ᑐᓗᖅᓯᐅᒪᐅᑎᐅᓂᖅᐹᖑᒻᒪᑦ ᐊᑎᓕᐅᙲᓐᓇᖅᓯᒪᓂᖓᓄᑦ 

ᐸᕐᓇᐅᑎᐅᔪᒥ? ᐱᔾᔪᑎᖃᖅᑰᕋᒥ ᐅᑭᐅᖅ ᒪᕐᕉᒃ, ᐱᖓᓱᑦ ᐊᑎᓕᐅᖅᑕᐅᓯᒪᒍᓐᓃᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖅᑎᒍᓐᓇᖏᒃᑲᓗᐊᖅᑕᒃᑲ 

ᓄᓇᕗᑦ ᐸᕐᓇᐃᔨᒃᑯᑦ ᐃᑉᐱᒋᑦᑎᐊᕆᐊᖃᕐᒥᒐᒃᑯ ᐱᙳᖅᑎᑕᐅᓯᒪᔪᑦ ᑎᒥᐅᔪᐃᑦ ᒐᕙᒪᒃᑯᓐᓄᑦ, ᑖᒃᑯᐊ 

ᐊᔾᔨᒌᙱᑦᑐᓪᓗ ᑎᒥᐅᔪᑦ ᖃᓄᐃᓕᖓᓂᖏᑦ ᐱᓪᓗᒋᑦ. ᒐᕙᒪᑎᒍᑦ, ᒐᕙᒪᑐᖃᒃᑯᓪᓗ ᐅᕙᒍᑦᑕᐅᖅ ᐱᐅᓯᖃᕐᒥᒐᑦᑕ 

ᕿᒥᕐᕈᓂᐅᔪᓂᑦ ᐱᓕᕆᕝᕕᑎᓐᓂᓪᓗ ᐱᓕᕆᐊᕆᔅᓴᐃᓐᓇᕋᑦᑎᒍ ᑕᐃᒪᐃᒻᒪᑦ ᐱᐊᓂᒃᑕᐅᔭᕆᐊᖃᖅᓯᒪᒻᒪᑦ ᓱᓕ. 

 

ᑭᓱ ᑐᓗᖅᓯᒪᐅᑎᐅᓂᖅᐹᖑᓯᒪᒻᒪᖔᖅ ᐅᖃᕈᓐᓇᖏᓪᓚᖓ ᒫᓐᓇ, ᑖᓐᓇᐅᔪᖅ ᐃᓱᒪᓕᐅᕈᑕᐅᔪᒫᕐᓂᐊᕐᒪᓪᓕ 

ᒐᕙᒪᐅᓛᖅᑐᓄᑦ ᑭᖑᓪᓕᕐᒥ. ᐃᓱᒪᓕᐅᓵᕈᑎᒋᔪᒪᙱᓐᓇᒃᑭᑦ, ᑕᐃᑲᓂ ᐃᓱᒪᓕᐅᖅᑕᐅᓛᖅᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 1381 - 6(2): ᑲᓇᑕᒥ ᓴᓇᓂᕐᒧᑦ ᐱᓇᓱᐊᒐᐃᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᐊᒥᑦᑐᕐᒥᐅᑦ ᓄᓇᕗᒻᒥᐅᓪᓗ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᖃᐅᓯᖃᕈᒪᓪᓗᖓ ᐱᕙᓪᓕᐊᓂᕆᔭᑦᑎᓐᓂ ᑲᓇᑕᒥ. ᖃᓄᖅ 

ᖃᓪᓕᒋᐊᒃᑲᓐᓂᕈᓐᓇᓂᑦᑎᓐᓂᒃ, ᑕᑯᓇᖅᑎᓪᓗᖓ ᑲᓇᑕᐅᑉ ᐊᖏᔪᖅᑳᖓᑕ ᐅᖃᐅᓯᖏᓐᓂᒃ, ᑕᒪᒃᑯᐊ 

ᐱᕙᓪᓕᐊᕈᑎᒃᓴᐅᔪᓄᑦ ᑲᓇᑕᒥ, ᑕᐅᑐᓚᐅᕋᒃᑯ ᐊᖓᔪᖅᑳᖅ ᑲᐅᕐᓂ ᐅᖃᖅᑎᓪᓗᒍ ᑕᓪᓕᒪᓂᑦ ᐱᒻᒪᕆᐅᔪᓂᑦ 

ᐳᕆᑎᔅ ᑲᓚᒻᐱᐊᒥ ᐱᓕᕆᐊᒃᓴᐅᓂᐊᖅᑐᓂ, ᐋᓐᑎᐅᕆᔫ, ᑯᐸᐃ, ᐊᒻᒪ ᐊᑕᐅᓯᕐᒥᒃ ᓴᔅᑳᑦᑐᐊᓐᒥ 

ᐱᕈᖅᐸᓪᓕᐊᔪᓂᒡᒎᖅ ᑲᓇᑕᒧᑦ.  

 

ᓯᕗᓕᖅᑎ ᐊᐱᕆᔪᒪᓪᓗᒍ, ᐊᔭᐅᖅᑐᐃᑦᑕᕌᖓᑦᑕ ᐅᑭᐅᖅᑕᖅᑐᒥᐅᓂᒃ, ᐊᐱᕆᖅᑳᓕᕐᓚᖓ, ᑕᒪᒃᑯᐊ 

ᐱᓕᕆᐊᖃᕈᒫᕐᓂᖏᓐᓂ ᐅᑭᐅᖅᑕᖅᑐᒥ, ᐃᒻᒪᖃ ᑭᖑᓪᓕᕐᒥᖃᐃ.  

 



ᕿᑎᖅᑰ, ᓰᑏᕝᕙ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

18 

ᐊᐱᕆᓕᕐᓚᒍ ᓯᕗᓕᖅᑎ. ᖃᓄᖅ ᐃᓚᐅᓂᖃᕐᓂᐊᖅᐸ? ᐅᖃᖃᑎᒌᓐᓂᖃᓚᐅᖅᐸᓪᓘᓐᓃᑦ? ᐅᑭᐅᖃᑕᖅᑐᒥ 

ᐊᖅᑯᑎᐅᓂᖓ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᓪᓗᒍ ᒪᓕᒐᓕᐅᖅᑎᐅᖃᑎᒐ 

ᐊᔭᐅᖅᑐᐃᖏᓐᓇᕐᒪᑦ ᓴᓇᒋᐊᓕᓐᓂᑦ ᐅᑭᐅᖃᑕᖅᑐᒥ. ᐅᖃᖅᑏ ᓂᕆᐅᓪᓚᕆᓚᐅᖅᐳᖓ ᑲᓇᑕᐅᑉ ᓯᕗᓕᖅᑎᖓ 

ᐱᕙᓪᓕᐊᕈᑎᒃᓴᓂ ᑲᓇᑕᒥ, ᖁᕕᐊᓱᓪᓚᕆᓚᐅᖅᐳᖓ ᐅᑭᐅᖅᑕᖅᑐᒥ ᓴᐳᔾᔨᓂᕐᒧᑦ ᐊᖅᑯᑎᐅᓂᖓ ᑖᓐᓇ 

ᓇᓗᓇᐃᕈᑎᓪᓚᕆᓐᓂᐅᓂᖓ ᐱᒻᒪᕆᐅᖅᑰᕐᒪᑦ ᑕᐅᑐᒃᑕᖏᓐᓄᑦ ᐃᓄᐃᓪᓗ ᑕᑯᔪᒪᔭᖏᓐᓂᓪᓗ ᓄᓇᕗᒻᒥ. ᖃᓄᖅ 

ᒪᑐᐃᒃᑲᓐᓂᕈᓐᓇᕐᒪᖔᑉᑎᒍ ᐊᔾᔨᐅᖏᑦᑐᓂᒃ ᓴᕕᕋᔭᔅᓴᓄᑦ ᐊᒻᒪ ᑭᓱᓂᓪᓘᓐᓃᑦ ᐊᑐᐃᓐᓇᐅᔪᓂᑦ ᓄᓇᕗᒻᒥ ᑕᒪᓐᓇ 

ᑲᓇᑕᒥ ᐱᕙᓪᓕᐊᕈᑎᒃᓴᐅᒻᒪᑦ ᐱᓪᓗᒍ ᒪᑐᐃᖓᓂᖃᑦᓯᐊᖅᓯᒪᕗᒍᑦ ᓯᕗᒧᐊᕈᑎᒋᓇᓱᒃᓱᑎᒍᓪᓗ. 

 

ᐅᓪᓗᒥ ᑐᓴᖅᑕᑎᓐᓂ ᓂᕆᐅᓐᓂᖃᓪᓚᕆᓚᖓᕗᖓ ᑖᒃᑯᐊᓗ ᐱᖓᓱᑦ ᐱᓕᕆᐊᒃᓴᑦ ᐊᔭᐅᖅᑐᐃᓐᓇᕐᓂᐊᕆᓪᓗᒋᑦ 

ᐃᓄᓐᓄᑦ ᓯᕗᓕᐅᖅᑕᐅᔪᑦ, ᐃᓄᓐᓄᑦ ᑐᕌᖓᓂᐊᖅᑐᑦ ᐊᑑᑎᖃᓪᓚᕆᓚᖓᒻᒪᑕ ᑲᓇᑕᒧᑦ, ᐅᓪᓗᒥ 

ᑐᕕᐊᓇᓪᓚᕆᓚᐅᖅᑐᖅ ᑖᓐᓇ ᓯᕗᒧᐊᖅᑕᐅᓕᕐᓂᖓ ᐃᑲᔪᖅᑐᐃᖏᓐᓇᕐᓂᐊᕆᕗᖓ ᐱᖓᓱᒃᑲᓂᕐᓄᑦ 

ᓯᕗᒧᐊᕈᑎᒃᓴᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐱᕚᓪᓕᕈᑎᓪᓚᕆᐅᒐᓗᐊᖅ ᑐᓚᑦᑕᕐᕕᖕᓄᑦ, ᑭᓯᐊᓂ 

ᑐᐊᕕᕐᓇᖅᑐᓂᒃ ᕿᓂᖅᑐᓕᕆᔩᑦ ᖃᓪᓗᓈᓃᒻᒪᑕ, ᐅᖃᐅᓯᖃᐃᓐᓇᖃᖃᑦᑕᖅᓯᒪᕗᖓ ᐃᓄᓐᓂ 

ᐃᑲᔪᕈᑎᐅᒍᓐᓇᖅᑐᓂ ᑐᐊᕕᕐᓇᖅᑐᓕᕆᓂᕐᒥᒃ ᐱᓕᕌᖓᑦ. ᐊᐃᑦᑖᖑᓲᖑᒻᒪᑦ ᖃᓄᐃᑦᑐᖃᕌᖓᑦ 

ᑐᐊᕕᕐᓇᖅᑐᓕᕆᓂᖅ, ᕿᓂᕐᓂᖅ.  

 

ᐅᑭᐅᖅᑕᖅᑐᒥ ᑮᓇᐅᔭᓕᐅᕈᑎᒃᓴᒧᓪᓗ ᐊᖅᑯᑎᒧᓪᓗ ᐅᖃᕐᓚᖓ, ᓯᓚᓕᒫᒥᓪᓗ ᐊᑐᖅᑕᐅᔪᓇᖅ ᓄᓇᒥ ᐊᒻᒪ 

ᑐᓚᑦᑕᕐᕖᑦ, ᑐᓚᑦᑕᕐᕖᑦ, ᑐᓚᑦᑕᕐᕖᑦ ᐊᒥᓱᒻᒪᕆᐊᓗᐃᑦ ᑐᓚᑦᑕᕐᕖᑦ. ᑖᓐᓇ ᑲᓇᑕᒥ ᓴᐳᓐᓂᐊᓂᕐᒧᑦ.”  

 

ᐅᑭᐅᖅᑕᖅᑑᓪᓗ ᐱᕙᓪᓕᐊᕈᑎᒃᓴᖓᓄᑦ.  

 

“ᑖᓐᓇ ᐱᓕᕆᐊᒃᓴᖅ ᐅᑭᐅᖅᑕᖅᑐᒥ ᐊᔾᔨᐅᖏᑦᑐᒥ ᓴᕕᕋᔭᔅᓴᓄᑦ ᐱᕚᓪᓕᕈᑎᐅᓂᐊᖅᑐ ᒪᑐᐃᕈᑎᐅᒃᑲᓐᓂᕐᓗᓂᓗ 

ᐱᕙᓪᓕᐊᕈᑎᐅᔅᓴᐃᓐᓇᕈᓐᓇᖅᑐᓂᒃ ᐊᒻᒪᓗ ᓄᓇᓕᓐᓂ ᑲᓇᑕᒥᓪᓗ. ᐊᒻᒪ ᐅᓄᖅᓯᕚᓪᓕᕈᑎᐅᓗᓂ ᑲᓇᑕᒥ 

ᐅᓇᓕᔅᓴᔭᐅᓂᐊᖅᑐᓂ ᐅᑭᐅᖅᑕᖅᑐᒥ.”  

 

ᓯᕗᓕᖅᑎ ᐃᖅᑲᐅᒪᔪᒃᓴᐅᒻᒪᑦ ᐊᕐᕌᓂ ᐅᖃᓕᒪᐃᓐᓇᖅᐸᓚᐅᕋᒪ ᑖᒃᑯᐊ ᐅᓇᓕᒃᓴᔭᓄᑦ ᐱᔪᑦ 

ᐅᑭᐅᖅᑕᖅᑐᒦᖁᓪᓗᒋᑦ ᓲᕐᓗ ᓴᓂᕋᔭᖕᒦᓪᓗᑎᒃ.  

 

ᑕᕝᕙ ᒫᓐᓇᓕ ᐅᖃᖅᑏ ᐊᐱᖅᑯᑎᒋᓕᕐᓚᒍ, ᐅᖃᐅᑎᔪᓐᓇᖅᐹᖓ ᓯᕗᓕᖅᑎᐅᑉ ᐅᖃᖅᐸᑦᑕᒃᑲ ᑕᐅᑐᒃᑕᕋᓗ 

ᒐᕙᒪᑐᖃᒃᑯᑦ ᐊᕕᑦᑐᖅᓯᒪᔪᑦ ᑲᓇᑕᒥ ᑲᑎᑉᐸᑦᑐᑦ, ᐅᖃᕈᓐᓇᖅᐹ ᓯᕗᓕᖅᑎ, ᐅᖃᖅᐸᑦᑕᒃᑲ ᑕᕝᕙᓂ ᐃᒡᓗᒥ 

ᖃᓪᓕᔾᔫᒥᖁᓪᓗᒋᑦ ᑐᐊᕕᕐᓇᖅᑐᖃᓕᕌᖓᑦ, ᑐᓴᕈᒪᕗᖓ ᓯᕗᓕᖅᑎ ᐊᔭᐅᖅᑐᐃᓪᓚᑦᑕᕐᓂᐊᕐᒪᑦ ᑭᒡᒐᑐᕐᓗᓂ 

ᐊᒥᑦᑐᕐᒥᐅᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᖁᔭᓐᓇᒦᒃᑲᓐᓂᕐᓗᒍ ᒪᓕᒐᓕᐅᖅᑎ 

ᐊᔭᐅᖅᑐᐃᖏᓐᓇᕐᒪᑦ ᑕᒪᑐᒪᙵᑦ.  

ᐅᖃᖅᑏ, ᐅᖃᖃᑦᑕᖅᓯᒪᒐᒪ ᑕᕝᕙᓂ ᐃᒡᓗᒥ, ᓂᐱᕗᑦ ᑕᐅᑐᒃᑕᕗᓪᓗ ᐅᖃᖅᑖ ᒪᓕᒐᓕᐅᖅᑎᐅᖃᑎᒻᒪ, 

ᐅᖃᐅᓯᕇᓐᓇᓲᕆᒐᒃᑭᑦ ᖃᖓᑐᐃᓐᓇᓗᑉᑖᖅ ᑲᑎᖃᑎᖃᕌᖓᒪ ᐱᓗᐊᖅᑐᒥ ᐅᓇᓕᒃᓴᔭᓄᑦ ᒥᓂᔅᑕᐅᔪᒥᑦ 

ᒐᕙᒪᑐᖃᒃᑯᓐᓂ ᐅᕙᒍᑦ ᑕᐅᑐᒃᑕᐃᓐᓇᕆᔭᕗᑦ ᑕᑯᔪᒪᒐᑦᑕ ᓴᓇᔭᒃᓴᓂᑦ.  

 

ᐅᓪᓗᒥ ᑐᓴᕈᒥᓇᖅᑑᖅᑲᐅᔪᖅ ᑲᓇᑕᐅᑉ ᐊᖓᔪᖅᑳᖓ ᐅᖃᖅᑲᐅᒻᒪᑦ ᑕᒪᒃᑯᐊ ᐊᑐᓕᖅᑭᑦᑕᐅᔪᓐᓇᖅᑐᓂ 

ᓴᓇᔭᒃᓴᓂᑦ ᓲᕐᓗ ᓯᑭᓯᐅᑎᓕᕆᔨᒃᑯᓐᓄᑦ, ᐅᓇᓕᒃᓴᔭᓄᑦ ᐊᑐᓪᓗᐊᖅᑐᓂᑦ ᓄᓇᓕᐅᔪᓄᑦ. ᑖᒃᑯᐊ 

ᐊᔭᐅᖅᑐᐃᓇᖅᑕᕗᑦ, ᐅᓪᓗᒥ ᐱᒋᐊᕈᑎᓕᑕᐃᓐᓇᖅᐳᖅ ᑲᓇᑕᐅᑉ ᐊᖓᔪᖅᑳᖓ ᐊᑕᐅᓯᕐᒥᒃ ᐅᖃᐅᓯᖃᕋᓗᐊᖅᓱᓂ 

ᐱᓕᕆᐊᒃᓴᒥᒃ ᓱᓕᒃᑲᓐᓂᖅ ᐊᒥᓲᒻᒪᑕ ᐊᔭᐅᖅᑐᕆᐊᓕᕗᑦ ᑕᒪᓐᓇ ᓴᓇᓯᒪᔪᖅ ᐊᔾᔨᒌᙱᓐᓂᕗᑦ 

ᐊᖑᒪᓗᐊᙱᓐᓇᕗᑦ ᐅᑭᐅᖅᑕᖅᑐᖅ ᖃᓪᓗᓈᑦ ᓴᓂᐊᓂ.  

 

ᐊᔭᐅᖅᑐᐃᖏᓐᓇᓲᕆᔭᒃᑲ ᐅᑭᐅᖅᑕᖅᑐᒥ ᓴᓇᒋᐊᓕᓗᒃᑖᑦ ᑲᓇᑕ ᐱᕈᖅᐸᓪᓕᐊᕈᑎᑦᓴᕆᓂᐊᖅᑕᖓᓄᑦ 

ᑐᙵᕕᒃᑯᓪᓗ ᑖᒃᑯᐊ ᐱᖃᑎᒋᕙᑦᑕᕗᑦ ᐃᓚᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᒧᓪᓗ ᐊᐱᖅᑯᑎᓄᑦ, ᒥᓂᔅᑕ ᖃᐃᕐᓂᖅ 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ. ᑖᒃᑯᐊ ᐅᖃᖅᑏ, ᓯᕗᓪᓕᖅᐹᒥ ᐊᐱᖅᑯᑎᒋᖅᑲᐅᔭᓐᓄᑦ 

ᐊᐱᕆᓪᓗᐊᖅᑲᐅᒐᒪ ᑕᒪᒃᑯᐊ ᑲᓇᑕᒥ ᐱᕙᓪᓕᐊᕈᑎᒃᓴᒧᑦ ᐱᕈᖅᐸᓪᓕᐊᕈᑎᒃᓴᒧᑦ ᐃᒻᒪᖄ ᐅᖃᕋᔭᕈᒪ, 

ᓄᓇᕗᒻᒦᙶᖅᑐᖃᖅᐸᑦ ᓄᓇᖃᖅᑳᖅᑑᔪᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ ᐃᓚᐅᔪᖃᖅᐸ ᓄᓇᕗᒻᒥ? ᑖᒃᑯᓇᓂ 

ᑲᑎᒪᔨᐅᔪᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᕐᓗᒍ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᒋᔮᓄᑦ. ᐄ’, ᑲᓇᑕᐅᑉ ᐊᖓᔪᖅᑳᖓ ᐅᖃᖅᑲᐅᕗᖅ ᓄᑖᒥᒃ ᐅᖃᐅᔾᔨᒋᐊᖅᑐᓂᒃ ᓄᓇᖃᖅᑳᖅᑐᑦ 

ᓯᕗᓕᖅᑎᐅᔪᓄᑦ ᑲᑎᒪᓛᓕᕐᓂᖓᓂᒃ ᑎᒃᑯᐊᖅᓯᓂᖃᓚᐅᖅᖢᓂᓗ ᑖᒃᑯᓄᖓ. ᑖᓐᓇ ᐱᖁᔭᒃᓴᖅ C−5 ᓴᖅᑭᒻᒪᑦ 

ᖁᕕᐊᒋᓪᓚᕆᓚᐅᕋᑦᑎᒍᑦ ᑐᑭᒧᐊᕈᑎᐅᔾᔫᒥᓂᐊᕐᒪᑦ ᑕᐅᑐᒃᑕᐅᒃᑲᓐᓂᕈᑎᐅᓗᓂᓗ ᑲᓇᑕᒥ ᐱᕈᖅᐸᓪᓕᐊᕈᑎᒃᓴᒥᒃ. 

ᑲᓇᑕᐅᑉ ᐊᖓᔪᖅᑳᖓᓗ ᐅᖃᖅᑲᐅᓪᓗᓂ ᑯᕆᔅᑎ ᓯᖕᑲᓕᐅᒎᖅ ᑎᒃᑯᐊᖅᑕᐅᓚᐅᖅᐳᖅ ᓄᓇᕗᑦ ᑐᙵᕕᒃᑯᓐᓄᑦ 

ᐃᓱᒻᒥᕈᑎᐅᒍᑕᐅᕗᖅ.  

 

ᑭᓯᐊᓂ ᐃᓚᐅᓚᐅᙱᓚᒍᑦ ᐊᑎᕐᒥᒃ ᐃᓚᐅᒍᓐᓇᕋᔭᖅᑐᒥᒃ ᓄᓇᖃᖅᑳᖅᑐᓄᑦ.  

 

ᑭᓯᐊᓂ ᖁᔭᓐᓇᒦᖅᑕᒃᑯᑦ ᓄᓇᖃᖅᑳᖅᑑᔪᔪᑦ ᑎᒃᑯᐊᖅᑕᐅᓚᐅᖅᑐᑦ ᐃᓚᐅᓪᓚᕆᓚᖓᒻᒪᑕ 

ᐱᓕᕆᖃᑎᒋᔪᒪᑦᓯᐊᕐᓂᐊᕆᓪᓗᒋᓪᓗ. ᑖᒃᑯᐊ ᓯᑕᒪᑦ ᐱᓕᕆᐊᒃᓴᐅᖁᓯᒪᔭᕗᑦ ᐃᓄᓐᓄᑦ ᓯᕗᓕᐅᖅᑕᐅᔪᑦ ᐃᓄᓐᓄᑦ 

ᑐᕌᖅᑐᑦ ᑲᓇᑕᒧᑦ ᐊᑑᑎᖃᕐᓂᐊᖅᑐᑦ. ᖁᔭᓐᓇᒦᖅᑕᐃᓐᓇᕆᕙᒃᑲ ᐃᓘᓐᓇᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 1382 - 6(2): ᑮᓇᐅᔭᓂᑦ ᖃᓄᖅᑑᕐᓂᕐᒧᑦ ᐸᕐᓇᐅᑎᒃ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᔪᓯᒍᒪᑐᐃᓐᓇᖅᖢᖓ ᐃᑉᐸᑦᓴᖅ ᐊᐱᖅᑯᑎᒋᓚᐅᖅᑕᓐᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

ᑕᐃᒪ ᕿᒥᕐᕈᓪᓗᒋᑦ ᒥᓂᔅᑕᐃᑦ ᐅᖃᐅᓯᒃᓴᖏᑦ ᐃᓚᖓ ᐊᓯᔾᔨᕈᑎᐅᓯᒪᔪᖅ ᐸᕐᓇᐅᑎᒥᒃ ᓄᓇᕗᒻᒥ ᐃᑲᔫᑎᐅᕙᑦᑐᖅ 

ᐃᓕᓐᓂᐊᖅᑎᓄᑦ ᓲᕐᓗ ᐃᓕᓐᓂᐊᕋᓱᓐᓇᐅᓕᕌᖓᑦ ᐅᓪᓗᖅᓯᐅᑎᖏᑦ ᑖᓐᓇ ᐊᑐᐊᒐᖅ ᑎᑎᕋᖅᓯᒪᔪᖅ ᐃᓚᖓ 

ᐅᓪᓘᒃ ᒪᕐᕉᒃ ᐊᓂᒍᖅᑑᒃ ᐃᑭᐊᖅᑭᕕᒻᒥ ᓴᖅᑭᑕᐅᓚᐅᕐᒪᑦ. ᑕᒪᒃᑯᐊ ᐱᓇᓱᕝᕕᒋᓵᖁᓪᓗᒋᑦ ᕿᓚᒥᐅᔾᔫᒥᔪᒥᒃ ᒫᑦᓯ 

31 ᐊᕐᕌᒍᑕᒫᑦ.  

 



ᕿᑎᖅᑰ, ᓰᑏᕝᕙ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᒡᓕᖃᓲᖑᒻᒪᑦ ᑭᓯᐊᓂ ᖁᓇᔮᖅᑕᐅᓯᒪᔪᑦ ᐃᓕᓐᓂᐊᕋᑦᓴᓂᒃ. ᐃᓕᓐᓂᐊᖅᑕᐅᓯᒪᔪᒡᒎᖅ ᐃᓚᖓ ᐅᓪᓗᖅᓯᐅᑦ 

ᔪᓚᐃ 15, ᔪᓚᐃ 15, ᒫᑦᓯ 1, ᑖᒃᑯᐊ ᑭᒡᓕᒋᒻᒪᒋᑦ.  

 

ᑐᑭᓯᑕᐅᑦᓯᐊᓚᐅᕐᓚᖓ ᖃᓄᖅ ᐃᓕᓐᓂᐊᕈᒪᔪᓄᑦ ᑭᓪᓕᖃᕐᓂᐊᖅᐸᑦ ᐱᓇᓱᒍᒪᔪᑦ ᖃᓄᕐᓗ ᐊᑦᑐᐃᓂᐊᖅᐸ 

ᐃᓕᓐᓂᐊᖅᑎᐅᔪᓄᑦ. ᑖᒃᑯᐊ ᑮᓇᐅᔭᖅᑖᕈᒪᓂᖅ ᐃᑲᔫᑎᒋᔪᒪᔭᒥᓂᑦ ᑐᑦᓯᕋᕈᓐᓇᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᑖᓐᓇ 

ᑐᓴᕈᑎᐅᓚᐅᖅᑐᖅ ᒪᑐᐃᖓᑦᓯᐊᓂᖅᓴᐅᓪᓗᓂ ᖃᖓᒃᑯᑦ ᑐᑦᓯᕋᕈᓐᓇᕐᒪᖔᑕ ᓂᕆᐅᑦᓯᐊᖅᐳᒍᑦ ᑕᒡᕙ. ᐃᒻᒪᖄ 

ᐊᑐᐃᓐᓇᐅᒍᓐᓇᕐᓂᐊᖅᑐᖅ ᖃᖓᒃᑯᑦ ᐊᕐᕌᒎᑉ ᐃᓗᐊᓂ ᐱᕕᖃᑦᓯᐊᓂᖅᓴᐅᓂᐊᖅᓱᑎᓪᓗ ᐃᓕᓐᓂᐊᖅᑏᑦ 

ᐃᓕᓐᓂᐊᕆᐊᓚᐅᙱᓐᓂᕐᒥᓂᒃ ᑐᑦᓯᕋᕐᓗᑎᒃ.  

 

ᑭᓯᐊᓂ ᐊᐃᑦᑖ ᑖᓐᓇ ᐱᓯᒪᙱᑕᐃᓐᓇᕋᒃᑯ ᑎᑎᕋᖅᓯᒪᔪᖁᑎᑎᑦ ᑖᓐᓇ ᑮᓇᐅᔭᓄᑦ ᐃᑲᔪᕈᑎᑦᓴᓂᒃ ᐱᓇᓱᐊᕈᓰᑦ 

ᓯᑕᒪᐅᔪᖅᑐᑦ ᓯᕗᓂᐊᓂ ᐃᓕᓐᓂᐊᓚᐅᙱᑎᓪᓗᒋᑦ ᑐᑦᓯᕋᕈᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑭᐅᑦᓯᐊᕐᒪᑦ ᒥᓂᔅᑕ.  

 

ᐅᖃᖅᑏ, ᐃᓕᑕᕆᑲᐃᓐᓇᕐᓗᖓ ᒥᓂᔅᑕ ᐃᑉᐸᑦᓴᖅ ᐅᖃᖃᑎᒋᑲᐃᓐᓇᓚᐅᕋᒃᑯ ᑕᐅᑐᒃᑕᐅᙱᑎᓪᓗᑕ. ᐊᐅᓚᔨᔭᒃᑯᑦ 

ᓯᕗᓪᓕᖅᐹᕆᖅᑰᕐᒪᒍ ᖃᐅᔨᓯᒪᔭᓐᓂᒃ ᐃᒫᒃ ᐃᓱᒫᓘᑎᒥᒃ ᑐᓴᙱᑕᐃᓐᓇᕋᒪ ᐃᓕᓐᓂᐊᖅᑎᓂᒃ ᑐᑦᓯᕋᖅᓯᒪᔪᓂᒃ 

ᐃᑲᔫᑎᑦᓴᒧᑦ.  

 

>>ᐸᑦᑕᑐᖅᑐᑦ 

 

ᕼᐃᒃᔅ (ᑐᓵᔨᑎᒍᑦ): ᐄ’, ᐃᓚᒋᒐᓗᐊᖅᑕᖓ ᐅᖃᖃᑎᒋᕙᑦᓱᒍ ᒥᓂᔅᑕ ᐅᑭᐅᒃ ᒪᕐᕉᒃ ᐃᓕᑕᕆᔪᒪᑐᐃᓐᓇᖅᖢᒍ 

ᐃᑲᔫᓯᐊᖅᑐᓕᕆᔨᒃᑯᑦ ᐃᓕᓐᓂᐊᖅᑎᓄᑦ ᐱᓕᕆᔨᖏᑦ ᐱᓕᕆᑦᓯᐊᖅᓯᒪᓂᖏᑕ ᐃᓕᓐᓂᐊᖅᑏᑦ 

ᑭᙳᖅᐸᑦᑕᖏᓐᓂᒃ. ᖁᔭᓐᓇᒦᒃ, ᒥᓂᔅᑕ ᒍᕌᔅ. 

 

ᐊᐱᖅᑯᑎᒐᓕ ᐊᐃᑉᐹ ᐅᖃᖅᑎ, ᑕᑯᕌᖓᒃᑭᑦ ᐊᑐᓕᖁᔭᐅᓯᒪᔪᑦ, ᐊᑐᓕᖁᔭᐅᓯᒪᔪᖅ 5 ᑖᓐᓇ ᑐᕌᖓᔪᖅ 

ᐃᑲᔫᓯᐊᖅᑐᓕᕆᔨᒃᑯᑦ ᐃᓕᓐᓂᐊᖅᑎᓄᑦ ᐱᔪᖅ ᐊᒻᒪ ᐊᕕᑦᑐᖅᓯᒪᔪᓂ ᐊᕐᕌᓂ ᐅᑭᐊᑦᓵᖅ ᐅᖃᔪᔭᖓᑦ 

ᐃᓗᖏᖅᓱᑦᓯᐊᖅᑐᑦ ᒐᕙᒪᒃᑯᓐᓂᙶᖅᑐᑦ ᓄᓇᕗᑦ ᑐᙵᕕᒃᑯᖏᓐᓂᙶᖅᑐᑦ ᐱᓕᕆᖃᑎᒌᓚᐅᕐᒪᑕ 

ᐃᑲᔫᑎᐅᕗᑦᑕᓄᑦ ᐃᓕᓐᓂᐊᖅᑎᓄᑦ ᕿᒥᕐᕈᑎᓪᓗᒋᑦ.  

 

ᐊᑐᓕᖁᔭᐅᓪᓚᑦᑖᖅᑐᓪᓕ ᑕᑯᒍᒪᓪᓗᒍ ᑕᓪᓕᒪᒋᔮ ᐊᑐᓕᖁᔭᓂ ᐅᖃᐅᓯᖃᕐᒪᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑐᔾᔨᖃᑎᖃᕋᓱᓐᓂᕆᔭᖓᑦ ᓄᓇᕗᑦ ᑐᙵᕕᒃᑯᓐᓂᒃ ᐃᓄᐃᓪᓗ ᑲᑐᔾᔨᖃᑎᒌᖏᓐᓂᒃ. ᐃᒻᒪᖄ 

ᐋᖅᑮᔪᓐᓇᕋᔭᖁᓪᓗᒋᑦ ᐊᑕᐅᓯᕐᒥᒃ ᑐᑦᓯᕋᕈᑎᒧᑦ ᑕᑕᑎᕋᑦᓴᒥᒃ ᐃᑲᔪᕈᑎᐅᕙᑦᑐᖅ ᐃᓕᓐᓂᐊᖅᑎᓄᑦ.  

 

ᐅᖃᖅᓯᒪᑦᓯᐊᒥᒃ ᑲᑎᑕᐅᒐᔭᕐᓂᖏᑦ ᑖᒃᑯᐊ ᐅᖃᓪᓚᒃᑲᓗᐊᖅᓱᓂ ᑭᓯᐊᓂ ᐊᖏᕈᑎᓕᐅᖅᑳᕆᐊᖃᕐᒪᑕ 

ᑐᑭᓯᐅᒪᖃᑎᒌᓐᓂᕐᒧᑦ. 

 

ᐊᕐᕌᓂ ᐋᖅᑭᑦᑕᐅᔪᑦ ᑕᐃᒪ ᐅᑭᐊᒃᓵᖑᔪᔪᖅ ᑐᙵᕕᒃᑯᑦ ᐊᓪᓚᕝᕕᖓᑦ, ᐃᓄᐃᑦ ᑲᑐᔾᔨᖃᑎᒌᖏᑦ ᐱᓪᓗᒋᑦ ᒫᓐᓇ 

ᐊᖏᕈᑎᓕᐅᖅᓯᒪᕕᑎᒃ? ᐃᖑᑉᐸᑦ ᑖᓐᓇᓗ ᑖᒃᑯᐊ ᑲᑎᒪᔨᐅᓪᓗᐊᖅᑐᑦ ᑲᑎᖃᑦᑕᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. ᐄ’, 

ᐃᓚᖓᑦ ᐊᑐᓕᖁᔭᓕᐊᓪᓚᕆᐅᓯᒪᔪᖅ ᐱᓕᕆᖃᑎᒌᖁᔭᐅᓪᓗᑎᒃ ᓄᓇᕗᒻᒥ ᐃᓕᓐᓂᐊᖅᑏᑦ 

ᑮᓇᐅᔭᖅᑖᕐᕕᒋᓲᖏᓐᓂᒃ ᓄᓇᕗᑦ ᑐᙵᕕᒃᑯᓐᓂᓪᓗ ᐊᒻᒪᓗ ᓄᓇᕗᑦ ᐊᕕᑦᑐᖅᓯᒪᓂᖓᓂᒃ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ. ᐸᕐᓇᑦᑐᒍᑦ ᐊᕕᑦᑐᖅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᖃᑎᒋᓂᐊᕐᓗᑎᒍᑦ ᐊᒻᒪ 

ᐊᑕᐅᓯᕐᒧᑦ ᐅᐸᒐᐅᔪᒥᒃ ᐋᖅᑭᔅᓯᓗᑕ ᑮᓇᐅᔭᓄᑦ ᑐᔅᓯᕋᕐᕕᔅᓴᐅᔪᒥᒃ. ᐋᖅᑭᔅᓯᓚᐅᙱᒃᑲᓗᐊᖅᑐᒍᑦ ᓱᓕ. 

ᐋᖅᑭᓛᖅᑕᕗᑦ ᐱᖁᔭᕐᔪᐊᑉ ᐊᑖᒍᑦ ᑕᐃᒃᑯᓄᖓ ᓯᓚᑦᑐᓴᕐᕕᓐᓂ ᐃᓕᓐᓂᐊᖅᑐᓄᑦ ᐃᑲᔪᖅᑕᐅᓂᖏᓐᓄᑦ 

ᐱᖁᔭᕐᔪᐊᖓᒍᑦ. ᑕᒪᓐᓇ ᐱᔭᕆᐊᑭᓪᓕᑎᕋᓱᐊᖏᓐᓇᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑐᓕᖁᔭᓕᐊᒥᓂᖅᑕᐅᖅ ᐊᐱᖅᑯᑎᒋᒍᒪᒐᒃᑯ 6 ᐊᒻᒪᓗ 7 ᒪᑉᐱᒐᖓᓂ 

8−ᖓᓂ ᕿᒥᕐᕈᔾᔪᑎᒥᓂᖏᓐᓂ. ᑲᑐᔾᔨᓗᑎᒡᒎᖅ ᐃᓕᓐᓂᐊᖅᑎᓄᑦ ᐃᑲᔫᓯᐊᓕᕆᔩᑦ ᐊᓪᓚᕝᕕᖏᑦ ᐊᒻᒪ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒐᕙᒪᒃᑯᓐᓂ. ᖃᐅᔨᒪᔪᖓ ᓄᓇᕗᑦ ᒐᕙᒪᖓ ᐋᖅᑭᒋᐊᕆᓯᒪᒻᒪᑕ. ᖁᕕᐊᓇᖅᐳᖅ 

ᑎᑎᖅᑲᒨᖅᑕᐅᓯᒪᓕᕐᖓᑕ.  

 

ᐅᖃᓕᒫᕐᓂᐊᕋᒃᑯ ᐊᑐᓕᖁᔭᓕᐊᒥᓂᖅ.  

 

“ᐃᑲᔪᖅᑕᐅᓗᑎᒃ ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔫᓯᐊᓕᕆᔨᒃᑯᓐᓄᑦ ᐊᑐᓕᖁᔭᐅᕗᖅ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᔾᔨᖏᓐᓂᒃ ᑐᓂᓯᖃᑦᑕᖁᔭᐅᓪᓗᑎᒃ ᐊᐅᔭᒃᑯᑦ ᐃᓕᓐᓂᐊᖃᑦᑕᓂᐊᖅᑐᓄᑦ ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑏᑦ 

ᓄᖅᑲᖓᑎᓪᓗᒋᑦ ᐊᒻᒪᓗᑦᑕᐅᖅ ᐃᖅᑲᓇᐃᔮᓪᓚᕆᓐᓂᒃ ᓴᖅᑭᖅᓯᕕᐅᓛᕐᓗᑎᒃ ᐱᔭᕇᖅᑲᑕ ᒪᓕᑦᑐᓂᒃ 

ᐃᓕᓐᓂᐊᖅᑕᒥᓂᖏᓐᓂᒃ.”  

 

ᐅᖃᖅᑏ, ᐱᒻᒪᕆᐊᓘᔪᖅ ᑖᓐᓇ ᐱᒋᐊᖅᑎᑕᐅᔪᖅ. ᑲᔪᓰᓐᓇᕐᓂᖅᑲᑦ ᑲᒪᒋᔭᐅᑦᑎᐊᖏᓐᓇᕆᐊᓕᒃ. ᐃᓕᓐᓂᐊᖅᑏᑦ 

ᑐᑯᔾᔮᓲᕆᒐᑦᑎᒍ ᐃᓕᓐᓂᐊᖅᑕᒥᓂᕋᓗᐊᖏᓐᓂᒃ ᐃᖅᑲᓇᐃᔭᙱᑦᑐᑦ ᐊᒻᒪᑦᑕᐅᖅ ᖃᐅᔨᒪᒐᒪ ᐃᓕᓐᓂᐊᖅᑏᑦ 

ᐊᔾᔨᒌᙱᑦᑐᓄᑦ ᐃᖅᑲᓇᐃᔮᓄᑦ ᑐᕌᓲᖑᒻᒪᑕ ᒐᕙᒪᒃᑯᓐᓂ ᐃᖅᑲᓇᐃᔮᖁᑎᖏᓐᓄᑦ.  

 

ᖃᐅᔨᒍᒪᔪᖓ ᖃᓄᖅ ᖃᐅᔨᒪᖃᑎᒌᒐᓱᑉᐸᒻᒪᖔᑕ ᐃᖅᑲᓇᐅᔭᖅᑐᓕᕆᔨᒃᑯᑦ ᐊᒻᒪᓗᑦᑕᐅᖅ ᐃᑲᔫᓯᐊᖅᑐᓕᕆᔩᑦ 

ᐃᓕᓐᓂᐊᖅᑎᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑲᑎᒪᔨ ᑖᔅᓱᒥᖓ ᐅᖃᐅᓯᖃᕐᖓᑦ 

ᐅᖃᐅᓯᐅᒋᐊᓕᒻᒥᒃ. ᐃᖅᑲᓇᐃᔮᓄᑦ ᑐᕌᑦᑎᐊᖃᑦᑕᖁᔭᕗᑦ ᐃᓕᓐᓂᐊᖅᑎᑕᕗᑦ ᓄᓇᕗᑦ ᒐᕙᒪᖓᓗ 

ᐃᓂᓕᐅᖃᑦᑕᕐᓗᓂ ᐃᓕᓐᓂᐊᖅᑏᑦ ᐱᔭᕇᖅᑲᑕ ᐃᖅᑲᓇᐃᔮᔅᓴᖏᓐᓄᑦ.  

 

ᐅᖃᖅᑏ, ᐅᖃᖃᑎᖃᖅᓯᒪᔪᒍᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ. ᑖᓐᓇ ᐅᖃᐅᓯᕆᓪᓗᑎᒍᑦ ᐊᒻᒪᑦᑕᐅᖅ 

ᐅᖃᖃᑎᒌᓚᐅᖅᑐᑕ ᑲᔪᓯᒋᐊᕆᐊᖃᖅᑐᒍᑦ ᐋᖅᑭᓪᓚᕆᓚᐅᙱᒃᑲᓗᐊᖅᑎᓪᓗᒍ ᓱᓕ ᐊᑐᓕᖅᑎᑕᐅᕙᓪᓕᐊᑎᓪᓗᒍ 

ᐃᓕᓐᓂᐊᖅᑎᓄᑦ ᐊᑐᖅᑕᐅᖃᑦᑕᕈᓐᓇᓛᕐᖓᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅᑉ ᐅᐊᓐᓇᖓᓄᑦ, ᐃᓪᓗᓕᒑᕐᔪᒻᒧᓪᓗ ᒪᓕᒐᓕᐅᖅᑎ, 

ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 1383 - 6(2): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᓂᕆᔭᖏᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᐅᑉᓗᒃᑯᑦ ᐃᒡᓗᓕᒑᕐᔪᖕᒥᐅᑦ, ᑲᖏᖅᖠᓂᕐᒥᐅᑦ, ᓄᓇᕗᒻᒥᐅᑦ.  

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᒥᓂᔅᑕᐅᔪᒧᑦ ᑲᒪᔨᐅᔪᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐸᕇᓴᖓᓄᑦ.  

 

ᐅᖃᖅᑏ, ᐋᒡᒋᓯᐅᑎᓪᓗᒍ ᑕᕝᕙᓂ ᐊᕐᕌᒍᑦᑎᓐᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐸᕇᓴᖓ ᑳᓐᑐᕌᒃᒥᒃ 

ᐱᒐᓱᐊᕈᒪᔪᖃᕐᒪᖔᑦ ᑐᔅᓯᕋᐅᑎᒥᒃ ᓴᖅᑭᖅᓯᔪᖃᓚᐅᕐᖓᑦ ᖃᐅᔨᓴᕋᔭᖅᑐᓂ ᖃᐅᒪᓕᐅᕐᕕᐅᔪᓂᑦ ᓄᓇᓕᓐᓂ 

ᐊᒥᓱᑲᓪᓚᓐᓂ. 

ᑲᖏᖅᓯᓂᕐᒥ, ᐊᕐᕕᐊᓂ, ᑎᑭᕋᕐᔪᐊᕐᒥ, ᓴᓪᓕᕐᒥ, ᖃᐅᓱᐃᑦᑐᒥ, ᒥᑦᑎᒪᑕᓕᒻᒥ, ᓴᓂᕋᔭᒻᒥ ᐊᒻᒪ ᑭᒻᒥᕈᒻᒥ.  

 

ᑐᑭᓯᒃᑲᓐᓂᕈᑎᔅᓴᐃᑦ ᓴᖅᑭᖅᑕᐅᓯᒪᔪᐃᑦ ᖁᓪᓕᒃᑯᓐᓄᑦ ᐅᖃᖅᓯᒪᒻᒪᑕ ᐊᒻᒪᓗ ᐅᖃᓕᒫᕐᓗᒋᑦ:  

 

“ᑎᓴᒪᐅᒻᒪᑕ ᖃᐅᒪᓕᐅᕐᕖᑦ, ᒫᓐᓇ 50-ᐅᓗᐊᖅᑐᓂᒃ ᐊᕐᕌᒍᖃᓗᖅᑎᐅᑦ, ᑎᓴᒪᒃᑲᓐᓃᓪᓗᑦᑕᐅᖅ 40-ᓄᑦ ᐊᕐᕌᒍᓄᑦ 

ᐊᑐᕈᓐᓇᓂᐊᖅᓯᒪᓂᕆᔭᖓᓄᑦ ᐃᓱᓕᑦᑎᓕᕐᖓᑕ. ᑐᐊᕕᓐᓇᓪᓚᕆᑦᑐᒥᒃ ᖃᐅᔨᓴᖅᑕᐅᑦᑎᐊᕆᐊᖃᓕᕐᖓᑕ 

ᐊᐅᓚᑦᑎᐊᕈᓐᓇᕋᓗᐊᕐᒪᖔᑕ ᐊᑦᑕᓇᙱᒃᑲᓗᐊᕐᒪᖔᑕᓗ ᐊᒻᒪᓗ ᓯᕗᓪᓕᐅᖃᑕᐅᑎᑕᐅᓗᑎᒃ ᓯᕗᓂᑦᑎᓐᓂ 

ᐃᓱᒪᑖᖑᖃᑦᑕᓛᖅᑐᓄᑦ.” ᑕᕝᕗᖓ ᐅᖃᓕᒫᖅᑕᕋ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑭᓱᓂᒃ ᒪᓕᒃᑲᔭᕐᒪᖔᑕ ᖃᐅᔨᒐᓱᓪᓗᑎᒃ ᐊᓯᓂᑦᑕᐅᒋᐊᖃᕐᒪᖔᑦ ᑲᖏᖅᓯᓂᐅᑉ 

ᒫᓐᓇ ᖃᐅᒪᓕᐅᕐᕕᖓ ᓄᑖᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐸᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔨ, ᒪ’ᓈᖅᖢᒍ ᐊᐱᓱᖅᑐᖅ. ᐱᖁᑎᕐᔪᐊᕆᔭᕗᑦ ᐃᓛᒃ 

ᐅᒃᑳᓕᐅᕐᓂᕐᒧᑦ ᐊᑐᖅᑕᓱᒐᖅᐳᑦ, ᐅᒃᑳᓕᐅᕈᑏᑦ. ᐱᑐᖃᐅᓗᐊᖅᑐᑦ ᐊᒥᓲᓗᐊᕐᒪᑕ ᖃᐅᔨᒪᒐᑦᑕ ᑕᒪᓐᓇ 

ᐃᖢᐃᓪᓗᑕᕐᓂᒃ ᓴᖅᑮᔾᔪᑕᐅᑦᑕᕐᒪᑦ ᐱᓕᕆᒋᔭᑦᑎᓐᓄᑦ ᐊᒻᒪ ᓄᓇᕗᒻᒥᐅᑕᕐᓄᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᐃᓱᒪᑖᕈᑎᐅᖃᑦᑕᓂᐊᖅᑐᐃᑦ ᑲᖏᖅᓯᓂᐅᑉ ᖃᐅᒪᓕᐅᕐᕕᖓᓄᑦ 

ᓇᓖᕌᕋᔅᓴᐅᒐᔭᖅᑐᓪᓗ ᐃᓱᒪᔅᓴᖅᓯᐅᒍᑕᐅᒐᔭᖅᑐᑦ ᐱᔪᓐᓇᐅᑎᑖᕋᓱᐊᖃᑦᑕᖅᓯᒪᒻᒪᖔᑕ ᓇᓖᕌᕋᔅᓴᖃᕋᔭᖅᑐᒍᑦ 

ᓄᑖᒥᒃ ᖃᐅᒪᓕᐅᕐᕕᓂᐊᕐᓗᑕ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓗᓂ, ᓴᓇᒋᐊᖅᑕᐅᓗᓂ ᒫᓐᓇ ᖃᐅᒪᓕᐅᕐᕕᒋᔭᖓ, 

ᐆᒻᒪᖅᑯᑎᓕᐅᕐᕕᖓ. ᖁᕐᓗᖅᑑᖅ ᐆᑦᑑᑎᒋᓗᒍ ᑖᒃᑯᐊ ᓇᓖᕌᕋᔅᓴᐃᑦ ᓴᖅᑭᔪᒐᑦᑎᒍ ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔨᓄᑦ ᑲᑎᒪᔨᓄᑦ.  

 

ᑕᕝᕙᓂ ᖃᓄᐃᓕᖓᓚᕆᐊᕐᒪᖔᓚᔪᖅ ᐅᕙᖓ ᓵᖓᓃᙱᒻᒪᑕ. ᐊᔾᔨᒌᙱᑦᑐᕈᓘᔭᕐᓂᒃ ᐃᓱᒪᔅᓴᖅᓯᐅᕈᑎᖃᕋᔭᕐᒥᔪᑦ 

ᓯᕗᓂᒃᓴᖓᐃᓛᒃ ᐱᓪᓗᒍ ᑲᖏᖅᓯᓂᐅᑉ ᐆᒻᒪᖅᑯᑎᓕᐅᕐᕕᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐃᓪᓗᓕᒑᕐᔫᑉ ᐆᒻᒪᖅᑯᑎᓕᐅᕐᕕᖓ 

ᓴᓇᔭᐅᓐᓂᕐᖓᑦ 1975-ᖑᑎᓪᓗᒍ ᐊᒻᒪᓗ ᑕᕝᕙᓂ ᐊᕐᕌᒍᑦᑎᓐᓂ 50-ᕈᖅᑐᓂ. ᐅᐱᕐᖔᒃᑯᑦ 

ᐃᔅᓯᕙᓂᕆᕋᑖᔪᔭᖓᓐᓂ ᒪᓕᒐᓕᐅᕐᕕᐅᑉ ᒥᓂᔅᑕ ᑐᓴᖅᑕᐅᑎᑦᑎᔪᒻᒪᑦ “ᐱᕙᓪᓕᐊᖏᓐᓇᖁᒡᒎᖅ ᐊᓯᓃᒐᓱᐊᖅᑐᑎᒃ 

ᖃᐅᒪᓕᐅᕐᕕᐅᔪᓂᑦ 11−ᓂᒃ ᖁᓕᓂ ᐊᑕᐅᓯᕐᒥᓗ ᓄᓇᓕᓐᓂ,” ᐱᖃᑕᐅᓪᓗᓂᒎᖅ ᐃᓪᓗᓕᒑᕐᔪᒃ. 

 

ᒥᓂᔅᑕ ᐅᓪᓗᒥ ᓇᓗᓇᐃᖅᓯᒍᓐᓇᓕᖅᑲ ᐋᖅᑭᑦᑕᐅᓯᒪᓕᕐᒪᖔᑦ ᖃᖓ ᐃᓪᓗᓕᒑᕐᔫᑉ ᖃᐅᒪᓕᐅᕐᕕᖓ 

ᐊᓯᓂᑦᑕᐅᓛᕐᓗᓂ ᓄᑖᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐸᕇᓴᖓᓄᑦ, ᒥᔅᑕ ᒪᐃᓐ. 

 



ᕿᑎᖅᑰ, ᓰᑏᕝᕙ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔨ. (ᑐᓵᔨᑎᒎᓕᖅᑐᖅ) ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒻᒪᑦ. 

ᓄᑖᒥᒃ ᐋᒻᒪᖅᑯᑎᓕᐅᕐᕕᑖᕐᓂᐊᖅᑲᑦ ᐃᓪᓗᓕᒑᕐᔪᒃ ᑕᒪᓐᓇ ᒪᓕᑐᐃᓐᓇᓂᐊᕐᒥᔪᖅ ᑮᓇᐅᔭᓂᒃ ᐱᑕᖃᕐᓂᕆᔭᖏᑦ 

ᐱᑕᖃᕐᒪᖔᑦ ᓯᕗᓂᕆᓛᖅᑕᑦᑎᓐᓂ.  

 

ᐅᑭᐅᖅᑕᖅᑐᒥ ᐆᒻᒪᖅᑯᑎᓕᐅᕈᑏᑦ ᑮᓇᐅᔭᐃᑦ ᐊᓯᓃᒍᑎᒋᔪᓐᓇᖅᑕᕋᓗᐊᕗᑦ ᓄᓇᓕᓐᓂ ᐅᖃᐅᓯᐅᖅᑲᐅᔪᓂ 

ᒥᓂᔅᑕᐅᓪᓗᖓ ᐅᖃᐅᓯᓐᓂ ᑭᓯᐊᓂ ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᒃᑲᓐᓂᕆᐊᖃᖅᑐᒍ ᐆᒻᒪᖅᑯᑎᓕᐅᕈᑎᔅᓴᑎᓐᓄᑦ 

ᐃᓚᔭᐅᒋᐊᓖᑦ ᒐᕙᒪᑐᖃᒃᑯᓐᓂᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑐᐊᖅ ᐃᑲᔪᖅᓯᖅᑕᐅᒍᒪᓯᒪᙱᒻᒪᑕ. 

ᓯᕗᓕᖅᑎᕗᓪᓗᑦᑕᐅᖅ ᐊᔭᐅᕆᔾᔪᔾᔨᖃᑦᑕᓚᐅᕐᒥᔪᖅ ᐱᒻᒪᕆᐅᓂᕋᐃᓪᓗᓂ. ᐊᑕᐅᓯᐅᙱᑦᑐᒧᑦ ᐊᑐᕋᔅᓴᐅᔪᐃᑦ 

ᐱᖁᑎᕐᔪᐊᑦ ᐱᑕᖃᖃᑦᑕᖁᓪᓗᒋᑦ. ᐅᑉᐱᕈᓱᒃᑲᑦᑕ ᐆᒻᒪᖅᑯᑎᓕᐅᕐᕖᑦ ᐅᑕᐅᓯᑐᐊᒧᑦ ᐊᑐᖅᑕᐅᕙᙱᒻᒪᑕ, 

ᑭᓱᓕᒫᑦᑎᐊᓂᒃ ᐃᖏᕐᕋᔪᓕᕆᓂᕐᒥᑦ, ᐃᓕᓐᓂᐊᖅᑐᓕᕆᓂᕐᒥᑦ, ᐋᓐᓂᐊᕕᓐᓄᑦ ᐊᑐᖅᑕᐅᕙᒻᒪᑕ. 

 

ᐅᑭᐅᖅᑕᖅᑐᒥ ᐆᒻᒪᖅᑯᑎᓕᐅᕈᑎᔅᓴᐃᑦ ᑮᓇᐅᔭᐃᑦ ᐱᓯᒪᔭᕗᑦ ᑭᓯᐊᓂ ᓄᖑᓕᕐᖓᑕ 

ᐃᓗᐅᖅᑲᖅᑕᐅᓯᒪᔪᐃᓐᓇᐅᕈᔪᓕᕇᕐᖓᑕ. ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᒃᑲᓂᕈᑦᑕ ᑭᓯᐊᓂ ᓄᑖᓂᒃ ᐃᓪᓗᓕᒑᕐᔫᑉ 

ᐆᒻᒪᖅᑯᑎᓕᐅᕐᕕᑦᑖᕆᐊᖓ ᐃᓱᒪᒋᔪᓐᓇᕋᔭᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐸᕇᓴᖓ 

ᐊᑭᒋᖁᔭᖏᓐᓄᑦ ᑐᔅᓯᕋᐅᑎᓕᐅᕐᖓᑦ ᑎᓯᕝᕙᐅᓚᐅᖅᑐᒥ ᐊᕐᕌᓂ. ᑐᓴᖅᑕᐅᑎᑦᑎᔪᒻᒪᑕ 

ᐊᑭᑦᑐᕆᐊᖅᑕᐅᒋᐊᖃᕐᖓᑕᒎᖅ ᑯᐊᐸᕇᓴᐅᑉ ᑮᓇᐅᔭᓂᒃ ᐊᑐᕆᐊᖃᕐᓂᖅᓴᐅᕙᓕᕐᖓᑦ ᐱᑐᖃᐅᓂᖏᓐᓄᑦ 

ᐆᒻᒪᖅᑯᑎᓕᐅᕈᑏᑦ. 

 

ᐊᒻᒪ ᐅᑭᐅᒃᑯᑦ ᐃᔅᓯᕚᕐᓂᖃᖅᑎᓪᓗᒍ ᒪᓕᒐᓕᐅᕐᕕᒃ ᒥᓂᔅᑕ ᐅᖃᔪᒻᒥᔪᖅ ᖃᐅᔨᒃᑲᐃᓪᓗᓂ ᑲᑎᒪᕐᔪᐊᕐᕕᒻᒥ 

ᑐᔅᓯᕋᖅᓯᒪᒻᒪᒡᒎᖅ ᒐᕙᒪᑐᖃᒃᑯᓐᓂᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑭᓕᔅᓴᖏᑦ ᑎᒍᔭᐅᖁᔭᐅᓪᓗᑎᒃ ᑮᓇᐅᔭᒃᑯᑦ 

ᐊᔅᓱᕈᙱᓂᖅᓴᐅᓛᕐᖓᑕ ᖁᓪᓕᒃᑯᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᓕᖓᓕᕐᒪᖔᑕ 

ᐅᖃᖃᑎᖃᖃᑦᑕᕐᓂᕆᔭᖏᑦ ᒐᕙᒪᑐᖃᒃᑯᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᖓᔪᖅᑳᖅ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᖃᑎᖃᖃᑦᑕᕐᓂᕗᑦ ᒐᕙᒪᑐᖃᒃᑯᓐᓂᑦ 

ᑲᔪᓰᓐᓇᖅᑐᐃᑦ. ᐊᖓᔪᖅᑳᖅ ᐆᕐᓇᔅᑦ ᑕᒡᓚᔅ, ᐱᓕᕆᑦᑎᐊᖅᓯᒪᔪᐊᓗᒃ ᐊᔭᐅᕆᔾᔪᔾᔨᓪᓗᓂ 

ᐃᓕᑉᐹᓪᓕᖅᑎᑦᑎᒐᓱᐊᖅᑐᓂ ᒐᕙᒪᑐᖃᒃᑯᓐᓂ ᑲᑐᔾᔨᖃᑎᑦᑎᓐᓂ ᑭᓱᑖᕆᐊᖃᕐᒪᖔᑕ. ᓇᓂᓯᓯᒪᔫᒐᓗᐊᖅ 

ᑮᓇᐅᔭᖃᕈᑕᐅᒍᓐᓇᖅᑐᓂ ᖁᓪᓕᒃᑯᓐᓄᑦ ᑯᐊᐳᕇᓴᖓᓄ, ᑭᓯᐊᓂ ᐊᖏᖃᑎᒌᒍᑎᓪᓚᕆᒻᒨᕈᓐᓇᖅᓯᒪᙱᒻᒪᑕ ᓱᓕ. 

ᐅᕙᓂ ᒪᓕᒐᓕᐅᖅᑎᐅᖃᑎᒐᓚᒃᑲ ᐊᒻᒪᓗ ᐱᓕᕆᕕᕈᓘᔮᓗᐃᑦ ᐅᕙᓂ ᒐᕙᒪᒃᑯᑦ ᐃᓗᐊᓂ ᑕᑯᓐᓈᓛᖅᑐᐃᑦ 

ᒐᕙᒪᑐᖃᒃᑯᑦ ᑮᓇᐅᔭᓂ ᐊᑐᕈᒫᕐᓂᐊᖅᑐᓂᑦ ᓴᖅᑭᖅᓯᓕᖅᑲᑕ ᑕᖅᑭᕆᓛᖅᑕᑎᓐᓂᑦ, ᑕᐃᑲᓂ 

ᐃᓱᒪᖅᓴᖅᓯᐅᕈᑕᒥᓂᐅᖁᓇᖅᑑᒐᓗᐊᖅ ᖃᐅᒪᓕᐅᕈᑏᑦ ᐊᑑᑎᖃᕐᓂᐊᓗᖏᑦ ᐱᓪᓗᒋᑦ.  

 

ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, ᑲᖏᖅᓯᓂᕐᒥ, ᐃᓪᓗᓕᒑᕐᔪᒻᒥ ᐊᓯᖏᓐᓂᓗ ᓄᓇᓕᓐᓂᓪᓗ 

ᖃᐅᒪᓕᕆᕕᑦᑖᕆᐊᖃᓪᓚᕆᒻᒪᑕ. ᒐᕙᒪᑐᖃᒃᑯᓐᓄᓪᓗ ᐃᑲᔪᖅᑕᐅᒋᐊᖃᖅᑐᑕ ᓄᓇᓕᓐᓂ 

ᖃᐅᒪᖃᖅᑎᑦᑎᒍᑎᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᓯᓈ ᒪᓕᒐᓕᐅᖅᑎᖓ, ᒥᔅ ᐳᕉᔅᑐ.  

  

ᐊᐱᖅᑯᑦ 1384 - 6(2): ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᐊᑕ ᐱᓕᕆᐊᕆᓯᒪᔭᖏᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓕᖅᑎ ᑕᐃᒪ ᐅᖃᖅᑲᐅᒻᒪᑦ ᐅᐱᒍᓱᖃᑎᒋᔪᒪᒐᒃᑯᒃ ᐅᕙᖓ 

ᓄᑲᖓᓂᒃ, ᓂᐱᓴᒥ ᓯᓐᒃᓕᐅᒥᒃ ᑎᒃᑯᐊᖅᑕᐅᓐᓂᕐᖓᒡᒎᖅ ᓄᓇᖃᖅᑳᖅᑐᒥᓂᕐᓂ ᐅᖃᐅᔾᔨᒋᐊᖅᑎᐅᔪᓄᑦ 



ᕿᑎᖅᑰ, ᓰᑏᕝᕙ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

24 

ᑲᑎᒪᔨᖏᓐᓄᑦ. ᐅᖃᖅᑏ, ᐅᖃᐅᑎᒍᓐᓇᕆᔅᓯ ᑕᐃᓐᓇ ᑲᑉᐱᐊᑦᑕᐃᒻᒪᑦ ᐊᒻᒪᓗᑦᑕᐅᖅ ᑕᐃᓐᓇᑎᑐᑦ 

ᐱᓕᕆᑦᑎᐊᕈᓐᓇᕈᒪᒐᓗᐊᖅᑐᖓ. 

 

>>ᐸᑦᑕᑐᖅᑐᑦ 

 

ᐳᕉᔅᑐ (ᑐᓵᔨᑎᒍᑦ): ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᓄᓇᓕᓐᓂ ᐱᔨᑦᑎᕋᖅᑎᑯᓐᓄᑦ ᓄᑖᖑᔪᓄᑦ, ᑖᒃᑯᐊ 

ᑲᒪᓂᐊᓕᕐᖓᑕ ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒥᒃ ᐊᒻᒪ ᖃᑦᑎᕆᔨᒻᒪᕆᒃᑯᓐᓂᑦ. ᐅᖃᖅᑏ, ᖃᐅᔨᒪᒐᕕᑦ ᑕᐃᒪ 

ᐃᑭᑦᑐᖃᕇᓚᐅᕐᒥᒻᒪᑦ ᐃᖃᓗᓐᓂ ᑕᖅᑭᕆᓚᐅᖅᑕᑎᓐᓂ ᓱᕋᐃᓪᓚᕆᑦᑐᐊᓘᓚᐅᖅᑐᓂ ᖃᑦᑎᒻᒪᕆᓐᓂᒃᑭᐊᖅ 

ᑲᑎᙵᔪᓂ ᐃᓪᓗᓂᒃ, ᖁᔭᓕᒍᒪᔭᒃᑲ ᖃᑦᑎᕆᔨᒃᑯᑦ ᓯᕗᓪᓕᖅᐹᕐᒥ ᐅᐸᓲᓪᓗ. ᖁᔭᓕᒍᒪᔭᒃᑲ 

ᐃᓐᓄᒍᓐᓃᖅᑐᖃᕈᓘᔭᓚᐅᙱᒻᒪᑦ  ᐃᓅᔪᓐᓃᖅᑐᖃᙱᕈᓘᔭᓚᐅᕐᖓᑦ.  

 

ᐅᖃᖅᑏ, ᒫᓐᓇᑦᑕᐅᖅ ᐊᐅᔭ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓕᐊᒥᓂᕐᓂᒃ ᐅᖃᓕᒫᕈᓐᓇᖅᐸᓚᐅᕋᒪ ᒥᓂᔅᑕᒃᑯᓐᓄ 

ᓴᖅᑭᖅᑕᐅᖃᑦᑕᔪᔪᓂ ᐅᕗᖓ ᑲᑎᒪᕐᔪᐊᕐᕕᒻᒧᑦ ᐊᒻᒪ ᒫᓐᓇᓕᓴᐅᓛᖅ ᖃᑦᑎᕆᔨᒻᒪᕆᒃᑯᑦ ᐊᕐᕌᒍᑕᒫᖅᓯᐅᑎᖓ 

ᐅᖃᐅᓯᕆᒍᒪᒐᒃᑯᒃ.  

 

ᐃᖃᓗᓐᓂ ᑕᐃᒃᑯᐊ ᓯᕗᓪᓕᖅᐹᕐᒥ ᐅᐸᑉᐸᑦᑐᐃᑦ ᐊᔅᓱᐊᓗᒃ ᐱᓕᕆᓚᐅᕐᖓᑕ ᔮᓐᓄᐊᓕᐅᑎᓪᓗᒍ ᓅᐳᓪ ᐃᓪᓗᖓ 

ᐃᑭᑦᑐᐊᓘᑎᓪᓗᒍ ᐃᓚᒌᒐᓛᓗᐃᑦ ᐃᓪᓗᖃᕈᓐᓃᓚᐅᕐᖓᑕ ᖁᐊᖅᓵᕐᓇᖅᑐᐊᓗᒃᑯᑦ.  

 

ᒥᓂᔅᑕ ᖃᐃᑦᑎᒍᓐᓇᖅᑲ ᐅᓪᓗᒥ ᖃᓄᐃᓕᖓᓕᕐᒪᖔᑕ ᖃᑦᑎᕆᔨᒻᒪᕆᒃᑯᑦ ᖃᐅᔨᓴᕐᓂᕆᔭᖓ ᓅᐳᓪ ᐃᓪᓗ ᓱᒻᒪ 

ᐃᑭᓐᓂᕐᒪᖔᖅ. ᐊᒻᒪᓗ ᑭᖑᓪᓕᖅᐹᕐᒥᒃ ᐅᓂᒃᑳᓕᐊᒥᓂᖏᑦ ᐃᖃᓗᓐᓂ ᒪᓕᒐᓕᐅᖅᑎᓕᒫᓄᑦ 

ᑐᓂᔭᐅᓛᕋᓗᐊᕐᒪᖔᖅ ᐊᒻᒪᓗ ᓄᓇᓕᐸᐅᔭᒃᑯᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᓐᓂ ᐱᔨᑦᑎᕋᖅᑎᑯᓐᓄᑦ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄᓛᒃ ᐅᒡᒍᕐᓇᖅᑑᒐᓗᐊᖅ 

ᐃᑭᑦᑐᖃᖅᑐᐊᓘᖃᑦᑕᕐᖓ ᓄᓇᕗᒻᒥ ᐊᒥᓱᓂᑦ ᑖᓐᓇᑦᑕᐅᖅ ᖃᐅᔨᓴᖅᑕᐅᒻᒪᑦ ᓱᓕ ᐊᐱᖅᑯᑕᐅᕋᑖᖅᑐᖅ, 

ᐱᔭᕇᖅᑲᑕ ᐅᓂᒃᑳᔅᓴᖃᓕᖅᑲᑕ ᐊᑐᐃᓐᓇᕈᖅᑎᒐᔭᖅᑕᕋ ᐅᕙᖓ ᒪᓕᒐᓕᐅᖅᑎᐅᖃᑎᖏᓐᓄᑦ ᐃᖃᓗᒻᒥᐅᑦ 

ᒪᓕᒐᓕᐅᖅᑎᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒪᓕᒐᓕᐅᖅᑎ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᓂᕆᐅᒋᓛᖅᑲᒃᑲ ᑕᐃᒃᑯᐊ ᐅᓂᒃᑳᓕᐊᒥᓃᑦ. ᐊᓪᓛ ᐅᑭᐊᔅᓵᖅ 

ᓴᖅᑭᖅᑕᐅᒐᓗᐊᖅᑲᑕ.  

 

ᐅᖃᖅᑏ, ᐃᓪᓗᓕᒻᒥ ᒪᓕᒐᓕᐅᖅᑎᐅᖃᑎᒐ ᓴᓂᑭᓗᐊᕐᒥᓗᑦᑕᐅᖅ ᐊᐱᖅᑯᑎᖃᖃᑦᑕᖅᓯᒪᒻᒥᒻᒪᑦ 

ᖃᓄᐃᓕᖓᓕᕐᒪᖔᑕ ᖃᑦᑎᕆᔨᒻᒪᕆᒃᑯᑦ ᖃᐅᔨᓴᕐᓂᕆᓯᒪᔭᖏᓐᓂᑦ ᐃᑭᔅᓯᒪᔪᓂᑦ ᓄᓇᓕᖏᓐᓂᑦ, ᐅᖃᖅᑏ, 

ᑕᒪᒃᑯᐊ ᐅᓂᒃᑳᓕᐊᒥᓃᑦ ᖃᐅᔨᓴᕇᕋᐃᑉᐸᑕ ᓴᖅᑭᖅᑕᐅᑦᑕᐅᑎᒋᖃᑦᑕᕆᐊᓕᐅᒐᓗᐊᑦ.  

 

ᐊᒻᒪ ᒫᓐᓇᓕᓴᐅᓛᖑᓚᐅᖅᑐᓂ ᐊᕐᕌᒍᑕᒫᖅᓱᑎᓂ ᐅᓂᒃᑳᓕᐊᒥᓂᖏᓐᓂᑦ ᖃᑦᑎᕆᔨᒻᒪᕆᒃᑯᑦ 60-ᐅᓂᕐᖓᑕᒎᖅ 

ᐃᖃᓗᓐᓂ ᐃᑭᑦᑐᒥᓃᑦ 2023-2024 ᐊᑯᓐᓂᖓᓂᒃ. ᑕᐃᒫᒃ 2.5-ᓂᒃ ᐃᑭᑦᑐᖃᖅᐸᑉᐳᖅ ᑕᖅᑭᑕᒫᖅ.  

 

ᐊᒻᒪᓗᑦᑕᐅᖅ ᑲᑎᓕᒫᖅᑐᒋᑦ 267-ᓂᒡᒎᖅ ᐃᑭᑦᑐᖃᕐᓂᕐᖓᑦ ᓄᓇᕗᒻᒥ ᑕᕝᕙᓂᔅᓴᐃᓐᓇᖅ ᐊᕐᕌᒍᖓᓂ 2023-

2024-ᒧᑦ, ᐊᒻᒪᓗᑦᑕᐅᖅ ᑖᒃᑯᐊ 25%-ᐳᓴᒻᒪᕆᖏᑦ ᐃᖃᓗᓐᓂ ᐃᑭᑦᑐᒥᓂᐅᓪᓗᑎᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᐃᑦᑐᓂᑦ ᐃᑭᑦᑕᐃᓕᑎᑦᑎᓂᕐᒧᑦ ᖃᐅᔨᒪᔭᐅᒋᐊᓕᓐᓂᑦ ᐱᒋᐊᖅᑎᑦᑎᓯᒪᒻᒪᖔᑕ 

ᐃᖃᓗᓐᓂ. ᖁᔭᓐᓇᒦᒃ, ᐅᖃᖅᑏ. 

 



ᕿᑎᖅᑰ, ᓰᑏᕝᕙ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

25 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐸᐃᑉᐹᑦ ᒫᓐᓇ ᓵᓐᓃᖏᑦᑑᒐᓗᐊᑦ, 

ᑭᓯᐊᓂ ᐱᒋᐊᖅᑎᑦᑎᓯᒪᓕᖅᑐᒍᑦ ᑕᐃᑲᓂ ᖃᑦᑎᕆᔩᑦ ᐊᖏᔪᖅᑳᖓᑕ ᑎᑎᕋᕐᕕᖓᓐᓂ, ᐄ’, 

ᐃᖅᑲᓇᐃᔭᖃᑎᒌᓐᓇᕐᓂᐊᖅᑕᕗᑦ ᐊᒻᒪᓗ ᑕᐃᒃᑯᐊ ᓇᓗᓇᐃᔭᖅᑕᐅᓯᒪᔪᑦ ᐃᓛᒃ ᖃᐅᔨᒪᓪᓗᑕ 

ᐅᓄᓗᐊᖅᑐᐊᓗᓐᓂᑦ ᐃᑭᑦᑐᖃᖃᑦᑕᕐᒪᑦ ᓄᓇᓕᖁᑎᑦᑎᓐᓂ, ᑕᒫᓂᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᓪᓕᐊ ᑭᖑᓪᓕᖅᐹᕐᓗ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᑕᐃᒪᑐᖅ ᑕᐃᓐᓇ ᐃᓕᓐᓄᑦ ᐅᓂᒃᑳᕆᐊᖅᑐᐃᓐᓇᖃᑦᑕᖅᐳᖅ 

ᑐᓴᐅᒪᑦᑎᐊᕐᓂᐊᕋᑦᑕ. 

 

ᐅᖃᖅᑏ, ᐊᒻᒪᓗ ᖃᐅᔨᒪᓪᓗᑕ ᑕᒪᓐᓇ ᐊᑲᐅᙱᓪᓕᐅᕈᑕᐅᒻᒪᑦ, ᐊᒻᒪᓗ ᒪᑯᐊ ᐃᑭᑎᑦᑎᖃᑦᑕᖅᑐᑦ ᑕᒪᒃᑯᐊ 

ᐊᑲᐅᙱᓪᓕᐅᕈᑎᓪᓚᕆᒋᖃᑦᑕᕋᑦᑎᒃᑯᑦ. ᐊᒻᒪᓗ ᒥᓂᔅᑕᐅᑉ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕆᓯᒪᔭᖏᓐᓂᑦ 

ᐱᖁᔭᕐᔪᐊᖅ ᒪᓕᑦᑐᒍ ᐊᕐᕌᒎᓐᓄᒃ ᒪᕐᕉᓐᓄᒃ ᐸᓯᔭᔅᓴᙳᖅᑐᖃᓚᐅᙱᒻᒪᑦ.  

 

ᐅᖃᖅᑏ, ᐅᓄᕈᓐᓃᑲᓪᓚᑦᑐᕕᓃᑦ 632 2023 ᐊᕐᕌᒍᐊᓂ 68-ᖏᓐᓇᐅᓪᓗᑎᑦ 2024 ᐊᕐᕌᒍᐊᓂ. 90%-

ᐳᓴᓪᓗᐊᕐᒥᒃ ᑖᓐᓇ ᒥᑭᓪᓕᒋᐊᖅᓯᒪᔪᖅ.  

 

ᐅᖃᖅᑏ, ᑕᐃᒪᓐᓇ ᐃᑭᑎᑦᑎᑦᑕᐃᓕᒪᓂᖅ ᐊᔅᓱᐊᓗᒃ ᐃᑲᔫᑎᖃᖃᑦᑕᕐᒪᑦ. ᓇᓗᓇᐃᖅᓯᔪᓐᓇᖅᐹ ᑭᓱᒥᒃ 

ᐱᔾᔪᑕᖅᑐᑎᒃ ᐅᓄᕈᓐᓃᑲᓪᓚᓚᐅᕐᒪᖔᖏᑦ ᖃᓄᖅ ᖃᐅᔨᓴᖅᑕᐅᓂᖅᓴᐅᓕᕐᒪᑖ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᐱᔨᖅᑎᖅᑏᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᖅᑲᓇᐃᔭᖅᑏᑦ 

ᓄᖅᑲᖅᓴᕋᐃᖃᑦᑕᕐᓂᖏᑦ ᐊᓯᖏᓐᓂᓪᓗ ᕿᓂᖃᑦᑕᕆᐊᖃᕐᓂᖅ ᑕᐃᓐᓇ ᖃᑦᑎᕆᔩᑉ ᐊᖏᔪᖅᑳᖓ ᑐᖏᓕᐊᓗ 

ᐱᓕᒻᒪᒃᓯᒪᓪᓚᕆᑦᑑᔭᕆᐊᖃᖃᑦᑕᕐᒪᑕ. ᑕᒪᓐᓇ ᐱᔾᔪᑎᒋᖃᖅᑕᖅᐸᕗᑦ ᐃᓐᓄᒃᓯᒪᐃᓐᓇᖃᑦᑕᖅᐸᑕ 

ᐊᓯᔾᔨᖅᑕᓗᐊᙱᑉᐸᑕᓗ ᒪᑯᐊ ᒪᓕᒐᐃᑦ ᒪᓕᒋᐊᓖᑦ ᐊᙳᑎᓯᒪᔾᔫᒥᓇᔭᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑐᐊᖅ ᒪᓕᒐᓕᐅᖅᑎᖓ, ᒥᔅᑕ ᓯᒪᐃᓚᒃ.  

  

ᐊᐱᖅᑯᑦ 1385 - 6(2): ᑭᕙᓪᓕᕐᒥ ᐃᕙᓘᔭᖅ ᑲᓱᖅᓯᒪᓂᖓ (ᓯᒪᐃᓚᒃ)  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᑯᓂᕈᓗᒃ ᐊᐱᖅᓱᓚᐅᕈᓐᓃᕋᒪ.  

 

ᐅᑯᐊ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ ᐊᐱᕆᔪᒪᒐᒪ ᐅᐱᕐᖔᖅ ᑕᐃᒃᑯᐊ ᑲᑎᒪᕐᔪᐊᖅᑎᓪᓗᑕ 

ᐅᖃᐅᓯᕆᖃᑦᑕᖅᓯᒪᓚᐅᖅᑕᒃᑲ ᐅᑎᕐᕕᒋᔪᒪᑐᐃᓐᓇᖅᑐᒋᑦ ᑭᕙᓪᓕᕐᒥ ᐃᒥᕐᒥᒃ ᐊᑐᕐᓗᓂ ᐆᒻᒪᖅᑯᓯᐅᕐᓂᖅ. 

ᐋᒌᓯᐅᑎᓪᓗᒍ ᑕᒪᑐᒪᓂᒃ ᑐᙵᕕᒃᑯᑦ ᓇᓗᓇᐃᖅᓯᓚᐅᖅᓯᒪᒻᒪᑕ “ᐃᒥᕐᒥᒃ ᐊᑐᕐᓗᓂ ᐆᒻᒪᖅᑯᓯᐅᕐᓂᖅ 

ᑲᓇᑕᓕᒫᕐᒥ” ᑐᓴᐅᒪᔭᐅᔪᒪᔪᖅ ᐊᒻᒪᓗ ᑲᑐᔾᔨᖃᑎᒌᓐᓂᒃᑰᕈᒪᓪᓗᑎᑦ ᐃᖅᑲᓇᐃᔭᖃᑎᖃᕐᓗᑎᓪᓗ ᐅᑭᐅᖅᑕᖅᑑᑉ 

ᑲᓇᑕᐅᑉ ᒐᕙᒪᒃᑯᖏᓐᓂᓪᓗ.  

 

ᒥᓂᔅᑕ ᐅᓂᒃᑲᕈᓐᓇᖅᐹ ᖃᓄᖅ ᖁᓪᓕᒃᑯᑦ ᒫᓐᓇ ᐃᖅᑲᓇᐃᔭᖃᑎᖃᕐᒪᖔᖏᑦ ᓄᓇᕗᑦ ᑐᙵᕕᒃᑯᓐᓂᑦ ᐊᒻᒪᓗ 

ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑕᒪᓐᓇ ᐱᕙᓪᓕᐊᖏᓐᓇᖁᓪᓗᒍ, ᐊᒻᒪᓗ ᖃᓄᖅ ᑖᒃᑯᐊ ᒪᕐᕉᒃ 

ᑮᓇᐅᔭᖅᑎᒍᑦ ᐃᑲᔪᕐᒪᖔᑦ ᑖᔅᓱᒪᙵ ᐱᓕᕆᐊᖑᔪᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᖅ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᒪᐃᓐ.  

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᑐᒍᓗ ᐊᐱᖅᓲᑎᖃᖅᑐᖅ ᑕᒪᑐᒪ ᒥᒃᓵᓄᑦ. ᑖᓐᓇ ᓄᒃᑭᒃ 

ᑯᐊᐴᕇᓴᒃᑯᑦ ᐱᓕᕆᐊᕆᔭᖓ ᐃᑲᔪᖅᑐᕋᑉᑎᒍᓂᓛᒃ ᖁᓪᓕᖅ ᐆᒻᒪᖅᑯᑦᓕᕆᔨᒃᑯᓐᓂᖔᖢᑕ ᐊᒻᒪ ᐃᓄᐃᑦ 

ᑎᒥᖁᑎᒋᔭᖏᑦᑕᐅᖅ ᐃᑲᔪᖅᑐᐃᔪᑦ ᖃᐅᔨᒪᑉᓗᑎᒍᑦ. 

 

(ᑐᓵᔨᕆᒎᓕᖅᑐᖅ) ᑖᓐᓇ ᐊᐱᖅᑯᑎᒋᔭᐃᑦ ᐱᓪᓗᒍ, ᖁᓪᓕᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐃᖅᑲᓇᐃᔭᖃᑎᖃᕐᓂᐊᖅᑐᖅ ᓄᓇᕗᑦ ᒐᕙᒪᒃᑯᓐᓂᑦ, ᐊᒻᒪ ᐃᓄᐃᑦ ᑎᒥᖁᑎᓂ ᐊᒻᒪᓗ ᓄᓇᕗᒻᒦᑦᑐᓂᑦ 

ᓄᓇᓕᓐᓂ ᐊᑭᑭᓐᓂᖅᓴᓂᒃ ᕿᓂᖅᐸᓪᓕᐊᑎᓪᓗᑕ ᐆᒻᒪᖅᑯᓯᐅᕈᑎᓂᒃ. ᓄᒃᑭᒃᑯᑦ ᑕᐃᒃᑯᐊ 

ᐃᖅᑲᓇᐃᔭᖃᑎᒌᓐᓇᖅᑕᕗᑦ, ᐄᐳᕈ 2025-ᖑᑎᓪᓗᒍ ᖁᓪᓕᒃᑯᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᒫᓂᑑᐸᓗ 

ᓴᓗᒪᓂᖅᓴᓂᒃ ᐆᒻᒪᖅᑯᓯᐅᕈᑎᓂᒃ ᐊᑐᕈᒪᓯᒋᐊᓚᐅᖅᓯᒪᒻᒪᑕ ᑲᑐᔾᔨᖃᑎᒌᓐᓂᒃᑰᖃᑎᖃᕐᓗᑎᒃ ᓄᑭᒃᑯᓐᓂ. 

 

ᑖᓐᓇ ᓇᐃᓪᓕᑎᖅᓯᒪᓇᓱᑦᑕᕋ ᐊᐱᖅᑯᑎᔅᓴᖃᒃᑲᓐᓂᖅᑐᔅᓴᐅᒻᒪᑦ ᑖᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᕐᒥ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ, ᐃᒻᒪᖄ ᑭᖑᓂᐊᓂ ᑕᐃᒃᑯᐊ 

ᑮᓇᐅᔭᖅᑎᒍᑦ ᐃᑲᔪᕐᒪᖔᑦ ᑕᐃᒃᑯᐊ ᑕᐃᖅᑲᐅᔭᒃᑲ ᑕᒪᓐᓇᖃᐃ ᑭᐅᖃᓯᐅᑎᓂᐊᖅᐸᐃᑦ.  

 

ᐅᖃᖅᑏ, ᒥᓂᔅᑕ ᐃᖅᑲᐅᒪᔪᔅᓴᐅᕗᖅ, ᒫᓐᓇᕈᓘᓚᐅᖅᑐᖅ ᓄᓇᕗᑦ-ᒫᓂᑑᐸᒃᑯᑦ ᓇᓗᓇᐃᖅᓯᓚᐅᖅᓯᒪᒻᒪᑕ, ᒫᓂᑑᐸ 

Hydro-ᒃᑯᑦ, ᐃᒪᐃᓕᓚᐅᖅᑐᑦ “50 megawatts-ᓂᒃ ᐃᑲᔪᖅᑐᐃᔪᒪᓪᓗᑎᒃ ᑭᕙᓪᓕᖅ ᐃᒥᕐᒥ ᐊᑐᕐᓗᑎᑦ 

ᐆᒻᒪᖅᑯᓯᐅᕈᑎᐊᓂᒃ.” 

 

ᑕᒪᓐᓇ ᓂᓪᓕᐅᑎᒋᒐᒃᑯᒃ ᒫᓐᓇᕈᓘᓚᐅᖅᑐᖅ ᐅᐱᕐᖔᖅᓯᐅᒻᒥᒃ ᑲᑎᒪᕐᔪᐊᖅᑎᓪᓗᑕ, ᒥᓂᔅᑕ ᐅᖃᓚᐅᖅᑐᖅ 

ᐆᒻᒪᖅᑯᓯᐅᕐᓂᕐᒧᑦ ᐊᖏᕈᑎᓂᒃ ᐱᑕᖃᕐᓂᕋᐃᓪᓗᓂ. ᐊᒻᒪᓗ ᖁᓪᓕᒃᑯᑦ “ᐊᑭᑭᓐᓂᖅᓴᓂᒃ ᐆᒻᒪᖅᑯᑎᓂᒃ 

ᐊᑐᐃᓐᓇᕈᐃᔪᓐᓇᖅᑐᑦ ᓄᓇᓕᓐᓄᑦ ᐊᕕᑦᑐᖅᓯᒪᔪᓄᓪᓗ, ᐊᒻᒪᓗ ᐊᑐᙱᓗᐊᙱᓐᓂᖏᑦ ᓄᓇᕘᓕᒫᒧᑦ 

ᐊᑐᖅᑕᐅᓂᐊᖅᑐᓂ.” 

 

ᐅᓪᓗᒥᖃᐃ ᖃᓄᐃᓕᖓᓕᕐᒪᖔᖅ ᐆᒻᒪᖅᑯᓯᐅᕈᑎᓂᒃ ᓂᐅᕕᕐᓂᖅ ᖃᓄᐃᓕᖓᓕᕐᒪᖔᖅ ᐅᖃᐅᓯᕆᔪᓐᓇᖅᐸᖏᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᖅ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᐊᐱᖅᓱᖅᑐᖅ.  

 

(ᑐᓵᔨᑎᒎᓕᖅᑐᖅ) ᖁᕕᐊᓱᑦᑐᖓ ᑕᒪᓐᓇ ᓂᓪᓕᐅᑎᒋᖔᖅᑲᐅᒻᒪᒍ ᒫᓂᑑᐸ Hydro-ᑯᓐᓄᑦ ᐃᑲᔪᖅᑐᖅᑕᐅᒻᒪᑦ. 

ᓯᕗᓕᖅᑎ ᐊᒻᒪᓗ ᒪᓕᒐᓕᐅᖅᑎᐅᖃᑎᒐ, ᒥᔅᑕ ᓵᓚ ᒫᓂᑑᐸ ᐊᒻᒪᓗ ᒥᔅᑕ ᑮᓅ, ᑕᒪᓐᓇ 

ᓂᓪᓕᐅᑎᒋᔭᐅᓕᖅᑎᓪᓗᒍ ᑕᐃᑲᓃᖃᑕᐅᓚᐅᖅᓯᒪᒻᒪᑦ. 

 

ᐅᖃᓪᓚᖃᑎᒌᓐᓇᖅᑕᕗᑦ ᐊᑯᓚᐃᑦᑐᒃᑯᑦ. ᐋᒌᓯᐅᓚᐅᖅᑐᒥᒃ ᑕᖅᑭᐅᓚᐅᖅᑐᒥᒃ, ᐃᒪᐃᓕᖓᓂᐊᖅᑐᒍᑦ 

ᑎᑎᕋᓚᐅᖅᑐᒍᑦ ᓄᒃᑭᒃᑯᑦ ᐃᓗᐃᒃᑲᐅᓗᑎᒃ ᓂᐅᕕᖃᑦᑕᕈᓐᓇᕐᓂᐊᕋᑦᑕ ᐃᒥᕐᒥᒃ ᐊᑐᕐᓗᑎᒃ 

ᐆᒻᒪᖅᑯᓯᐅᖅᑕᕕᓂᕐᓂᑦ. ᑕᐃᒪ ᐃᓗᐃᒃᑲᓂᒃ ᓂᐅᕕᖅᑎᐅᔪᓐᓇᕐᓂᐊᕐᓂᑦᑎᓐᓂᒃ ᓇᓗᓇᐃᖅᓯᕕᒋᓯᒪᓕᖅᑕᕗᑦ 

ᑕᒪᓐᓇ ᐊᓪᓗᕆᐊᕈᑎᒋᓯᒪᔭᕗᑦ. 

 

ᓄᒃᑭᒃᑯᑦ ᑖᒃᑯᐊ ᐃᖅᑲᓇᐃᔭᖃᑎᒌᓐᓇᖅᑕᕗᑦ ᑕᐃᒃᑯᐊ ᐃᓗᓕᑯᓘᔭᖏᑦ ᐃᓱᒪᓕᐅᕈᑕᐅᔭᕆᐊᓖᑦ ᐱᔾᔪᑎᒋᓪᓗᒋᑦ. 

(ᑐᓵᔨᑎᒎᙱᑦᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᓪᓕᐊ ᑭᖑᓪᓕᖅᐹᕐᓗ, ᒥᔅᑕ ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐱᔾᔪᑎᒋᔭᐅᓪᓗᓂ ᑭᕙᓪᓕᕐᒥ ᐃᒥᕐᒥᒃ ᐊᑐᕐᓗᓂ 

ᐆᒻᒪᖅᑯᓯᐅᕐᓂᖅ ᐊᑐᓕᖅᐸᑦ ᐊᑐᕐᓂᖅᓴᐅᓕᖅᐸᑦ ᐅᖅᓱᖅᑐᖅᑐᓂᒃ ᐊᑐᙱᓐᓂᖅᓴᐅᓇᔭᖅᑐᒍᑦ ᐊᒻᒪᓗ 

ᐃᓯᐊᕿᕐᓘᑎᓂᒃ ᐱᑕᖃᙱᓐᓂᖅᓴᐅᓗᓂ. ᑕᒪᑐᒪᓂ ᒪᓕᒐᓕᐅᖅᑏᑦ $500,000-ᓂᑦ ᐊᖏᖅᓯᓚᐅᖅᑐᑦ ᖁᓪᓕᒃᑯᑦ 

ᐆᒻᒪᖅᑯᓯᐅᕈᑎᖏᑦᑎᒎᕐᓂᐊᖅᑐᑦ ᐊᑭᑭᓪᓕᒋᐊᕈᑎᒋᔭᐅᓗᓂ. ᐊᒻᒪᓗ ᐅᓇ ᐱᔾᔪᑎᒃᓴᖃᕐᓂᕋᐃᔪᖅ “ᓂᐅᕕᕐᓗᑎᒃ 

ᐆᒻᒪᖅᑯᓯᐅᕈᑎᓂᒃ ᐃᒻᒥᒃᑰᖅᑐᓂᒃ ᐊᑭᑭᓐᓂᖅᓴᐅᓗᑎᑦ ᑮᓇᐅᔭᖅᑎᒍᑦ ᒪᑭᒪᑦᑎᐊᕈᓐᓇᖁᓪᓗᒋᑦ ᑕᐃᒃᑯᐊ 

ᐅᖅᓱᐊᓗᓐᓂᑦ ᐊᑐᙱᑦᑐᑦ.” 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᔅᓯ ᑖᓚᓂᒃ ᐊᑐᖅᓯᒪᓕᕐᒪᖔᑦ ᖁᓪᓕᒃᑯᑦ. ᑖᓐᓇ ᐊᑐᕐᓗᒍ ᑕᒪᑐᒪᓂ 2025-

2026 ᐊᕐᕌᒍᐊᓂ ᐊᒻᒪᓗ ᓇᓕᐊᒃ ᑎᒥᙳᖅᑎᑕᐅᓯᒪᔪᑦ ᑖᒃᑯᑎᒎᓇᖅ ᑮᓇᐅᔭᖅᑖᓚᐅᕐᒪᖔᖏᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔨ, ᒪ’ᓈᖅᖢᒍᓗ ᐊᐱᖅᓱᖅᑐᖅ, (ᑐᓵᔨᑎᒎᓕᖅᑐᖅ) ᖁᓪᓕᒃᑯᑦ 

ᐃᖅᑲᓇᐃᔭᖃᑎᖃᐃᓐᓇᖅᑐᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᑎᑎᕋᕐᕕᐊᓂᒃ ᐃᑲᔪᖅᓲᑎᒃᓴᓂᒡᓗ 

ᐱᑕᖃᖅᑎᑦᑎᓪᓗᑎᒃ. ᑐᑭᒧᐊᒃᑎᑦᑎᐊᖁᓪᓗᒋᑦ ᐊᒻᒪᓘᓐᓃᑦ ᐅᐊᕈᑎᖃᕈᓐᓇᕐᓂᐊᕋᑦᑕ ᒫᓐᓇ ᐊᑐᖅᑕᐅᔪᓄᑦ. ᒫᓐᓇ 

ᑮᓇᐅᔭᓂᒃ ᑐᓂᓯᓯᒪᙱᑦᑐᒍᑦ ᑖᒃᑯᓄᖓ ᑭᓯᐊᓂ ᐊᕙᑎᓕᕆᔨᒃᑯᑦ ᖁᓚᔨᔪᒪᔭᕗᑦ ᑕᒪᑐᒧᖓ 

ᓯᕗᑲᖅᑕᖅᑎᒋᔭᐅᖕᒪᑦ ᐊᒻᒪᓗ ᐃᖅᑲᓇᐃᔭᖅᖢᑎᒃ.  

 

ᐊᒻᒪᓗ ᑮᓇᐅᔭᖃᖅᑎᑦᑎᓂᐊᕐᓂᕐᒧᑦ ᐊᑐᐊᒐᓂᒃ ᐋᖅᑭᒃᓱᐃᕙᓪᓕᐊᔪᒍᑦ ᓇᓗᓇᔾᔮᙱᒻᒪᑦ ᓇᓕᐊᒃ 

ᐃᑲᔪᖅᓱᖅᑕᐅᔪᓐᓇᕐᓂᐊᕐᒪᖔᖏᑦ. ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓄᑦ ᐱᓕᕆᔩᑦ ᑕᐃᒃᑯᐊᖑᔪᑦ ᑕᐃᒪᐃᑦᑐᓕᕆᔪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1386 - 6(2): ᐃᒡᓗᓕᐅᕐᓂᐅᑉ ᐊᑭᑦᑐᖅᐸᓪᓕᐊᓂᖓ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑏᑦ ᐅᖃᐅᓯᖏᑎᒍ ᐊᐱᖅᑯᑎᖃᕐᓂᐊᕐᓂᕋᖅᑲᐅᒐᒪ 

ᐱᖁᑎᕐᔪᐊᓕᕆᓂᕐᒧᑦ ᑐᕌᖓᔪᓂᒃ ᓲᕐᓗ ᒪᑯᐊ ᐃᒡᓗᓕᐅᖅᖢᓂ ᐊᑭᑦᑐᖅᐸᓪᓕᐊᔪᐊᓗᑐᐃᓐᓇᐅᓕᕐᒪᑕ.  

 

ᑕᐃᒃᑯᐊ ᐃᖏᕐᕋᔾᔪᑎᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᓪᓗ ᓄᓇᓕᖕᓂ ᐱᔨᑦᑎᖅᑏᓪᓗ ᑖᒃᑯᐊ 

ᑎᑎᕋᐅᔭᖅᑎᒋᔭᐅᖃᑦᑕᕐᒪᑕ ᐊᒻᒪᓗ ᑳᓐᑐᕌᒃᓴᓂᒃ ᑕᖅᑲᐅᙵᐃᖃᑦᑕᖅᖢᑎᒃ. ᒥᓂᔅᑕ ᓇᐅᑦᑎᖅᓱᑦᑎᐊᕋᓗᐊᖅᐸ 

ᑭᓱᒥᒃ ᐱᔾᔪᑎᖃᖅᖢᑎᒃ ᐃᒡᓗᓕᐅᕐᓗᓂ ᐊᑭᑦᑐᖅᐸᓪᓕᐊᑐᐃᓐᓇᕐᒪᖔᖓ ᐊᒻᒪᓗ ᖃᓄᖅ ᐱᔭᕇᖅᑕᐅᕙᓪᓕᐊᔪᓄᑦ 

ᖃᓄᑎᒋ ᐊᑭᑦᑐᖅᐹᓪᓕᖅᓯᒪᓕᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖏᕐᕋᔾᔪᑎᓕᕆᔨᒃᑯᑦ ᐱᖁᑎᕐᔪᐊᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᓂᐊᕐᓂᕋᖅᑲᐅᒐᖕᓂ ᐅᐊᑦᑎᐊᒃᑲᓐᓂᖅ.  

 

ᐅᖃᖅᑏ, ᐊᕐᕌᒎᓂ ᐊᓂᒍᖅᓯᒪᔪᓂ 2020−ᒥᓂᖃᐃ ᑕᒪᒃᑯᐊ ᐱᖁᑎᕐᔪᐊᑦ ᓴᓇᓂᐊᖅᑕᕗᑦ, ᓴᓇᖃᑦᑕᖅᓯᒪᔭᕗᑦ 

ᓄᓇᕗᑦ ᐃᓗᐊᓂ ᐊᑭᑦᑐᖅᐸᓪᓕᐊᑐᐃᓐᓇᖅᓯᒪᔪᑦ ᑕᐃᒪᙵᓂᑦ 2020−ᒥ ᐅᔾᔨᕆᕙᓪᓕᐊᓯᒪᔭᕗᑦ. ᒪᑯᐊᓗ 

ᑳᓐᑐᕌᒃᓴᐃᑦ ᑕᖅᑲᐅᙵᖅᑕᐅᔪᑦ ᐋᖅᑭᒃᓯᒪᔭᑦᑎᓐᓄᑦ ᐅᖓᑕᐅᔾᔩᓐᓇᖅᓯᒪᓪᓗᑎᒃ ᐊᑐᕈᒫᕐᓂᐊᖅᑐᓂᒡᓗ.  

ᐱᔭᕐᓂᙱᑦᑐᖅ, ᐊᔾᔨᒌᙱᑦᑑᖃᑦᑕᕐᒪᑕ ᑕᐃᒃᑯᐊ ᐸᕐᓈᕆᕙᓪᓕᐊᖃᑦᑕᖅᑕᕗᑦ. ᐅᖃᕈᓐᓇᙱᖦᖢᖓᓗ ᐆᒥᖓ 

ᐱᔾᔪᑎᖃᖅᖢᓂ ᐃᒪᓐᓇᑎᒋ ᐊᑭᑦᑐᖅᐹᓪᓕᕐᓂᖏᓐᓂᒃ. ᐆᒃᑑᑎᒋᓗᒍ ᓴᒃᑰᑉ ᐃᓕᓐᓂᐊᕐᕕᖓ ᓴᓪᓕᕐᓂ 

ᐊᑐᕈᒫᕐᓂᐊᖅᑐᓂᒃ ᖄᖏᐅᔾᔨᓚᐅᖅᓯᒪᖕᒪᑦ. ᑕᒪᓐᓇ, ᑖᓐᓇ ᐆᒃᑑᑎᒋᑐᐃᓐᓇᖅᖢᒍ ᐅᖃᐅᓯᕆᕙᕋ. 



ᕿᑎᖅᑰ, ᓰᑏᕝᕙ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᐃᓐᓇᖃᑦᑕᖅᑕᕗᑦ ᐃᒡᓗᓕᐅᕐᓂᖅ ᖃᓄᐃᑉᐸᓪᓕᐊᖕᒪᖔᑦ ᐊᓯᑦᑎᓐᓂ. ᐃᒃᑯᐊᓗ ᒪᑯᐊ ᑮᓇᐅᔭᖃᖅᑎᑦᑎᓲᑦ 

ᐊᖏᔫᑎᓂᒃ ᑕᒪᒃᑯᐊ ᐊᑭᑦᑐᖅᐸᓪᓕᐊᔾᔪᑎᒋᔭᐅᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᑐᑭᓯᓪᓗᒍᓗ ᑖᔅᓱᒪ ᑭᒡᒍᑖ, ᐊᔾᔨᒌᙱᑦᑑᖃᑦᑕᕐᒪᑕ ᑕᐃᒃᑯᐊ 

ᓲᕐᓗ ᐋᓐᓂᐊᕕᒃ ᓴᓇᔭᐅᑎᓪᓗᒍ ᐃᓕᓐᓂᐊᕐᕕᒡᓘᓐᓃᑦ ᓴᓇᔭᐅᑎᓪᓗᒍ ᐊᔾᔨᒌᙱᑦᑐᓂᒃ ᐊᑐᖃᑦᑕᕆᐊᖃᕐᒪᑕ.  

 

ᒪᑯᐊᓗ ᐊᑭᑐᔪᑦ ᓲᕐᓗ ᐅᑕᖅᑭᕖᑦ ᐃᓕᓐᓂᐊᕐᕖᓪᓗ. ᓂᒡᓚᓱᖕᒪᑦ ᒫᓐᓇ ᑕᒪᑐᒧᖓ ᐃᓕᖅᑭᒃᑕᐅᓇᓱᖃᑦᑕᕐᒪᑕ.  

 

ᐊᒻᒪ ᖁᕕᐊᓱᒃᑐᖓ ᐊᑭᑐᔪᖅᑐᕈᑎᒃᓴᐃᑦ ᐃᒡᓗᑦ ᑭᒃᑯᑐᐃᓐᓇᕐᓄᑦ ᐊᑐᖅᑐᐊᖅᑕᐅᔪᒃᓴᑦ ᐱᔾᔪᑎᒋᓪᓗᒍ 

ᐅᖃᓪᓚᖃᑎᒋᖃᑦᑕᖅᓯᒪᕕᓯᐅᒃ ᐊᓯᓯ ᓲᕐᓗ ᐃᒡᓗᓕᕆᔨᕐᔪᐊᒃᑯᑦ ᓄᓇᕗᑦ 3000 ᐊᑭᑦᑐᖅᐸᓪᓕᐊᓂᖅ ᑕᒪᓐᓇ 

ᐃᒡᓗᕙᓗᐊᔾᔭᐃᖅᓯᒪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᖁᑎᕐᔪᐊᓕᕆᓂᕐᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗᑦᑕᐅᖅ 

ᑕᐱᖃᖅᖢᑎᒃ ᐱᓕᕆᖃᖅᑐᑦ NCC−ᒃᑯᓐᓂᒃ. ᑖᓐᓇ ᐃᒡᓗᓕᕆᔨᕐᔪᐊᒃᑯᑦ ᓯᕗᒧᐊᕈᑎᒋᔪᒪᔭᖓ. ᒐᕙᒪᐅᓪᓗᑕ 

ᑕᑯᔪᒪᒐᑦᑕ ᖃᓄᖅ ᐊᑭᑐᔪᖅᑐᕈᑏᑦ ᑕᒪᒃᑯᐊ ᐊᑭᑭᒡᓕᒋᐊᕐᔫᒥᖁᓪᓗᒋᑦ. ᒐᕙᒪᒃᑰᓪᓗᑕ ᐱᓕᕆᕕᕗᑦ ᑲᒪᖕᒪᑕ 

ᑕᐃᒃᑯᓇ ᓂᐅᕕᖃᑦᑕᖅᑕᖏᓐᓂᒃ ᒐᕙᒪᒃᑯᑦ. ᑕᖅᑲᐅᓈᖃᑦᑕᕆᐊᖃᕋᑦᑕ ᑭᒃᑯᓕᒫᑦ, ᒪᑐᐃᖓᓗᑕ ᓴᖅᑭᔮᑦᑎᐊᕐᓗᑕ 

ᐱᓇᓱᒍᑎᓂᒃ ᓴᖅᑭᑦᑎᖃᑦᑕᖁᓪᓗᑕ. ᑕᐃᒪᓕ ᑕᐱᕆᓗᒋᑦ ᐱᓕᕆᖁᒐᑦᑎᒍᑦ ᐋᔩᖅᑕᐅᓯᒪᑎᓪᓗᒍ ᑳᓐᑐᕌᒃᑕᐅᓯᒪᔪᑦ 

ᐃᒡᓗᓕᕆᔨᕐᔪᐊᒃᑯᑎᒍᑦ.  

ᑕᒪᒃᑯᐊ ᑕᕝᕙ ᓇᓖᕌᕈᑏᑦ ᐊᑐᖅᑕᐅᔪᓐᓇᖅᑐᑦ.  

 

ᑕᖅᑲᒃᑯᐊ ᑕᑯᓐᓈᕐᓗᑎᒃ ᒪᑐᐃᖓᓗᑎᒃ ᑕᖅᑲᒃᑯᓄᖓ ᓂᐅᕈᑎᖃᕐᓂᕐᒧᑦ ᐱᐅᓯᖃᖁᓪᓗᒋᑦ ᐊᒻᒪᓗᑦᑕᐅᖅ 

ᑎᑎᕋᐅᔭᖅᓯᒪᓂᖏᑦ ᐊᑭᖏᑦ ᑕᒪᒃᑯᐊ ᐊᑭᑐᔪᖅᑐᕈᑎᑦᑎᓐᓃᑦᑐᑦ. ᐃᒡᓘᓪᓗ ᒪᓕᒐᖏᑦ ᒫᓐᓇ ᐱᕙᓪᓕᐊᓂᖃᕐᒪᑕ 

ᓄᑖᕈᖅᐸᓪᓕᐊᖕᒪᑕ ᐱᖁᔭᖏᑦ ᐃᒡᓗᓕᐅᕐᓂᕐᒧᑦ ᓲᕐᓗ ᓯᕕᑐᔪᒧᑦ ᐸᖅᑭᒃᓯᕕᐅᓂᐊᖅᑐᖅ ᐃᓄᖕᓂᒃ ᒪᓕᒐᖃᖅᑐᑦ 

ᓱᑲᖓᐅᕐᓂᖅᓴᓂᒃ. ᓲᕐᓗ ᐊᔾᔨᒋᙱᒻᒪᒍ ᓄᕙᒡᔪᐊᕐᓇᖃᓚᐅᖅᑳᖅᑎᓐᓇᒍ ᐱᐅᓯᐅᓚᐅᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᑲᔪᖅᑐᐃᖃᓚᐅᙱᑦᑐᖓ ᑖᒃᑯᓂᖓ ᐋᔩᕐᓂᒃᑯᑦ ᑳᓐᑐᕌᓂᒃ 

ᑭᓯᐊᓂ ᐊᑐᖅᑕᐅᔪᓐᓇᖅᑐᓂᒃ ᑕᒻᒪᖅᓯᒪᙱᓪᓗᑎᒃ ᖃᐅᔨᓴᐃᖃᑦᑕᖁᓪᓗᒋᑦ ᓇᐃᓴᐅᓯᕆᓂᒃᑯᑦ. ᑖᒃᑯᐊ ᓄᓇᕗᑦ 

3000 ᐊᖏᓴᐅᔪᒧᑦ ᐊᑐᖁᓪᓗᒋᑦ ᐊᓯᐊᒍᑦ ᐃᒡᓗᓕᐅᕈᑎᐅᖃᑦᑕᖅᑐᑦ ᓴᒃᑲᓂᖅᓴᒃᑯᑦ ᐃᒡᓗᓕᐅᖁᓪᓗᒋᑦ, 

ᓇᑉᐸᖅᑎᕆᓗᑎᒃ ᐊᑭᑭᓐᓂᖅᓴᒃᑯᑦ.  

 

ᑕᖅᑲᒃᑯᐊ ᓇᖕᒥᓂᕆᔭᐅᔪᑦ ᐊᑐᖃᑦᑕᖅᓯᒪᖕᒪᑕ ᐃᒡᓗᓂᒃ ᐃᕕᖅᑎᑐᐃᓐᓇᕆᐊᓕᖕᓂᒃ ᐃᓕᐅᖅᑲᑐᐃᓐᓇᕆᐊᓕᖕᓂᒃ 

ᐃᓕᐅᖅᑲᐃᖃᑦᑕᕐᒪᑕ ᓇᑉᐸᖅᑎᕆᓪᓗᑎᒃ. ᑕᒪᒃᑯᐊ ᓇᑉᐸᖅᑎᕆᓂᕐᒧᑦ ᐱᐅᓯᐅᔪᑦ ᓲᕐᓗ ᐸᓖᓯᒃᑯᑦ ᐃᒡᓗᖃᕐᕕᖓ 

ᑕᐃᓐᓇ  

ᐆᒃᑑᑎᒋᓪᓗᒍ.  

 

2019−ᖑᑎᓪᓗᒍ ᒥᓂᔅᑕᐅᓚᐅᖅᓯᒪᔪᖅ ᐊᐱᖁᓇᓚᐅᖅᓯᒪᒐᒃᑯ ᒐᒪᒃᑯᑦ ᐊᑐᕐᓂᐊᕐᒪᖔᑕ ᐊᓯᖏᓐᓂᒃ 

ᐃᒡᓗᓕᐅᕈᓯᐅᖃᑦᑕᖅᑐᑦ ᐱᐅᓯᐅᔪᓂᒃ ᓇᑉᐸᖅᑎᕆᓂᕐᒧᑦ ᐃᒡᓗᓂᒃ. ᐅᖃᓚᐅᖅᑐᖓ ᒐᕙᒪᒃᑯᑦ ᑕᐃᒃᑯᐊ 

ᒥᓂᔅᑕᐅᔪᑦ ᐃᓛᒃ ᐱᖁᔭᕐᔪᐊᑎᒍᑦ ᐱᔪᓐᓇᖁᓪᓗᒋᑦ ᓄᓇᕗᑦ ᑮᓇᐅᔭᖁᑎᖏᑦ ᐊᑐᖅᑕᐅᑦᑎᐊᖁᓪᓗᒋᑦ.  

 

ᑖᓐᓇ ᓯᕗᓪᓕᕐᒧᑦ ᒥᓂᔅᑕᐅᓚᐅᖅᑐᒧᑦ ᐊᐱᕆᔪᒪᓪᓗᖓ ᖃᓄᖅ ᓄᓇᕗᑦ ᒐᕙᒪᒃᑯᖏᑦ ᕿᓂᓕᖅᐸᑦ ᓇᓖᕌᕈᑎᓂᒃ 

ᐊᓯᖏᓐᓂᒃ ᐃᒡᓗᓂᒃ ᓇᑉᐸᖅᑎᕆᓂᕐᒧᑦ ᐱᐅᓯᐅᔪᐅᓂᒃ ᐊᑭᑭᓐᓂᖅᓴᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᖁᑎᕐᔪᐊᓕᕆᓂᕐᒧᑦ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᑖᓐᓇ ᖃᓂᙴᑏᑦ ᑐᓴᖅᓴᐅᑦᑎᐊᙱᒻᒪᑦ ᐅᖃᖅᑏ. ᐅᖃᖅᑏ, 

ᖁᔭᓐᓇᒦᖅᐳᖓ ᐊᐱᕆᔭᐅᒐᒪ. ᐅᖃᖅᑏ, ᐱᓕᕆᕕᕗᑦ ᕿᒥᕐᕈᓇᒃᑐᖅ ᐊᑐᕐᓂᕐᒧᑦ ᐃᕕᖅᑎᑐᐃᓐᓇᕆᐊᓕᖕᓂᒃ 

ᓇᑉᐸᖅᑎᕆᖃᑦᑕᕐᓂᕐᒥᒃ ᐃᒡᓗᓂᒃ. ᑕᐃᒪᓐᓇᐃᑦᑐᓂᒃ ᐊᐅᓚᑦᑎᖁᓪᓗᒋᑦ ᑭᓯᐊᓂ ᐃᓚᐅᔪᓐᓇᖅᑐᑦ ᐅᔾᔨᕈᓱᖕᒥᔪᒍᑦ 

ᑕᒪᒃᑯᐊ ᐊᑭᑭᓐᓂᖅᓴᐅᓕᖁᓪᓗᒋᑦ. ᐃᑲᔪᖅᑐᐃᓪᓗᑕ ᑕᒪᑐᒥᖓ ᑎᑎᕋᐅᔭᖅᓯᒪᓂᖏᓐᓄᑦ ᐱᓕᕆᐊᖅ ᑖᓐᓇ 

ᐃᓱᒪᒃᓴᖅᓯᐅᕈᑎᒋᓂᐊᖅᑕᕗᑦ, ᐃᓛᒃ ᕿᒥᕐᕈᓇᐃᓐᓇᕐᓂᐊᖅᑐᒍ ᓯᕗᒧᐊᒍᓐᓇᕐᓂᕆᔭᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᐊᐱᖅᑯᑦ 1387 - 6(2): ᐃᓱᒫᓘᑕᐅᔪᑦ ᓴᐃᓕᔮᕐᕐᕕᒻᒥᑦ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒥᒃ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᓱᕐᓂᐊᖅᑕᕋ ᐋᓐᓂᐊᖃᕐᓇᙱᑦᑐᓕᕆᔨᒧᑦ ᒥᓂᔅᑕ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᕐᕌᒍᑦ ᐊᓂᒍᖅᓯᒪᓕᖅᑐᓂ ᐃᓱᒫᓘᑎᒋᔭᓐᓂᒃ ᓴᖅᑭᑦᑎᖃᑦᑕᖅᓯᒪᒐᒪ 

ᓂᕈᐊᖅᑎᒋᓯᒪᔭᓄᑦ ᑐᔪᕐᒥᕕᒃ ᐱᔾᔪᑎᒋᓪᓗᒍ ᐃᖃᓗᖕᓂ ᑐᔪᕐᒥᕕᐅᔪᖅ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ ᐃᓱᒫᓘᑎᓂᒃ 

ᓴᖅᑭᑦᑎᖃᑦᑕᓚᐅᕐᒪᑕ ᐃᓱᒫᓘᑎᖕᒥᔭᕋ ᑕᐃᒃᑯᓂᖓ ᑎᑎᕋᕐᕕᖕᒧᑦ ᓴᐃᓕᔮᕐᕕᒃᑯᓐᓄᑦ ᐃᓱᒫᓘᑎᒋᔭᐅᔪᖅ 

ᐊᐅᓪᓚᖅᑎᑕᐅᖕᒪᑦ ᑎᑎᕋᕐᕕᖓᓄᑦ, 

ᑕᐃᒃᑯᐊ ᐅᓐᓂᕐᓗᒡᕕᐅᔪᖅ.  

 

ᑖᓐᓇ ᐃᒡᓗ ᑕᐃᓐᓇ ᑐᔪᕐᒥᕕᐅᑉ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᐅᓚᑕᐅᙱᒻᒪᑦ ᑮᓇᐅᔭᐃᓪᓗ ᒐᕙᒪᑐᖃᒃᑯᑦ 

ᐃᓄᐃᑦ ᓇᓪᓕᐅᒃᑯᒫᖃᙱᑦᑐᑦ ᐃᓅᓕᓴᖅᑕᐅᔾᔪᑎᖏᑎᒎᕐᒪᑦ ᑭᓯᐊᓂ ᐱᒻᒪᕆᐅᖕᒪᑦ. ᓇᓗᓇᐃᖅᓯᒪᑦᑎᐊᖅᑐᒃᑯᑦ 

ᑭᐅᔪᓐᓇᖁᓪᓗᒋ ᖃᓄᖅ ᐱᔨᑦᓯᕈᑎᐅᔪᑦ ᑐᓂᔭᐅᖃᑦᑕᕐᒪᖔᑕ ᑕᐃᒃᑯᓇᙵᑦ ᐊᐅᓚᑕᐅᔪᓂᑦ ᑐᔪᕐᒥᕕᖕᓄᑦ 

ᐃᓄᐃᓪᓗ ᐋᓐᓂᐊᕆᐊᖅᑐᖅᓯᒪᔪᑦ ᑐᔪᕐᒥᕕᖏᓐᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ ᐱᓕᕆᕕᐅᔪᖅ ᐃᖅᑲᓇᐃᔭᖃᑎᖃᖃᑦᑕᕐᒪᖔᑕ ᑳᓐᑐᕌᒃᑕᐅᓯᒪᔪᓂᒃ 

ᐋᓐᓂᐊᕆᐊᖅᑐᖅᑐᓄᑦ ᑐᔪᕐᒥᕕᖏᓐᓄᑦ ᐊᕙᑎᖓ ᖃᓄᐃᙱᑦᑎᐊᕐᓗᓂ ᓴᐃᓕᓂᑦᑎᐊᕆᐊᖃᕐᒪᑦ 

ᐅᖓᓯᒃᑐᒧᐊᕐᒪᑕ, ᐅᖓᓯᒃᑐᒥᙶᕐᒪᑕ ᐃᓅᓕᓴᖅᑕᐅᔭᖅᑐᖅᖢᑎᒃ ᐃᖃᓗᖕᓂ. ᖃᓄᐃᓕᐅᖅᐸᓕ ᑖᓐᓇ 

ᐊᑦᑕᕐᓈᕿᒃᐸᑦ ᐃᓗᐊᕆᔭᐅᙱᑉᐸᓪᓗ ᑕᐃᓐᓇ ᑐᔪᕐᒥᕕᒋᔭᐅᔪᖅ ᖃᓄᐃᓕᐅᕈᓐᓇᖅᐱᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪ’ᓈᖅᖢᒍᓗ ᐊᐱᖅᓱᖅᑐᖅ ᒪᓕᒐᓕᐅᖅᑎᐅᖃᑎᒐ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᑐᔪᕐᒥᕖᑦ ᑳᓐᑐᕌᖏᑦ ᐋᓐᓂᐊᕆᐊᖅᑐᖅᑐᓄᑦ ᐃᓗᓕᖃᐅᕐᒪᑕ ᒪᓕᒐᖏᑎᒍᑦ. 

ᐊᖏᖅᓯᒪᑦᑎᐊᕆᐊᖃᖅᑐᑦ ᑕᐃᒃᑯᐊ ᑳᓐᑐᕌᒃᑕᐅᓯᒪᔪᑦ ᐃᖃᓗᖕᓂ. ᑐᔪᕐᒥᕕᒃ ᑖᓐᓇ ᕿᒥᕐᕈᓇᒃᑕᐅᑎᓪᓗᒍ 

ᐊᓯᖏᓪᓗ ᑐᔪᕐᒥᕕᐅᔪᑦ ᑳᓐᑐᕌᒃᑕᐅᓯᒪᓪᓗᑎᒃ ᐋᓐᓂᐊᕆᐊᖅᑐᖅᑐᓄᑦ ᑐᔪᕐᒥᕕᖕᓄᑦ.  

 

ᑖᒃᑯᐊ ᑳᓐᑐᕌᒃ ᑕᐃᒃᑯᐊ ᐊᑦᑕᕐᓇᙱᑦᑎᐊᖅᑐᒥᒃ ᓴᓗᒪᔪᒦᑎᑦᑎᖃᑦᑕᕆᐊᓕᒃ ᐱᔨᑦᓯᕐᓗᑎᒃ ᐃᓗᓕᕆᔭᖏᑦ, 

ᐃᓗᓕᑯᓘᔭᖏᑦ ᐱᔨᑦᓯᕈᑎᒋᔭᕆᐊᖃᖅᑕᖏᑦ ᐅᖃᖅᓯᒪᓪᓗᑎᒃ ᐊᒻᒪ ᓱᕋᒃᓯᒪᔪᓂᒃ ᐋᖅᑭᒃᓯᖃᑦᑕᕐᓗᑎᒃ 

ᐊᖑᒻᒪᑎᓗᒍᓪᓗ ᑕᐃᒃᑯᐊ ᐱᖁᔭᕐᔪᐊᖏᓐᓂᒃ ᐋᓐᓂᐊᖅᑖᖅᑕᐃᓕᒪᓂᕐᒧᑦ ᒪᓕᒐᖏᓐᓂᒃ. 

 

ᑖᒃᑯᐊ ᑕᕝᕙ ᑳᓐᑐᕌᒃᒥᒃ ᐊᑎᓕᐅᐸᑕ ᑐᔪᕐᒥᕕᐅᔪᖅ ᐃᓅᓕᓴᖅᑕᐅᔭᖅᑐᖅᑐᓄᑦ ᐱᒋᐊᕐᓂᕆᔭᖓ ᑕᒪᑐᒧᖓ 

ᐊᐅᓚᓂᕆᔭᖏᑦᑕ ᐃᖅᑲᓇᐃᔭᖃᑎᖃᕐᓂᕐᒥᒃ ᑳᓐᑐᕌᒃᑕᐅᓯᒪᔪᓂᒃ ᐊᑲᐅᙱᓕᐅᕈᑎᓂᒡᓗ ᐋᖅᑭᒃᓱᐃᖃᑦᑕᕐᓗᑎᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᐊᑲᐅᙱᓕᐅᕈᑎᓄᑦ ᐋᖅᑭᒋᐊᕈᑎᖏᑦ ᓇᓗᓇᐃᖅᑕᐅᓪᓗᑎᒃ ᐊᒻᒪ ᐅᓐᓂᕐᓗᒡᕕᒃ 

ᐃᓅᓕᓴᖅᑕᐅᔭᖅᑐᖅᑐᓄᑦ ᑕᐃᓐᓇᑦᑕᐅᖅ ᐃᓱᒫᓘᑎᓂᒃ ᓴᖅᑭᑦᑎᖃᑦᑕᕐᒥᖕᒪᑦ ᑖᓐᓇ ᐱᒻᒪᕆᐅᒋᓪᓗᓂ.  

(ᑐᓵᔨᑎᒎᙱᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑏᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ ᐊᒻᒪ ᒥᓂᔅᑕ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᓄᖓ ᑐᓴᖅᑎᑕᐅᓯᒪᓕᕋᒪ ᐊᒃᓱᑲᓪᓚᒃ ᐋᖓᔮᖅᑐᑦ ᐅᓄᖅᑐᐊᓘᖃᑦᑕᕐᒪᑕ 

ᑕᑉᐱᑲᓂ ᑐᔪᕐᒥᕕᖓᓂ ᓴᐃᓕᔮᕐᕕᐅᑉ. ᐊᐃᑦᑖᖑᒐᓗᐊᖅ, ᓄᓇᓕᖕᓂᒥᐅᑕᐅᑑᙱᑦᑐᑦ ᑭᓯᐊᓂ ᐃᓚᖏᑦ 

ᐃᓅᓕᓴᖅᑕᐅᔭᖅᑐᖅᑐᑦ ᐋᖓᔮᖃᑦᑕᕐᒪᑕ. ᑕᐃᒪᓐᓇ ᐊᓯᒥᖕᓄᓪᓗ ᐃᓄᖕᓄᑦ ᐃᖅᑲᒍᓱᙱᑦᑎᐊᖅᖢᑎᒃ 

ᑕᐃᑲᓃᖃᑦᑕᕐᒪᑕ. ᐃᓅᓕᓴᖅᑕᐅᔭᖅᑐᖅᑐᑦ ᑕᒪᒃᑯᐊ ᐸᓖᓯᒃᑯᓐᓄᑦ ᐅᖄᓚᔪᓐᓇᙱᒻᒪᑕ ᐃᓚᖏᑦ 

ᐊᑲᖅᓴᙱᑦᑎᐊᖅᖢᑎᒃ ᖃᓄᐃᓕᐅᕐᕕᒃᓴᖃᙱᒻᒪᑕ ᑕᐃᒪᐃᑦᑐᖅᑕᖃᕌᖓᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᒫᓐᓇ ᖃᓄᐃᓕᐅᕈᑎᖃᕐᒪᖔᑕ ᐃᒥᐊᓗᖕᒥᒃ ᐊᑐᓗᐊᖃᑦᑕᕐᓂᖅ ᐊᑐᕐᓂᕐᓗᓂ 

ᓴᐃᓕᔮᕐᕕᐅᑉ ᖃᓂᒋᔮᓂ ᓴᓂᐊᓂᓗ ᐊᒻᒪᓗᑦᑕᐅᖅ ᐱᑕᖃᙱᑉᐸᑦ ᐃᖅᑲᓇᐃᔭᖃᑎᖃᕐᓂᐊᖅᐸ ᐊᐅᓚᑦᑎᔪᓄᑦ 

ᑐᔪᕐᒥᕕᖕᒧᑦ ᐱᓕᖁᓪᓗᒋᑦ ᐅᔾᔨᕈᓱᓕᕐᓂᐊᕐᒪᑕ ᐊᑲᐅᙱᓕᐅᕈᑎ ᑖᓐᓇ ᐱᕈᖅᐸᓪᓕᐊᑐᐃᓐᓇᓕᕐᒪᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᑖᒃᑯᓂᖓ ᓇᓗᓇᐃᖅᓯᖕᒪᑦ. 

ᑖᓐᓇ ᐃᓱᒫᓘᑎᒋᓪᓚᕆᖕᒥᒐᑦᑎᒍᑦ ᐃᒥᐊᓗᖃᑦᑕᕐᓂᕆᔭᖏᑦ. ᐊᐃᑦᑖᖑᒐᓗᐊᖅ ᖃᓄᐃᓐᓂᕐᓗᖃᑦᑕᕐᒪᑕ. 

ᐃᓅᓕᓴᖅᑕᐅᔭᖅᑐᑐᐃᓐᓇᖅᑐᓅᙱᑦᑐᖅ ᐊᒻᒪ ᐱᖃᑎᒋᔭᖏᑦ, ᐊᒻᒪᓗᑦᑕᐅᖅ ᑕᖅᑳᙶᖅᑐᑦ ᓄᓇᖃᖅᑐᑦ 

ᐃᓚᐅᖃᑦᑕᕐᒥᖕᒪᑕ ᐊᑲᐅᙱᓕᐅᕈᑎᑕᖃᖅᑎᓪᓗᒍ. ᓴᐃᓕᔮᕐᕕᒃ ᐱᔾᔪᑎᒋᓪᓗᒍ ᐃᖅᑲᓇᐃᔭᖃᑎᖃᖅᓯᒪᓕᖅᑐᒍᑦ 

ᑕᐃᒃᑯᓂᖓ. ᕿᒥᕐᕈᓇᓕᖅᑐᒍᑦ ᐱᐅᓯᐅᓂᐊᖅᑐᒥᒃ ᐃᒥᐊᓗᓗᐊᖃᑦᑕᖅᑐᑦ ᖃᓂᒋᔮᓂ ᓴᓂᐊᓂᓗ ᑕᑉᐱᒃᓱᒪ ᑭᓯᐊᓂ 

ᐅᓄᖅᑐᑦ ᐅᓐᓂᕐᓗᖃᑦᑕᓚᐅᕐᒥᖕᒪᑕ ᐸᒡᕕᓴᒃᑕᐅᖃᑦᑕᖅᑐᑦ, ᐊᑦᑕᕐᓈᕿᔪᓪᓗ ᐋᖓᔮᖅᑐᓄᑦ. ᑖᒃᑯᐊ 

ᑳᓐᑐᕌᒃᑕᐅᓯᒪᔪᑦ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ  

ᐊᑐᓕᖁᓪᓗᒋᑦ ᐃᒥᐊᓗᖃᑦᑕᖁᔨᖏᒃᖢᑎ ᑕᑉᐱᑲᓐᓂ ᐋᖓᔮᖅᑐᑦ ᐱᔾᔪᑎᒋᓪᓗᒋᑦ.  

 

ᑕᒪᓐᓇ ᑲᔪᓯᔪᒃᑯᑦ ᐱᓖᓐᓇᕐᓂᐊᖅᑕᕗᑦ ᐃᓕᓴᐃᖏᓐᓇᕐᓗᑕ ᐊᒻᒪᓗᑦᑕᐅᖅ ᑕᐃᒪᓐᓇ ᐊᖏᔪᖅᑲᐅᓯᑐᐃᓐᓇᕐᓗᑕ 

ᐃᒪᓐᓇ ᓱᒋᐊᖅᑎᑐᐃᓐᓇᖃᑦᑕᖏᓪᓗᑕ ᐱᔪᒪᒐᑦᑕ, ᑕᐃᒪᓐᓇ ᐃᓗᐊᖅᑐᒦᖁᒐᑦᑎᒍ ᓇᔪᖅᑕᖏᓐᓂᒃ 

ᑐᔪᕐᒥᕕᒋᑲᐃᓐᓇᖅᑕᖏᓐᓂ ᐊᐅᓪᓚᖅᓯᒪᑎᓪᓗᒋᑦ ᐊᖏᕐᕋᖏᓐᓂ.  

 

ᑕᒪᒃᑯᐊ ᓇᓛᒎᖅᑐᒃᑯᑦ ᑳᓐᑐᕌᒃᑕᐅᓯᒪᔪᑦ ᐱᓕᕆᖃᑎᒋᓗᒋᑦ ᐋᖅᑭᒃᓯᖃᑎᒋᓇᓱᒃᑕᕗᑦ ᓴᐳᖕᒥᐅᓯᖅᑕᐅᓗᑎᒃ 

ᑕᑉᐱᓐᓇ ᐃᓂᐅᔪᖅ ᑕᖅᑲᒃᑯᐊ, ᐃᓛᒃ, ᑕᐃᒃᑯᐊ ᐋᓐᓂᐊᕆᐊᖅᑐᖅᓯᒪᔪᑦ ᐃᖅᑲᒋᔭᐅᑦᑎᐊᕐᓗᑎᒃ ᑕᐃᒪᓐᓇ 

ᐃᓚᖏᓪᓗ ᑕᖅᑲᒃᑯᐊ ᐊᔪᓕᕈᑎᖃᖃᑦᑕᕐᒥᖕᒪᑕ ᓄᓇᖅᑲᑎᒋᔭᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᖏᓪᓗ ᐊᐱᖅᑯᑏᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ, ᐊᒻᒪ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒎᓕᖅᑐᖅ) ᐄᕌᓗᒃ, ᑖᓐᓇ ᐊᔪᓕᕈᑎᖃᖃᑦᑕᕐᓂᖅ 

ᐋᓐᓂᐊᖑᖕᒪᑦ ᓱᖅᑯᐃᕆᐊᖃᕋᑦᑎᒍ. 

 

ᐅᖃᖅᑏ, ᐃᒪᓐᓇᐃᖅᑰᔨᖕᒪᑦ ᓴᐃᓕᔮᕐᕕᒃ ᑖᓐᓇ ᓇᔪᒐᐅᑐᐃᓐᓇᓕᕐᒪᑦ ᐊᖏᕐᕋᖃᙱᑦᑐᓄᑦ ᑕᑉᐱᑯᙵᖃᑦᑕᓕᕐᒪᑕ 

ᐅᖃᐅᑎᔭᐅᓚᐅᕋᒪ ᑕᐃᒪᓕ ᓂᕿᓂᒃ ᓴᖅᑭᑦᑎᔭᕌᖓᑕ ᓂᕆᔭᐅᖃᑦᑕᕐᒪᑕ ᐊᖏᕐᕋᖃᙱᑦᑐᓄᑦ ᑕᑉᐱᑲᓂ 

ᐳᓛᖃᑦᑕᖅᑐᓄᑦ, ᐊᒻᒪᓗ ᐊᒥᐊᒃᑯᖃᖃᑦᑕᖏᑦᑐᑦ ᑕᐃᒃᑯᓄᖓ ᐋᓐᓂᐊᕆᐊᖅᑐᖅᑐᓄᑦ ᑐᔪᕐᒥᔪᓄᑦ ᑕᐃᑲᓂ.  

 



ᕿᑎᖅᑰ, ᓰᑏᕝᕙ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

31 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᐅᔨᒪᖕᒪᖔᖅ ᑕᒪᑐᒪ ᒥᒃᓵᓄᑦ, ᖃᐅᔨᒪᖏᑉᐸᓪᓗ ᐊᐅᓚᑦᑎᔨᒃᑯᓐᓂ 

ᐃᖅᑲᓇᐃᔭᖃᑎᖃᕐᓂᐊᖅᐸ ᑐᔪᕐᒥᕕᖕᒧᑦ ᑖᒃᑯᐊ ᑐᔪᕐᒥᔪᑦ ᑖᒃᑯᐊ ᓯᕗᓪᓕᐅᔾᔭᐅᖔᖃᑦᑕᖁᓪᓗᒋᑦ ᑕᐃᒃᑯᓂᖓ 

ᑕᒧᓗᒐᒃᓴᓂᑦ ᓴᖅᑭᑦᑎᔭᕌᖓᑕ ᓂᕿᓂᒡᓗ ᑐᔪᕐᒥᓂᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐄ’, ᑖᒻᓇ ᐱᓕᕆᖃᑎᒋᒃᑲᓐᓂᖅᑑᓪᓗᐊᕐᓂᐊᕋᑉᑎᒍ ᑕᒪᑐᒪ 

ᒥᒃᓵᓄᑦ ᐊᖏᖅᐳᖓ ᐊᒻᒪ ᒪᓕᒐᓕᐅᖅᑎ ᑐᓴᖅᑎᑦᓯᒻᒪ ᒪ’ᓈᖅᖢᒍ. ᐃᖢᐊᖅᑐᒥᒃ ᖃᓄᐃᙱᑦᓯᐊᖅᑐᒥᒃ ᓇᔪᒐᒃᓴᒥᒃ 

ᐊᑐᐃᓐᓇᖅᑕᖃᖁᔨᒐᓗᐊᕋᑉᑕ ᓇᒪᐅᙵᖅᑐᖃᕌᖓ ᐅᖃᓗᖕᓄ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒪᒋᑦᓯ ᐊᐱᖅᓱᕐᓂᖅ ᐃᓱᓕᖕᒪᑦ ᒫᓐᓇᐅᔪᖅ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒡᓗᒍ ᒪᓕᒐᖅ 35 ᒪᓕᒐᖅ ᒪᓕᒡᓗᒍ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᖅᐳᖓ ᐅᖃᐅᓯᒃᑯᑦ ᐊᐱᖅᓱᓇᖅ ᑖᓐᓇ ᐅᖓᕙᕆᐊᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖓᕙᕆᐊᖁᓪᓗᒍ ᑖᓐᓇ ᐊᐱᖅᓱᕐᓇᖅ, ᑖᓐᓇ ᐊᖏᖅᑕᐅᔪᒪᖕᒪᑦ ᑲᑎᒪᔨᐅᖃᑕᐅᔪᑦ 

ᐃᓘᓐᓇᖏᓐᓄᑦ ᐊᐱᖅᓱᕐᓇᖅ. ᐅᖓᕙᕆᐊᖁᓪᓗᒍ, ᐋᒃᑳᖅᑐᖃᖅᐹ? ᐋᒃᑳᖅᑐᖃᙱᒻᒪᑦ. ᐊᐱᖅᓱᕐᓇᖅ ᑖᓐᓇ 30 

ᐃᑲᕐᕌᕈᓯᕐᓄᑦ ᐊᐱᖅᓱᕐᓇᖅ ᐅᖓᕙᕆᐊᖅᑕᐅᒃᑲᓐᓂᖅᐳᖅ.  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨ ᖁᕐᓗᖅᑐᕐᒧᑦ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 1388 - 6(2): ᖁᕐᓗᖅᑑᒥ ᐃᑯᒻᒪᖅᑯᑎᓕᕆᓂᕐᒧᑦ ᐸᕐᓇᐅᑎᒃ (ᐊᓇᕕᓗᒃ)  

 

ᐊᓇᕕᓗᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ, ᐅᓪᓗᒃᑯᑦ ᖁᕐᓗᖅᑐᕐᒥᐅᑦ ᓄᓇᕗᒻᒥᐅᓪᓗ. ᐅᖃᖅᑏ, ᐊᐱᖅᑯᑎᒋᔭᕋ 

ᐅᓪᓗᒥ ᒥᓂᔅᑕᒋᔭᖓᓄᑦ ᑲᒪᔪᒧᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᖏᓐᓄᑦ.  

 

ᐅᖃᖅᑏ, ᑖᒃᑯᐊ ᖁᕐᓗᖅᑐᖅ ᐆᒻᒪᖅᑯᑎᓕᕆᕕᖓᓐᓂ ᐅᖃᐅᓯᖃᒃᑲᓐᓂᕈᒪᒐᒪ. ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ 

ᖁᓪᓕᒃᑯᑦ ᑯᐊᐳᕇᓴᖓ ᓄᑖᓂᒃ ᓴᖅᑭᑦᑎᓚᐅᕐᒪᑕ ᐃᓇᑦᑎᔾᔪᑎᓂᒃ ᑳᓐᑐᕌᒃᒥ ᐱᓇᓱᖁᔨᓪᓗᒋᑦ 

ᑎᑎᕋᐅᔭᖅᓯᒪᓂᖏᓐᓄᑦ ᓇᑉᐸᖅᑎᕆᓂᕐᒧᓪᓗ ᖁᕐᓗᖅᑐᒃᑯᑦ ᐆᒻᒪᖅᑯᑎᓕᕆᕕᖓᓐᓂᒃ ᐊᕐᕌᒍᒋᔭᑦᑎᓐᓂᒃ. ᒥᓂᔅᑕ 

ᑐᓴᖅᑎᑦᑎᒍᓐᓇᖅᐸ ᑕᐃᒃᑯᓂᖓ ᓂᐅᕕᕐᓂᕐᒧᑦ ᖃᓄᓕᖓᓕᕐᒪᖔᑦ ᑕᒪᑐᒥᖓ ᐱᓕᕆᔭᐅᔪᖅ ᓄᑖᒧᑦ 

ᐆᒻᒪᖅᑯᑎᓕᕆᕕᒃᓴᐅᔪᓄᑦ ᖁᓪᓗᕐᑐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᑦ ᒥᓂᔅᑕᖓ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᖁᕐᓗᖅᑐᕐᒥᐅᑦ ᒪᓕᒐᓕᐅᖅᑎᖓ ᐊᐱᖅᓱᖅᒪᑦ ᖁᐊᓇ. 

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᓇᕝᕚᕐᓂᖅ ᐃᑯᒻᒪᖅᑯᑎᖃᕐᕕᖓᓄᑦ, ᐃᑯᒻᒪᖅᑯᑎᖃᕐᕕᒃᓴᖓᓄᑦ ᖁᕐᓗᖅᑐᒥ 

ᓂᕆᐅᒃᑲᓗᐊᖅᐳᒍᑦ ᑕᒪᓐᓇ ᑲᔪᓯᒃᑲᓐᓂᓛᕐᓂᖓᓂᑦ ᓇᕝᕚᕋᓱᖕᓂᖅ ᐃᑯᒻᒪᖅᑯᑎᖃᕐᕕᒃᓴᒥ 

ᑕᐃᒪᐃᑦᑎᐊᖅᓯᒪᖕᒥᒐᑉᑕ ᐃᖃᓗᒃᑑᑦᓯᐊᕐᒥ.  

 

ᑖᓐᓇ 50 ᐅᖓᑖᓄᑦ ᐅᑭᐅᖃᓕᕐᒪᑦ ᐃᑯᒻᒪᖅᑯᑎᖃᕐᕕᖓᑦ ᐱᑐᖃᐅᓪᓗᓂ. ᑖᓐᓇ ᐱᐅᓛᒃᑯᑦ 

ᑭᖑᕝᕕᖅᑕᐅᖁᕙᓪᓕᐊᓂᐊᕋᑉᑎᒍᑦ ᖁᕐᓗᖅᑐᒥᐅᑦ ᐱᓪᓗᒋᑦ ᐊᒻᒪ ᐃᖅᑲᓇᐃᔭᖅᑎᖏᑦ ᐊᒃᓱᕈᖅᐸᒃᑐᑦ ᓄᓇᓕᒻᒥ 

ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᐊᓇᕕᓗᒃ. 

ᐊᓇᕕᓗᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ.  ᒥᓂᔅᑕ ᖃᐅᔨᒪᒻᒪᑦ ᖁᓪᓕᒃᑯᑦ ᓴᓇᒪᓂᑦᓴᖓᑕ, ᓴᓇᔭᐅᓂᒃᓴᖓᑕᓗ 

ᐃᑯᒻᒪᖅᑯᑎᖃᕐᕕᐅ ᖁᕐᓗᖅᑐᒥ. ᑖᓐᓇ ᐱᓕᕆᐊᖑᔪᖅ ᑮᓇᐅᔭᖃᑎᑕᐅᓂᕐᒪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᓚᖓ, 

ᑖᓐᓇ ᐅᐱᕐᖔᖅ ᐃᒃᓯᕚᑎᓪᓗᑕ ᐅᖃᐅᓯᕆᒐᑉᑯ. ᒥᓂᔅᑕ ᐅᖃᔪᒻᒪᑦ ᐃᓱᒫᓘᑎᖃᐅᕐᒪᒡᒎᖅ, ᐃᒻᒪᖃ 

ᐊᑦᑐᐃᑐᐃᓐᓇᕆᐊᖃᕐᓂᖏᓐᓂᒃ ᑕᒪᒃᑯᐊ ᐊᑭᑐᓂᕆᒐᔭᖅᑕᖓᑕ ᐱᓕᕆᐊᒃᓴᐅᕐ ᐊᒻᒪ ᑮᓇᐅᔭᓂᑦ 

ᐊᒥᒐᖅᓯᖅᑐᐃᓐᓇᕆᐊᖃᓂᖏᑦ ᒐᕙᒪᑐᖃᒃᑯᓐᓂ. ᒥᓂᔅᑕ, ᐅᓪᓗᒥ ᑐᓴᖅᑎᑦᓯᔪᓐᓇᖅᐸ ᖃᓄᐃᓕᖓᓕᕐᓂᖏᑕ 

ᑕᒪᒃᑯᐊ ᐅᖃᐅᓯᐅᕙᑦᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐊᑦᑐᐃᕆᐊᖃᕐᓂᖏᑦ 

ᐊᑭᑦᑐᕆᐊᕈᑎᐅᔪᓐᓇᖅᑐᑦ, ᑕᐅᑐᑦᓯᐊᓂᖅᓴᐅᓕᕋᓗᐊᖅᐳᒍᑦ ᑭᑑᒻᒪᖔᑦ, ᐱᓗᐊᖅᑐᒥ ᑕᒪᒃᑯᐊ ᐊᑭᑦᑐᕆᐊᕈᑏᑦ 

ᓂᕆᐅᕆᓗᐊᖏᔅᓱᑎᒍ ᐊᑦᑐᐃᓗᐊᕐᓂᐊᖅᑐᕆᖏᓇᑦᑎᒍ. ᑐᑭᓯᓛᕋᓗᐊᖅᐳᒍᑦ, ᐃᒻᒪᖃ 

ᓂᕆᐅᓐᓇᖏᑦᑐᒃᑰᒐᔭᖅᑐᑦᓴᐅᕗᖅ. ᐅᓪᓗᒥ ᓯᓚᕐᔪᐊᕐᒥ ᐊᑭᑦᑐᕆᐊᕆᑦᓯᕙᓕᖅᑎᓪᓗᒋᑦ ᓄᓇᓕᕐᔪᐊᑦ ᐊᓯᔾᔩᓇᕐᒪᑦ 

ᖃᐅᑕᒫᑦ, ᐃᒻᒪᖃ ᑭᓇᐅᑉ ᐊᖏᔪᑳᕐᔪᐊᑉ ᐃᓕᖅᑯᓯᖓ ᒪᓕᑦᑐᒍ. ᑕᐅᑐᑦᓯᐊᕋᓱᑦᑕᕗᑦ.  

 

ᑖᒃᑯᐊᓕ ᒐᕙᒪᑐᖃᒃᑯᑦ ᑮᓇᐅᔭᖃᖅᓯᓂᕆᒐᔭᖅᑕᖓ ᐱᔭᕆᑐᓛᖑᖅᓯᒪᔪᖅ ᖃᑦᓯᑦ ᐅᑭᐅᖅᑕᖅᑐᒥ 

ᐃᑯᒻᒪᖅᑯᑎᓕᕆᓂᕐᒧᑦ ᑮᓇᐅᔭᖅᑖᕐᕕᐅᕙᑦᑐᑦ ᐱᑐᖃᐅᓯᒪᓕᕐᒪᑕ ᑮᓇᐅᔭᐃᑦ ᖃᑦᓯᑐᒐᔭᓂᖏᑕ. ᒐᕙᒪᑐᖃᒃᑯᑦ 

ᑐᓂᒋᔭᖓ ᐅᑭᐅᖅᑕᖅᑐᒥ ᑮᓇᐅᔭᖃᕈᑎᐅᕙᑦᑐᓄᑦ ᒥᑭᓂᖅᓴᐅᓚᖓᒻᒪᑦ, ᑕᐃᒪᐃᖁᒥᓇᖏᒃᑲᓗᐊᖅᑎᓪᓗᒍ 

ᖁᕐᓗᖅᑐᒥ ᐃᑯᒻᒪᖅᑯᑎᖃᕐᕕᖓᓄᑦ. 

ᐊᕗᖓᖅᐸᓪᓕᐊᓂᖓ ᒪᓕᑦᑐᒍ ᐊᑭᑦᑐᐸᓪᓕᐊᓯᒪᒻᒪᑕ ᐃᑯᒻᒪᖅᑯᑎᑖᕐᕕᑦᓴᒧᑦ ᓇᒥᑐᐃᓐᓇᖅ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑐᓴᖅᑎᓵᓚᐅᕐᒪᑦ, ᖁᓪᓕᒃᑯᑦ ᐋᖅᑭᑦᓯᕙᓪᓕᐊᓂᐅᓴᓯᒪᒻᒪᑕ 

ᓇᓪᓕᐅᒃᑯᒫᓂᑦ ᐃᑯᒻᒪᖅᑯᑎᓯᐅᑎᓂᖅ ᖁᓪᓗᖅᑐᒥᑦᑕᐅᖅ. ᐅᓪᓗᖅᓯᐅᑎᓕᐅᕈᓐᓇᖅᐸ, ᖃᖓ ᐅᓪᓗᖅᓯᐅᑎᒐᓚᓐᓂᑦ 

ᓴᓇᔭᐅᓂᒃᓴᕆᒐᔭᖅᑕᖏᑦ ᐃᑯᒻᒪᖅᑯᑎᖃᕐᕕᐅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᒃᑯᑦ ᑯᐊᐳᕇᓴᖓᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᓯᒪᔭᕋᓗᐊᕋ ᑕᕝᕙᓂ, ᐊᖏᓇᖅᑐᒥᑦ 

ᐊᑐᑉᓗᐊᕋᔭᕋᓗᐊᕋᒪ ᐅᖃᓕᒫᕐᓂᐊᕋᒃᑯ. 

 

ᐅᖃᖅᑏ, ᑐᐊᕕᓐᓇᖅᑐᓄᑦ ᓇᓪᓕᐅᒃᑯᒫᑦ ᐃᑯᒻᒪᖅᑯᑎᓯᐅᑎ ᖁᕐᓗᖅᑐᒥ ᑮᓇᐅᔭᖅᑐᕈᑎᓪᓚᑦᑖᓂᑦ 

ᐱᓯᒪᙱᒃᑲᓗᐊᖅᑐᖓ, ᑭᓯᐊᓂ ᑖᒃᑯᐊ ᓇᓪᓕᐅᒃᑯᒫᑦ ᓂᐅᕕᖅᑕᐅᓯᒪᓕᖅᑐᑦ, ᑳᓐᑐᕌᖃᓕᖅᓱᑕᓗ ᐳᐊᒫᓐ. 

ᐊᐅᓪᓚᖅᑎᑕᐅᔪᒫᖅᓱᑎᒃ ᑖᒃᑯᐊ ᓇᓪᓕᐅᒃᑯᒫᑦ ᖁᕐᓗᖅᑐᒧᑦ ᐋᖅᑭᑦᑕᐅᓛᕐᒪᑕ, ᑖᓐᓇ ᓄᑕᐅᓛᖑᔪᖅ 

ᑐᓴᕋᑦᓴᖁᑎᓐᓃᑦᑐᖅ. ᑖᒃᑯᐊ ᐊᐅᓪᓚᖅᑎᑕᐅᔪᒫᕐᓂᐊᖅᑐᑦ ᐊᕐᕌᒍᖅᐸᑦ ᐅᒥᐊᕐᔪᐊᖃᕐᓇᖅᓯᒍᓂ ᓯᕗᓪᓕᖅᐹᒥ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᓯᓕᒻᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 1389 - 6(2): ᐊᒃᓱᕉᓴᖃᑦᑕᕐᓂᖏᑦ ᓂᕿᑖᕈᑎᑖᖅᐸᑦᑐᑦ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᓪᓗᒍ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. ᐅᖃᖅᑏ, 

ᐅᖃᖅᑲᐅᒐᒪ ᒪᓕᒐᓕᐅᖅᑎᑦ ᐅᖃᐅᓯᒃᓴᖏᓐᓂ ᐊᒥᓱᓄᑦ ᓂᕈᐊᖅᑎᖁᑎᒋᔭᒃᑲ ᐊᒃᓱᕈᖃᑦᑕᕐᒪᑕ 

ᐃᑲᔪᖅᑕᐅᒍᒪᓪᓗᑎᒃ ᐃᑲᔫᓯᐊᖑᕙᑦᑐᓄᑦ ᐃᓄᓕᕆᔾᔪᓯᐊᖑᕙᑦᑐᑦ ᐊᖏᕐᕋᒥ ᐊᕕᑦᑐᖅᓯᒪᔪᓂᓪᓗ ᐊᓪᓚᕝᕕᖓᓂ, 

ᐃᖃᓗᐃᓪᓘᓐᓃᑦ ᐊᓪᓚᕕᔾᔪᐊᖓᓂ. 



ᕿᑎᖅᑰ, ᓰᑏᕝᕙ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒥᓂᔅᑕ ᐅᖃᕈᓐᓇᖅᐸ ᖃᐅᔨᒪᒻᒪᒍ ᑕᒪᓐᓇ ᐃᒪᐃᒍᑎᐅᔪᖅ, ᑐᓴᖅᑎᑦᓯᒍᓐᓇᖅᐸᓗ ᓄᑖᒥᒃ 

ᖃᓄᐃᓕᐅᓕᕐᒪᖔᑕ ᑕᒪᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ ᖃᐅᔨᒪᔭᕗᑦ 

ᒫᓐᓇ ᐃᓱᒫᓗᑎᐅᓯᒪᔪᖅ, ᐊᒻᒪᓗ ᐃᖅᑲᓇᐃᔭᖅᑎᓄᑦ ᒫᓐᓇ ᑲᒪᒋᔭᐅᕙᓪᓕᐊᓯᒪᔪᖅ. 

ᐊᒻᒪᓗ ᐃᑲᔪᖅᑕᐅᔪᓐᓇᕋᐃᒻᒪᑕ ᐃᑲᔪᖅᑕᐅᖃᑦᑕᖅᑐᐃᑦ ᑕᐃᑲᖓᑦ ᐃᖃᓗᑦᑑᑦᑎᐊ ᐊᓪᓚᕝᕕᖓᓂᑦ, ᐅᕝᕙᓗ 

ᑕᒫᖓᑦ ᐃᖃᓗᓐᓂᑦ ᐊᓪᓚᕝᕕᖓᓂᑦ ᐃᑲᔪᖅᑕᐅᖃᑦᑕᖅᑐᐃᑦ ᑕᐃᒃᑯᐊ ᐃᑲᔪᖅᑕᐅᒋᐊᓖᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓐᓄᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᖓᓂᑦ ᑮᓇᐅᔭᐃᑦ ᐃᓄᐃᑦ ᓯᕗᓕᖅᐹᖑᓄᖏᓐᓄᑦ 

ᐃᑲᔫᑎᐅᓇᓱᒋᐊᖅᑐᑦ ᓄᖑᒻᒪᑦ ᐊᒥᓱᑦ ᐃᓚᒌᑦ ᐊᒃᓱᕈᖅᐸᒻᒪᑕ ᓂᕿᑎᑦᓯᒋᐊᒥᑦ ᕿᑐᕐᖓᒥᓂᑦ. 

ᐅᖃᖅᑏ, ᒥᓂᔅᑕᐅᔪᖅ ᐅᖃᕈᓐᓇᖅᐸ ᐃᓱᒪᒃᓴᖅᓯᐅᕈᑕᐅᓯᒪᒻᒪᖔᑦ ᖄᒃᑲᓐᓂᐊᒍᑦ ᑮᓇᐅᔭᖃᖅᑎᑦᓯᒍᓐᓇᓂᕐᒥᒃ 

ᐅᕝᕙᓘᓐᓃᑦ ᐅᓄᖅᓯᒋᐊᖅᑕᐅᓗᑎᑦ ᐃᓄᓕᕆᔾᔪᓯᐊᖑᕙᑦᑐᑦ ᐊᖏᖅᑕᐅᔪᓐᓇᖅᑐᓄᑦ ᐃᓚᒌᓄᑦ 

ᐊᑯᖅᑐᓗᐊᖏᔾᔫᒥᓕᖁᓪᓗᒍ ᐊᓯᐅᔨᒍᑎᐅᓯᒪᔪᖅ ᐃᑲᔪᕈᑎᐅᕙᓚᐅᖅᑐᖅ ᐃᓄᐃᑦ ᓄᑕᖅᑲᑦ 

ᓯᕗᓪᓕᖅᐹᖑᒋᐊᖃᕐᓂᖏᓐᓂᑦ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᖃᐅᔨᒪᔭᕗᑦ ᑖᓐᓇ 

ᐃᑲᔫᑎᐅᓯᒪᖃᑦᑕᓚᐅᖅᑐᖅ ᒐᕙᒪᑐᖃᒃᑯᓐᓂ ᐊᔅᓱᐊᓗᒃ ᐊᑲᐅᖏᑦᑐᒥᑦ ᐊᑦᑐᐃᓯᒪᒻᒪᑦ ᓄᓇᕘᒥᐅᑕᕐᓄᑦ, 

ᓄᓇᖃᖅᑳᖅᓯᔪᓄᓪᓗ. 34%−ᒥᑦ ᐊᖏᓪᓕᒋᐊᖅᑕᐅᔪᒻᒪᑦ ᐊᕐᕌᓂ ᒪᕐᕈᐸᓘᓕᖅᑑᖅ ᐃᑲᔫᓯᐊᖃᑦᑕᖅᑐᐃᑦ 

ᑮᓇᐅᔭᖅᑖᕆᖃᑦᑕᖅᑕᖏᑦ, ᐃᑲᔫᓯᐊᑦ ᑖᒃᑯᐊ ᒫᓐᓇ. 

 

ᐊᑯᓂᑲᓪᓚᒃ ᖁᕝᕙᕆᐊᖅᑕᐅᓚᐅᖅᓯᒪᔪᖏᑦᑐᖅ, ᐅᐱᖏᓪᓗᒍ ᑖᓐᓇ ᖁᕝᕙᕆᐊᖅᑕᐅᑲᓐᓂᖅᓯᒪᔫᒐᓗᐊᖅ ᑭᓯᐊᓂ 

ᖃᐅᔨᒪᔪᖓ ᐊᖑᒻᒪᑎᔾᔪᑎᔅᓴᐅᖃᑦᑕᖏᑦᑐᖅ ᓱᓕ. ᑭᓯᐊᓂ ᐃᓄᓕᕆᔨᒃᑯᑦ ᑮᓇᐅᔭᑎᒍᑦ ᐃᑲᔫᑎᔅᓴᓂᑦ 

ᑐᓂᓯᖃᑦᑕᕐᒥᔪᐃᑦ ᑮᓇᐅᔭᓕᐅᖅᑎᐅᖏᑦᑐᓄᑦ ᓂᕿᓄᑦ ᑐᕌᖓᔪᔅᓴᒫᖑᓪᓗᑎᒃ, ᐱᖑᐊᕐᓗᒍ ᐅᓪᓛᒃᑯᑦ ᓂᕿᓂᑦ 

ᐊᑐᐃᓐᓇᖃᖅᑎᑦᑎᓂᖅ ᐃᓕᓴᕕᐅ ᐃᓗᐊᓂ ᐅᕝᕙᓗ ᑮᓇᐅᔭᓕᐅᖅᑎᐅᖏᑦᑐᓄᑦ ᓂᕿᓂᑦ ᐊᑐᐃᓐᓇᐅᒪᑎᑦᑎᓂᖅ 

ᓄᓇᓕᐅ ᐃᓗᐊᓂ. ᑕᕝᕙ ᑕᕝᕘᓇ ᐃᑲᔪᕈᓐᓇᖅᑕᑦᑎᒍᑦ ᐃᑲᔪᒃᑲᓐᓂᕋᓱᐊᖃᑦᑕᕋᓗᐊᖅᑐᒍᑦ.  

 

ᑕᐃᓐᓇ ᒐᕙᒪᑐᖃᒃᑯᓐᓂ ᐃᑲᔫᑎᐅᔪᖅ ᐊᔅᓱᐊᓗᒃ ᐃᑉᐱᓇᖅᓯᒪᒻᒪᑦ, ᐃᑲᔫᑎᖃᕕᔾᔪᐊᓕᓚᐅᕐᒪᑦ 

ᖃᓄᐃᖏᑦᓯᐊᑲᓐᓂᕈᓐᓇᖁᓪᓗᒋᑦ ᓱᕈᓰᑦ ᑳᖃᑦᑕᓂᕐᒧᑦ ᐱᓗᐊᖅᑐᖅ. ᐅᒡᒍᓇᖅᑑᒐᓗᐊᖅ. 

ᓄᖅᑲᐅᑎᒋᑐᐃᓐᓇᖏᑦᑕᕋᓗᐊᕗᑦ ᒐᕙᒪᐅᓪᓗᑕ, ᕿᓄᔾᔪᑎᒋᓕᖅᑭᑦᑖᔭᕗᑦ ᒐᕙᒪᑐᖃᒃᑯᓐᓄᑦ. 

ᖃᓄᐃᓕᖓᓂᐊᕐᒪᖔᖅ ᓱᓕ ᑭᐅᔭᓪᓚᕆᔅᓯᒪᙱᑦᑐᒍᑦ ᑭᓯᐊᓂ, ᐃᓛᒃ ᑭᐅᔭᐅᓯᒪᙱᑦᑐᒍᑦ ᖃᓄᖅ 

ᐊᖏᖅᑕᐅᓂᐊᕐᒪᖔᖅ ᐋᒡᒑᖅᑕᐅᓂᐊᕐᒪᖔᖅ. ᒪᒥᐊᓇᖅᑑᒐᓗᐊᖅ ᑕᒪᐅᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸ ᐃᓚᒋᐊᕈᑎᓄᑦ ᑭᖑᓪᓕᖅᐹᖅ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᑦ ᐃᓄᓕᕆᔨᒃᑯᑦ ᐱᓕᕆᓇᓱᑉᐸᒻᒪᑕ ᑕᒪᒃᑯᐊ 

ᐃᓐᓄᑦᑕᐅᕙᙱᑦᑐᑦ ᐃᑲᔫᓯᐊᖅᑐᓕᕆᔨᐅᔪᑦ. ᒫᓐᓇ ᐱᕕᖃᕈᒪ ᓄᓇᕗᒻᒥᐅᑦᑎᐅᖃᑎᒃᑲ ᐃᓇᑉᐸᒃᑲ 

ᐃᖅᑲᓇᐃᔭᕈᒪᔪᑦ ᐃᓱᒪᔅᓴᖅᓯᐅᖃᑦᑕᖁᓪᓗᒋᑦ ᐃᖅᑲᓇᐃᔮᖅᑖᕋᓱᑉᐸᓪᓗᑎᒃ ᑖᒃᑯᓇᖓᑦ ᐃᖅᑲᓇᐃᔮᔅᓴᐅᔪᓂᑦ.  

 

ᑭᓯᐊᓂ, ᐅᖃᖅᑏ, ᐃᖅᑲᓇᐃᔭᖅᑎᒧᑦ ᐃᑲᔫᑎᐅᕙᑦᑐᓂ ᐃᑲᔫᓯᐊᓄᑦ ᐱᑕᖃᖏᒻᒪᑦ ᓄᓇᓕᒻᒥ ᐊᕕᑦᑐᖅᓯᒪᔪᓂᓗ. 

ᐊᑐᐃᓐᓇᐅᔪᖅᑕᖃᕆᐊᓕᐅᒐᓗᐊᖅ ᐊᓪᓚᕕᒻᒥᒃ. ᓈᒻᒫᓂᖏᒻᒪᑦ ᐃᖃᓗᒻᒥᐅᓃᖔᖅᑐᐃᓐᓇᖅᑐᓂᑦ ᐋᒡᒑᖅᑐᖃᕌᖓᑦ 

ᐃᑲᔪᖅᑕᐅᔪᒪᔪᓂ ᕿᑎᕐᒥᐅᓂᑦ.  

34 

 

ᐅᖃᖅᑏ, ᒥᓂᔅᑕ ᐊᖏᕈᓐᓇᖅᐸ ᐱᓕᕆᔨᖏᓪᓗ ᑖᒃᑯᐊ ᕿᑎᕐᒥᐅᑦ ᓄᓇᖅᑯᑎᖏᑦ ᐃᑲᔪᖅᑕᐅᓇᓱᑦᑐᑦ 

ᐃᓄᓕᕆᔾᔪᓯᒥᑦ, ᐱᔨᔅᓯᖅᑕᐅᖃᑦᑕᐅᖁᓪᓗᒋᑦ ᐃᑲᔫᑎᒋᓗᐊᖅᑕᒥᓐᓄᑦ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕋᕕᑦ. ᑕᐃᒃᑯᐊ 

ᐃᑲᔫᓯᐊᖅᑐᓕᕆᔨᐅᖃᑦᑕᖅᑐᐃᑦ ᐃᖅᑲᓇᐃᔭᖅᑎᖏᑦ ᐊᔅᓱᐊᓗᒃ ᐱᓕᕆᖃᑦᑕᕐᖓᑕ, ᐃᓚᖏᑦ ᑕᖃᖃᑦᑕᖅᓱᑎᒃ 

ᐊᒻᒪ ᐃᓚᖏᑦ ᐊᔅᓱᕈᕐᓇᖅᑐᒥᑦ ᐃᖅᑲᓇᐃᔮᖓᑕ ᐃᓗᐊᓂ ᐱᓕᕆᕕᔾᔪᐊᖃᑦᑕᕐᖓᑕ ᖃᓄᐃᓕᐅᖅᑖᓘᒐᓗᐊᖅᑐᑎᒃ. 

ᑕᒪᓐᓇ ᓄᖅᑲᔾᔮᖏᑦᑐᖅ. ᐃᑲᔪᕈᒪᓂᖏᑦ ᐱᑕᖃᐃᓐᓇᖑᓱᑦᑐᖅ ᐊᒻᒪᓗ ᐃᑲᔫᓯᐊᖅᑐᓕᕆᔨᓂᑦ 

ᐃᖅᑲᓇᐃᔭᖅᑎᐅᑲᐃᓐᓇᖅᑐᓂᑦ ᒫᓐᓇ ᐱᑕᖃᖅᑑᒐᓗᐊᖅ.  

 

ᑭᓯᐊᓂ, ᐃᖅᑲᓇᐃᔭᖅᑎᒥ ᑕᓗᕐᔪᐊᒥ ᐃᖅᑲᓇᔭᐃᓐᓇᕋᔭᖅᑐᒥ ᐱᔭᐅᔪᖃᖅᐸᓪᓕᐊᓂᐊᕐᒥᔪᖅ. ᑖᓐᓇ ᒫᓐᓇ 

ᐊᑲᐅᙱᓕᐅᕈᑎᐅᓯᒪᒻᒪᑦ. ᑭᓯᐊᓂ, ᐃᖅᑲᓇᐃᔭᖅᑎᓂᑦ ᐱᒍᒪᐃᓐᓇᖅᑐᒍᑦ ᐃᓕᓐᓂᐊᖅᑕᐅᒋᐊᖃᕋᔭᕐᒥᔫᒐᓗᐊᖅ 

ᐊᒻᒪᓗ ᐃᖅᑲᓇᐃᔭᐃᓇᕋᔭᖅᑐᒥᑦ ᐃᓂᒥᒃ ᐱᓛᖅᑐᒍᑦ ᓇᓗᓇᙱᑦᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ.  

 

ᐊᐱᖅᑯᑦ 1390 - 6(2): ᓱᕈᖅᓯᒪᔪᑦ ᓄᓇᐃᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ, ᑕᒪᓐᓇ ᑲᔪᓯᑎᒃᑲᕕᐅᒃ ᐱᕕᖃᖅᑎᑎᒃᑲᓂᕐᓂᑦ ᐊᒻᒪᓗ ᖁᔭᓐᓇᒦᕐᒥᒋᔅᓯ ᒥᓂᔅᑕᐃᑦ 

ᑲᑎᒪᔨᖏᑦ ᐅᐱᒋᒋᔅᓯ ᑲᔪᓯᑎᔅᓯᒐᔅᓯ.  

 

ᐊᐱᖅᓱᕐᓂᕋ ᑐᕌᖅᑎᑦᑐᒪᓪᓗᒍ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ ᐱᔾᔪᑎᖃᖅᑐᖅ ᑕᒪᓐᓇ ᐅᑎᕐᕕᒋᔪᒪᓯᒪᓪᓗᒍ 

ᐊᐱᖅᓲᑎᒋᔪᒪᒐᒃᑯ ᓱᕈᖅᑐᖅᑕᐅᓯᒪᔪᖅ ᓄᓇ ᕿᒪᑦᑕᐅᑐᐃᓐᓇᕐᓂᑯ ᑭᒡᒐᑐᖅᑕᒪ ᓄᓇᖓᓐᓂ ᑲᖏᖅᑐᒑᐱᒻᒥ. 

ᒥᓂᔅᑕ ᐃᖅᑲᐃᔪᔅᓴᐅᕗᖅ ᐊᐱᖅᓲᑎᒋᓚᐅᖅᓯᒪᒻᒥᒐᒃᑯ ᐊᐱᕐᖔᖑᑎᓪᓗᒍ.  

 

ᒥᓂᔅᑕᐅᑉ ᑕᒪᓐᓇ ᑐᓴᓚᐅᖅᓯᒪᓂᖓ ᐱᓕᕆᕕᐅᕙᑦᑐᒥᓂᖅ ᖃᓂᒋᔭᖓᓂ ᐸᑐᕆᓴ ᐸᐃ ᐊᒻᒪ 

ᐊᑭᑦᑎᐊᖓᓃᑦᑐᓂᑦ ᑲᖏᖅᑐᒑᐱᐅ, ᐱᓕᕆᐊᖑᒋᐊᒃᑲᐃᓐᓇᓚᐅᖅᓯᒪᔪᒥᓂᐅᒐᓗᐊᖅ ᓴᓗᒻᒪᓴᖅᑕᐅᒍᒫᕐᓂᐊᖁᓪᓗᒍ 

ᐊᕐᕌᒍᒐᔅᓴᓂᑦ ᐅᑕᖅᑭᓯᒪᔪᖅ ᑕᐃᒪᐃᓕᖓᐃᓐᓇᓕᖅᓯᒪᓪᓗᓂ.  

 

ᒥᓂᔅᑕ, ᑕᒪᓐᓇ ᐱᔾᔪᑎᒋᓪᓗᒍ (ᑐᓵᔨᑎᒎᓕᖅᑐᖅ) ᐅᑭᐅᖓᓂ 2003, ᒐᕙᒪᒃᑯᑦ ᒪᓂᒪᑎᑦᓯᓚᐅᕐᒪᑕ ᐱᔭᔅᓴᒥᒃ 

ᕿᒥᕐᕈᔭᐅᓗᓂ ᓄᓇ. ᐅᑭᐅᖓᓂ 2012 ᒐᕙᒪᒃᑯᑦ ᑐᓂᓯᓚᐅᖅᓯᒪᕗᑦ ᓴᓗᒻᒪᖅᓴᐃᒍᑎᔅᓴᒧᑦ ᐸᕐᓇᐅᑎᒥᒃ ᓄᓇᕗᑦ 

ᐸᕐᓇᐃᔨᒃᑯᖏᓐᓄᑦ, ᑭᓯᐊᓂ, ᑐᑭᓯᓇᕐᓗᐊᖅᓯᒪᙱᒻᒪᑦ ᑖᓐᓇ ᐸᕐᓇᐅᑎ ᑲᔪᓯᑎᑕᐅᓚᐅᖅᓯᒪᒻᒪᖔᖅ.  

 

ᑕᐃᒪᐃᒻᒪᑦ ᐅᖃᖅᑏ, ᐃᔅᓯᕙᓂᖃᓚᐅᖅᑎᓪᓗᑕ ᐅᐱᕐᖓᔅᓵᖅ ᓄᕕᖅᓴᕐᓂᖅ ... 

 

>>ᐃᓪᓚᖅᑐᑦ 

 

ᓄᕕᖅᓴᕐᓂᖅ. ᐃᔅᓯᕚᑯᑖᓗᐊᓕᕋᒪ. ᐅᐱᕐᖓᔅᓵᖅ ᐃᔅᓯᕙᓂᖃᖅᑎᓪᓗᑕ, ᐅᖃᖅᑏ, ᒥᓂᔅᑕ ᐅᖃᔪᒻᒪᑦ:  

 

“ᑕᐃᔅᓱᒧᖓ ᓄᓇᒧᑦ, ᓴᖅᑭᑕᐅᓯᒪᔪᑦ ᖃᐅᔨᓴᕈᑎᐅᓚᐅᖅᑐᒥ ᐊᕙᑎᓕᕆᔨᒃᑯᓐᓄᑦ ᐊᐅᔭᐅᑎᓪᓗᒍ 2024-ᒥ 

ᐊᑐᓕᖁᔨᓯᓚᐅᖅᓯᒪᕗᑦ ᓴᓗᒻᒪᓴᖅᑕᐅᓯᒋᐊᓕᖁᓪᓗᒍ.” 

 

ᐅᖃᖅᑏ, ᒥᓂᔅᑕ ᐅᖃᕈᓐᓇᖅᐸ ᖃᓄᖅ ᐱᓕᕆᕙᓪᓕᐊᓂᐊᖅᐸᑦ ᐊᕙᑎᓕᕆᔨᒃᑯᑦ ᑕᒪᑐᒧᖓ ᐱᔭᔅᓴᒧᑦ? 

ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᓐᓇ ᓄᓇᑐᖃᒥᓂᖅ 

ᓱᕈᕐᓇᖅᑐᖃᖅᑐᖅ, ᑎᑎᖅᑕᐅᓯᒪᒻᒪᑦ ᐃᖏᕐᕋᔪᓕᕆᔨᒃᑯᑦ ᐊᑭᑐᔪᓕᕆᔨᒃᑯᓪᓗ ᑲᒪᒋᓕᕐᒪᔾᔪᒃ. ᐊᒻᒪᓗ ᑐᑭᓯᓯᒪᔭᓐᓂᒃ 

ᑎᑎᕋᖅᓯᒪᔪᖁᑎᓂᑦ ᐊᕙᑎᓕᕆᔨᒃᑯᑦ ᐃᑲᔪᖅᑐᐃᖏᓐᓇᖅᓯᒪᕗᑦ ᑕᒪᓐᓇ ᓄᓇ ᓴᓗᒻᒪᓴᖅᑕᐅᕙᓪᓕᐊᓕᖁᓪᓗᒍ. 

ᑭᓯᐊᓂᑦᑕᐅᖅ, ᒫᓐᓇᐅᔪᖅ, ᐅᑎᕆᐊᑲᐃᓐᓇᕐᓗᖓ ᐅᑭᐅᒐᓚᐅᓕᕐᒪᑕ ᐊᓂᒍᖅᓯᒪᔪᑦ. ᐱᓕᕆᐊᕆᒐᓱᓐᓂᖓ ᐊᓪᓛᒃ 

2016-ᒥᓂᑦ ᑮᓇᐅᔭᐃᑦ ᐊᒥᒐᓚᐅᖅᓯᒪᒻᒪᑕ ᓴᓗᒻᒪᓴᖅᑕᐅᓯᒋᐊᕈᑎᔅᓴᖓᓄᑦ ᐱᐊᓂᒃᑕᐅᓗᓂ. ᑭᓯᐊᓂᑦᑕᐅᖅ, 

ᓄᑖᒥᒃ ᖃᐅᔨᓴᖅᓯᒪᓕᓚᐅᖅᓯᒪᕗᒍᑦ 2024-ᒥᑦᑕᐅᖅ ᐊᐅᔭᐅᑎᓪᓗᒍ. 

 

ᐃᑲᔪᖅᑐᐃᖏᓐᓇᖅᐳᒍᑦ ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᐊᑭᑐᔪᖅᑐᓕᕆᔨᒃᑯᑦ ᐱᓕᕆᕙᓪᓕᐊᓕᖁᓪᓗᒋᑦ 

ᓱᕈᓐᓇᖅᑐᖃᑦᑐᒥᓂ ᓄᓇᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑎ, ᒥᔅ ᕿᓕᖅᑎ.  

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑭᐅᒐᕕᑦ, ᐊᒻᒪᑦᑕᐅᖅ ᐅᖃᖅᑕᐅᒻᒪᑦ 

ᑲᔪᓰᓐᓇᓇᓱᑦᑑᒐᓗᐊᖅ ᐱᕙᓪᓕᐊᔭᐅᓂᖓ. ᐅᖃᕋᓗᐊᖅᑐᒍᑦ, ᑖᓐᓇ ᐅᖃᕋᒃᑯ ᐅᐱᕐᖔᖅ ᐃᔅᓯᕙᑎᓪᓗᑕ, ᒥᓂᔅᑕ 

ᐅᖃᔪᒻᒥᒻᒪᑦ:  

 

“ᐊᕙᑎᕗᑦ ᑲᒪᒋᔭᐅᔭᕆᐊᖃᕐᓂᖓ ᑭᒃᑯᓄᑦ ᒐᕙᒪᒋᔭᐅᔪᔅᓴᐅᓂᖓᓂ ᐊᑭᖃᕈᓐᓇᕐᓂᖓᓄᑦ 

ᐅᓗᕆᐊᓇᕈᓐᓇᓂᖓᓂᓪᓗ ᓄᓇᕗᑦ ᒐᕙᒪᒃᑯᑦ ᓄᓇᖁᑎᓕᒫᖏᓐᓂᑦ ᐱᖁᑎᖏᓐᓂᓪᓗ.” 

 

ᒥᓂᔅᑕᐅᖅ ᐅᖃᕈᓐᓇᖅᐸ ᑭᒃᑯᑦ ᓴᓗᒻᒪᖅᓴᐃᔪᔅᓴᐅᒻᒪᖔᑕ ᑲᖏᖅᑐᒑᐱᐅᒃ ᓄᓇᒥᓂᖓᓂ, ᐊᒻᒪᓗ ᐅᖃᕈᓐᓇᖅᐸ 

ᖃᓄᖅ ᐊᑭᖃᑦᑎᒋᒐᔭᕐᒪᖔᖅ ᓴᓗᒻᒪᓴᖅᑕᐅᑉᐸᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓯᒪᙱᑕᐃᓐᓇᕋᒪ ᐊᑭᖓᓂ ᖃᑦᓯᑐᕐᒪᖔᖅ 

ᓴᓗᒻᒪᓴᖅᑕᐅᓂᔅᓴᖓ, ᑭᓯᐊᓂ ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᐊᑭᑐᔪᓕᕆᔨᒃᑯᓪᓗ ᓄᓇᕗᒻᒥ ᐱᓕᕆᕝᕕᖓᑦ 

ᑲᒪᔨᐅᓪᓗᐊᓕᕐᒪᑕ ᑕᒪᑐᒪ ᓄᓇᓕᕕᓂᐅᑉ ᑲᖏᖅᑐᒑᐱᒻᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐃᓱᒫᓗᒋᒐᑦᑎᒍ ᓇᖏᖅᓯᔾᔪᑎᒋᖃᑦᑕᕋᒃᑯ 

ᐊᔪᐃᓐᓇᕈᑎᒋᒋᒃᑲᓂᑦᑎᐊᖅᑕᕋ. ᑕᐃᒪᐃᓐᓂᑯᖓᓄᑦ, ᐅᖃᖅᑏ, ᑕᕝᕙᓂ ᐅᐱᕐᖔᖑᓚᐅᖅᑐᒥ ᐃᒃᓯᕙᓂᖃᖅᑎᓪᓗᑕ 

ᐅᖃᔪᒐᒪ ᐊᕙᑎᓕᕆᔨᒃᑯᑦ ᑖᔅᓱᒧᖓ ᒥᓂᔅᑕᖓᓄᑦ ᑕᑉᐸᐅᖓᖃᑎᒋᓛᕈᒪᓪᓗᒍ ᑲᖏᖅᑐᒑᐱᒻᒧᑦ, ᐊᒻᒪ ᒍᓐᓇᕈᑦᑕ, 

ᕿᑭᖅᑕᕐᔪᐊᒧᑦ. ᑕᐃᒪᓐᓂᑯᖓᓄᑦ ᓂᕆᐅᑦᑐᖓ ᑕᒪᓐᓇ ᑕᐃᒪᐃᓕᔾᔪᑎᒋᓚᐅᖅᓯᒪᔭᕋ 

ᑲᔪᓯᑎᑕᐅᔪᓐᓇᖁᒐᔭᓪᓚᕆᑦᑐᒍ ᒐᕙᒪᐅᔪᒧᑦ ᓄᓇᕗᒻᒥ ᐳᓛᕆᐊᖅᑕᐅᓗᑎᑦ ᑲᖏᖅᑐᒑᐱᒻᒥᐅᑦ ᑕᒪᓐᓇ 

ᐊᔅᓱᕈᕈᑕᐅᔪᖅ ᐃᓱᒫᓘᑕᐅᓯᒪᔪᖅ ᐊᕐᕌᒍᒐᓴᓐᓂᑦ ᑲᔪᓯᖃᑦᑕᖅᓯᒪᙱᑦᑐᖅ ᐱᔾᔪᑎᒋᓪᓗᒍ.  

 

ᐅᖃᖅᑏ, ᐊᒥᓱᑲᓪᓚᐅᓚᐅᖅᓯᒪᒻᒪᑕ ᓄᓇᙳᐊᒥ ᑕᑯᓪᓗᒋᑦ ᓴᓗᒻᒪᓴᖅᑕᐅᖃᑦᑕᕆᐊᖃᖅᓯᒪᔪᐃᑦ ᓱᓕ 

ᐱᓗᐊᙳᐊᕐᒥᔪᑦᑕᐅᖅ ᐃᒻᒪᖃ ᖃᓂᒋᔭᖓᓂ ᑭᒡᒐᑐᖅᑕᒪ, ᐱᖃᓯᐅᑎᒻᒥᔪᖅᑕᐃᖅ (ᑐᓵᔨᑎᒎᓕᖅᑐᖅ) ᑲᐃᑉ ᑯᕆᔅᑕᓐ 

ᓄᓇᖓ. 

 

ᑕᐃᒪ ᒥᓂᔅᑕ ᐊᖏᕈᓐᓇᖅᑳ ᒐᕙᒪᒃᑯᑦ ᓱᕈᖅᓯᒪᔪᓂᑦ ᓄᓇᓂᑦ ᐱᓕᕆᔨᖏᑦ ᐅᓪᓗᒥᒨᖓᔪᓂᑦ 

ᖃᓄᐃᓕᖓᓕᕐᒪᖔᖅ ᐅᓂᒃᑳᓕᐅᖁᓪᓗᒋᑦ ᓱᕈᖅᓯᒪᔪᓕᒫᑦ ᐅᖅᑯᕐᒥᐅᑦ ᐃᓗᐊᓃᑦᑐᐃᑦ ᕼᐋᒻᒪᓚᒃᑯᖏᓐᓄᑦ ᑕᒪᒃᑮᒃ 

ᑲᖏᖅᑐᒑᐱᒻᒥ ᕿᑭᖅᑕᕐᔪᐊᒥᓗᑲ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 



ᕿᑎᖅᑰ, ᓰᑏᕝᕙ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒎᑦ) ᒥᓂᔅᑕᒋᔭᐅᔪᖅ ᐊᕙᑎᓕᕆᓂᕐᒧᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓱᕈᖅᓯᒪᔪᐃᑦ ᓄᓇᐃᑦ ᐱᓕᕆᔨᖏᑦ 

ᓄᑖᕈᕆᐊᖅᓯᒪᑕ ᐱᕙᓪᓕᐊᔾᔪᓯᕆᕙᑦᑕᖏᓐᓂ ᐊᑐᐊᒐᖏᓐᓂ ᓱᕈᖅᓯᒪᔪᐃᑦ ᓄᓇᐃᑦ ᐊᑐᕋᓱᑦᑐᑎᑦ, ᐊᒻᒪᓗ 

ᖃᐅᔨᒪᒐᓱᑦᑐᑎ ᐊᖅᑯᑎᔅᓴᖃᑦᑎᐊᕐᓂᐊᕋᓗᐊᕐᒪᖔᑕ ᑭᖑᓪᓕᕐᒥ ᐱᓕᕆᐊᕆᔭᐅᔭᕆᐊᖃᕐᓂᖏᓐᓄᑦ 

ᐊᐅᓚᔾᔭᐃᒋᐊᕐᓂᒧᓪᓗ ᐸᕐᓇᐅᑎᓕᐅᕐᓗᑎᑦ. ᓱᕈᖅᓯᒪᔪᐃᑦ ᓄᓇᕗᑦ ᐃᓗᐊᓂᐊᑭᑐᔪᑲᓪᓚᐅᒐᔭᕐᖓᑦ 

ᓴᓗᒻᒪᖅᓴᕆᐊᖏᑕ ᐊᒻᒪ ᑲᔪᓰᓐᓇᓂᐊᖅᑐᒍᑦ ᐱᓕᕆᖃᑎᖃᕐᓗᑕ ᓄᓇᓕᖕᓂ ᑲᑐᔾᔨᖃᑎᒋᓲᑦᑎᓐᓂ 

ᖃᐅᔨᒪᑎᒐᓱᓪᓗᑎᒍ ᖃᓄᐃᓕᖓᔭᐅᓕᕐᒪᖔᑕ ᓄᓇᐃᑦ ᑕᐃᒃᑯᐊ.  

 

ᐱᓕᕆᕕᕗᑦ ᕼᐋᒻᒪᓚᒥ ᕿᑭᖅᑕᕐᔪᐊᒥ ᐊᒻᒪᓗ ᑲᖏᖅᑐᒑᐱᒻᒥ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᖃᑦᑕᕋᑖᖅᑕᖓᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᖃᕝᕕᒃ.  

 

ᐊᐱᖅᑯᑦ 1391 - 6(2): ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓴᓂᑭᓗᐊᕐᒥ (ᖃᕝᕕᒃ) 

 

ᖃᕝᕕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐃᓕᓴᕆᒃᑲᓐᓂᕈᓐᓇᕋᕕᙵ ᐅᓐᓄᓴ.  

 

ᐅᖃᖅᑏ, ᐊᐱᖅᓱᕈᒪᔭᕋ ᒥᓂᔅᑕᐅᑲᐃᓐᓇᖅᑐᖅ ᑲᒪᒋᔭᖃᖅᑐᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ. 

ᐅᖃᖅᑏ, ᖁᔭᓕᒍᒪᔭᕋ ᖁᕕᐊᒋᓂᕋᕈᒪᔭᕋ 6-ᒋᔭᖓ ᒪᓕᖓᓕᐅᕐᕕᒃ ᐱᓕᕆᒐᓱᐊᕐᓂᕆᓯᒪᔭᖓᓄᑦ 

ᐃᓪᓗᓕᕆᓂᕐᒥᒃ. ᐅᖃᖅᑏ, 25-ᖑᓪᓗᑎᑦ ᓄᓇᓖᑦ ᓄᓇᕗᒻᒥ ᐊᑕᙱᑦᑎᐊᕐᓗᑎᑦ ᐃᓪᓗᓕᐅᕐᕕᐅᓛᕐᖓᑕᒎᖅ 

ᓄᓇᕗᑦ 3000 ᐱᒋᐊᖅᑎᑕᐅᓯᒪᔪᖅ ᐊᑖᒍᑦ ᐊᑎᓕᒃ ᐃᒡᓗᓕᐅᖃᑎᒌᖕᓂᖅ.  

 

ᐱᒋᐊᓕᕋᑖᖅᑎᓪᓗᑕ 2021-ᒥ, ᓴᓂᑭᓗᐊᖅ ᐊᓕᖅᐸᖑᓚᐅᖅᓯᒪᒻᒪᑦ ᐃᓪᓗᑖᖅᑐᔅᓴᐅᔪᓕᒫᓂ ᓄᓇᕗᒻᒥ. ᒫᓐᓇ 

ᐅᐱᒋᓪᓚᕆᓕᖅᑕᕋ 6-ᒋᔭᖓ ᒪᓕᒐᓕᐅᕐᕕᒃ ᐃᓪᓗᓕᐅᖅᑎᑦᑎᓂᐅᓴᒻᒪᑦ ᓄᓇᕗᒻᒥ ᓄᓇᓕᓕᒫᑦᑎᐊᑎᓐᓂ.  

 

ᐅᖃᖅᑏ, ᓯᕗᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᐅᑲᐃᓐᓇᖅᑐᒧᑦ: ᖃᑦᑎᓂᑦ ᐃᓪᓗᓕᕆᔨᒃᑯᑎᒍᑦ ᐃᓪᓗᓂ 

ᓴᓇᔭᐅᔪᖃᓛᖅᑲ ᓴᓂᑭᓗᐊᕐᒥ ᓄᓇᕗᑦ 3000-ᒦᖔᖅᑐᓂᑦ? ᖁᔭᓐᓇᒥᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑲᐃᓐᓇᖅᑐᖅ ᑲᒪᒋᔭᖃᖅᑐᖅ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒡᓗᓕᐅᖃᑎᒌᖕᓂᖅ ᐅᖃᐅᓯᕆᓗᒍ, 

ᐊᒥᓱᑲᓪᓚᒻᒪᕆᓐᓂᒃ ᐊᔾᔨᒌᙱᑦᑐᓂᑦ ᓴᓇᔪᖃᕋᔭᕐᖓᑦ. ᒫᓐᓇ ᐃᓪᓗᓕᐊᖑᓂᐊᖅᑐᓂᑦ ᓴᓂᑭᓗᐊᕐᒥ, ᒫᓐᓇ 

ᐱᓯᒪᔪᒍᑦ 8-ᓂᑦ ᐊᖏᕐᕋᔅᓴᓂᑦ ᓴᓇᔭᐅᓕᖅᑐᓂᑦ, 6 ᐃᓪᓗᓕᕆᔨᒃᑯᑎᒍᑦ ᐊᒻᒪᓗ ᒪᕐᕉᒃ ᐃᖅᑲᓇᐃᔭᖅᑎᓄᑦ 

ᐃᓪᓗᓴᐅᓪᓗᑎᒃ. ᒫᓐᓇ ᓴᐅᓂᖏᑦ ᓇᑉᐸᑎᖅᑕᐅᓛᓕᖅᑐᐃᑦ ᒫᓐᓇ ᐅᑭᐊᔅᓵᖑᓂᐊᖅᑐᖅ, 2025-ᒥ ᑎᑎᕋᖅᓯᒪᔭᒃᑲ 

ᒪᓕᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. 

ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 

ᒪᑐᐃᖅᓯᔾᔪᑕᐅᓚᐅᖅᑐᒧᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᖃᑎᒌᔅᓯᒪᔪᑦ. ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ 

ᐊᑎᓕᐅᖃᑎᒌᔅᓯᒪᔪᓄᑦ. ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐱᓪᓗᒋᑦ. ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᑦ. ᒥᓂᔅᑕ ᐃᖏᕐᕋᔪᓕᕆᓂᕐᒧᑦ 

ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᓴᖅᑭᑕᐅᔪᖅ ᑎᑎᖅᑲᒃ 438 - 6(2): ᓄᓇᓕᖕᓂ ᐃᖏᕐᕋᔪᓕᕿᓂᕐᒧᑦ ᐱᒋᐊᖅᑎᑕᐅᔪᑦ ᐱᓇᓱᐊᒐᖅ 

(ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᕕᐊᑉᐳᖓ ᑖᓐᓇ 2022-2023, ᓄᓇᓕᖕᓂ 

ᐃᖏᕐᕋᔪᓕᕆᓂᕐᒧᑦ ᐱᓕᕆᔾᔪᑎᐅᖃᑦᑕᖅᑐᖅ ᐅᓂᒃᑳᖓ ᑕᕝᕗᖓ ᒪᓕᒐᓕᐅᕐᕕᖕᒧᑦ ᓵᖓᓅᖅᑕᐅᒍᓐᓇᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖃᓂ ᓴᖅᑭᖅᑎᕆᓂᖅ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅ ᒍᕌᔅ.  

 

ᓴᖅᑭᑕᐅᔪᖅ ᑎᑎᖅᑲᒃ 439 - 6(2): ᐃᑲᕐᕋᖅᓯᐅᑦ ᐊᑭᑭᓛᒧᑦ ᐊᕐᕌᒍᑕᒫᑦ ᐅᓂᒃᑳᖅ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᓂ ᓴᖅᑭᖅᓯᒋᐊᖃᕋᒪ, ᖁᕕᐊᓱᑉᐳᖓ 

ᒪᓕᒐᓕᐅᕐᕕᖕᒨᕆᒋᐊᔅᓴᖅ 2024-ᒥ ᐊᑦᑎᓂᖅᐹᖑᔪᓐᓇᖅᑐᓂᑦ ᑮᓇᐅᔾᔭᔅᓵᓂᑦ ᐅᓂᒃᑳᖃᕐᓂᖅ ᐊᕐᕌᒍᑕᒫᖅᓯᐅᑎ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 13. ᑎᑎᖅᑲᓂᑦ ᓴᖅᑭᖅᓯᓂᖅ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 440 - 6(2): ᑎᑎᖅᑲᒃ ᒥᓂᔅᑕᒥᒃ ᐃᖏᕐᕋᔪᓕᕆᔨᒃᑯᓐᓄᑦ ᐱᖁᑎᕐᔪᐊᓄᓪᓗ 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 1249 – 6(2) (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᕐᕕᖕᒧᑦ ᓴᖅᑭᖅᓯᒍᒪᒐᒪ ᐊᔾᔨᖏᓐᓂ 

ᑎᑎᖅᑲᐅᓯᐊᕆᔪᔭᓐᓂ ᒥᓂᔅᑕᒋᔭᐅᔪᒥᒃ ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓄᓪᓗ ᑭᐅᔾᔪᑎᖃᖅᑐᓂ ᐊᐱᖅᑯᑎᒋᔪᔭᓐᓂᒃ 

ᐅᐱᕐᖔᒃᑯᑦ ᐃᔅᓯᕙᓂᖃᖅᑎᓪᓗᑕ ᐱᔾᔪᑎᖃᖅᑐᓂ ᒥᑦᑎᒪᑕᓕᐅᑉ ᖃᖓᑕᓲᒃᕕᖓᓂ.  

 

ᒪᓕᒐᓕᐅᖅᑎᓕᒫᑦᑎᐊᑦ ᐅᖃᓕᒫᖁᔭᕋᓗᐊᒃᑲ ᑖᔅᓱᒥᖓ ᐊᒻᒪᓗᑦᑕᐅᖅ ᐊᐱᖅᑯᑎᒋᖃᑦᑕᕐᓂᐊᕋᒃᑭᑦ ᒥᓂᔅᑕᒧᑦ 

ᐃᓱᓕᓚᐅᙱᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 13. ᑎᑎᖅᑲᓂᑦ ᓴᖅᑭᖅᓯᓂᖅ. ᑎᑎᖅᑲᓂ ᓴᖅᑭᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᐃᑦ−ᓯᓈᓄᑦ, ᒥᔅᑕ ᕼᐃᒃᔅ.  

 

ᓴᖅᑭᑕᐅᔪᖅ ᑎᑎᖅᑲᒃ 441 - 6(2): ᑎᑎᖅᑲᐅᓯᐊᑦ ᑕᒻᒪᖅᓯᒪᔪᖅᓯᐅᖅᑎᒻᒪᕆᒻᒧᑦ ᑲᓇᑕᒥ ᐱᔾᔪᑎᓕᒃ 

2025-ᒥ ᐅᓂᒃᑳᒥᒃ ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑲᓇᑕᒥ ᒪᓕᒐᓕᐅᕐᕕᖕᒧᑦ ᓄᓇᕗᒻᒥ: ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᑦ ᓄᓇᕗᒻᒥ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑕᐅᓯᕐᒥ ᑎᑎᖅᑲᒥ ᒪᓕᒐᓕᐅᕐᕕᖕᒨᖅᓯᒋᐊᖃᖅᑐᖓ ᐅᓪᓗᒥ 

ᐃᒃᓯᐅᑕᕆᔭᐅᓪᓗᖓ ᑲᑎᒪᔨᕋᓛᖑᔪᓄᑦ ᓇᐅᑦᑎᑐᖅᑎᐅᔪᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᖏᓐᓄᓪᓗ, 

ᑖᒃᑯᐊ ᐊᔾᔨᖏᑦ ᑎᑎᕋᖅᑲᐅᔭᒪ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᖓᓄᑦ ᐱᔾᔪᑎᖃᖅᑐᐃᑦ ᑲᑎᒪᔨᕋᓛᑦ ᑕᓚᕖᓴᒃᑯᑦ 

ᓈᓚᓐᓂᖃᖅᑎᑦᑎᕋᑖᓚᐅᖅᑕᖓᓂ ᐊᓪᓚᕝᕕᖓᓄᑦ ᑖᔅᓱᒪ ᑕᒻᒪᖅᓯᒪᔪᖅᓯᐅᖅᑎᐅᑉ ᐱᔾᔪᑎᖃᖅᑐ ᐃᓪᓗᓕᕆᓂᕐᒥᒃ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᑕᖃᕐᓂᐊᕐᖓᑦ. ᑲᑎᒪᔾᔪᑎᒃᓴᖅ 15. 

ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᑕᖃᕐᓂᐊᕐᒪᕐᖓᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 

16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 18. 

ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 19. ᐃᓱᒪᖅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᓂᕐᒥ 

ᒪᓕᒐᒃᓴᓂᑦ ᐊᓯᖏᓐᓂᓪᓗ, ᒪᓕᒐᒃᓴᖅ 81, 82, 83 ᐊᒻᒪᓗ 85, ᒥᔅᑕ ᕼᐃᒃᔅ ᐃᒃᓯᕙᐅᑕᐅᓗᓂ. 

ᑲᑎᒪᑐᐃᓐᓇᓂᕐᒨᓚᐅᙱᓂᑦᑎᓐᓂ, 20 ᒥᓂᑦᓯᒥᒃ ᓄᖅᑲᖓᑲᐃᓐᓇᓂᐊᕐᒥᔪᒍᑦ.  

ᐃᖅᓱᖅᑏ.  

 

>>ᓄᖅᑲᑲᐃᓐᓇᖅᑐᑦ 15:57 ᑲᑎᒪᑐᐃᓐᓇᕐᓂᖅ ᐱᒋᐊᖅᑐᖅ 16:19 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅ ᐱᒋᐊᖅᑎᓐᓂᐊᓕᕐᒥᒐᒃᑯ. ᐅᑯᐊ ᑲᒪᒋᓂᐊᖅᑕᕗᑦ, 81, 82, 83, 

ᐊᒻᒪᓗ 85. ᖃᓄᐃᓕᖓᔪᒪᕕᓯ? ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᖅ ᐱᖁᔭᒃᓴᖅ 81 ᑲᒪᒋᔪᒪᔭᕗᑦ ᐱᕕᖃᕈᑦᑕ, ᐱᖁᔭᒃᓴᖅ 

82. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᐱᖁᔭᒃᓴᖅ 81 ᐱᓕᕆᐊᕆᖅᑳᕐᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ, ᑕᒃᐹᓃᖃᑎᖃᕈᒪᕕᑦ? 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐸᑦ ᑕᒃᐹᓃᖃᑎᖃᕈᓐᓇᕐᓂᖓᓄᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᐃᓯᖅᑎᓚᐅᒃᑭᑦ. 

 

ᒪᓕᒐᒃᓴᖅ 81 - ᑮᓇᐅᔭᐃᑦ ᐊᑐᖅᑕᐅᑲᐃᓐᓇᓂᐊᖅᑐᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2026-2027 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᒃᐹᓃᖃᑎᒋᓂᐊᖅᑕᑎᑦ ᐃᓂᓪᓚᑦᑎᐊᖅᓯᒪᓕᖅᐸᑕ ᒥᓂᔅᑕ, ᑭᓇᐅᓂᖏᓐᓂᒃ 

ᐅᖃᕈᓐᓇᕈᕕᑦ ᐊᐱᖅᓱᕐᓂᐊᕐᒪᑕ. ᐃᖅᑲᐃᑎᑦᑐᒪᓪᓗᒋᓪᓗ ᒪᓕᒐᓕᐅᖅᑏᑦ, ᐱᖁᔭᒃᓴᖅ 81-ᒦᑦᑐᒍᑦ, 

ᑮᓇᐅᔭᖃᖅᑎᑕᐅᑲᐃᓐᓇᖅᑐᑦ (ᐊᑭᑐᔫᑎᓄᑦ) ᐱᖁᔭᖅ, 2026-2027 ᑎᑎᕋᖅᓯᒪᓂᖓ 3, ᐃᓚᖓ 2, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. $11,244,000. ᒥᓂᔅᑕ ᐊᕿᐊᕈᖅ, ᐱᖃᑎᒋᔭᑎᑦ ᑭᓇᐅᓂᖏᓐᓂᒃ ᐅᖃᕈᓐᓇᕈᕕᑦ.  

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑕᓕᖅᐱᓐᓃᑦᑐᖅ ᑖᓐ ᔭᖕ. ᒥᓂᔅᑕᐅᑉ ᑐᖏᓕᖓ 

ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ ᐅᓇ ᓴᐅᒥᓐᓃᑦᑐᖅ ᒪᐃᒐᓐ ᕼᐊᓐᑦ, ᒥᓂᔅᑕᐅᑉ ᑐᖏᓕᖓ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᓪᓗ ᐃᓘᓐᓇᓯ. ᑕᐃᓐᓇ ᐸᖅᑭᕕᒃ 

ᐃᖃᓗᒃᑑᑦᑎᐊᕐᒦᓐᓂᐊᖅᑐᖅ ᐃᓐᓇᒃᑯᕕᒃ ᐊᐱᖅᑯᑎᒋᔪᒪᓪᓗᒍ. ᑖᓐᓇ ᐊᑐᑲᐃᓐᓇᖅᑐᖅ ᑮᓇᐅᔭᖅᑐᕈᑏᑦ ᑖᓐᓇ 

ᐊᖏᖅᑕᐅᒃᐸᑦ ᑐᒃᓯᕋᐅᑎᓂᖃᐃ ᑳᓐᑐᕌᒃᓴᓂᒃ ᑕᖅᑲᐅᙵᐃᓂᐊᖅᐱᓯ? ᖁᔭᓐᓇᒦᒃ,  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᐊᖏᖅᑕᐅᒃᐸᑕ ᓄᕕᐱᕆ 2025ᒥ 

ᓴᖅᑭᑕᐅᓂᐊᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᖁᓄᐃᒻᒪᓪᓕᑭᐊᖅ ᑕᒪᓐᓇ 

ᑭᖑᕙᕆᐊᖅᑕᐅᖁᓪᓗᒍ ᕕᕗᐊᕆ−ᒫᑦᓯᒧᑦ ᒐᕙᒪᐅᓂᐊᖅᑐᑦ ᑕᐃᒃᑯᐊ 7ᒋᔭᖓᓐᓂ ᐃᒃᓯᕚᓕᖅᐸᑕ ᑲᒪᒋᔭᐅᓂᐊᕐᒪᑦ. 

ᑕᕝᕙᓂᔅᓴᐃᓐᓇᖅ ᐊᕐᕌᒍᒥ, ᖃᓄᐃᒻᒪᓪᓕ ᐅᑯᐊ ᒫᓐᓇ ᑲᒪᒋᙱᓪᓗᑎᒃᑯᑦ 7ᒋᔭᖓᓐᓂ ᒪᓕᒐᓕᐅᖅᑎᓄᑦ 

ᑲᒪᒋᔭᐅᓂᐊᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᕐᔪᐊᖑᓂᖅᐹᖑᓂᖓ ᐱᓪᓗᒍ, 

ᐅᓪᓗᒥ ᐊᖏᖅᑕᐅᙱᑉᐸᑦ ᑭᖑᕙᕆᐊᖅᑕᐅᓚᖓᔪᖅ ᐋᒡᒌᓯ 2026ᒧᑦ. ᑕᐃᒃᑯᐊᓗ ᑳᓐᑐᕌᒃᓴᐃᑦ 

ᑕᖅᑲᐅᙵᖅᑕᐅᓕᕐᓗᑎᒃ ᐋᒡᒌᓯᐅᓕᖅᐸᑦ ᑕᐃᔅᓱᒪᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᐅᓪᓗᒥ ᑲᒪᒋᔭᐅᒃᐸᑕ ᐊᖏᖅᑕᐅᓗᑎᒡᓗ, ᓄᕕᐱᕆ 

ᑕᒪᑐᒪᓂ ᓴᖅᑭᑕᐅᒐᔭᖅᑐᑦ ᑭᓯᐊᓂ 7-ᒋᔭᖓᓐᓂ ᒪᓕᒐᓕᐅᖅᑎᓅᖅᑕᐅᒃᐸᑦ ᑭᖑᕙᕆᐊᖅᑕᐅᓇᔭᖅᑐᑦ 

ᑕᖅᑭᒐᓴᖕᓄᑦ. ᖃᓄᐃᒻᒪᑦ ᑕᐃᒪᐃᓕᖓᕙ? ᑳᓐᑐᕌᒃᓴᐃᑦ ᓱᓕ ᑖᑦᓱᒧᖓᑦᓴᐃᓐᓇᐅᒐᔭᕐᒪᑦ, ᑭᓱᒥᒃ ᐱᔾᔪᑎᖃᖅᖢᑎᒃ 

ᑕᐃᒪᓐᓇ ᑭᖑᕙᕆᐊᕋᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕈᐊᕐᓂᖅ ᑕᒪᓐᓇᐅᓂᐊᖅᑎᓪᓗᒍ 

ᐊᑭᑐᔪᖅᑐᕈᑎᒃᓴᐃᑦ ᕕᕗᐊᕆ−ᒫᑦᓯᒧᑦ ᑭᖑᕙᕆᐊᖅᑕᐅᖃᑦᑕᕐᒪᑕ. ᑭᖑᓂᐊᒍᑦ ᑕᐃᒃᑯᐊ ᑳᓐᑐᕌᒃᓴᐃᑦ 

ᑕᖅᑲᐅᙵᕐᓂᐊᖅᑐᑦ ᑲᒪᒋᔭᐅᓕᑕᐃᓐᓇᕋᔭᖅᑐᑦ ᑕᐃᒪᓐᓇ ᐊᔾᔨᒌᑦ. ᒫᓐᓇ ᐊᖏᖅᑕᐅᒃᐸᑕ 

ᐱᓕᕆᐊᕆᓯᒋᐊᕈᓐᓇᖅᓯᓂᐊᖅᑕᕗᑦ ᐊᖏᖅᑕᐅᔭᕆᐊᓖᓪᓗ ᐊᖏᖅᑕᐅᓗᑎᒃ ᐊᒻᒪᓗ ᑳᓐᑐᕌᒃᓴᐃᑦ 

ᑕᖅᑲᐅᙵᖅᑕᐅᓗᑎᒃ ᓄᕕᐱᕆ ᑕᒪᑐᒪᓂ ᐊᕐᕌᒍᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓖᓛᒃ ᑐᑭᓯᙱᓚᖓ ᖃᓄᐃᒻᒪᑦ ᑕᖅᑭᒐᓴᖕᓄᑦ 

ᑭᖑᕙᕆᐊᖅᑕᐅᒐᔭᕐᒪᑦ. ᐅᓪᓗᒥ ᓯᑎᐱᕆ 11ᖑᒃᐸᑦ ᑕᒪᑐᒪᓂ ᐊᖏᖅᑕᐅᒃᐸᑦ ᑳᓐᑐᕌᒃᓴᐃᑦ ᓄᕕᐱᕆᒥ 

ᓴᖅᑭᑕᐅᓂᐊᖅᑐᑦ. ᕕᕗᐊᕆ−ᒫᑦᓯᐅᓕᖅᐸᑦ ᐅᖓᕙᕆᐊᒃᑲᓐᓂᕋᔭᖅᐳᖅ.  

 

ᖃᓄᐃᒻᒪᑦ, ᑭᓱᒥᒃ ᐱᔾᔪᑎᖃᖅᖢᓂ ᑭᖑᕙᕆᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᐅᓯᕆᕙᒃᑕᕗᑦ ᑕᐃᒃᑯᐊ 

ᐊᑐᖃᑦᑕᖅᓯᒪᔭᕗᑦ ᒪᓕᑐᐃᓐᓇᕋᑦᑎᒃᑯᑦ. ᐊᑭᑐᔪᖅᑐᕈᑎᒃᓴᐃᑦ ᐱᓪᓗᒋᑦ ᐊᒥᓱᕈᓘᔭᓗᖕᓂᒃ ᐱᓕᕆᐊᖃᖃᑦᑕᕋᑦᑕ 

ᐊᑕᐅᑦᑎᒃᑯᑦ ᐊᒻᒪ ᑭᖑᕙᕆᐊᕈᑦᑎᒃᑯᑦ ᒫᑦᓯᒧᑦ ᐅᐱᕐᖔᖅᓯᐅᒻᒧᑦ ᑲᑎᒪᓂᕐᒧᑦ ᐊᕐᕌᒎᓪᓗᐊᖅ ᑭᖑᕙᕆᐊᖃᕋᔭᖅᑐᖅ 

ᐊᒻᒪ ᑕᐃᒪᓐᓇ ᐱᔾᔪᑎᒋᓪᓗᒍ ᒫᓐᓇ ᑲᒪᒋᓇᓱᒃᑕᕗᑦ. ᑲᔪᓯᔪᓐᓇᖅᓯᑐᐊᖅᐸᑦ ᑲᔪᓯᒋᐊᕐᓂᐊᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ ᑲᒪᒋᔭᐅᒃᐸᑦ ᐊᖏᖅᑕᐅᒃᐸᓪᓗ ᑕᒪᑐᒪᓂ ᑲᑎᒪᕐᔪᐊᕐᓇᕐᒥ 

2026ᒥ ᐅᒥᐊᕐᔪᐊᒃᑰᕆᐊᓖᑦ ᐅᒥᐊᕐᔪᐊᒃᑰᖅᑎᑕᐅᓕᕋᔭᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖅᑕᐅᑐᐊᖅᐸᑦ ᑕᐃᓐᓇ ᑳᓐᑐᕌᒃᓴᖅ 

ᐄ, ᐅᒧᐊᕐᔪᐊᒃᑰᕈᓐᓇᖅᑐᑦ ᐊᖑᒻᒪᑎᒍᑦᑕ. ᑕᐃᒃᑯᐊ ᓱᓇᒃᑯᑖᖏᑦ ᐅᒥᐊᕐᔪᐊᒃᑯᑦ 2026ᒥ ᑎᑭᓐᓇᔭᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᒻᒪᓪᓕ ᐊᑭᑐᓂᖅᓵᓘᒃᐸᑎᒃ ᑕᐃᒃᑯᐊ ᑳᓐᑐᕌᒃᑖᕋᓱᒃᑐᑦ 

ᐃᖏᕐᕋᔾᔪᑎᓕᕆᔨᒃᑯᑦ ᒥᓂᔅᑕᖓᑦ ᐅᓪᓗᒥ ᑭᐅᑦᑕᖅᑲᐅᖕᒪᑦ ᑕᐃᒃᑯᐊ ᐃᒡᓗᓕᐅᕆᐊᓖᑦ ᐊᒃᓱᐊᓗᒃ ᐊᑭᑦᑐᕐᒪᑕ, 

ᐊᑭᑦᑐᖅᐸᓪᓕᐊᑐᐃᓐᓇᖅᖢᑎᒡᓗ ᑭᖑᕙᕆᐊᖅᑐᒡᒍᑎᐅᓪᓗᑎᒡᓗ ᑕᐃᒃᑯᐊ ᓴᓇᔭᐅᔪᒪᔪᑦ. ᐅᖓᑕᐅᔾᔨᒃᐸᓪᓕ ᖃᓄᖅ?  

ᑖᓐᓇ ᐊᐱᖅᑯᑎᒋᔭᕋ, ᐅᓇᖃᐃ, ᐅᓇ ᑮᓇᐅᔭᑦ ᖃᓄᐃᓕᖓᓂᐊᕐᓂᖏᑦ ᐋᖅᑭᒃᑕᐅᕙᒌᖅᓯᒪᕙ ᑲᓇᑕᐅᑉ 

ᒐᕙᒪᒃᑯᖏᓐᓄᑦ? ᓲᕐᓗ ᑕᐃᒃᑯᐊ ᑳᓐᑐᕌᒃᓴᐃᑦ ᐊᑭᑐᓗᐊᖅᐸᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑕᐃᒃᑯᐊ ᐊᒥᒐᖅᓯᓂᖏᑦ 

ᐱᓗᒋᑦ, ᐃᓛᒃ ᑕᐃᑲᙶᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᑕᒪᓐᓇᖃᐃ ᐊᖏᕈᑎᒋᔭᐅᓯᒪᕙ ᐃᓕᔅᓯᓐᓄᑦ ᑲᓇᑕᐅᑉ 

ᒐᕙᒪᒃᑯᖏᓐᓄᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒧᖓ ᐱᓕᕆᐊᕆᓂᐊᖅᑕᑦᑎᓐᓄᑦ, 

ᐄ, ᐊᑭᑦᑐᕆᐊᖅᐸᑦ ᑕᐃᒪ ᑮᓇᐅᔭᓕᕆᔩᑦ ᑲᑎᒪᔨᕋᓛᕆᑲᐃᓐᓇᖅᑕᖏᑦᑎᒎᕆᐊᖃᕋᔭᖅᑐᖅ. ᑕᐃᒪᓐᓇ 

ᐱᓕᕆᐊᖃᖃᑦᑕᕋᑦᑕ ᐊᒻᒪᓗ ᖁᔭᓕᓪᓗᑕ ᑮᓇᐅᔭᖃᖅᑎᑕᐅᔪᓐᓇᕐᒪᑦ.  

 

ᑲᓇᑕ ᐃᒃᑯᐊ ᐊᑭᑐᔪᖅᑐᕈᑎᒃᓴᐃᑦ ᐊᖅᑯᑎᒋᓪᓗᒋᑦ 75-25ᒧᑦ ᐋᖅᑭᒃᓯᒪᓚᐅᕋᓗᐊᕐᒪᑕ ᐃᓚᖏᑦ 

ᓇᑉᐸᓪᓗᐊᖏᓐᓄᖅᑲᐃ ᐋᖅᑭᒃᓯᒪᔪᓂᒃ ᐊᑭᓕᖅᓯᖃᑦᑕᖅᑐᑦ. ᑕᐃᒪᑐᖅ ᑕᐃᒪᐃᔾᔮᙱᓚᖅ ᑖᓐᓇ ᐱᓕᕆᐊᕆᔪᒪᔭᕗᑦ 

ᑭᓯᐊᓂ ᑕᐃᒪᐃᑐᐃᓐᓇᕆᐊᖃᑦᑎᐊᖅᑐᖅ ᖃᐅᔨᒪᔪᐃᓐᓇᐅᔪᒍᑦ. ᐅᖓᕙᕆᐊᖏᓐᓇᖃᑦᑕᖅᐸᑕ ᑕᒪᒃᑯᐊ 

ᐱᓕᕆᐊᕗᑦ ᐊᑭᑦᑐᖅᐸᓪᓕᐊᑐᐃᓐᓇᖅᐳᖅ ᑕᐃᓐᓇ ᐱᓕᕆᐊᕆᔪᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᖃᐃ ᑕᐃᒪᐃᓕᖕᒪᑦ ᑐᑭᓯᓇᕐᓂᐊᕐᒪᑦ, 

ᑮᓇᐅᔭᖅᑐᕈᑎᒋᓂᐊᖅᑕᖏᑦ ᕿᒥᕐᕈᓇᒃᑕᐅᓯᒪᔪᑦ ᓲᕐᓗ ᐊᑭᑦᑐᕆᐊᒃᑲᓐᓂᕐᓂᖅᐸᑦ ᑕᐃᒃᑯᐊ ᓴᓇᔪᒪᔪᑦ ᐊᕐᕌᒍᓄᑦ 

ᖃᔅᓯᓄᒃᑭᐊᖅ ᑕᐃᒪᐃᓯᒪᓕᕐᒪᑦ ᖁᕝᕙᖅᐅᖅᐸᓪᓕᐊᑐᐃᓐᓇᖅᐳᑦ ᐊᒻᒪᓗ ᑕᐃᒃᑯᐊ ᐊᖏᔫᑏᑦ ᐱᓕᕆᐊᕆᔭᐅᔪᒪᔪᑦ 

ᐊᑭᑦᑐᖅᐸᓪᓕᐊᑐᐃᓐᓇᓕᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ, ᐊᑐᕈᒫᕐᓂᐊᖅᑐᑦ ᑕᒪᒃᑯᐊ 

ᓲᕐᓗ ᑕᐃᒪᓐᓇ ᐊᖏᑎᒋᑎᓪᓗᒍ ᐱᓕᕆᐊᖑᔪᖅ ᑕᐃᒪ ᐅᓗᕆᐊᓇᕈᑎᖏᑦ ᓇᓗᓇᐃᖅᑕᖏᑦ ᑲᒪᒋᓇᔭᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᓄᐃᒃᓴᙱᒃᑯᕕᑦ ᐆᒃᑑᑎᓕᐅᑲᐃᓐᓇᕆᑦ ᐊᐃ ᑕᐃᒃᑯᐊ ᓇᓪᓕᐅᒃᑯᒫᖅᑕᐅᓯᒪᔪᖅ 

ᓲᕐᓗ 10%ᒥᒃ ᖄᒃᑲᓐᓂᐊᒍᑦ ᐃᓚᔭᐅᖃᑦᑕᕐᒪᑕ. 15% ᐅᖓᑕᐅᑎᒃᐸᑦ ᓇᓗᓇᐃᑲᐃᓐᓇᕆᑦ ᖃᓄᐃᑦᑐᓂᒃ 

ᓇᓪᓕᐅᒃᑯᒫᕈᑎᓂᒃ ᓴᓂᕐᕙᐃᓯᒪᖕᒪᖔᔅᓯ. ᒥᓂᔅᑕ ᐊᕿᐊᕈᖅ.  

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᐄ’, 10% ᐅᖓᑖᓃᑦᑐᖅ. ᐊᑭᑦᑐᒃᑲᓐᓂᕐᓂᖅᐸᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᒥᓂᔅᑕ, ᖃᓄᐃᒻᒪᑦ ᓈᓴᐅᑎᓕᕈᒪᙱᑉᐱᐅᒃ ᖃᔅᓯ %−ᒥᑦ? ᐊᑭᓪᓚᑦᑖᖓᓂᑦ 

ᐊᐱᕆᙱᑦᑐᖓ, %−ᑐᐃᓐᓇᖓᓂᑦ ᐊᐱᖅᑯᑎᖃᖅᑐᖓ. ᒥᓂᔅᑕ ᐊᕿᐊᕈᖅ.   

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᒍᑦ 10% ᐅᖓᑖᓃᑦᑐᖅ, ᐅᓇ 

ᑮᓇᐅᔭᓕᕆᓂᕐᒧᑦ ᑐᖏᓕᕆᔭᕋ ᓈᓴᐅᓯᕆᑲᐅᖅᑐᕐᒪᑦ, ᐅᓂᒃᑲᐅᓯᕆᒍᓂᒋᖅᑲᐃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓇᓕᖅᑯᑕᖅᑕᐅᓯᒪᔪᑦ ᐃᖏᕐᕋᔾᔪᑎᓕᕆᔨᒃᑯᑦ 

ᐱᖁᑎᕐᔪᐊᓕᕆᔨᒃᑯᑦ ᐱᓕᕆᖃᑎᒋᓯᒪᔭᕗᑦ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑭᓯᐊᓂ ᐳᓴᓐᑎᖏᑦ ᐅᓪᓗᒥ 

ᐱᓯᒪᙱᓐᓇᑦᑎᒃᑯᑦ. ᐱᒍᑦᑎᒃᑯᑦ ᓇᓗᓇᐃᕈᓐᓇᖅᑕᕗᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᖃᐃ ᓂᓪᓕᐅᑎᒋᒍᒃᑯ. ᑖᓐᓇᓕᑭᐊᖅ ᐱᓕᕆᐊᕆᔪᒪᔭᓯ 

7ᒋᔭᖓᓐᓂ ᒪᓕᒐᓕᐅᖅᑎᓄᑦ ᓯᕗᓪᓕᐅᔾᔭᐅᓯᒪᙱᑉᐸᑦ ᐃᓱᓕᑦᑎᓇᓱᖕᓂᑦᑎᓐᓂ ᐅᓇ ᓯᕗᓕᖅᑎ 

ᐅᖃᐃᓐᓇᖃᑦᑕᕐᒪᑦ, ᐃᒪᐃᓕᖓᓂᐊᖅᑐᒎᓚᔪᒪᙱᖦᖢᓂ ᑕᐃᒃᑯᓄᖓ ᐃᖏᓐᓂᐊᖅᑐᓄᑦ ᑲᒪᒋᔭᐅᔪᓐᓇᕐᓂᐊᕐᒪᑦ. 

ᖃᓄᖅ ᑕᐃᒪ ᓯᕗᓪᓕᐅᔾᔭᐅᓯᒪᙱᑉᐸᑦ ᑕᐃᒃᑯᓄᖓ ᐃᖏᓐᓂᐊᖅᑐᓄᑦ ᖃᓄᕐᓕ? ᐊᐱᖅᑯᑎᒋᙳᐊᑐᐃᓐᓇᖅᖢᒍ 

ᑕᐃᒪᐃᓕᕗᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᑕ ᐊᕿᐊᕈᖅ 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ ᑖᓐᓇ ᒐᕙᒪᒃᑯᓐᓄᑦ 

ᓯᕗᓪᓕᐅᔾᔭᐅᓯᒪᓚᐅᕐᒪᑦ ᐅᕙᑦᑎᓐᓄᓪᓗ ᓯᕗᓪᓕᐅᑎᓚᐅᕆᓪᓗᑎᒃᑯᑦ. ᑕᐸᐃᕋᔭᖅᑐᖓ ᓯᕗᓪᓕᐅᔾᔭᐅᓯᒪᙱᑉᐸᑦ 7-

ᒋᔭᖓᓂ ᒪᓕᒐᓕᐅᖅᑎᓄᑦ, ᓄᓇᕗᑦ ᑖᓐᓇ ᐃᓛᒃ ᐃᓐᓇᒃᑯᕕᑦᑕᖃᕆᐊᖃᕋᑦᑕ ᓄᓇᑦᑎᓐᓂᑦ ᐊᒻᒪᓗ ᑕᐃᒃᑯᐊ 

ᖃᓪᓗᓈᑦ ᓄᓇᖏᓐᓃᑦᑐᑦ. ᒪᐅᖓ ᐅᑎᖅᑎᑦᑕᕆᐊᖃᖅᖢᑎᒃᑯᑦ ᐊᖏᕐᕋᐅᑎᓗᑎᒃᑯᑦ. ᑕᐃᒪᓐᓇᑐᐃᓐᓇᖅ 

ᓂᓪᓕᕈᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃᒧᑦ ᐅᑎᓚᐅᙱᓐᓂᑦᑎᓐᓂᒃ, ᐄ’, ᖃᐅᔨᒪᓪᓗᖓ ᑖᓐᓇ 

ᑭᖑᓪᓕᖅᐹᖑᔪᓂᑦ ᒐᕙᒪᓄᑦ ᓯᕗᓪᓕᐅᔾᔭᐅᓯᒪᓚᐅᕐᒪᑦ ᐊᒻᒪᓗ ᐅᕙᑦᑎᓐᓄᑦ, ᑭᓯᐊᓂ ᑕᐃᒃᑯᐊ ᑮᓇᐅᔭᑦ 

ᐋᒃᑳᖅᑕᐅᓚᐅᖅᓯᒪᒻᒪᑕ, ᑕᐃᒃᑯᐊ ᐃᖏᓛᖅᑐᑦ ᓯᕗᓪᓕᐅᔾᔨᓂᐊᖅᑐᑦ ᐃᒪᐃᓕᔪᓐᓇᖏᑦᑐᒍᑦ 

ᐃᑲᔪᖅᓱᖅᑕᐅᓚᐅᖅᓯᒪᙱᒻᒪᑕ ᑕᐃᒃᑯᐊ ᑮᓇᐅᔭᑦ ᒫᓐᓇ ᐅᓪᓗᒥ ᐃᒃᓯᕚᖅᑐᓄᑦ. ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᖅᑲᐅᒐᕕᑦ. ᓇᓗᔪᒍᑦ ᓯᕗᓪᓕᐅᔾᔭᐅᓯᒪᓂᐊᕐᒪᖔᑦᑕ 

ᑕᐃᒃᑯᓄᖓ 7-ᒋᔭᖏᓐᓄᑦ. ᑕᐃᒪᑐᖅ ᓯᕗᓪᓕᐅᔾᔭᐅᓂᐊᖅᐳᖅ, ᐃᓱᓕᑦᑎᕙᓪᓕᐊᕆᑦᑕ ᐱᓇᓱᐊᕈᓯᖃᑐᐃᓐᓇᓕᕋᑦᑕ.  

 

ᑖᓐᓇ ᑭᖑᓪᓕᖅᐹᕆᓗᒍ ᐊᐱᖅᑯᑎᒋᔪᒪᓪᓗᒍ, ᑖᓐᓇ ᐊᖏᖅᑕᐅᑉᐸᑦ, 2026-ᒥ ᐅᒥᐊᕐᔪᐊᕐᒧᑦ ᐅᓯᓕᖅᑕᐅᓇᔭᖅᑐᑦ 

ᑕᐃᒃᑯᐊ ᓱᓇᒃᑯᑖᑦ ᐊᑐᕆᐊᓖᑦ. ᖃᓄᖅ? ᓄᓇᐃᓪᓗ ᓴᓇᔭᐅᓯᒪᓕᕐᓗᑏᒃ ᐋᖅᑭᒃᓱᖅᓯᒪᓕᕐᓗᑎᒡᓗ 2026-ᒥᑦ 

ᐊᓯᖏᓪᓗ ᑕᐃᒃᑯᐊ ᖃᖓᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᖓ ᒥᓂᔅᑕᐅᑉ ᕼᐊᓐᑦ 

ᑭᐅᖁᓪᓗᒍ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ, ᒥᔅ ᕼᐊᓐᑦ, ᐊᑏ. 

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᑕᐅᖅ ᐊᐱᕆᒻᒪᑦ ᒪᓕᒐᓕᐅᖅᑎᐅᖃᑕᐅᔪᖅ ᑖᒃᓱᒪ 

ᐱᒻᒪᕆᐊᓗᖕᒧᑦ ᐃᓐᓇᑐᖃᐃᑦ ᓇᔪᒐᒃᓴᖏᓐᓄᑦ. ᑖᒃᑯᐊ ᐃᓗᐊᓃᒐᔭᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᓕᕆᖃᑎᖃᕐᓗᑎᒃ ᑕᐃᒃᑯᓂᖓ ᐃᓗᓕᖃᕋᔭᕐᒥᔪᖅ ᑖᒃᑯᓂᖓ ᐱᓕᕆᖃᑎᖃᕐᓗᑎᒃ ᐃᖏᕐᕋᔾᔪᑎᓕᕆᔨᒃᑯᑦ 

ᐱᓕᕆᕕᖓᓐᓂᒃ ᐱᖁᑎᕐᔪᐊᓕᕆᔨᒃᑯᑦ ᓄᓇᕗᒻᒥ. ᒪᒥᐊᑉᐳᖓ, ᑖᒃᑯᐊ ᐃᖅᑲᓇᐃᔭᖅᑕᐅᓂᖓᓄᑦ ᑳᓐᑐᕌᒃᓄᑦ 

ᐱᓇᓱᒍᑎ ᑕᖅᑲᐅᙵᖅᑎᑕᐅᓂᐊᖅᐳᖅ ᓄᓇᒥᒡᓗ ᓂᐅᕕᕆᐊᖃᖅᖢᑎᒃ, ᑖᒃᑯᐊᓗ ᐸᕐᓇᒃᑕᐅᓗᑎᒃ ᓄᓇ 

ᐃᓂᒃᓴᕆᔭᖓ. ᐃᓕᑉᐹᓪᓕᕈᑎᒋᔭᕗᑦ ᑎᑎᕋᐅᔭᖅᓯᒪᔫᔪᑦ ᑕᐃᒃᑯᓂᖓ ᐃᒡᓗ ᒫᓐᓇ ᑎᑎᕋᐅᔭᖅᓯᒪᓂᖓ ᓄᓇᕗᒻᒥ 

ᓴᓇᔭᐅᔭᕇᖅᓯᒪᔪᖅ, ᑖᒃᑯᐊ ᐃᓕᑉᐹᓪᓕᖅᓯᒪᒐᑦᑕ ᐊᑐᖅᓯᒪᔭᑦᑎᓐᓄᑦ ᑕᐃᒃᑯᓂᖓ ᓇᔪᒐᕐᓂᒃ, ᓴᓇᓚᐅᖅᑎᓪᓗᑕ 

ᑲᖏᖅᖠᓂᕐᒧᑦ, ᑖᒃᑯᐊ ᐃᒡᓗᐃᑦ ᐃᓗᐊᕐᓂᕆᔭᖏᑦ ᐊᒻᒪ ᐋᖅᑭᒃᓱᖅᓯᒪᓂᕆᔭᖏᑦ ᐸᖅᑭᒃᖠᔾᔪᑎᐅᔪᑦ 

ᐊᖑᒻᒪᑎᓗᑎᒃ ᑕᐃᒃᑯᐊ ᐃᓐᓇᑐᖃᐃᑦ ᐱᔪᒪᔭᖏᓐᓂᒃ ᐊᒻᒪ ᐃᒡᓗᐃᓪᓗ ᐱᑐᖃᙳᖁᓪᓗᒋᑦ, ᐊᒻᒪ ᒪᓕᒐᖏᑦ 

ᖁᕝᕙᕆᐊᕐᓗᒋᑦ ᐱᖁᔭᕐᔪᐊᑎᒍᓪᓗ. 

 

ᑖᒃᑯᐊ ᐃᓱᒪᒃᓴᖅᓯᐅᖃᓯᐅᔾᔭᐅᔭᕆᐊᖃᖅᑐᖅ ᑲᔪᓯᔪᒃᑯᑦ ᐃᖅᑲᓇᐃᔭᕐᓂᕆᔭᐅᔪᖅ ᑕᒪᑐᒥᖓ ᓯᕗᒧᐊᖁᓪᓗᒍ 

ᐃᓐᓇᑐᖃᐃᑦ ᐃᑲᔪᖅᑐᖅᑕᐅᓂᖅᓴᐅᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒋᓂᐊᖅᑕᕋ ᐊᐱᖅᓱᕐᓂᐊᓕᕐᒥᔪᖅ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᖅᑭᕕᒻᒥᑦ ᓯᕕᑦᑐᔪᒥᑦ ᑖᓐᓇ ᐊᐱᖅᑯᑎᖃᔾᔮᖏᑦᑐᖓ. ᒪᒃᐱᒐᖅ 

33-ᖓᓂ ᐅᓂᒃᑳᓂ ᑖᒃᑯᐊ ᐅᓄᖅᑐᐊᓘᒻᒪᑕ ᐱᓕᕆᐊᒃᓴᐅᔪᑦ, ᐊᑕᐅᓯᖅ ᐅᔾᔨᕆᔭᕋ, ᐊᕐᕕᐊᓂᑦ ᐱᓕᕆᐊᒃᓴᐅᔪᖅ. 

ᐊᑖᓂᑲᓴᒃ, ᓴᓇᙳᐊᖅᑑᑎᑦ ᐃᒡᓗᒋᔭᖓ, 595D ᓄᑖᕈᕆᐊᖅᑕᐅᓗᓂ ᑕᐃᓐᓇ ᓄᑖᖅ ᐃᓱᒪᓕᕆᕕᐅᔪᖅ 

ᐊᔪᕈᑎᖃᖅᑐᓄᓪᓗ ᐃᑲᔪᕈᑎᒃᓴᐅᓂᐊᖅᑐᓄᑦ ᐱᓕᕆᐊᕆᔭᓗᓂ.  

 

ᐃᒃᓯᕙᐅᑖᖅ, ᐊᕐᕕᐊᓂ ᑕᐃᒃᓱᒪᓂ ᖁᕝᕙᓯᓐᓂᓕᒻᒥᑦ 4-ᒥ ᑕᐃᑲᓂ ᐃᓕᓐᓂᐊᓚᐅᖅᓯᒪᒐᒪ. ᑕᑕᒥᒐᓚᒻᒪᕆᑉᐳᖓ 

ᐅᓄᕐᓂᕆᔭᖏᑦ ᑕᕝᕙᓂ ᓄᑖᕈᕆᐊᕈᑎᐅᔪᑦ. ᑖᒃᑯᐊ ᓯᒃᑭᑦᑕᐃᑦ, ᑖᓐᓇ ᓄᑖᕈᕆᐊᑎᐅᔪᖅ ᐱᑐᖃᐅᖕᒪᑦ − 

$2000.00 ᐊᑕᐅᓯᖅ ᓯᒃᑭᑦᑕᖅ ᐃᓯᒐᖅᑎᑐᑦ ᐊᖏᑎᒋᔪᖅ. ᖃᐅᔨᔪᒪᓪᓗᒐ ᓄᑖᓂᒃ ᐃᒡᓗᓕᐅᕋᓱᓐᓂᖏᒻᒪᖔᑕ 

ᓄᑖᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒧᖓ ᐱᓕᕆᐊᕆᔭᐅᔪᖅ ᑲᔪᓯᔪᖅ. 

ᑕᕝᕙᓂ ᑕᑯᒃᓴᐅᑎᔪᖅ, ᐃᓚᒋᙱᑕᖓᑕ ᑖᒃᓱᒪ ᑐᒃᓯᕋᖅᑕᑦᑕ ᑮᓇᐅᔭᓂᒃ ᓴᓂᕐᕙᐃᓯᒪᙱᒻᒪᑕ 2026-2027-ᒧᑦ, 

ᐱᔾᔪᑎᒋᓪᓗᒍ ᓄᑖᕈᕆᐊᕈᑕᐅᔪᑦ ᑕᒪᒃᑯᐊ ᐱᓪᓗᒋᑦ − ᑐᖏᓕᖓ ᒥᓂᔅᑕᐅᑉ ᕼᐊᓐᑦ ᑭᐅᔪᓐᓇᖅᑐᖅ ᐊᖅᑯᑎᒋᓗᑎᑦ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᓐᑦ, ᐊᑏ. 

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑲᑎᒪᔨᐅᔪᖅ ᐊᐱᕆᔪᖅ ᖁᔭᓐᓇᒦᕆᕙᕋ. ᑐᓴᒐᒃᓴᓂᒃ 

ᐅᑕᖅᑭᐊᕐᔪᒐᒪ ᑭᓯᐊᓂ ᐅᑉᐱᕈᓱᒃᑲᒪ ᑖᓐᓇ ᐊᑦᑐᐊᓂᖃᖅᑰᖅᑐᖅ ᓂᕆᐅᒋᔭᐅᔪᓂᒃ ᐱᔭᕇᕐᕕᒃᓴᖓ ᒫᑦᓯ 2026-ᒥ 

ᑖᓐᓇ ᐃᖅᑲᓇᐃᖅᑕᐅᔭᕆᐊᖃᕐᒪᑦ ᐃᓱᓕᕝᕕᒃᓴᖃᕐᒪᑦ ᑕᐃᑲᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᖅᑲᓂᑦ ᖃᐅᔨᒪᖏᑦᑐᓄᑦ ᐱᔭᕇᖅᑕᐅᔭᕆᖃᕐᒪᖔᖅ 2026 

ᐸᐃᑉᐹᒃᑯᑦ ᑎᑎᕋᖅᑕᐅᓯᒪ ᐊᐱᖅᓲᑎᒋᔭᕋ ᑎᑎᕋᖅᓯᒪᖕᒪᑦ ᐊᐱᖅᑯᓇᐅᑎᒋᕙᕋ. ᓇᓖᕌᕈᑎᖃᓚᐅᖅᐹᑦ 



ᕿᑎᖅᑰ, ᓰᑏᕝᕙ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᔾᔨᖅᑕᐅᖁᓪᓗᒍ ᐃᓇᖏᖅᑕᐅᖁᓪᓗᒍ ᐃᒡᓗ? ᒥᓂᔅᑕᐅ ᑭᐅᔪᓐᓇᕐᒪᖔᒍ ᑖᒃᑯᐊ ᐊᑭᑐᓗᐊᖅᑐᐊᓘᖅᑰᔨᖕᒪᑦ 

ᓄᑖᕈᕆᐊᖅᑎᑦᑎᒡᓗᑎᒃ ᐃᒡᓗᒥᒃ ᑕᐃᒫᒃ ᐊᒃᑎᒋᑎᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᓐᑦᒧᑦ ᐅᑎᑲᐅᑎᒋᓗᑕ. 

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᑖᓐᓇ ᑲᑎᒪᔨᐅᖃᑕᐅᔪᖅ ᐊᐱᖅᓱᕐᒪᑦ. 

ᑖᒃᑯᓂᖓ ᖃᐅᔨᓴᐃᓂᒃᑯᑦ ᖃᐅᔨᔪᒍ ᓄᑖᕈᕆᐊᖅᑎᓂᖅ ᐃᒡᓗᓂᒃ ᐊᑭᖏᑦ ᐊᑭᑐᔪᐊᓘᖕᒪᑕ ᐊᒻᒪ 

ᐊᑭᑦᑐᖅᐸᓪᓕᐊᑐᐃᓐᓇᖅᖢᑎᒃ. ᑖᒃᑯᐊ ᐊᑭᖃᕐᓂᐊᕐᓂᕋᖅᑕᐅᓚᐅᖅᑐᖅ ᑕᐃᒪᓐᓇ ᓄᑖᕈᕆᐊᖅᑕᐅᑎᓪᓗᒍ ᐃᒡᓗ 

ᐱᒻᒪᕆᐅᔪᒥᑦ ᐃᓱᒪᓕᕆᕝᕕᐅᓂᐊᕐᒪᑦ ᑕᐃᓐᓇ ᐃᒡᓗᕐᔪᐊᖏᓛᒃ. 

 

ᐊᑭᑐᔪᖅᑐᕈᑎᒃᓴᓂᑦ ᑮᓇᐅᔭᖃᙱᓐᓇᑦᑕ ᓂᐅᕕᕈᑎᒃᓴᓂᑦ ᐃᒡᓗᔪᐊᕐᒥᑦ ᓄᑖᒥᒃ, ᐊᑐᕋᓱᑦᑎᐊᑐᐃᓐᓇᖅᑐᒍ 

ᑮᓇᐅᔭᓂᑦ ᐱᕕᒃᓴᑦᑎᓐᓂᒡᓗ ᐃᓂᒃᓴᐅᔪᒥᒡᓗ ᐊᑐᑦᑎᐊᕋᓱᑐᐃᓐᓇᖅᑐᒍᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖃᑖ ᐊᐱᖅᑯᑎᒋᓂᐊᖅᑕᕋ ᐊᕐᕕᐊᓂ ᓄᑖᕈᕆᐊᖅᑎᑦᑎᓂᖅ 

ᐋᓐᓂᐊᕕᖕᒥ. ᐅᖃᖃᑎᖃᖅᓯᒪᒐᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ. ᑕᐃᓐᓇ ᐃᒡᓘᑉ ᓇᔪᒐᖓ ᐃᓛᒃ 

ᑕᑉᐱᖕᓇ ᒪᔪᕆᐊᕐᕕᒃ ᐊᒃᓴᓗᐊᖃᖅᑐᓄᑦ 5%-ᒧᑦ ᐅᖓᑖᓃᒻᒪᑦ ᒪᓕᒐᐃᑦ ᐅᖓᑖᓂ ᐃᒃᓯᕙᐅᑕᕐᒥᑦ ᐊᒃᓴᓗᐊᓕᖕᒧᑦ 

ᐃᓯᕐᕕᖓ. ᑕᕝᕙᓃᖕᒪᖔᖅ ᑕᑯᙱᑦᑐᖓ ᓄᑖᕈᕆᐊᕈᑎᒃ ᑖᓐᓇ ᐱᔭᕇᖅᑕᐅᔭᕆᐊᖃᓚᐅᖅᑑᒐᓗᐊᖅ. ᑕᒪᐅᖓ 

ᑎᑭᒃᖢᖓ ᐱᓇᓱᐊᕈᓯᔭᑦᑎᓐᓂᑦ, ᓱᒋᐊᖅᑕᐅᓚᐅᖅᓯᒪᙱᑦᑐᖅ.  

 

ᖃᓄᐃᓕᖓᒻᒪᖔᑦ ᑕᐃᓐᓇ ᖃᖓ ᓴᓇᔭᐅᓂᐊᕐᒪᖔᖅ ᐊᑦᑕᕐᓇᕈᓐᓃᖅᐹᓪᓕ ᑕᐃᒃᑯᐊ ᐱᓱᒍᓐᓇᖏᑦᑐᓄᑦ 

ᐱᒡᒐᖅᑐᓄᓪᓗ ᐋᓐᓂᐊᕕᖕᒧᑦ ᐃᓯᕈᓐᓇᕐᓂᐊᕐᒪᖔᑕ? ᑕᐃᒃᑯᐊ ᐋᓐᓂᖁᙱᓐᓇᑦᑎᒍᑦ ᑕᑉᐱᑯᖓ 

ᓯᕕᖓᓗᐊᖅᑐᐊᓘᖕᒪᑦ ᑕᐃᓐᓇ ᐃᓯᕐᕕᖓ ᐊᒃᓴᓗᐊᓕᖕᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖅᑯᑎᒋᓗᑎᑦ ᒪᐃᒐᓐ ᕼᐊᓐᑦ ᑭᐅᖁᓪᓗᒍ, 

ᑐᖏᓕᕆᔭᖓ ᒥᓂᔅᑕᐅᑉ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ ᒥᔅ ᕼᐊᓐᑦ. 

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᕆᕙᕋ ᑲᑎᒪᔨ ᐸᖁᓇᖕᒪᑦ.  ᐋᓐᓂᐊᕕᐅᑉ ᒥᒃᓵᓄᑦ 

ᐊᕐᕕᐊᑦ ᒥᒃᓵᓄᑦ ᐃᓯᕐᕕᖓᑕ ᐊᒃᓴᓗᐊᖃᖅᑐᓄᑦ ᐃᖅᑲᓇᐃᔭᖅᓯᑕᐅᓚᐅᖅᓯᒪᔫᒐᓗᐊᖅ ᑳᓐᑐᕌᒃᑎᐅᔪᒧᑦ. ᑖᓐᓇ 

ᐋᖅᑭᑦᑕᐅᖁᓪᓗᒍ ᐃᓱᒫᓗᓐᓇᖅᑐᖅ ᐃᓯᕆᐊᕐᕕᒋᖃᑦᑕᖅᑕᖏᑕ ᑕᐃᒃᑯᐊ ᑎᒥᒥᒍᑦ ᐱᒡᒐᕈᑎᖃᖅᑐᓄᑦ 

ᐃᓯᕈᓐᓇᕐᓂᐊᕐᒪᑦ ᐋᓐᓂᐊᕕᓐᓄᑦ ᒪᒥᐊᓇᖅᑑᒐᓗᐊᖅ ᑕᐃᒃᑯᐊ ᐃᖅᑲᓇᐃᔭᖅᑕᐅᓚᐅᖅᑐᑦ ᐱᓚᐅᙱᒻᒪᑦ. 

 

ᐃᖅᑲᓇᐃᔭᖃᑎᖃᖅᑐᒍᑦ ᐃᖏᕐᕋᔾᔪᑎᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᑦ ᓄᓇᕗᒻᒥ ᑳᓐᑐᕌᒃᑕᐅᔪᖅ ᑕᐃᓐᓇ 

ᐃᖅᑲᓇᐃᔭᖃᑎᒋᔭᕗᑦ ᕿᒥᕐᕈᓇᑦᑕᐅᑦᑎᐊᖁᓪᓗᒍ, ᐸᕐᓇᖕᓂᐊᕋᑦᑕ ᐃᓱᒫᓗᖕᓇᖅᑐᖅ ᐋᖅᑭᑦᑎᐊᖅᑕᐅᖁᓪᓗᒍ  

ᐊᑦᑕᕐᓇᖏᑦᑐᒥᒃ ᐃᓯᕆᐊᕐᕕᖃᖁᓪᓗᒍ ᐋᓐᓂᐊᕕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᐃᖅᑲᓇᐃᔭᖅᑕᐅᓚᐅᖅᑑᒐᓗᐊᖅ ᑐᐊᐸᓕᖅᑕᐅᔪᖅ 

ᓯᕕᖓᔪᐊᓘᖕᒪᑦ ᑕᐃᓐᓇ ᑐᐊᐸ ᐋᖅᑭᑦᑕᐅᕚᓪᓗᓚᐅᖅᑐᖅ. 

ᖃᖓ ᐃᖅᑲᓇᐃᖅᑕᐅᓂᐊᖅᐸ? ᑕᕝᕙᓂ ᑎᑎᕋᖅᓯᒪᖏᒻᒪᑦ ᖃᓄᖅ ᐃᓚᖓ 

ᐃᖅᑲᓇᐃᔭᖅᑕᐅᔭᕆᐊᖃᓚᐅᖅᑑᒐᓗᐊᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ ᒥᔅ ᕼᐊᓐᑦᒧᑦ ᑭᐅᖁᓪᓗᒍ. 

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪ ᖁᔭᓐᓇᒦᖅᐸᕋ ᑲᑎᒪᔨ ᐊᐱᖅᓱᕐᒪᑦ ᑖᔅᓱᒪᙵᑦ. ᑖᓐᓇ 

ᐃᓚᒋᔭᖓ ᕿᒥᕐᕈᓇᖕᓂᐅᑉ. ᐃᖅᑲᓇᐃᔭᖅᑎᕗ ᐊᖓᔪᖅᑲᐅᑏᑦ ᕿᒥᕐᕈᓐᓇᓂᐊᖅ ᐃᓛᒃ  ᐊᐱᖅᓱᕐᓂᐊᖅᑕᕋ 

ᖃᖓᒃᑯ ᐃᖅᑲᓇᐃᖅᑕᐅᔭᕆᐊᖃᕐᒪᖔᖅ ᓄᑖᕈᕆᐊᖅᑎᑕᐅᔪᖅ ᑕᐃᓐᓇ ᐃᓱᓕᕝᕕᒃᓴᖓ ᐃᖅᑲᓇᐃᖅᑕᐅᕕᒃᓴᖓ 

ᐃᓕᔅᓯᓐᓄᑦ ᑐᓂᔭᐅᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓂᖓ ᓅᑦᑎᕋᕈᓘᔭᑲᐃᓐᓇᕐᓂᐊᕋᒪ ᐃᓱᒪᒋᓗᒍ. 

 

ᑕᒡᕙᓂ ᐊᕐᕌᒍᓂ ᐊᓂᒍᖅᑐᓂᒃ $800,000 ᐊᑐᖅᑕᐅᓚᐅᖅᓯᒪᖕᒪᑦ, ᑕᑯᓚᐅᖅᓯᒪᙱᓐᓇᒪ 

ᖃᓄᐃᓕᐅᖅᑐᖃᕐᒪᖔᖅ ᐃᒡᓗᒥᒃ ᑕᐃᑲᓂ. ᖃᓄᐃᓕᐅᕐᓂᕐᒪᖔᑦ $800,000, ᖃᓄᖅ ᐊᑐᖅᑕᐅᓂᕐᒪᖔᖅ ᐊᒻᒪ 

ᖃᓄᐃᓕᐅᕈᑎᖃᕐᓂᐊᖅᐸᑦ ᑮᓇᐅᔭᐃᑦ ᐊᒥᐊᒃᑯᖏᑦ ᐊᑐᖅᑕᐅᓗᑎᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᒫᑦᓯ 31, 

2026-ᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᒋᖅᑲᐅᔭᖓ, ᐊᐱᖅᑯᑎᒋᔭᐅᖅᑲᐅᔪᖅ ᑖᔅᓱᒧᖓ ᒥᔅ ᕼᐊᓐᑦ, 

ᖃᓄᐃᒃᓴᖏᑉᐸᑦ ᒥᓂᔅᑕ, ᑭᐅᖁᓪᓗᒍ ᑖᓐᓇ. 

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪ ᖁᔭᓐᓇᒦᖅᐸ ᑲᑎᒪᔨ ᐸᖁᓇᖕᒪᑦ. ᐃᓗᓕᑯᓘᔭᖏᓐᓂᑦ 

ᐱᓯᒪᙱᓐᓇᑦᑕ ᑭᖑᓂᑦᑎᓐᓂᑦ ᐃᖅᑲᓇᐃᔭᖅᑕᐅᓚᐅᖅᑐᓂᑦ ᒫᓐᓇ ᐃᖅᑲᓇᐃᔭᖅᑕᐅᔪᓪᓗ ᐃᓗᓕᑯᓘᔭᖏᓐᓂᑦ 

ᑐᓴᒐᒃᓴᓂᑦ ᐱᓂᐊᖅᑐᒍᑦ ᑭᐅᔪᓐᓇᕐᓂᐊᕋᑦᑕ ᐊᖅᑯᑎᒋᓗᒍ ᐃᒃᓯᕙᐅᖅᑕ ᑐᓴᖅᑎᑦᑎᓂᐊᕐᓗᑕ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ ᐊᐱᖅᑯᑎᒃᓴᖃᖅᐱᑦ ᓱᓕ? ᐃᖅᑲᐃᑎᑦᑎᓗᖓ ᒪᓕᒐᓕᐅᖅᑎᓂᒃ 

ᑎᑎᕋᖅᓯᒪᓂᖓ 3-ᒦᑦᑐᒍᑦ, ᐱᓕᕆᕕᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. $11,244,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖓᔪᖓᓐᓄᐊᕐᓗᓯ, ᐃᖏᕐᕋᔾᔪᑎᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᑦ, $7-

ᒥᓕᐊᓐ ᑮᓇᐅᔭᑦ. ᐊᐱᖅᑯᑎᒃᓴᐃᑦ? ᑖᒃᑯᐊ ᐅᖃᓕᒫᒐᖁᑎᒥᓐᓂᒃ ᕿᒥᕐᕈᓇᖕᓂᖏᓐᓂᑦ, ᐊᐱᖅᑯᑎᒃᓴᖃᕋᒪ − 

ᐸᕐᓇᒃᓯᒪᖏᓐᓇᒪ ᐊᐱᖅᑯᑎᒃᓴᓂᒃ. ᑭᓇ ᐊᐱᕆᔪᒪᕙ? 

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓂᓪᓕᐅᑎᒃᓴᖃᖅᐲᑦ? ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔩᑦ ᒪᒃᐱᒐᕐᒧᐊᕋᓱᓐᓂᖓᓂ ᑖᒃᑯᐊ 

ᐅᖃᓪᓚᒋᐊᖅᑐᖅᓯᒪᔪᑦ ᑕᕝᕗᖓ ᒪᐃᒐᓐ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄ ᐲᖔᕐᓗᓂ ᐱᔭᕇᕐᒪᑦ ᐱᓕᕆᐊᕆᔭᖓ. 

ᖁᔭᓐᓇᒦᖅᐸᕋᑦᑕᐅᖅ ᑭᒡᒐᖅᑐᖅᑎ ᐃᖏᕐᕋᔾᔪᑎᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᓃᖔᖅᑐᓂᒃ ᑕᐅᒪᙵᖔᖁᔨᕗᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓂᕙᕋ ᐊᐱᖅᑯᑎᒐ. ᒥᓂᔅᑕ ᐊᓯᔾᔩᖁᓪᓗᒍ ᐊᐱᖅᓱᖅᑕᐅᓂᐊᖅᑐᓂᒃ ᑭᐅᔨᐅᔪᓂᑦ 

ᐊᖏᖅᑕᐅᕚ? 



ᕿᑎᖅᑰ, ᓰᑏᕝᕙ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

45 

 

ᐃᓚᖏᑦ ᑲᒪᑎᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ. 

 

ᖁᔭᓐᓇᒦᒃ. ᑭᓇᐅᒻᒪᖔᑦ ᐃᖅᑲᓇᐃᔭᖅᑎ ᑕᐃᑲᐃᓐᓇᕈᒃ ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᓴᐅᒥᖕᓃᑦᑐᖅ ᑖᓐᓇ 

ᐃᖏᕋᑖᓵᖅᑐᖅ ᑲᐅᕈᓪ ᕕᐊᓴᓐᑦ. ᑐᑭᒧᐊᒃᑎᑦᑎᔨ ᐃᖏᕐᕋᔾᔪᑎᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᑦ ᓄᓇᕗᒻᒥ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕿᓂᕐᓂᖏᓐᓂᒃ ᐸᐃᑉᐹᓂᒃ ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᑯᑎᒃᓴᖅᑕᖃᓚᐅᕐᒪᑦ ᑕᐃᒃᑯᐊ ᓇᔪᒐᓖᑦ ᐃᒡᓗᒥ ᐊᑐᖅᑐᐊᖅᑐᑦ ᑮᓇᐅᔭᑦ. ᒪᒃᐱᒐᖅ 10, ᑖᓐᓇ ᑖᒃᑯᐊ ‘ᓄᑖᑦ 

ᓴᓇᔭᐅᔪᑦ ᐱᓕᕆᔭᐅᔪᑦ ᑖᒃᑯᐊ ᒪᓕᒐᓕᕆᔨᒃᑯᓐᓄᑦ ᓄᓇᓕᕆᔨᒃᑯᑦ ᑲᖏᖅᖠᓂᕐᒥᑦ’, $400,000-ᒥ ᐊᑭᖃᖅᖢᑎᒃ. 

ᑎᑎᕋᐅᔭᕐᓂᖓ 2024ᒥ ᐱᔭᕇᖅᑕᐅᔪᖅ ᑳᓐᑐᕌᒃᑕᐅᓚᐅᖅᖢᑎᒃ 2024-ᒥ. ᒫᓐᓇᐅᓕᖅᑐᕐᓗ 

ᓇᑉᐸᖅᑎᕆᓂᖅᑕᐅᓂᐊᖅᑐᖅ 2026-ᒥ. ᑐᓴᒐᒃᓴᒃᑲᓐᓂᕐᓂᒃ ᐱᔪᒪᔪᖓ ᑖᒃᑯᐊ ᓄᑖᓄᑦ ᐱᓕᕆᐊᒃᓴᐅᙱᑦᑐᑦ 

ᑖᒃᑯᐊ? ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᑖᓐᓇ ᐊᐱᕆᔪᒪᔭᕋ ᒥᔅᑕ 

ᕕᐊᓴᓐᑦ ᑭᐅᖁᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕕᐊᓴᓐᑦ, ᐊᑏ, ᑲᔪᓯᒋᑦ. 

 

ᕕᐊᓴᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᑯᑎᐊᓄᑦ. ᑲᖏᖅᓯᓂᕐᒥ 

ᐊᑐᖅᑐᐊᖅᑐᓄᑦ ᐋᖅᑭᒋᐊᕈᑎᑦᓴᐃᑦ ᑖᓐᓇ ᓄᑖᖑᔪᖅ ᐱᖁᑎᐅᔪᒧᑦ ᐱᖁᑎᓕᕆᔨᐅᔪᑦ ᑖᒃᑯᐊ 

ᐱᖁᑎᖃᑐᐃᓐᓇᕆᐊᖃᖅᑐᑦ ᓄᑖᒥᒃ ᐃᒡᓗᒃᓴᒥᒃ ᐱᖓᓱᓄᑦ ᐱᓕᕆᕕᐅᔪᓄᑦ. ᑖᒃᑯᐊ ᐅᖅᓱᐊᓗᓕᕆᔨᒃᑯᑦ 

ᐃᖅᑲᖅᑐᐃᔪᓕᕆᔨᒃᑯᑦ ᓄᓇᓕᓐᓂᓗ ᐱᔨᑦᓯᖅᑎᒃᑯᑦ ᓱᓕ ᐋᔩᖃᑎᒌᒻᒪᑎᒃ ᑖᒃᑯᓇᙵᑦ Real Propertyᒃᑯᓐᓂᒃ 

ᓱᓕ ᓴᓇᒋᐊᖅᐸᓪᓕᐊᓯᒪᙱᑦᑐᖅ. 

 

ᐅᓇ ᐅᔾᔨᕐᓇᖅᓯᒪᔪᖅ ᐃᒡᓗ ᓴᓇᓯᒪᓕᖅᐳᖅ ᐃᒡᓗ ᐱᖁᑎᖃᐃᓐᓇᓂᐊᖅᑐᖅ, ᒐᕙᒪᒃᑯᓪᓕ ᐱᖁᑎᖃᔾᔮᙱᑦᑐᖅ. 

ᐊᐱᕆᒐᕕᑦ ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖓᔪᐊᓃᒃᑲᑦᑕ ᑲᑎᒪᐅᑎᑦᑎᓐᓂ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᒍᑎᐅᑉ ᓄᑖᒥᒃ ᐃᒡᓗᓕᐅᕐᓂᖅ $400,000-ᒥᒃ 

ᐊᑭᖃᖅᑐᖅ. ᐊᖏᔫᓂᐊᖅᑐᑦᓴᐅᒐᒥ ᐃᒡᓗ 8000 ᑭᑉᐹᕆᒃᑐᓂᒃ ᐃᓯᒐᓂᒃ ᐊᖏᓂᖃᖅᑰᖅᓱᓂ. ᐃᒡᓗ 

ᐊᐱᖅᑯᑎᒋᕋᑖᕋᒃᑲ 1000 ᑭᑉᐹᕆᒃᑐᑦ ᐃᓯᒐᐃᑦ $2−ᒥᓕᐊᓐ ᑐᖔᓃᒃᑲᓗᐊᖅᓱᓂ ᑐᑭᓯᑎᑕᐅᓚᖓ ᖃᓄᖅ 

8,000ᒥᒃ ᐊᖏᓂᓕᒃ $400,000−ᓂᑦ ᐊᑭᖃᕐᓂᐊᓕᕐᓗᓂ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕᒨᓚᐅᙱᓐᓂᓐᓂ, ᒥᔅᑕ ᓴᕕᑲᑖᕐᒧᑦ ᐅᑎᕐᓗᖓ. ᐃᒡᓗᒥᒃ ᐋᖅᑭᒋᐊᕈᑎᑦᓴᒧᑦ 

ᐃᒡᓗᒧᑦ ᐃᓚᒋᒻᒪᒍ. ᐊᐱᖅᑯᑎᐅᒐᔭᖅᐸ, ᒥᔅᑕ ᓴᕕᑲᑖᖅ. ᒪᒥᐊᓇᖅ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᓯᑎᒋᐊᕌᕐᔪᓪᓗᒍ ᐅᓇ ᑖᓐᓇ 

ᑐᑦᓯᕋᕈᑎᐅᓯᒪᔪᖅ ᒪᓂᒪᑎᑕᐅᓪᓗᓂ ᐱᓕᕆᑦᓴᐅᓂᖓ ᑖᓐᓇ ᓄᑖᖅ ᐃᒡᓗ ᐱᖁᑎᒋᔭᐅᒐᔭᖅᑐᖅ ᓴᓇᔪᓄᑦ, 

ᒐᕙᒪᒃᑯᓐᓅᙱᑦᑐᖅ. ᐋᖅᑭᒋᐊᕈᑎᐅᔪᖅ, ᐋᖅᑭᒋᐊᕈᑎᒧᑦ ᐊᑐᖅᑐᐊᖅᑐᒧᑦ ᐃᓚᒋᔮ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᕋᑖᖅᐸ ᓴᓇᒋᐊᕈᑏᑦ ᐃᒡᓗᒧᑦ ᐊᑐᖅᑐᐊᑐᓄᑦ 

ᐋᖅᑭᒋᐊᕈᑎ ᓄᑕᐅᙱᖦᖢᓂ. ᐄ, ᖁᔭᓐᓇᒦᖅᑐᑦᓴᕆᕙᒃᑕ $400,000ᑯᓗᒻᒥᒃ ᓴᓇᓂᐅᔭᒻᒪᑕ 

ᐃᓪᓗᐸᐅᔭᐅᓂᐅᔭᖅᑰᔨᓪᓗᖓ. ᐊᐱᖅᑯᑎᖃᕈᓐᓃᖅᐳᖓᓕ. ᐊᔾᔨᒌᙱᓐᓂᖏᓐᓂᖏᑦ ᑖᒃᑯᐊ ᐊᑭᖏᑦ 

ᑕᑯᓐᓇᑐᐃᓐᓇᕋᑖᕋᓗᐊᕋᒃᑭᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᙱᓐᓂᖏᑦ ᓯᕗᓪᓕᖅ 

ᐊᐱᖅᑯᑎᒋᖅᑲᐅᔭᓐᓄᑦ ᑖᓐᓇ ᒐᕙᒪᒃᑯᑦ ᐱᖁᑎᐊ. ᑖᒃᑯᐊ ᓴᓇᒋᐊᖅᑕᐅᒐᔭᖅᑐᑦ ᒐᕙᒪᒃᑯᓐᓄᑦ. ᑖᓐᓇᓕ 

ᐊᑐᖅᑐᐊᕈᑕᐅᒐᔭᖅᑐᖅ ᐊᕐᕌᒍᑕᒫᑦ ᐱᖁᑎᖃᖅᑑᔪᑦ ᐱᖓᓱᓂᒃ ᒐᕙᒪᒃᑯᑦ ᐱᓕᕆᕝᕕᖏᓐᓂ ᓇᔪᖅᑕᐅᔪᒫᖅᑐᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ ᑖᔅᓱᒪ ᐊᑏᓂ. ᑎᑎᕋᖅᓯᒪᓂᖓ 3. 

ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᓪᓗ ᓄᓇᕗᒻᒥ. $7−ᒥᓕᐊᓐ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᖓ 4, ᓄᓇᓕᓐᓂ ᐱᔨᑦᓯᖅᑎᒃᑯᑦ. $7,340,000. ᐊᐱᖅᑯᑏᑦ?ᓄ 

ᓇᓂᑲᐃᓐᓇᕋᔭᐳᔅᓯᐅᒃ ᐱᕕᖃᖅᑎᑲᐃᓐᓇᕐᓚᔅᓯ. ᓱᓕᓗ ᐃᓚᖓ 4. ᓄᓇᓕᓂ ᐱᔨᑦᓯᖅᑎᒃᑯᑦ. $7,340,000 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᑦᑐᒋᑦ ᐃᓚᒋᐊᕈᑕᐅᑲᐃᓐᓇᕈᒪᔪᑦ $24,650,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒎᑦ) ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᑲᑎᒪᔩᑦ ᑖᓐᓇ ᐱᖁᔭᒃᓴᖅ 81 ᐃᓘᓇᐅᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑕ ᐱᖁᔭᒃᓴᖅ 81 ᐱᖓᔪᐊᓐᓂ ᐅᖃᓕᒫᖅᑕᐅᒍᓐᓇᓯᒻᒪᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᖅᑲᐅᓯᕐᓄᑦ ᐅᖃᐅᓯᔅᓴᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᕐᔪᐊᕌᓗᒃ ᑖᒃᑯᐊ ᐊᓂᒍᖅᑐᐊᐃᓐᓅᖕᒥᖕᒪᑕ. ᐊᓕᐊᓇᐃᒍᓱᑉᐳᒍᑦ 

ᑖᒃᑯᐊ ᐊᑭᑐᔫᑏᑦ ᐱᒋᐊᖃᓪᓚᑦᑖᖅᑐᐃᑦ ᐱᔭᐅᓂᐊᖅᑐᐃᓐᓅᓕᕐᒪᑕ ᐃᓕᔅᓯᓐᓄᑦ ᑭᓯᐊᓂ ᐊᖏᖅᑕᐅᑎᓪᓗᒋᑦ 

ᐱᓐᓇᖃᑦᑕᕐᒪᑦ ᑕᐃᒪᓐᓇᐃᑎᓪᓗᒍ ᖁᔭᓐᓇᒦᑦᑎᐊᖅᐳᖓ ᑖᒃᑯᐊ ᐱᓕᕆᕝᕕᓕᒫᑦ ᐊᑐᕐᓂᐊᖅᑕᖏᓐᓂᒃ. ᑖᒃᑯᐊᓪᓗ 

ᐃᖅᑲᓇᐃᔭᖅᑎᐊᐃᓐᓄᒃᐳᑦ ᑖᒃᑯᓂᖓ ᐸᕐᓇᐃᓯᒪᔪᐃᑦ ᐊᒻᒪᓗ ᓴᓇᓂᐊᖅᑐᐃᑦ ᖁᔭᓐᓇᒦᖃᓯᐅᑎᕙᒃᑲ. 

ᑕᐃᒪᓐᓇᐃᑎᓪᓗᒍ ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 2 ᒥᓂᑦ ᓄᖅᑲᖓᑲᐃᓐᓇᕐᓂᐊᖅᐳᒍᑦ ᐊᓯᔾᔩᓚᐅᕐᓗᑎᒃ 

ᐊᐱᖅᓱᖅᑕᐅᓂᐊᖅᑐᑦ. ᑕᕝᕙᓂ ᐃᑦᓯᕙᑦᓴᐃᓐᓇᕐᓗᓯ. ᕿᓚᒥᑯᓘᒐᓗᐊᖅ ᓄᖅᑲᖓᑲᐃᓐᓇᕐᓂᐊᖅᐳᒍᑦ ᐊᓯᐊᓄᑦ 

ᐱᖁᔭᔅᓴᒨᓚᐅᙱᓐᓂᑦᑎᓐᓂ.  

 

ᒥᓂᔅᑕ, ᑖᒃᑯᐊ ᐊᓂᒍᓐᓇᖅᓯᔪᑦ ᐊᐱᖅᓱᖅᑕᐅᔪᑦ. 

 

>>ᓄᖅᑲᑲᐃᓐᓇᖅᑐᑦ ᐱᒋᐊᒃᑲᓂᖅᑐᑎ 16:59 

 

ᒪᓕᒐᒃᓴᖅ 82 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᑭᑐᔪᖅᑐᙱᒃᓴᐃᑦ)  ᒪᓕᒐᖅ, ᓈᓴᐅᑎᖓ 3, 2025-2026 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 82, ᐃᓚᒋᐊᕈᑎᑦ ᑮᓇᐅᔭᐃᑦ ᐊᖏᖅᑕᐅᓯᒪᔪᓄᑦ (ᐊᑭᑐᔫᑎᑦ) ᐱᖁᔭᖅ, 

ᓈᓴᐅᑎᓕᒃ 3, 2025-2026. ᑖᒃᑯᐊ ᐊᐱᖅᓱᖅᑕᐅᔪᑦᓴᑦ ᑭᒃᑰᓂᖏᓐᓂᑦ ᐅᖃᓚᐅᕐᓗᑎᑦ ᒪᑐᐃᖅᓯᔾᔪᑎᓄᑦ 

ᑲᔪᓯᒍᓐᓇᖅᑯᑎᑦ.  

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓃᑦᑐᖅ ᑖᓐ ᔭᖕ, ᒥᓂᔅᑕᐅᑉ 

ᑐᖏᓕᐊ ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ ᑕᓕᖅᐱᓃᑦᑐᖅ ᑯᕈᔅᑏᓐ ᐃᐅᓪᔅᕗᑦ, ᐃᑲᔪᖅᑎᖓ ᒥᓂᔅᑕᐅᑉ ᑐᖏᓕᖓᓄᑦ. 

 

ᑕᕝᕙᓃᑉᐳᖓ ᓴᖅᑭᑎᑦᑎᔪᒪᓪᓗᖓ ᐱᖁᔭᒃᓴᖅ 82−ᒥᒃ − ᐃᓚᒋᐊᕈᑎᑦ ᑮᓇᐅᔭᑦ (ᐊᑭᑐᔫᑎᑦ) ᐱᖁᔭᖅ, ᓈᓴᐅᑖ 

3, 2025–26, ᑐᒃᓯᕋᐅᑕᐅᓪᓗᓂ $11.789 ᒥᓕᐊᓂᒃ ᓄᑖᓂᒃ ᐃᓚᒋᐊᕈᑎᓂᒃ ᐊᑭᑐᔫᑎᑦ ᑮᓇᐅᔭᓂᒃ. 

ᐅᓄᖅᓯᒋᐊᕐᓂᐊᖅᐳᑦ ᐱᓕᕆᕝᕕᐅᑉ ᐊᖏᖅᑕᐅᓯᒪᔪᑦ 2025-26-ᒥᑦ ᐊᑭᑐᔫᑎᓄᑦ ᑮᓇᐅᔭᑦ ᐊᑐᖅᑐᒃᓴᑦ $635.159 

ᒥᓕᐊᓂᒃ $646.948 ᒥᓕᐊᓄᑦ. 

 

ᐃᓚᒋᐊᕈᑎᑦ ᑮᓇᐅᔭᑦ ᐊᒃᑐᐃᕗᑦ ᑕᓪᓕᒪᓂᒃ ᐱᓕᕆᕝᕕᖕᓂ: 

 

ᒪᓕᒐᓕᕆᔨᒃᑯᑦ ᐱᑎᑕᐅᓂᐊᖅᐳᑦ $925,000−ᓂᒃ ᑮᓇᐅᔭᒃᑲᓐᓂᕐᓂᒃ ᐱᔭᐅᔭᕆᐊᓕᖕᓂᒃ ᐱᔭᕇᖅᓯᓂᐊᕐᓗᓂ 

ᐅᖅᓱᐊᓗᖕᒧᑦ ᖃᑦᑕᐅᔭᙳᐊᓂᒃ ᑲᖏᖅᖠᓂᕐᒥ ᒪᒥᓴᕐᕕᖕᒥᑦ.  ᑲᑎᖦᖢᒋᑦ ᐱᓕᕆᐊᒧᑦ ᐊᑭᖓ $1.225 

ᒥᓕᐊᓐ−ᖑᕗᑦ, $300,000−ᓂᒃ ᓴᓂᕐᕙᒃᑕᐅᒃᑲᓐᓂᖅᖢᓂ ᒥᑭᓐᓂᖅᓴᓄᑦ ᐊᑭᑐᔫᑎᓄᑦ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᔭᕆᐊᖃᖅᐳᑦ $2.85 ᒥᓕᐊᓂᒃ ᑲᖏᖅᖠᓂᕐᒥ ᐊᑯᓂᐅᔪᒃᑯᑦ 

ᑲᒪᒋᔭᐅᖏᓐᓇᖅᑐᒃᑯᕕᖕᒧᑦ ᐊᑭᓕᐅᑎᒃᓴᓂᒃ ᖄᖏᐅᑎᔪᓄᑦ, ᐊᑭᓕᖅᑕᐅᓯᒪᙱᑦᑐᓄᑦ ᓂᐅᕕᖅᑎᑦᑎᔨᓄᑦ, ᐊᒻᒪ 

ᐱᓕᕆᐊᒧᑦ ᓈᒻᒪᙱᓪᓕᐅᕈᑎᓄᑦ. 

ᐃᖏᕐᕋᔪᓕᕆᓂᖅ ᒪᑭᒪᔾᔪᑎᓕᕆᓂᕐᓗ ᓄᓇᕗᒻᒥ ᑐᒃᓯᕋᖅᑐᑦ $4 ᒥᓕᐊᓂᒃ ᓄᑖᓂᒃ ᑮᓇᐅᔭᖃᖅᑎᑕᐅᔾᔪᑎᓂᒃ 

ᑲᖏᖅᖠᓂᐅᑉ ᒥᑦᑕᕐᕕᖓᑕ ᐅᑕᖅᑭᕕᖓᓄᑦ, ᑲᒪᒋᔭᖃᕐᓗᑎᒃ ᑳᓐᑐᕌᒃᑕᐅᓯᒪᔪᒥᒃ ᑭᖑᕙᕆᐊᖅᑎᑦᑎᔾᔪᑎᒥᒃ 

ᑐᒃᓯᕋᕐᓂᕐᒥᒃ, ᐊᓯᔾᔨᖅᑕᐅᖁᔨᔾᔪᑎᓂᒃ, ᐊᒻᒪ ᐊᑐᓕᖅᑎᑦᑎᒃᑲᓐᓂᕐᓂᕐᒥᒃ ᐅᐸᓗᖓᐃᔭᐅᑎᓄᑦ ᑮᓇᐅᔭᓂᒃ. 

 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᕿᓂᕐᒪᑕ $2.914 ᒥᓕᐊᓂᒃ ᑮᓇᐅᔭᓂᒃ ᐃᒃᐱᐊᕐᔪᖕᒥ ᐃᒪᕐᒧᑦ 

ᓴᓗᒻᒪᖅᓴᐃᕕᖕᒧᑦ, ᑕᑯᒃᓴᐅᑎᑦᑎᓗᑎᒃ ᑮᓇᐅᔭᑦ ᓇᒧᙵᖅᐸᓪᓕᐊᓂᖏᓐᓂᒃ ᐋᖅᑭᒋᐊᖅᑕᐅᔪᓂᒃ 

ᐊᓯᔾᔨᖅᓯᒪᙱᖦᖢᑎᒃ ᐊᑕᖏᕐᓗᒍ ᐱᓕᕆᐊᒧᑦ ᑮᓇᐅᔭᑦ ᐊᑐᖅᑐᒃᓴᑦ ᐱᓕᕆᐊᒧᑦ. 

 

ᓅᑕᐅᓚᐅᕐᒥᔪᑦ $20.142 ᒥᓕᐊᓐ ᓄᓇᓕᖕᓂ ᐱᔨᑦᑎᕋᖅᑎᒃᑯᓐᓂᑦ ᐃᖏᕐᕋᔪᓕᕆᔨᒃᑯᓐᓄᑦ ᐊᒻᒪᓗ 

ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ ᓄᓇᕗᒻᒥ ᓇᓕᒧᑦᑎᐊᖁᓪᓗᒋᑦ ᐱᓕᕆᐊᖑᔪᑦ ᐱᓕᕆᕝᕕᐅᔪᒧᑦ ᑲᒪᔪᓄᑦ. 

 

ᐃᓄᓕᕆᔨᒃᑯᑦ ᕿᓂᕐᒪᑕ $1.1 ᒥᓕᐊᓂᒃ ᓴᓇᔭᐅᔾᔪᑎᒃᓴᖓᓄᑦ ᑲᖏᖅᖠᓂᕐᒥ ᐃᓐᓇᕐᓄᑦ ᐊᖏᕐᕋᕆᔭᐅᔪᒧᑦ. 

 

ᐃᒃᓯᕙᐅᑖᖅ, ᐅᖃᐅᓯᒃᓴᒃᑲ ᐃᓱᓕᑲᓚᐅᖅᐳᑦ. ᐊᐱᖅᑯᑎᒃᓴᔅᓯᓐᓂᒃ ᑭᐅᔪᓐᓇᖅᓯᕗᖓ ᑮᓇᐅᔭᑦ ᐃᓚᒋᐊᕈᑎᑦ 

ᒥᒃᓵᓄᑦ ᐅᕝᕙᓘᓐᓃᑦ ᐊᑭᑐᔫᑎᓄᑦ ᐊᑐᖅᑐᒃᓴᑦ ᐱᓕᕆᐊᖑᕙᓪᓕᐊᔪᓂᑦ. ᑭᓯᐊᓂᓕ, ᑎᓕᐅᕆᕗᖓ 

ᒪᓕᒐᓕᐅᖅᑎᓂᒃ ᑐᕌᖅᑎᑦᑎᖁᓪᓗᒋᑦ ᐱᓕᕆᐊᖑᓇᓱᐊᖅᑐᓄᑦ ᐊᐱᖅᑯᑎᓪᓗᐊᑕᐅᔪᓂᒃ ᑲᒪᒋᔭᖃᖅᑐᓄᑦ 

ᒥᓂᔅᑕᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ, ᐱᓕᕆᐊᖃᖅᐳᒍᑦ ᒪᓕᒐᒃᓴᖅ 82, ᐃᓚᒋᐊᕈᑎᑦ ᑮᓇᐅᔭᑦ 

(ᐊᑭᑐᔫᑎᑦ) ᐱᖁᔭᖅ, ᓈᓴᐅᑖ 3, 2025–26. ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. ᒪᑉᐱᒐᖓᓄᑦ 2ᒧᐊᕐᓗᓯ. ᓯᕗᓪᓕᖅᐹᖅ ᑲᒪᒋᓂᐊᖅᑕᕗᑦ ᐃᓚᖓ 

5. ᒪᓕᒐᓕᕆᔨᒃᑯᑦ. $925,000. ᐊᐱᑯᑎᖃᕐᕕᐅᕙ?  

 

ᓱᓕᓗ, ᐃᓚᒋᐊᕈᑎᑦ ᑮᓇᐅᔭᑦ (ᐊᑭᑐᔫᑎᑦ) ᐱᖁᔭᖅ, ᓈᓴᐅᑖ 3, 2025–26, ᐃᓚᖓ 5. ᒪᓕᒐᓕᕆᔨᒃᑯᑦ. 

$925,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᑕᒪᐅᔪᖅᑐᖓᓅᓕᕐᒥᓗᑕ. ᐋᓐᓂᐊᖃᕐᓇᙱᑦᑐᓕᖅᑐ. $2,850,000. 

 

ᐊᐱᖅᑯᑎᓅᓚᐅᙱᓂᓐᓂ, ᑖᒃᑯᐊ ᑎᑎᕋᖅᓯᒪᔪᖁᑎᓐᓂ ᑐᑭᓯᒋᐊᖅᑳᕈᒪᓪᓗᖓ. ᑐᒃᓯᕋᕈᑎᐅᔪᖅ ᐊᖏᖅᑕᐅᓯᒪᔪᖅ 

ᖁᓪᓕᖅᐹᖓᓂ ᐊᑭᑐᔫᑎᓄᑦ ᐃᓚᒋᐊᕈᑎᑦ $69.367-ᒥᓕᐊᓐ ᑐᒃᓯᕋᕈᑎᐅᔪᖅ ᖄᒃᑲᓐᓂᐊᒍᑦ, ᑖᓐᓇ ᐊᑖᓂ 

ᑐᒡᓕᐊᓃᑦᑐᖅ ᓇᓚᐅᑦᑖᕈᑎᐅᓯᒪᔪᖅ ᐊᖏᖅᑕᐅᓯᒪᔪᑦ $63.45-ᒥᓕᐊᓐ. ᐊᔾᔨᒌᙱᓪᓗᐊᑲᓪᓚᒻᒪᑎ. ᐊᑏ, 

ᑐᑭᓯᑎᑕᐅᓚᐅᕐᓚᖓ ᓱᒻᒪᑦ ᑕᐃᒪᐃᒻᒪᖔᖅ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑕᖅᑭᐊᓪᓚᒋᑦ ᑖᒃᑯᐊ ᓇᕝᕚᕋᓱᑲᐃᓐᓇᕐᓚᕗᑦ 

ᐊᐱᖅᑯᑎᒋᔭᓐᓅᖓᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᔾᔨᖁᑉᓗᒋᑦ ᐊᐱᖅᓱᖅᑕᐅᔪᔅᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᒥᓂᔅᑕᐅᔪᖅ ᐊᐱᖅᓱᖅᑕᐅᔪᔅᓴᖁᑎᖓ ᐊᓯᔾᔩᖁᑉᓗᒍ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᑦ. ᐊᒻᒪᓗ ᖃᐅᔨᒪᓂᐊᕋᑦᑕ ᑭᓇᐅᒻᒪᖔᑦ ᐊᐱᖅᓱᖅᑕᐅᓂᐊᖅᑐᖅ ᐱᓕᕆᔩᑦ, 

ᐊᐱᖅᓱᑕᐅᑲᐅᑎᒋᓂᐊᖅᑐᒋᓪᓗᒍᓗ.  

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓃᑦᑐᖅ ᒪᐃᒐᓐ ᕼᐊᓐᑦ, 

ᑐᖏᓕᐅᔪᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ. ᐊᖅᑯᑎᒋᓗᑎᑦ ᑖᓐᓇ ᑭᐅᖃᑦᑕᖁᑉᓗᒍ ᐃᕝᕕᑦ ᐊᐱᖅᑯᑎᐊᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᑲᔪᓯᒋᑦ ᒥᔅ ᕼᐊᓐᑦ. 

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᐊᐱᕆᒐᕕᑦ. ᑕᕝᕙ ᐊᖏᖅᑕᐅᔪᑦ 

ᑮᓇᐅᔭᖅᑐᕈᑎᐅᔪᒫᕐᓂᐊᖅᑐᓂᒃ $59,534 ᐊᒻᒪᓗ ᑭᖑᕙᖅᓯᒪᔪᑦ ᐅᖓᑕᐅᔾᔨᓯᒪᔪᑦ $63,449-ᒦᑦᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᕕᑦ. ᐊᐱᖅᓱᖅᑐᑦᓴᒨᓗᐊᖏᓂᕐᓂ, ᑖᓐᓇ ᐱᖓᔪᐊᓃᑦᑐᑕᐅᑦ 

ᑎᑎᕋᖅᓯᒪᔪᖅ ᓇᓗᓇᐃᖅᑕᐅᖁᓪᓗᒍ ᑐᑦᓯᕋᕈᑎᐅᔪᖅ ᐃᓚᒋᐊᕈᑎ $2.85-ᒥᓕᐊᓐᒦᒻᒪᑦ, ᑭᖑᕙᖅᓯᒪᔪᓄᑦ 

ᐊᑭᓕᕆᐊᓕᓐᓄᑦ ᐊᒻᒪᓗ ᐊᒥᒐᕈᑎᐅᔪᓄᑦ ᐱᓕᕆᐊᒧᑦ. ᑐᑭᓯᔭᑉᑯᓪᓕ ᐱᓕᕆᐊᖑᔪᖅ ᐅᖓᑕᐅᔾᔨᕌᖓᑦ 

ᑮᓇᐅᔭᖅᑑᑎᔅᓴᖏᑦ ᑲᔪᓰᓐᓇᕆᐊᖃᕌᖓᑕ ᑮᓇᐅᔭᖃᖏᑎᓪᓗᒍ. 

 

ᐊᐱᖅᓲᑎᖃᖅᐳᒐ, ᓱᒻᒪᑦ ᑖᒃᑯᐊ ᑭᖑᕙᖅᓯᒪᔪᐃᑦ ᐊᑭᓕᖅᑕᐅᒍᒪᔾᔪᑏᑦ ᓈᒻᒪᖏᑎᓪᓗᒍ ᓴᓂᕐᕙᖅᑕᐅᓚᐅᖅᑐᐃᑦ.  

 

ᐊᐱᖅᑯᑎᒋᖅᑲᐅᔭᕐᓄᑦ ᐊᑦᑐᐊᒻᒪᑦ. ᒥᔅ ᕼᐊᓐᑦᒨᑲᐅᑎᒋᓚᖓ. ᖁᔭᓐᓇᒦᒃ.  

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᐊᐱᕆᒐᕕᓪᓗ. ᖃᐅᔨᒪᒐᑉᑕ ᑖᓐᓇ ᐱᓕᕆᐊᖑᔪᖅ 

ᖃᑦᑎᑯᓗᓐᓂᑦ ᑐᓗᖅᓯᒪᐅᑎᖄᕐᔪᖅᐸᓚᐅᕐᖓᑦ. ᐊᓕᐊᓇᐃᑦ ᐃᓐᓇᕆᔭᕗᑦ ᑕᐃᑲᓂ ᐃᓐᓇᒃᑯᕕᒻᒦᓕᕐᒪᑕ. 

 

ᑖᒃᑯᐊᓕ ᐊᑭᓕᒋᕆᐊᓖᑦ ᐱᓪᓗᒋᑦ, ᖃᑦᓯᒐᓛᑦ, ᑭᑐᑦ ᐱᒋᐊᓪᓚᕈᑎᒋᖃᕐᕕᒋᓚᐅᙱᓐᓇᑦᑎᒍ. 

ᓂᕆᐅᓇᖏᑦᑑᓚᐅᖏᑲᓗᐊᔅᓱᑎᒃ ᑕᒪᑐᒧᖓ. ᑳᓐᑐᕌᖅᑎᐅᒋᐊᙵᓚᐅᖅᑐᒥᑦ ᐊᓯᔾᔨᕆᐊᖃᓚᐅᕐᒪᑕ, ᐊᓯᐊᓅᖅᓱᑕ 

ᐅᖅᓱᐊᓗᒃ ᑯᕕᓚᐅᖅᑐᖅ ᐊᒻᒪᓗ ᑭᑐᑉ ᐊᒥᒐᕈᑎᐅᓯᒪᔪᖅ ᑭᖑᕙᕆᐊᕈᑕᐅᓚᐅᖏᒻᒪᑕ ᐊᒻᒪ ᐊᓯᖏᑦᑕᐅᖅ ᑖᓐᓇ 

ᐊᑦᑕᓇᖅᑐᒦᖁᓇᒍᑦᑕᐅᖅ ᐃᒡᓗ ᐊᒻᒪ ᓴᐳᔾᔭᐅᓯᒪᔭᕆᐊᖃᕐᓂᖓ ᐱᔾᔪᑎᒋᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑯᓂᐅᓗᐊᕋᓱᓐᓂᐊᖏᒃᑲᓗᐊᖅᑐᖓ, ᑭᓯᐊᓂ ᐃᓱᒫᓘᑎᒋᓪᓗᒍ  

ᐊᑐᐃᓐᓇᙳᖅᑎᑕᐅᓯᒪᓐᓂᕐᖓᑕ ᑮᓇᐅᔭᐃᑦ, ᑮᓇᐅᔭᐃᑦ ᐊᑐᖅᑕᐅᒍᒫᕐᓂᐊᖅᓯᒪᖏᑦᑐᓂᑦ ᐱᑎᓪᓗᒋᑦ. 

ᓯᕗᓪᓕᖅᐹᖅ ᐊᑎᖁᑎᓐᓃᑦᑐᖅ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᐅᖅᑐᖓ ᑖᓐᓇ ᑳᓐᑐᕌᖅᑎᐅᒋᐊᙵᓚᐅᖅᓯᒪᔪᖅ 

ᑮᓇᐅᔭᖃᕈᓐᓃᓂᕐᒪᑕ. ᑖᓐᓇ ᓇᓪᓕᐅᒃᑯᒫᕈᑎᖃᓚᐅᖅᐹ ᐱᓕᕆᐊᖑᔫᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐱᓕᕆᓂᔅᓴᒧᑦ 

ᓇᓪᓕᐅᒃᑯᒫᕈᑎᖃᓚᐅᖅᑐᖅ ᐱᓕᕆᓂᐊᓂᖓ ᑕᐃᒪᐃᑦᑐᓄᑦ ᐱᔾᔭᐃᔭᖅᓯᒪᕈᑎᑦᓴᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐱᓕᕆᖏᓐᓂᒧᑦ ᓇᓪᓕᐅᒃᑯᒫᕐᓂᖃᕐᓂᖏᑉᐸᑦ, ᑖᒃᑯᐊᓗ 

ᑲᑕᑦᓯᒪᓪᓗᑎᒃ ᑳᓐᑐᕌᕆᐊᙵᓚᐅᖅᑐᑦ. ᐊᑭᑦᑐᕆᐊᒃᑲᓐᓂᕈᑎᐅᒐᔭᓚᐅᖏᒻᒪᑦ ᒐᕙᒪᒃᑯᓐᓂ, ᑖᒃᑯᐊ 

ᓇᓪᓕᐅᒃᑯᒫᖅᓯᐅᑏᑦ ᑳᓐᑐᕌᖅᑎᐅᔪᖅ ᐊᓯᔾᔨᕐᖓᑦ ᐊᑐᖅᑕᐅᓕᖅᑐᒥᓃᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑎᒐ ᐱᓯᒪᙱᓇᒃᑯ ᑖᔅᓱᒧᖓ. 

ᑭᐅᔭᐅᑦᑎᐊᕈᓐᓇᖅᑐᑎᑦ ᐃᖏᕐᕋᔪᓕᕆᔨᒃᑯᓐᓄᑦ ᐱᓕᕆᕕᒋᔭᑦᑎᓐᓂ, ᐅᕙᓂᖏᒻᒪᑦ ᑭᓯᐊᓂ. ᑭᓯᐊᓂ ᑭᖑᓂᐊᒍᑦ 

ᑐᓂᒃᑲᓐᓂᓛᕐᓗᒍ ᐅᖃᕈᓐᓇᖅᑐᖓ. ᐄ’, ᑖᓐᓇ ᖃᐅᔨᓴᕐᓂᖅ ᐃᓚᒋᔭᐅᒐᓚᐅᕐᖓᑦ ᐃᓱᒪᔅᓴᖅᓯᐅᕈᑎᒋᔭᐅᔪᓄᑦ, 

ᑎᑎᕋᖅᑕᐅᓯᒪᒋᐊᓕᐅᒐᓗᐊᖅ ᑭᓯᐊᓂ ᐅᕙᓂᖏᒻᒪᑕ ᑕᐃᒃᑯᐊ ᑎᑎᕋᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒍᓐᓇᕈᒪ, ᐊᐱᕆᒃᑲᓐᓂᕆᐊᖃᓕᖅᑯᖓᓖ ᑐᔅᓯᕋᐅᑎᓯ $2.85 ᒥᓕᐊᓐ ᑮᓇᐅᔭᓂᑦ 

ᐱᔭᕇᕈᑎᔅᓴᖏᓐᓂᑦ ᐊᑭᓕᔅᓴᐃᑦ ᐊᑭᓕᖅᑕᐅᖁᓪᓗᒋᑦ. ᑕᐃᒃᑯᐊ ᑐᔅᓯᕌᖑᔪᐃᑦ ᓈᒻᒪᑉᐹᑦ ᐱᓕᕆᐊᖑᒋᐊᓖᑦ ᓱᓕ 

ᑕᑯᓐᓈᖅᑐᒋᑦ ᐱᔭᕇᕈᑎᒋᓂᐊᖅᑕᒥᓂᖏᓐᓂᑦ? ᒥᓂᔅᑕ ᐊᑭᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᐄ’, ᐅᖃᕋᑖᖅᑕᐃᑦ ᑖᓐᓇ 

ᓱᓕᑦᑎᐊᖅᑐᖅ. ᑖᒃᑯᐊ ᓄᓇᕘ ᒐᕙᒪᒃᑯᖐᑦ ᐋᖅᑭᒋᐊᕈᑎᔅᓴᖅᓯᐅᕐᖓᑕ ᑕᐃᒃᑯᐊ ᓇᒻᒥᓂᖃᐅᑎᓖᑦ 

ᑲᑕᑦᑐᒥᓂᐅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑐᑭᓯᕙᓪᓚᐃᓕᖅᑯᖓ ᖃᓄᖅ ᑕᒪᒃᑯᐊ ᓇᓪᓕᐅᒃᑯᒫᑦ 

ᐊᐅᓚᓲᖑᒻᒪᖔᑕ ᓄᓇᕗᒻᒥᐅᑦ ᓈᓚᑦᑐᐃᑦ ᑐᑭᓯᙱᑐᐃᓐᓇᕆᐊᖃᕐᖓᑕ, ᑕᒪᒃᑯᐊ ᑉeᕐfoᕐᒪᓐce boᓐd-ᖑᑎᑕᐅᔪᑦ 

ᖃᑦᑎ ᑮᓇᐅᔭᐅᒻᒪᖔᑦ ᑕᐃᔭᐅᓯᒪᑦᑕᖅᑯᖅ, ᓇᓪᓕᐅᒃᑯᒫᖑᒐᔭᕐᓗᓂ ᐊᒻᒪ ᑳᓐᑐᕌᒃ ᐊᐅᓚᑦᑎᐊᓂᙱᑉᐸᑦ, ᑖᒃᑯᐊ 

ᑮᓇᐅᔭᐃᑦ ᓇᓪᓕᐅᒃᑯᒫᑦ ᓴᓂᕐᕙᖅᑕᐅᓯᒪᔪᑦ ᖁᑦᑎᑦᑐᐊᓘᒍᓐᓇᕐᖓᑕ ᐊᑐᖅᑕᐅᓕᕋᔭᖅᑐᑎᓪᓗ 

ᐱᔭᕇᕋᓱᐊᕈᑕᐅᓗᑎᑦ ᐱᔭᕇᕆᐊᓕᖏᓐᓄᑦ, ᐃᓛᒃ ᑕᐃᒪᐃᓕᖓᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ 

 

ᐊᖓᔪᖅᑳᖅ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑖᓐᓇ ᐱᕙᓪᓕᐊᔾᔪᓯᓪᓚᕆᖓ ᓇᓗᓇᐃᖅᑐᑲᐃᓐᓇᖅᑕᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᑎᐅᓐᓂᖓᑦ ᑮᓇᐅᔭᑦ ᓴᓂᕐᕙᖅᑕᐅᔪᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ 

 

ᐊᖓᔪᖅᑳᖅ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᒍᑦ ᓵᖓᓃᙱᒻᒪᑦ, ᑭᓯᐊᓂ 

ᑐᓂᓂᐊᕐᓂᕋᕈᓐᓇᖅᑕᕋᓗᐊᕋ ᐃᔅᓯᕙᐅᑕᒧᑦ. ᖃᑦᑎᐅᒻᒪᖔᑦ ᑮᓇᐅᔭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐅᖃᐅᓯᔅᓴᑐᐃᓐᓇᐅᓕᕐᖓᑦ, ᖃᐅᔨᒍᒪᒐᒪᐃᓛᒃ ᖃᑦᑎᓂᑦ 

ᑮᓇᐅᔭᓂᑦ ᓴᓂᕐᕙᐃᓐᓂᕐᒪᖔᑕ, ᓈᒻᒪᒻᒪᖔᕐᓗ, ᑖᒃᑯᐊᓕᒫᕌᓗᐃᑦ ᐊᑐᖅᑕᐅᓐᓂᖅᑲᑦ? ᑮᓇᐃᔭᓂ 

ᐃᓚᒋᐊᖅᓯᒍᒪᔾᔪᑎᒥᑦ ᑐᔅᓯᕋᓚᐅᖅᑐᓐᓇᓯ? ᑕᒪᒃᑯᐊ ᓴᓂᕐᕙᖅᑕᐅᓯᒪᓲᑦ ᐊᑭᖓᓄᑦ ᑐᕌᖓᑎᑕᐅᓲᖑᒻᒪᑕ 

ᑳᓐᑐᕌᒃᓯᔨᐅᔪᖅ ᑲᑕᑲᓪᓚᓂᖅᑲᑦ ᐊᐅᓚᑦᑎᐊᕈᓐᓃᓂᖅᑲᓪᓘᓐᓃᑦ ᓴᓇᑦᑎᐊᕈᓐᓂᓂᖅᑲᓪᓘᓐᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐅᖃᐅᓯᔅᓴᑐᐃᓐᓇᐅᕋᑖᕐᖓᒡᒎᖅ. ᐅᖃᕈᒪᔪᖃᕆᕚ?  

 

ᑕᐃᒫᒃᑲᓐᓂᖅ ᑕᕝᕙᓃᑦᑐᒍᑦ 8-ᖓᓂᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. $8.85-ᒥᓕᐊᓐ ᑮᓇᐅᔭᑦ ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 10-ᒨᕈᔅᓯ ᒪᑉᐱᒐᖓᓂ 2. ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᓪᓗ 

ᓄᓇᕗᒻᒥ.  $24,142,000. ᐊᐱᖅᑯᑏᑦ.  

 

ᑮᓇᐅᔭᓂᑦ ᐃᓚᒋᐊᖅᓯᒪᔪᑏᑦ (ᐊᑭᑐᔫᑎᓄᑦ) ᓈᓴᐅᑎ 3, 2025-2026, ᐃᓚᖓ 10. ᐃᖏᕐᕋᔪᓕᕆᔨᒃᑯᑦ 

ᐱᖁᑎᕐᔪᐊᓕᕆᔨᒃᑯᑦ ᓄᓇᕗᒻᒥ. $24,142,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): 11-ᖓᓅᕈᔅᓯ ᑖᒃᑯᐊ ᑮᓇᐅᔭᖃᖔᖅᑐᐃᑦ $17,283,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): 12-ᖓᓅᕈᔅᓯ. ᐃᓄᓕᕆᔨᒃᑯᑦ. ᑮᓇᐅᔭᑦ ᑐᔅᓯᕌᖑᔪᑦ $1,100,000. ᒥᔅᑕ ᓚᐃᑦᓯᑑᓐ 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑭᐅᔭᖅᑐᖅᓯᒪᔪᐃᑦ ᐊᓯᔾᔨᕆᐊᖃᕐᓂᐊᖅᑐᔅᓴᐅᒻᒥᔪᐃᑦ ᐃᓄᓕᕆᔨᒃᑯᓐᓅᖓᒻᒪᑦ. 

 

ᑖᒃᑯᐊ ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑎᐅᒻᒪᑕ ᑐᔅᓯᕋᐅᑎᐅᓪᓗᑎᑦ ᑲᖏᖅᓯᓂᕐᒥ ᐃᓐᓇᕐᓄᑦ ᐸᖅᑭᕕᐅᒐᔭᖅᑐᒥᒃ, 

ᑕᕝᕗᖓ ᑐᕌᖓᔪᓂᒃ ᐊᐱᖅᑯᑎᔅᓴᖃᕋᒪ ᒪᕐᕉᓐᓂᑭᓐᓇᒃᑯᕕᓐᓄᑦ ᓄᓇᕗᒻᒥ ᐱᔾᔪᑎᖃᖅᑐᓂ. 

 

ᐃᓄᓕᕆᔨᒃᑯᑦ ᐊᕐᕌᒍᑕᒫᖅᓯᐅᑎᖏᑦ ᐅᖃᓕᒫᖅᑐᒋᑦ ᓱᕈᓯᕐᓄᑦ ᐅᓗᕆᐊᓇᙱᑦᑐᓂᑦ ᐊᖏᕐᕋᕐᓂᑦᑕᐅᖅ 

ᐅᖃᐅᓯᖅᑕᖃᓚᐅᕐᖓᑦ ᐃᓐᓇᕐᓄᑦ ᑐᕌᖓᔪᖅᑕᖃᖅᑑᔮᕋᓂ. 

 

ᐊᐱᕆᓚᕿᔾᔪᑎᖃᖅᑐᖓ ᐱᔾᔪᑎᒋᓪᓗᒋᑦ ᐅᑎᖅᑎᑕᐅᒋᐊᖃᕐᖓᑕ ᓱᕈᓰᑦ ᐊᕐᕌᒍᒃᑭᐅᓗᐊᓕᖃᑦᑕᕐᖓᑕ 

ᐊᓂᒋᐊᖃᓕᖅᑐᑎᒃ ᑲᑎᙵᕕᐅᔪᓂᑦ, ᐅᖃᑦᑎᐊᒻᒪᕆᒍᓐᓇᖅᐸᓪᓚᐅᔪᒍᑦ ᐊᒥᓱᑦ ᓱᕈᓰᑦ ᐃᓐᓇᕈᖅᐸᒻᒪᑕ ᑕᐅᓇᓂ 

ᖃᓪᓗᓈᓂ ᐸᐸᑕᐅᖏᓐᓇᖅᑐᑎᒃ, ᐃᓐᓇᕈᕐᓂᕋᖅᑕᐅᒐᓱᓐᓂᖏᓐᓂᒃ. 

 

ᐊᐱᖅᑯᑎᒐᓕ ᐃᓐᓇᕐᓄᑦ ᑲᑎᙵᕕᐅᔪᐃᑦ ᐃᓪᓗᐃᑦ ᓄᓇᕗᒻᒥ ᖃᑦᑎᐅᓕᖅᑲᑦ ᓯᓂᕝᕖᑦ ᐃᓐᓇᕐᓄᑦ 

ᓇᔪᖅᑕᐅᒍᓐᓇᖅᑐᐃᑦ? ᐊᒻᒪᓗ ᐅᑕᖅᑭᔪᖅᑕᖃᖅᑳ ᐃᓐᓇᒃᑯᕕᓐᓄᑦ ᐃᓂᔅᓴᒥᒃ ᐅᑕᖅᑭᓪᓗᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖅᑯᑎᒋᓗᑎ, ᑐᔅᓯᕋᒃᑲᓐᓂᕈᓐᓇᖅᑯᖓ 

ᐊᓯᔾᔨᖅᑕᐅᖁᓪᓗᒋᑦ ᑖᒃᑯᐊ ᑭᐅᔭᖅᑐᖅᓯᒪᔪᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓱᓕᑦᑕᕐᕕᖃᖅᑎᑦᑎᙱᕈᓘᔭᖅᑐᒍᑦ ᖃᑦᑎᐊᖅᑎᕐᓗᑎᑦ ᐊᓯᔾᔩᒍᓐᓇᕐᒪᖔᑕ. 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑎ, ᑕᐃᑯᙵᐅᑎᓚᐅᕐᒥᒍᒃ. ᒥᓂᔅᑕ, ᓇᓗᓇᐃᕈᓐᓇᕈᕕᒋᑦ ᑭᓇᐅᒻᒪᖔᑦ 

ᑭᐅᔭᖅᑐᖅᑎᒋᓂᐊᓕᕐᒥᔭᐃᑦ ᐊᒻᒪ ᑭᐅᑦᑕᐅᑎᒋᒍᓐᓇᖅᑐᖅ. ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓂ ᔮᓇᑕᓐ ᐃᐅᓪᔅᕗᑦ, 

ᐃᓄᓕᕆᔨᒃᑯᓐᓂ ᒥᓂᔅᑕᐅᑉ ᑐᖏᓕᖓ. ᑐᔅᓯᕌᕆᔭᑦᑕ ᓯᓚᑖᓃᑦᑐᒥᒃ ᐊᐱᖅᓱᕐᖓᑦ ᒥᓂᔅᑕᐅᑉ ᑐᖏᓕᖓᓄᑦ 

ᑭᐅᔭᐅᖔᖁᔭᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᖃᐅᔨᒪᒐᒪᐃᓛᒃ ᓯᓚᑖᒍᐊᕐᔫᕋᑦᑕ ᐱᓕᕆᓂᐅᓲᓂᑦ, 

ᑕᐃᒪ ᑭᐅᒍᓐᓇᓚᕿᑎᑉᐸᕋ. ᒥᔅᑕ ᐃᐅᓪᔅᕗᑦ. 

 

ᐃᐅᓪᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᑲᐃᓐᓇᕆᔅᓯ ᑖᒃᑯᐊ ᐊᑐᐃᓐᓇᕈᖅᓱᖅᓯᒪᖅᑲᐅᙱᓐᓇᒃᑭᑦ 

ᑭᐅᔾᔪᑎᔅᓴᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᕿᓂᕋᓱᒃᑲᔅᓯ ᑭᐅᔾᔪᑎᔅᓴᒥᒃ.  

 

ᐊᐱᕆᓚᕿᕋᑖᖅᑐᖓ ᐱᔾᔪᑎᒋᓪᓗᒍ ᖃᑦᑎᓂᒃ ᓯᓂᕝᕖᑦ ᐊᑐᐃᓐᓇᐅᒻᒪᖔᑕ ᖃᑦᑎᓪᓗ ᐅᑕᖅᑭᒻᒪᖔᑕ ᐊᑭᑐᔪᓂᒃ 

ᐸᕐᓇᑎᓪᓗᑎᒃ. ᐅᓇ ᐅᖃᐅᓯᕆᖃᑦᑕᖅᓯᒪᒐᒃᑯ ᐊᑕᐅᓯᐊᙱᒻᒪᕆᑦᑐᒍ ᐊᕐᕌᒍᓂ ᐊᓂᒍᖅᑐᓂ ᐃᓄᓕᕆᔨᒃᑯᑦ 

ᐱᒋᐊᖅᓯᒪᓕᕐᒪᖔᑕ ᐊᑭᑐᔪᖅᑑᑎᔅᓴᓂᒃ ᐸᕐᓇᓂᕐᒥᒃ. ᓴᓇᓗᑎᑦ ᓇᓂᓯᓗᑎᓪᓘᓐᓃᑦ ᐃᓐᓇᕐᓄᑦ ᐃᓂᒃᓴᐅᔪᓂᒃ 

ᐅᑎᖅᑎᑕᐅᒍᓐᓇᓛᕐᖓᑕᓗ ᐃᓅᓱᑦᑐᐃᑦ ᓄᓇᕗᑦ ᓯᓚᑖᓂ ᐃᓐᓇᕈᖅᓯᒪᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐅᓪᔅᕗᑦ. 

 

ᐃᐅᓪᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᑦ ᐅᖃᐅᑎᓗᒋ ᐱᓯᒪᙱᑕᒃᑭᑦ ᑖᒃᑯᐊ ᖃᑦᑎᐅᒻᒪᖔᑕ 

ᓯᓂᕝᕖᑦ ᐊᑐᐃᓐᓇᐅᔪᐃᑦ ᓄᓇᕗᒻᒥ. ᑭᓯᐊᓂ ᐱᓂᐊᕐᓂᕋᕈᓐᓇᑕᒃ ᒫᓐᓇᑦᑎᐊᖅ.  

 

ᐊᐃᑉᐸᖓᓕ ᐊᐱᖅᑯᑏᑦ ᑭᐅᒐᓱᓪᓗᒍ ᐱᓕᕆᒋᐊᖅᓯᒪᒻᒪᖔᑦᑕ ᐊᑭᑐᔪᖅᑐᕈᑎᔅᓴᓂᒃ ᐊᐅᓚᔾᔭᐃᒋᐊᕐᓗᑕ ᐃᓐᓇᕐᓄᑦ 

ᐃᓂᔅᓴᐅᔪᓂᒃ ᑲᑎᙵᔪᓂᒃ. ᐊᑭᑐᔪᕐᓂᒃ ᐸᕐᓇᑦᑎᓄᑦ ᐊᖃᖃᑎᒋᖅᑳᕆᐊᖃᕋᔭᖅᑕᕋ ᐊᒻᒪ ᐊᑭᑐᔪᓄᑦ 

ᐸᕐᓇᑦᑎᖃᓕᕋᑦᑕ ᐃᓄᓕᕆᔨᒃᑯᓐᓂ ᖃᐅᔨᒃᑲᕈᒪᒻᒥᒋᔅᓯ. ᑖᒃᑯᐊ ᐸᕐᓇᓐᓂᕗᑦ ᐃᓐᓇᕐᓄᑦ 

ᑲᑎᙵᕕᔅᓴᑐᐊᖑᙱᑦᑐᓄᑦ ᐸᕐᓇᒋᐊᖃᑦᑕᕈᓐᓇᕐᓂᐊᓕᕋᑦᑕ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐅᓪᔅᕗᑦ. ᑕᐃᑲᖃᐃ ᖃᐅᔨᒪᔪᖅ ᖃᑦᑎᐅᒻᒪᖔᑕ ᓯᓂᕝᕖᑦ 

ᐊᑐᐃᓐᓇᐅᔪᑦ ᓄᓇᕗᒻᒥ.  

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓕᕐᒥᔪ ᐊᑎᖁᑎᓐᓂ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐ ᐱᖁᔭᔅᓴᒥᒃ ᐱᔾᔪᑎᖃᖅᑐᖅ.  

 

ᐃᒃᓯᕙᐅᑖᖅ, ᐅᖅᓱᐅᓗᖃᐅᑎᓂᒃ ᐊᓯᔾᔩᓂᕐᒧᑦ ᐊᒻᒪ ᐊᐅᓚᐅᑎᖓᒎᖅ ᒪᑐᐃᖓᐃᓐᓇᓕᕐᖓᑦ, ᒪᑐᔭᖅᑐᖓ, 

ᑲᒪᓪᓚᕆᖃᑦᑕᕋᒪᐃᓛᒃ ᑮᓇᐅᔭᓂᒃ ᓴᓂᕐᕙᑦᑕᐅᖃᑦᑕᖅᑐᓂᒃ $1-ᒥᓕᐊᖑᓗᐊᖅᑐᓂᒃ ᐅᖅᓱᐊᓗᖃᐅᑎᒥᒃ 

ᐊᓯᔾᔩᒍᑎᔅᓴᖅ. ᓄᑖᒥᒃ ᒪᑐᔭᖅᑐᒥᖅᑲᐃ ᓂᐅᕕᑐᐃᓐᓇᕈᔅᓯ ᑕᐃᓐᓇ ᒪᑐᐃᖓᐃᓐᓇᕈᓐᓃᕋᔭᖅᑐᖅ? 

ᐊᑭᑐᑎᑕᐅᓗᐊᖅᑐᐊᓘᖃᑦᑕᕐᖓᑕ ᐅᖅᓱᐊᓗᖃᐅᑎᑐᐃᓐᓇᖅ ᐊᒻᒪᓗᑦᑕᐅᖅ ᒪᑐᔭᖅᑐᕈᓗᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᑦ ᑕᐃᒪᓐᓇᕈᓚᐅᖅᑐᑦ 

ᒪᕐᕉᓐᓂᒃ ᐊᔾᔨᐸᓗᖏᓐᓂᒃ ᐃᓪᓗᖁᑎᖃᕋᑦᑕ ᐅᖅᓱᐊᓗᖃᐅᑎᓐᓂᒃ ᐊᓯᔾᔨᖅᑕᒥᓂᐅᔪᓂᒃ. ᑖᒃᑯᐊ ᓴᓂᓕᕇᑦᑎᑦᑐᒋᑦ 

ᒪᕐᕉᒃ ᐊᔾᔨᒌᐸᓗᒻᒪᑎᒃ ᐃᓪᓘᒃ ᐊᖏᓂᖏᑦ. ᒐᕙᒪᑦᑕ ᐃᓪᓗᖁᑎᖏᑦ. ᑭᕙᓪᓕᕐᒥ ᑖᓐᓇ ᓈᓴᐅᑦ ᑕᐃᑲᙶᓚᐅᖅᑐᖅ 

ᐃᓚᖃᖅᑐᓂᓗᑦᑕᐅᖅ ᓇᓪᓕᐅᒃᑯᒫᖏᓐᓂᒃ ᖄᖓᒍᒃᑲᓐᓂᖅ. ᑕᐃᒫᒃ ᑕᕝᕙ ᓈᓴᐅᑏᑦ ᓴᖅᑭᓚᐅᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᐃᖅᑲᐃᑎᒋᐊᕐᓗᓯ 12-ᖓᓃᑦᑐᒍᑦ. ᐃᓄᓕᕆᔨᒃᑯᑦ. 

$1,1-ᒥᓕᐊᓐ. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᓪᓗᒋᑦ ᐊᖏᖅᑕᐅᓯᒪᙱᑦᑐᑦ $11,789,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐊᖏᖅᑳᑦ ᑎᑎᕋᖅᓯᒪᓂᖓᓂ 3-ᖓᓂ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐊᖏᖅᑲᑦ ᐱᔭᕇᕋᔅᓯᐅᒃ ᒪᓕᒐᒃᓴᖅ 82? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ ᐱᖓᔪᐊᓐᓂ ᐅᖃᓕᒫᖅᑕᐅᒍᓐᓇᓯᒻᒪᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᒍᑎᔅᓴᓂᑦ ᐅᖃᐅᓯᖃᕈᓐᓇᓕᖅᑐᑎᑦ, ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᑭᑐᔪᖅᑐᕈᑎᔅᓴᓕᕆᓛᖅᑐᑦ 

ᐱᔭᕇᖁᓇᓛᖅᑯᐃᑦ. ᖁᔭᓐᓇᒦᕌᓗᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓪᓗᒥ ᐱᔭᔅᓴᕗᑦ ᐃᓱᓕᒃᑲᑦᑎᒍ, ᒫᓐᓇ ᓂᑯᕕᖑᓱᓕᖅᑐᖓ 

ᐱᕙᓪᓕᐊᓂᕆᓯᒪᔭᑦᑎᓐᓂ ᐅᖃᖅᑎᒧᑦ ᐅᓂᒃᑳᕐᓂᐊᓕᕋᒪ. ᒥᓂᔅᑕ ᐊᒻᒪᓗ ᐱᓕᕆᔨᑎᑦ, ᐱᔭᕇᖅᑐᑦ. ᖁᔭᓐᓇᒦᒃ. 

 

>>ᑲᑎᒪᔨᕋᓛᑦ ᐱᔭᕇᖅᑐᑦ 17:22 ᑲᑎᒪᓂᖅ ᐱᒋᐊᒃᑲᓐᓂᖅᑐᖅ 17:23 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 20. ᑲᑎᒪᑐᐃᓐᓇᓚᐅᖅᑎᓪᓗᒍ ᐅᓂᒃᑳᖅ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᒪᓕᒐᒃᓴᖅ 81 ᐊᒻᒪᓗ 

82-ᒥ, ᐊᒻᒪᓗ ᐱᖓᔪᐊᓐᓂᒃ ᐅᖃᓕᒫᖅᑕᐅᔪᓐᓇᖅᓯᓪᓗᑎᒃ. 

 

ᐅᖃᖅᑏ, ᐱᖁᔨᕗᖓ ᑖᒃᑯᐊ ᑲᑎᒪᑐᐃᓐᓇᕐᓂᕐᒧᑦ ᐊᖏᖅᑕᐅᖁᓪᓗᒋ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐊᐃᑉᐱᖅᑕᐅᕙ? ᐊᐃᑉᐲᔪᖅ ᒥᔅ ᕿᓕᖅᑎ. 

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 22 − ᒥᔅᑕ ᑕᐃᕕᑎ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 81 − ᑮᓇᐅᔭᐃᑦ ᐊᑐᖅᑐᒃᓴᐅᑲᐃᓐᓇᖅᑐᑦ (ᐊᑭᑐᔪᖅᑐᕈᑎᒃᓴᐃᑦ)  ᒪᓕᒐᖅ, 2026-2027 - 

ᐱᖓᔪᐊᓐᓂ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᐱᖁᔨᕗᖓ, ᐊᐃᑉᐱᖅᑕᐅᓗᖓ ᕿᑭᖅᑖᓗᑉ ᓂᒋᐊᓄᑦ, ᒪᓕᒐᒃᓴᖅ 81, ᑮᓇᐅᔭᖅᑐᕈᑏᑦ 

ᐊᑐᑲᐃᓐᓇᕐᓂᐊᖅᑐᑦ (ᐊᑭᑐᔪᖅᑐᕈᑎᒃᓴᐃᑦ) ᐱᖁᔭᒃᓴ ᓈᓴᐅᑎᓕ 3, 2026-2027, ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕐᒧᑦ ᐊᖏᖅᐱᓰ? 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᕋᖅᑐᖅᑐᑦ? ᐱᖁᔨᕗᖔᕈ ᓈᒻᒪᖕᒪᑦ ᐊᒻᒪᓗ ᒪᓕᒐᒃᓴᖅ 81 ᐱᖓᔪᐊᓐᓂ 

ᐅᖃᓕᒫᖅᑕᐅᕌᓂᑉᐳᖅ. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᔅᑕ ᑕᐃᕕᑎ ᐊᕿᐊᕈᖅ. 

 

ᒪᓕᒐᒃᓴᖅ 82 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 3, 2025-2026 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᑯᑖᕈᓘᖃᑦᑕᕐᒪᑦ. 

 

(ᑐᓵᔨᑎᒎᕈᓐᓃᖅᑐᖅ) ᐱᒋᐊᖅᑎᑦᑎᕗᖓ ᑖᔅᓱᒧᖓ ᑲᑎᒪᔨᐅᖃᑎᓐᓄᑦ ᕿᑭᖅᑖᓘᑉ ᓂᒋᐊᓂ, ᒪᓕᒐᒃᓴᖅ 82, 

ᐃᓚᒋᐊᕈᑎᑦ ᑮᓇᐅᔭᖅᑐᕈᑎᔅᓴᓄᑦ (ᐊᑭᑐᔪᖅᑐᕈᑎᔅᓴᐃᑦ) ᐱᖁᔭᖅ, ᓈᓴᐅᑎᖓ 3, 2025-2026 

ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.   

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕐᒧᑦ.   

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᒪᓕᒐᒃᓴᖅ 82 ᐅᖃᓕᒫᖅᑕᐅᕌᓂᒃᐳᖅ ᐱᖓᔪᐊᓐᓂ. 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

 

ᑎᑎᕋᖅᑎ: ᖁᔭᓐᓇᒦᒃ. ᖃᐅᑉᐸ ᐅᓪᓛᒃᑯᑦ ᐱᒋᐊᓛᖅᑐᑦ 9-ᒧᐊᖅᐸᑦ ᐅᓪᓗᑐᐃᓐᓇᖅ, ᓰᑏᕝᕙ 12, 2025 9-ᒨᖅᑲᑦ 

ᐅᓪᓛᒃᑯᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

>>ᐸᑦᑕᑐᖅᑐᑦ 

 

ᐅᖃᖅᑎ: ᓄᖅᑲᖓᑲᐃᓐᓇᓂᐊᖅᑐᒍᑦ ᐅᓪᓗᑐᐃᓐᓇᕈᕋᓱᓐᓂᖓᓂ, ᓰᑏᕝᕙ 12, 2025, 9-ᒥ ᐅᓪᓛᒃᑯᑦ.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:28ᒧᐊᖅᑎᓪᓗ



 

 

 


